
ಅರಿಕೆ
ಪ್ರಕೃತ ನಾಶದಂಚಿನಲ್ಲಿರುವ ವಿವಿಧ ಔಷಧೀಯ ಸಸ್ಯಗಳ ರಕ್ಷಣೆ ಮತ್ತು ಅಭಿವೃದ್ಧಿಗಾಗಿ ವಿಶ್ವದಾದ್ಯಂತ ವಿವಿಧ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲಾಗಿದೆ. ಈ ಸಸ್ಯಗಳ ಪೈಕಿ ಹಲವು ನಮ್ಮ ಸುತ್ತ ಮುತ್ತ ನಮಗರಿವಿಲ್ಲದೆ ಎದ್ದು ನಿಂತಿವೆ. ಇವುಗಳ ರಕ್ಷಣೆಯ ಜವಾಬ್ದಾರಿ ನಮ್ಮದಾಗಿದೆ. ಇದರೊಂದಿಗೆ ಮಳೆಯಾಧಾರಿತ ಸಸ್ಯಗಳಾದ ಇವುಗಳನ್ನು ಕೃಷಿಯಾಗಿ ಮಾರ್ಪಡಿಸಲು ಅವಕಾಶಗಳಿವೆ. ಈ ದೃಷ್ಟಿಯಿಂದ ಹಲವು ಪ್ರಮುಖ ಔಷಧೀಯ ಸಸ್ಯಗಳ ಕೃಷಿ ವಿಧಾನ ಮತ್ತು ಮಾರುಕಟ್ಟೆ ಬಗ್ಗೆ ವಿವಿಧ ಮೂಲಗಳಿಂದ ಸಂಗ್ರಹಿಸಲಾದ ವಿಚಾರಗಳನ್ನು ತಮ್ಮ ಮುಂದಿಡುತ್ತಿದ್ದೇನೆ. ಮಾಹಿತಿಗಳನ್ನೊದಗಿಸಿದ ಈ ಎಲ್ಲಾ ಮೂಲಗಳಿಗೆ ನಾನು ಋಣಿಯಾಗಿದ್ದೇನೆ.
ಕೃಷಿಯುತ್ಪನ್ನಗಳ ಬಗ್ಗೆ ಮಾಹಿತಿಯನ್ನೊದಗಿಸುವ ಪುಸ್ತಕಗಳ ರಚನೆ ಮತ್ತು ಮಾರಾಟ ಇಂದಿನ ಬಹುದೊಡ್ಡ ಸಮಸ್ಯೆ. ಹೀಗಿದ್ದರೂ ನಮ್ಮೆಲ್ಲಾ ಕೃಷಿಕರು, ಸಹಕಾರಿಗಳು ಮತ್ತಿತರರು ನನ್ನ ಈ ಮೊದಲಿನ ಪುಸ್ತಕಗಳಿಗೆ ತೋರಿಸಿದ ಬೆಂಬಲದಿಂದಾಗಿ ಈ ಕೃತಿಯನ್ನು ತಮ್ಮೆಲ್ಲರ ಮುಂದಿಡುತ್ತಿದ್ದೇನೆ.
ಈ ಕೃತಿಯ ಪ್ರಕಟಣೆಗಾಗಿ ದ.ಕ. ಮತ್ತು ಉಡುಪಿ ಜಿಲ್ಲೆ ಪ್ರಮುಖ ಸಹಕಾರಿ ಸಂಸ್ಥೆಗಳಲ್ಲಿ ನೆರವನ್ನು ಯಾಚಿಸಿದ್ದೆ. ಈ ನಿಟ್ಟಿನಲ್ಲಿ ನನ್ನ ಕೋರಿಕೆಗೆ ತಕ್ಷಣ ಸ್ಪಂದಿಸಿದವರು ದಕ್ಷಿಣ ಕನ್ನಡ ಜಿಲ್ಲಾ ಸಹಕಾರಿ ಬ್ಯಾಂಕಿನ ಅಧ್ಯಕ್ಷರಾದ ಶ್ರೀ ರಾಜೇಂಧ್ರ ಕುಮಾರರವರು. ಸಹಾಯವನ್ನೊದಗಿಸಿದ ದಕ್ಷಿಣ ಕನ್ನಡ ಜಿಲ್ಲಾ ಸಹಕಾರಿ ಬ್ಯಾಂಕಿನ ಅಧ್ಯಕರು, ನಿರ್ದೇಶಕರುಗಳು ಮತ್ತು ವ್ಯವಸ್ಥಾಪಕ ನಿರ್ದೇಶಕರಿಗೆ ನನ್ನ ನಮನಗಳು.
ಪುಸ್ತಕದ ಪ್ರಕಟಣೆಗೆ ಪ್ರೋತ್ಸಾಹವನ್ನು ನೀಡಿದ ಮಾಸ್‌ ಸಂಸ್ಥೆಯ ಅಧ್ಯಕ್ಷರಾದ ಶ್ರೀ ರಾಜಾರಾಮ ಭಟ್‌ ಮತ್ತು ನಿರ್ದೇಶಕರುಗಳಿಗೆ ನಾನು ಋಣಿಯಾಗಿದ್ದೇನೆ.
ನನ್ನ ಶೈಕ್ಷಣಿಕ ಚಟುವಟಿಕೆಗಳಿಗೆ ಸಹಕಾರ ಮತ್ತು ಬೆಂಬಲವನ್ನು ನೀಡುತ್ತಿರುವ ಮಂಗಳೂರು ವಿ.ವಿ. ವಿವೇಕಾನಂದ ಕಾಲೇಜು ಪುತ್ತೂರು ಇದರ ಆಡಳಿತ ಮಂಡಳಿ, ಪ್ರಾಂಶುಪಾಲರು, ವಿಭಾಗ ಮುಖ್ಯಸ್ಥರಾದ ಡಾ.ಪಿ.ಕೆ. ಬಾಲಕೃಷ್ಣ ಮತ್ತು ಸ್ನೇಹಿತ ಡಾ.ಪಿ.ಡಬ್ಲ್ಯೂ. ಪ್ರಭಾಕರವರಿಗೆ ನಾನು ಋಣಿ.
ನನ್ನೆಲ್ಲಾ ಚಟುವಟಿಕೆಗಳಿಗೆ ಬೆಂಬಲವಾಗಿ ನಿಂತಿರುವ ಕುಟುಂಬದ ಎಲ್ಲಾ ಸದಸ್ಯರುಗಳನ್ನಿಲ್ಲಿ ನೆನೆಸುತ್ತಿದ್ದೇನೆ.
ಈ ಪುಸ್ತಕದ ಟೈಪಿಂಗ್‌ ಕಾರ್ಯವನ್ನು ಮಾಡಿಕೊಟ್ಟ ಶ್ರೀ ವಿ. ಲಕ್ಷ್ಮೀಕಾಂತ್‌ ಶೆಣ್ಯೆ ಮತ್ತು ಅಂದವಾಗಿ ಮುದ್ರಿಸಿಕೊಟ್ಟ ಶ್ರೀನಿಧಿ ಆಫ್‌ಸೆಟ್‌ ಪ್ರಿಂಟರ್ಸ್ ಇವರಿಗೆ ನನ್ನ ಕೃತಜ್ಞತೆಗಳು.
ಡಾ. ವಿಘ್ನೇಶ್ವರ ವರ್ಮುಡಿ.
ವರ್ಮುಡಿ ಗುಂಪೆ



ಅಧ್ಯಾಯ ೧: ಪೀಠಿಕೆ
ಇತ್ತೀಚಿನ ವರ್ಷಗಳಲ್ಲಿ ಔಷಧೀಯ ಸಸ್ಯಗಳ ಬಗ್ಗೆ ಜಗತ್ತಿನಾದ್ಯಂತ ಆಸಕ್ತಿ ಮೂಡುತ್ತಿದೆ. ವಿಶ್ವದಾದ್ಯಂತ ಇಂದು ಸ್ವಾಭಾವಿಕ ಉತ್ಪನ್ನಗಳಿಗೆ ಬೇಡಿಕೆ ಏರುತ್ತಿದ್ದು, ಇದು ಗಿಡಮೂಲಿಕೆಗಳ ಮೂಲದ ಉತ್ಪನ್ನಗಳಿಗೂ ಅನ್ವಯವಾಗುತ್ತಿದೆ. ವಿಶ್ವ ಆರೋಗ್ಯ ಸಂಘಟನೆ (W.H.O.) ಯು ೧೯೭೮ ರಲ್ಲಿ ವಿಶ್ವದ ೯೦ ರಾಷ್ಟ್ರಗಳ ಐತಿಹಾಸಿಕ ಮತ್ತು ಗ್ರಾಮ್ಯ ದಾಖಲೆಗಳ ಆಧಾರದಲ್ಲಿ ಕೈಗೊಂಡ ಅಧ್ಯಯನದಲ್ಲಿ ೨೧,೦೦೦ ಔಷಧೀಯ ಸಸ್ಯಗಳನ್ನು ಗುರುತಿಸಿದ್ದು, ಇವುಗಳ ಪೈಕಿ ೨೫೦ ಸಸ್ಯಗಳ ಬಳಕೆ ವಿಶ್ವದಾದ್ಯಂತ ಪಸರಿಸಿದೆ. ಔಷಧೀಯ ಸಸ್ಯಗಳ ಮಹತ್ವದ ಬಗ್ಗೆ ದಕ್ಷಿಣ ಅಮೇರಿಕಾ, ಆಫ್ರಿಕಾ, ಭಾರತ, ಚೀನಾ, ಬರ್ಮಾ, ಶ್ರೀಲಂಕಾ, ಫಿಲಿಫೈನ್ಸ್‌, ಇಂಡೋನೇಶಿಯಾ, ನೈಜೀರಿಯಾ, ಮೆಕ್ಸಿಕೊ ಮುಂತಾದ ರಾಷ್ಟ್ರಗಳು ಅಗಾಧ ಜ್ಞಾನವನ್ನು ಹೊಂದಿದ್ದು , ಇವುಗಳಲ್ಲಿ ಭಾರತ ಮತ್ತು ಚೀನಾ ರಾಷ್ಟ್ರಗಳು ಮಾತ್ರ ಈ ಬಗ್ಗೆ ದಾಖಲೆಗಳನ್ನು ಹೊಂದಿವೆ. ಈ ದಾಖಲೆಗಳು ಕೆಲವೇ ಕೆಲ ಸಸ್ಯಗಳ ಔಷಧೀಯ ಗುಣಗಳನ್ನು ಮಾತ್ರ ಹೆಸರಿಸುತ್ತಿವೆ.
ಆಧುನಿಕತೆಯ ಸೋಗಿನಲ್ಲಿ, ಬಹುರಾಷ್ಟ್ರೀಯ ಸಂಸ್ಥೆಗಳು ತೋರಿಸುತ್ತಿರುವ ಸೋರಿನಲ್ಲಿ ಮತ್ತು ವಿಶ್ವ ವ್ಯಾಪಾರ ಸಂಘಟನೆಯ ನೀತಿಗಳ ಅಡಿಯಲ್ಲಿ ಜೀವನ ನಡೆಸುತ್ತಿರುವ ನಾವೆಲ್ಲ ಇಂದು ಸಾಂಪ್ರದಾಯಿಕ ವ್ಯವಸ್ಥೆ, ನಮ್ಮ ಸಂಸ್ಕೃತಿ ಇತ್ಯಾದಿಗಳಿಗೆ ತಿಲಾಂಜಲಿಯಿಡುತ್ತಿರುವುದು ಒಂದೆಡೆಯಾದರೆ, ಸ್ವಾಭಾವಿಕ, ಪರಿಸರ ಪ್ರೇಮಿ ಆರೋಗ್ಯವಧಕ ಉತ್ಪನ್ನಗಳತ್ತ ಪಾಶ್ಚಿಮಾತ್ಯ ರಾಷ್ಟ್ರಗಳು ಒಲವನ್ನು ತೋರಿಸುತ್ತಿರುವ ದೃಶ್ಯ ಮತ್ತವುಗಳ ಆಸಕ್ತಿ ಇನ್ನೊಂದೆಡೆಯಲ್ಲಿ ಕಾಣಸಿಗುತ್ತಿದೆ. ನಮ್ಮ ದೇಶದ, ನಮ್ಮ ಮೂಲಕದ ಹಲವು ಸಸ್ಯಗಳ ಮತ್ತವುಗಳ ಔಷಧೀಯ ಮಹತ್ವವನ್ನರಿತ ವಿದೇಶಿಯರು ಇಂದು ಅವುಗಳ ಮೇಲೆ ಹಕ್ಕು ಸ್ಥಾಪಿಸಲು ಹೊರಟಿದ್ದು, ಉದಾಹರಣೆಗೆ ಅಶ್ವಗಂಧ, ಹಾಗಲಕಾಯಿ ಇತ್ಯಾದಿಗಳು, ಇವಿನ್ನು ನಮ್ಮ ದೇಶದ ಭವಿಷ್ಯದ ಮೇಲೆ ಕರಾಳ ಛಾಯೆಯನ್ನು ಬೀರಲು ಅವಕಾಶಗಳಿವೆ. ಈ ದೃಷ್ಟಿಯಿಂದ ನಮ್ಮದಾದ, ನಮ್ಮ ಆರೋಗ್ಯವನ್ನು ಕಾಪಾಡಬಲ್ಲ, ಅಳಿವಿನಂಚಿಗೆ ಸಾಗುತ್ತಿರುವ ಆರೋಗ್ಯವರ್ಧಕ, ದೇಶದ ಅಭಿವೃದ್ಧಿಗೆ ಅಗಾಧ ಪ್ರಮಾಣದ ವಿದೇಶಿ ವಿನಿಮಯವನ್ನು ಗಳಿಸಿಕೊಡಬಲ್ಲ ಔಷಧೀಯ ಸಸ್ಯಗಳ ಬಗ್ಗೆ ನಾವಿನ್ನಾದರೂ ಗಮನಹರಿಸಲೇಬೇಕು.
ಕಾಡುಗಳ ನಾಶ ಮತ್ತು ಪರಿಸರ ವಿರೋಧಿ ಚಟುವಟಿಕೆಗಳಿಂದಾಗಿ ಕಾಡುಗಳಲ್ಲಿ ಲಭ್ಯವಾಗುತ್ತಿದ್ದ ಔಷಧೀಯ ಸಸ್ಯ ಸಂಪತ್ತು ಇದೀಗ ನಾಶವಾಗುತ್ತಿವೆ. ಔಷಧೀಯ ಸಸ್ಯಗಳ ಕೃಷಿ ಎಂಬುದು ನಮ್ಮಲ್ಲಿನ್ನೂ ಆರಂಭಗೊಂಡಿಲ್ಲ. ಆರ್ಥಿಕ ಮತ್ತು ಸಾಮಾಜಿಕ ಅಭಿವೃದ್ಧಿಯನ್ನು ಕಂಡುಕೊಳ್ಳುವಲ್ಲಿ ಆರೋಗ್ಯದ ಪಾತ್ರ ನಮಗಿನ್ನೂ ಅರಿವಿಗೆ ಬಂದಿಲ್ಲ. ದೇಶದಲ್ಲಿ ಕೃಷಿ ಕ್ರಾಂತಿ -ಯಾ- ಹಸಿರು ಕ್ರಾಂತಿ, ಕ್ಷೀರ ಕ್ರಾಂತಿ, ನೀಲ ಕ್ರಾಂತಿ, ಬಂಗಾರದ ಕ್ರಾಂತಿ ಇತ್ಯಾದಿಗಳು ಆಗಿವೆ ಮತ್ತು ಆಗುತ್ತಲಿವೆ. ಆದರೆ ಸ್ವಾಭಾವಿಕವಾಗಿ ಆರೋಗ್ಯ ಕ್ರಾಂತಿಯನ್ನು ಮಾಡುವ ಪ್ರಯತ್ನ ನಮಲ್ಲಿನ್ನೂ ಆಗಿಲ್ಲ. ನಮ್ಮ ದೇಶದ ಗಿಡಮೂಲಿಕೆ ಮೂಲದ ಔಷಧೀಯ ಪದ್ಧತಿಗೆ ವಿಶ್ವದಾದ್ಯಂತ ಹೆಸರಿದ್ದರೂ ನಾವದರ ಸದ್ಭಳಕೆ ಬಗ್ಗೆ ಇನ್ನೂ ಆಸಕ್ತಿಯನ್ನು ತೋರಿಸಿಲ್ಲ. ಔಷಧೀಯ  ಸಸ್ಯಗಳನ್ನು ಕೃಷಿಯಾಗಿ ಕೈಗೊಂಡು ಆರ್ಥಿಕವಾಗಿ ಸಬಲರಾಗಲು ಸಾಧ್ಯವೆಂಬ ಬಗ್ಗೆ ನಮ್ಮ ಕೃಷಿಕರಿಗೆ ಮಾಹಿತಿಯಿನ್ನು ದೊರಕಿದಂತಿಲ್ಲ. ಈ ಎಲ್ಲಾ ವಿಚಾರಗಳನ್ನು ಅರಿತ ಭಾರತ ಸರಕಾರದ ಆರೋಗ್ಯ ಮತ್ತು ಅರಣ್ಯ ಇಲಾಖೆಯ ಮಂತ್ರಾಲಯವು ಎಚ್ಚೆತ್ತುಗೊಂಡು, ಇದೀಗ ನಾಶದಂಚಿಗೆ ತಲುಪಿರುವ ೩೨ ಔಷಧೀಯ ಸಸ್ಯಗಳ ವಾಣಿಜ್ಯ ರೀತಿಯ ವ್ಯವಸಾಯಕ್ಕೆ ಒತ್ತು ಕೊಡಲಾರಂಭಿಸಿದೆ.
ಈ ೩೨ ಗಿಡಮೂಲಿಕೆಗಳಲ್ಲಿ ಬಹುಪಾಲು ಸಸ್ಯಗಳು ನಮ್ಮ ಸುತ್ತಮುತ್ತ ನಮಗರಿವಿಲ್ಲದೆ ಬೆಳೆದು ನಿಂತಿವೆ. ಇವುಗಳ ಬಗ್ಗೆ ನಮ್ಮಲ್ಲಿನ್ನೂ ಆಸಕ್ತಿ ಮೂಡಿಬಂದಿಲ್ಲ. ಆದರೆ ಎಚ್ಚರಿಕೆಯ ಗಂಟೆ ಈಗಾಗಲೆ ಹೊಡೆದಿದೆ. ಈ ದೃಷ್ಟಿಯಿಂದ ನಾವಿನ್ನಾದರೂ ಇವುಗಳ ಕೃಷಿ ಬಗ್ಗೆ ಕಾರ್ಯಪ್ರವೃತ್ತರಾಗಬೇಕು. ಈ ಸಸ್ಯಗಳ ಕೃಷಿಯನ್ನು ಪ್ರೋತ್ಸಾಹಿಸುವ ಉದ್ದೇಶದಿಂದ ಕೇಂದ್ರ ಸರಕಾರದ ರಾಷ್ಟ್ರೀಯ ಗಿಡ ಮೂಲಿಕಾ ಸಸ್ಯಗಳ ನಿಗಮವು ಹಲವು ಯೋಜನೆಗಳನ್ನು ತಯಾರಿಸಿದ್ದು, ಇದರ ಪ್ರಕಾರ ಇವುಗಳ ಕೃಷಿಗೆ ಅಗತ್ಯವಿರುವ ನೆರವು ದೊರಕಬಹುದಾಗಿದ್ದು, ಇದರ ಸದ್ಭಳಕೆ ನಮ್ಮಲ್ಲಿಂದಾಗಬೇಕು. ಆದರೆ ಈ ಸಸ್ಯಗಳ ಕೃಷಿವಿಧಾನ ಮತ್ತು ಮಾರುಕಟ್ಟೆ ಬಗ್ಗೆ ಈ ತನಕ ಯಾವುದೇ ಕನ್ನಡ ಭಾಷೆಯ ಪುಸ್ತಕಗಳು ಹೊರಬಾರದೆ ಇರುವುದರಿಂದ ಈ ಸಸ್ಯಗಳ ಆರ್ಥಿಕ ಮೌಲ್ಯ ನಮಗಿಂದು ಅರಿತಿಲ್ಲ. ಈ ದೃಷ್ಟಿಯಿಂದ ನಾನಿಂದು ತಮ್ಮ ಮುಂದೆ ಈ ಪುಸ್ತಕವನ್ನಿಡುತ್ತಿದ್ದೇನೆ.
ಈ ಪುಸ್ತಕವು ಕೆಲವು ಪ್ರಮುಖ ಔಷಧೀಯ (ನಾಶದಂಚಿನಲ್ಲಿರುವ ಮತ್ತು ನಮ್ಮಲ್ಲಿ ಲಭ್ಯವಿರುವ) ಸಸ್ಯಗಳ ಕೃಷಿ ವಿಧಾನ ಮತ್ತು ಮಾರುಕಟ್ಟೆ ವಿಚಾರಗಳ ಬಗ್ಗೆ ಲಭ್ಯವಿರುವ ಮಾಹಿತಿಗಳ ಆಧಾರದಲ್ಲಿ ರಚಿತವಾಗಿದೆ. ವಾಣಿಜ್ಯ ಬೆಳೆಗಳ ಉತ್ಪಾದನೆಯ ಕುಸಿತ, ಇವುಗಳ ಧಾರಣೆಯ ಏರಿಳಿತ, ನೀರಿನ ಅಭಾವ, ಬರ ಮುಂತಾದ ಸಮಸ್ಯೆಗಳಿಂದ ಕಂಗೆಟ್ಟಿರುವ ರೈತರಿಗೆ ಈ ಸಸ್ಯಗಳ ಕೃಷಿಯಿಂದ ಪೂರಕ ಆದಾಯ ದೊರಕಲು ಅವಕಾಶವಿದ್ದು ಈ ನಿಟ್ಟಿನಲ್ಲಿ ಈ ಪುಸ್ತಕದಲ್ಲಿ ಬರುವ ವಿಚಾರಗಳು ಉಪಯುಕ್ತವಾಗಬಹುದಾಗಿದೆ.
ಮುಂದಿನ ಅಧ್ಯಾಯಗಳಲ್ಲಿ ಔಷಧೀಯ ಸಸ್ಯುಗಳಿಗಿರುವ ಮಹತ್ವ, ವಿವಿಧ ರೀತಿಯ ಸಸ್ಯಗಳ ಕೃಷಿ ಮತ್ತು ಮಾರುಕಟ್ಟೆ, ಉಪಯೋಗ ಇತ್ಯಾದಿ ವಿಚಾರಗಳ ಬಗ್ಗೆ ಗಮನಹರಿಸಲಾಗಿದೆ. ಇದರೊಂದಿಗೆ ಇವುಗಳಿಗೆ ಇರುವ ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆ ಬಗ್ಗೆ ಮಾಹಿತಿ ಒದಗಿಸಲಾಗಿದೆ, ಅಲ್ಲದೆ ಇಲ್ಲಿರುವ, ಬರಬಹುದಾದ ಸಮಸ್ಯೆಗಳು ಮತ್ತವುಗಳಿಗೆ ಆಗಬೇಕಾದ ಪರಿಹಾರಗಳ ಬಗ್ಗೆ ಸೂಕ್ಷ್ಮ ದೃಷ್ಟಿಹರಿಸಲಾಗಿದೆ. ಔಷಧೀಯ ಸಸ್ಯಗಳ ಕೃಷಿಗಿಳಿಯುವ ಮುನ್ನ ಅವುಗಳಿಗಿರುವ ಭವಿಷ್ಯದ ಬಗ್ಗೆ ಚಿಂತನೆಗಳು ಬರುವುದು ಸ್ವಾಭಾವಿಕ, ಈ ನಿಟ್ಟಿನಲ್ಲಿ ಚಿಂತನೆಗಳನ್ನಿಲ್ಲಿ ಮಾಡಲಾಗಿದೆ. ಇವೆಲ್ಲದರೊಂದಿಗೆ ರಾಷ್ಟ್ರೀಯ ಗಿಡಮೂಲಿಕಾ ಸಸ್ಯಗಳ ನಿಗಮ, ರಾಷ್ಟ್ರೀಯ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆ ವ್ಯವಸ್ಥೆಗಳ ಬಗ್ಗೆ ಪರಿಚಯವನ್ನು ಕೊಡಲಾಗಿದೆ. ಈ ಎಲ್ಲಾ ವಿಚಾರಗಳು ನಮ್ಮೆಲ್ಲಾ ಕೃಷಿಕ ಬಂಧುಗಳಿಗೆ, ಸಹಕಾರಿಗಳಿಗೆ, ಸಂಶೋಧಕರಿಗೆ, ಸರಕಾರೇತರ ಸಂಘ ಸಂಸ್ಥೆಗಳಿಗೆ, ಆಡಳಿತಗಾರರಿಗೆ ಮತ್ತು ಮುಂದಿನ ಪೀಳಿಗೆಗೆ ಉಪಯುಕ್ತವಾಗಬಹುದೆಂಬ ಅನಿಸಿಕೆ ನನ್ನದು.










ಅಧ್ಯಾಯ ೨: ಔಷಧೀಯ ಸಸ್ಯಗಳಿಗಿರುವ ಮಹತ್ವ
ಆರೋಗ್ಯದ ಬಗ್ಗೆ ಕಾಳಜಿ ಮಾನವನ ಸಂಸ್ಕೃತಿ ಆರಂಭಗೊಂಡಾಗಿನಿಂದ ಮಹತ್ವ ಪಡೆದಿದ್ದು, ಇದು ಆರಂಭದ ಹಂತದಲ್ಲಿ ಒಂದು ಯಕ್ಷಿಣಿ ಕಲೆಯಂತಿತ್ತು. ಈ ರೀತಿಯ ಪ್ರವೃತ್ತಿ ನಮ್ಮ ಹಳ್ಳಿ ಪ್ರದೇಶಗಳಲ್ಲಿ ಇಂದೂ ಕಾಣಬಹುದು. ಮನಸ್ಸಿಗೆ ಸ್ಪಂದಿಸಬಲ್ಲ ಕೆಲವೊಂದು ಸಸ್ಯಗಳನ್ನು ಬಳಸಿ ವಿವಿಧ ರೋಗಗಳನ್ನು ನಿವಾರಿಸುವ ಪದ್ಧತಿ ಏಶ್ಯಾ ಖಂಡದಲ್ಲಿ ಅನಾದಿ ಕಾಲದಿಂದಲೂ ನಡೆದುಕೊಂಡು ಬಂದಿದೆ. ಇಂದಿಗೂ ಭಾರತದ ಗ್ರಾಮೀಣ ಪ್ರದೇಶಗಳಲ್ಲಿ ಕೆಲವೊಂದು ಸಸ್ಯಗಳನ್ನು ಬಳಸಿ ‘ಮಂತ್ರವಾದ’ ಮಾಡಿ ರೋಗಗಳನ್ನು ವಾಸಿಮಾಡುತ್ತಿರುವುದು ಗ್ರಾಮೀಣ ಜನತೆಗೆ ತಿಳಿದ ವಿಚಾರ. ಕ್ರಮೇಣ ಅನುಭವ ವೈದ್ಯ ಇಲ್ಲವೇ ಅಳಲೆಕಾಯಿ ವೈದ್ಯ ಪದ್ಧತಿಯ ಮೂಲಕ ರೋಗಗಳ ನಿವಾರಣೆಗೆ ಮಹತ್ವ ಬಂತು. ಈ ಪದ್ಧತಿಯಲ್ಲಿ ವಿವಿಧ ರೀತಿಯ ಗಿಡಮೂಲಿಕೆಗಳ ಬಳಕೆ ಆರಂಭಗೊಂಡಿತು.
ಔಷಧೀಯ ಸಸ್ಯಗಳ ಬಗ್ಗೆ ಮತ್ತವುಗಳ ಔಷಧೀಯ ಗುಣಗಳ ಬಗ್ಗೆ ಪ್ರಾಚೀನ ಮತ್ತು ಆಧುನಿಕ ಜಗತ್ತಿನಲ್ಲಿ ಹಲವು ದಾಖಲೆಗಳಾಗಿದ್ದವು. ಈ ರೀತಿಯ ಪ್ರಯತ್ನ ಕ್ರಿ.ಪೂ.ದಲ್ಲಿ ಇರಾಕಿನಲ್ಲಾಗಿತ್ತು. ಈಜಿಪ್ಟ್ನಲ್ಲಿ ಫರಾವ್‌ಗಳು ದೂರದ ಊರು ಮತ್ತು ಕಾಡುಗಳಿಗೆ ಅನ್ವೇಷಕರನ್ನು ಕಳುಹಿಸಿ ಔಷಧೀಯ ಸಸ್ಯಗಳ ಶೋಧನೆ ಮಾಡಿಸುತ್ತಿದ್ದರು. ಅಲೆಗ್ಸಾಂಡರ್ ದ ಗ್ರೇಟ್‌ ಏಶ್ಯಾದ ರಾಷ್ಟ್ರಗಳಿಂದ ಔಷಧೀಯ ಸಸ್ಯಗಳನ್ನು ತನ್ನ ತಾಯ್ನಾಡಿಗೆ ಕಳುಹಿಸಿ ವ್ಯವಸಾಯಕ್ಕೆ ಅವಕಾಶ ಮಾಡಿ ಕೊಟ್ಟಿದ್ದ. ೧೯ನೇ ಶತಮಾನದ ಆದಿ ಭಾಗದಲ್ಲಿ ಐರೋಪ್ಯ ರಾಷ್ಟ್ರಗಳಲ್ಲಿ ಔಷಧೀಯ ಸಸ್ಯಗಳ ಬಗ್ಗೆ ಸಾಕಷ್ಟು ಅಧ್ಯಯನಗಳಾದವು. ಭಾರತದಲ್ಲಿ ಔಷಧೀಯ ಸಸ್ಯಗಳ ಬಗ್ಗೆ ಕ್ರಿ.ಪೂ. ೩೫೦೦ ರಿಂದ ೧೫೦೦ರ ವರೆಗಿನ ಅವಧಿಯ ಋಗ್ವೇದ ಮತ್ತು ಅಥರ್ವ ವೇದಗಳಲ್ಲಿ ವಿವರಿಸಲ್ಪಟ್ಟಿವೆ. ಪುರಾತನ ಗ್ರಂಥಗಳು, ಶುಶ್ರುತನ ಚರಕ ಸಂಹಿತ ಇತ್ಯಾದಿಗಳು ಆಯುರ್ವೇದ ಔಷಧಿ ತಯಾರಿಕಾ ಕ್ರಮದಿಂದ ಹಿಡಿದು ಶಸ್ತ್ರ ಚಿಕಿತ್ಸೆಯವರೆಗೆ ಉಲ್ಲೇಖಿಸಿವೆ. ವೇದ ಕಾಲಕ್ಕಿಂತಲೂ ಮೊದಲಿನ ಸಸ್ಯ ಮೂಲದ ಔಷಧಿಯ ಬಗ್ಗೆ ಯಾವುದೇ ಗ್ರಂಥಗಳಿಲ್ಲದಿದ್ದರೂ ಆ ಕಾಲದ ಶಾಸನಗಳಿಂದ ಇವುಗಳ ಮಹತ್ವವನ್ನು ಅರಿತುಕೊಳ್ಳಬಹುದಾಗಿದೆ. ಪ್ರೊ.ಪಿ.ವಿ. ಶರ್ಮಾರವರ “‘ಆಯುರ್ವೇದ ವೈಜ್ಞಾನಿಕ ಇತಿಹಸಾ’ದಲ್ಲಿ ಹೆಸರಿಸಿದ ಪ್ರಕಾರ ಋಗ್ವೇದದಲ್ಲಿ ೬೭, ಯಜುವೇðದದಲ್ಲಿ ೮೨,  ಅಥರ್ವವೇದದಲ್ಲಿ ೨೮೯, ಬ್ರಾಹ್ಮಣ ಸಾಹಿತ್ಯದಲ್ಲಿ ೧೨೯, ಮತ್ತು ಉಪನಿಷದ್‌ನಲ್ಲಿ ೩೧ ಔಷಧೀಯ ಸಸ್ಯಗಳ ಬಗ್ಗೆ ಉಲ್ಲೇಖವಿದೆ.
ವೇದಕಾಲದ ಬಳಿಕದ ಅವಧಿಯಲ್ಲಿ ಬಂದ ಸಂಹಿತ ಮತ್ತು ನಿಘಂಟುಗಳಿಂದಾಗಿ ಔಷಧೀಯ ಸಸ್ಯಗಳ ಬಗ್ಗೆ ಹೆಚ್ಚಿನ ಒಲವು ಮೂಡಿತ್ತು. ಸಂಹಿತ ಅವಧಿಯಲ್ಲಿ ಚರಕ ಸಂಹಿತ, ಶುಶ್ರೂತ ಸಂಹಿತ, ಅಷ್ಟಾಂಗ ಸಂಹಿತ ಮತ್ತು ಅಷ್ಟಾಂಗ ಹೃದಯಂ ಆಯುರ್ವೇದದ ಬಗ್ಗೆ ಸಾಕಷ್ಟು ಮಾಹಿತಿಗಳೊದಗಿಸಿದವು. ಶುಶ್ರೂತ ಸಂಹಿತದಲ್ಲಿ ಸುಮಾರು ೧೨೭೦ ಗಿಡ ಮೂಲಿಕೆಗಳ ಬಗ್ಗೆ ಹೆಸರಿಸಲಾಗಿತ್ತು. ಅದೇ ರೀತಿ ಚರಕ ಸಂಹಿತದಲ್ಲಿ ೧೧೦೦ ಸಸ್ಯಗಳ ಬಗ್ಗೆ ಮಾಹಿತಿ ಕೊಡಲಾಗಿತ್ತು.
ಚೀನಾದಲ್ಲಿ ಕ್ರಿ.ಪೂವದಲ್ಲಿಯೆ ಔಷಧೀಯ ಸಸ್ಯಗಳ ಸಂಸ್ಕೃತಿ ಬಗ್ಗೆ ಬರಹ ಮೂಲಕದ ಮಾಹಿತಿಯಿತ್ತು. ಒಟ್ಟಾರೆಯಾಗಿ ಸಾಂಪ್ರದಾಯಿಕ ಔಷಧೀಯ ಪದ್ಧತಿಗಳಿಗೆ ಹೆಸರಾದ ಭಾರತ, ಚೀನಾ, ಆಫ್ರಿಕಾ ಮತ್ತು ದಕ್ಷಿಣ ಅಮೇರಿಕಾಗಳು ಆಧುನಿಕ ವೈದ್ಯ ಪದ್ಧತಿಗೆ ಹಲವು ರೀತಿಯ ಹೊಸ ಔಷಧಿಗಳನ್ನು ಒದಗಿಸಿದವು. ಐತಿಹಸಿಕ ದಾಖಲೆಗಳ ಪ್ರಕಾರ ೧೯೩೦ರ ತನಕ ವಿಶ್ವದಲ್ಲಿ ಬಳಕೆಯಾಗುತ್ತಿದ್ದ ಅಧಿಕೃತ ಔಷಧಿಗಳಲ್ಲಿ ಶೇಕಡಾ ೯೦ ರಷ್ಟು ಸಸ್ಯಮೂಲದ್ದಾಗಿತ್ತು. ಎರಡನೇ ಮಹಾ ಯುದ್ಧದ ಬಳಿಕ ಆಧುನಿಕ ಔಷಧಗಿಳ ಪ್ರವೇಶ ವಿಶ್ವಕ್ಕಾಯಿತು. ಇದೇ ಸಮಯದಲ್ಲಿ ನೋವು ನಿವಾರಕಗಳ ಪ್ರವೇಶಗಳೂ ಆಯಿತು. ೧೯೬೦ ರ ನಂತರ ವಿಶ್ವದಾದ್ಯಂತ ಆಧುನಿಕ ಔಷಧಗಳು ಸಂಯೋಗ ಮೂಲದಿಂದ ಬರಲಾರಂಭಿಸಿದವು. ಇದರಿಂದಾಗಿ ಔಷಧೀಯ ಸಸ್ಯಗಳ ಮಹತ್ವ ಕ್ಷೀಣಿಸಿತು. ಆದರೆ ಇದೇ ಸಮಯದಲ್ಲಿ ಹಲವು ರಾಷ್ಟ್ರಗಳು ಎಚ್ಚೆತ್ತು ಸಾಂಪ್ರದಾಯಿಕ ಪದ್ಧತಿಯತ್ತ ಒಲವನ್ನು  ತೋರಿದವು. ಈ ನಿಟ್ಟಿನಲ್ಲಿ ಯು.ಎಸ್‌.ಎಸ್‌.ಆರ್ (ರಶ್ಯಾ) ಮೊದಲ ಹೆಜ್ಜೆಯಿಟ್ಟಿತು.
೧೯೬೨ ರಲ್ಲಿ ರಶ್ಯಾದ ಅಲ್ಮ-ಆಟಾದಲ್ಲಿ ಜರುಗಿದ ಸಭೆಯಲ್ಲಿ ಸ್ವದೇಶಿ ಮತ್ತು ಸಾಂಪ್ರದಾಯಿಕ ಔಷಧಿ ಪದ್ಧತಿ ಬಗ್ಗೆ ಒಲವು ಮೂಡಿಬಂತು. ಇದರ ಪರಿಣಾಮವಾಗಿ ಕೊಲಂಬೋದಲ್ಲಿ ಮೆಡಿಸಿನಾ ಅಲ್‌ಟರ್ನೇಟಿವ್‌ ಇನ್‌ಸ್ಟಿಟ್ಯೂಟ್‌ ಆರಂಭಗೊಂಡಿತು.
ವಿಶ್ವ ಆರೋಗ್ಯ ಸಂಸ್ಥೆಯ ಪ್ರವೇಶ
೧೯೭೭ರಲ್ಲಿ ವಿಶ್ವ ಆರೋಗ್ಯ ಸಂಸ್ಥೆಯಾ ಸಂಘಟನೆಯ ೩೦ನೇ ಸಮ್ಮೇಳನದಲ್ಲಿ ಆರೋಗ್ಯಕ್ಕೆ ಸಂಬಂಧಪಟ್ಟಂತೆ ಸದಸ್ಯ ರಾಷ್ಟ್ರಗಳೊಳಗೆ ಒಂದು ಒಪ್ಪಂದವಾಯಿತು. ಈ ಒಪ್ಪಂದದ ಪ್ರಕಾರ ಪ್ರತೀ ಸದಸ್ಯ ರಾಷ್ಟ್ರವು ಸಾಂಪ್ರದಾಯಿಕ ಔಷಧಿ ಪದ್ಧತಿಯ ಬಗ್ಗೆ ಒಲವು ಹೊಂದಿ ಇದರ ಪರಿಪೂರ್ಣ ಬಳಕೆ ಮಾಡಬೇಕು. ಅಲ್ಲದೆ ಈ ನಿಟ್ಟಿನಲ್ಲಿ ರಾಷ್ಟ್ರೀಯ ಆರೋಗ್ಯಕ್ಕೆ ಸಂಬಂಧಸಿದಂತೆ ಅಗತ್ಯ ನಿಯಮಗಳನ್ನು ಹೊಂದಬೇಕು. ಈ ಸಮಾವೇಶದ ಬಳಿಕ ವಿಶ್ವದಾದ್ಯಂತ ಸಾಂಪ್ರದಾಯಿಕ ಔಷಧಿ ಪದ್ಧತಿ ಬಗ್ಗೆ ಆಸಕ್ತಿ ಬಂದು ಈ ನಿಟ್ಟಿನಲ್ಲಿ ಹಲವು ರೀತಿಯ ವ್ಯವಸ್ಥೆಗಳ ಆರಂಭವಾಯಿತು.
ಇತ್ತೀಚಿನ ವರ್ಷಗಳಲ್ಲಿ ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿ ಸಾಂಪ್ರದಾಯಿಕ ಔಷಧಿಗಳ ಬಗ್ಗೆ ಹೆಚ್ಚಿನ ಒಲವು ಕಂಡು ಬರುತ್ತಿದೆ. ಐರೋಪ್ಯ ಸಮುದಾಯದ ಸದಸ್ಯ ರಾಷ್ಟ್ರಗಳಲ್ಲಿ ಕೈಗೊಂಡ ಅಧ್ಯಯನ ಪ್ರಕಾರ ಅಲ್ಲಿ ಸುಮಾರು ೧೪೦೦ ಗಿಡ ಮೂಲಿಕೆಗಳಿಂದ ತಯಾರಾದ ಔಷಧಿಯನ್ನು ಹೆಚ್ಚಿನ ಪ್ರಮಾಣದಲ್ಲಿ ಬಳಸುತ್ತಿದ್ದಾರೆ. ಇದೇ ರೀತಿಯ ಪ್ರತಿಕ್ರಿಯೆ ಬೆಲ್ಜಿಯಂ, ಫ್ರಾನ್ಸ್‌, ಜರ್ಮನಿ ಮತ್ತು ನೆದರ್ ಲ್ಯಾಂಡ್‌ಗಳಲ್ಲೂ ಕಂಡು ಬರುತ್ತಿದೆ. ಇತ್ತೀಚಿನ ದಿನಗಳಲ್ಲಿ ಏಡ್ಸ್‌ ನಂತ ಮಾರಕ ರೋಗದ ನಿವಾರಣೆಗೆ ಗಿಡ ಮೂಲಿಕೆಗಳಿಂದ ಔಷಧಿಯನ್ನು ಪಡೆಯುವ ಪ್ರಯತ್ನ ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿ ಆಗುತ್ತಿದೆ. ಉದಾಹರಣೆ ಸೌತೆ ಕಾಯಿಯ ಬಳಕೆ.
ಇತ್ತೀಚಿನ ವರ್ಷಗಳಲ್ಲಿ ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿ ಔಷಧೀಯ ಸಸ್ಯಗಳು ಮತ್ತು ಮೂಲಿಕೆಗಳ ಔಷಧಿ ಪದ್ಧತಿಗೆ ಒಲವು ಬರಲು ಕೆಲವು ಕಾರಣಗಳಿದ್ದು ಅವುಗಳೆಂದರೆ:
೧) ಆಧುನಿಕ ಚಿಕಿತ್ಸೆ, ಚಿಕಿತ್ಸಾ ವಿಧಾನ, ಔಷಧಿಗಳಿಗೆ ಮತ್ತು ಚಿಕಿತ್ಸಾ ಕೇಂದ್ರಗಳಿಗೆ ವಿನಿಯೋಗಿಸಬೇಕಾದ ವೆಚ್ಚ ಅಧಿಕವಾಗುತ್ತಿರುವುದು;
೨) ಸರಕಾರ, ಸಮೂಹ, ಸಂಘಟನೆ ಮತ್ತು ವೈಯಕ್ತಿಕ ನೆಲೆಯಲ್ಲಿ ಆರೋಗ್ಯದಲ್ಲಿ ಸ್ವಾವಲಂಬನೆ ಕಂಡು ಕೊಳ್ಳುವ ಉದ್ದೇಶ;
೩) ಸಂಘಟನೆ ಮತ್ತು ಸರಕಾರಗಳಿಗೆ ಸ್ಥಳೀಯ ಮತ್ತು ರಾಷ್ಟ್ರೀಯ ಸಾವಯವ ಮೂಲದ ಸಣ್ಣ ಮತ್ತು ದೊಡ್ಡ ಕೈಗಾರಿಕೆಗಳ ಅಭಿವೃದ್ಧಿ ಬಗ್ಗೆ ಮೂಡಿರುವ ಆಸಕ್ತಿ;
೪) ಮೂಲಿಕಾ ವಿಧಾನದ ಚಿಕಿತ್ಸೆಯ ದಕ್ಷತೆ ಮತ್ತು ಸುರಕ್ಷತೆ ಬಗ್ಗೆ ಅಸಕ್ತಿ ಮತ್ತು ಗಳಿಸಿಕೊಂಡ ಯಶಸ್ಸು;
೫) ಗಿಡಮೂಲಿಕೆಗಳಾಧರಿತ ಉದ್ದಿಮೆಗಳ ಬಗ್ಗೆ ಇರುವ ಕಾನೂನುಗಳಲ್ಲಿನ ಬದಲಾವಣೆ ಮತ್ತು ತೋರಿಸುತ್ತಿರುವ ಮಹತ್ವ;
೬) ವಿವಿಧ ರೀತಿಯ ಔಷಧಿಯ ತಯಾರಕ ಸಂಸ್ಥೆಗಳು ಸಸ್ಯ ಮೂಲದ ಔಷಧಿಯನ್ನು ಉತ್ಪಾದಿಸಲು ಆಸಕ್ತಿ ತೋರಿಸುತ್ತಿರುವುದು;
೭) ವಿವಿಧ ರೀತಿಯ ಸಸ್ಯಮೂಲದ ಹೊಸ ಔಷಧಿಗಳನ್ನು ತೀವ್ರತರನಾದ ಅನಾರೋಗ್ಯಗಳ ನಿವರಣೆಗಾಗಿ ತಯಾರಿಸಲು ಸಂಶೋಧನೆಗಳಾಗುತ್ತಿರುವುದು;ಮತ್ತು
೮) ಔಷದ ತಯಾರಿಕಾ ಸಂಸ್ಥೆಗಳು ಗಿಡಮೂಲಿಕೆಗಳ ಮಾರಾಟಕ್ಕಾಗಿ ಅಳವಡಿಸಿಕೊಳ್ಳುತ್ತಿರುವ ತಂತ್ರಜ್ಞಾನ.
ಈ ಎಲ್ಲಾ ಉದ್ದೇಶಗಳಿಂದ ಔಷಧೀಯ ಸಸ್ಯಗಳಿಗಿಂದು ವಿಶ್ವದಾದ್ಯಂತ ಮಹತ್ವ ಬರಲಾರಂಭಿಸಿದೆ. ವಿಶ್ವ ಆರೋಗ್ಯ ಸಂಘಟನೆಯು ನೀಡುವ ಮಾಹಿತಿ ಪ್ರಕಾರ ಅಭಿವೃದ್ಧಿ ಹೊಂದುತ್ತಿರುವ  ರಾಷ್ಟ್ರಗಳಲ್ಲಿರುವ ಜನಸಂಖ್ಯೆಯ ಶೇಕಡ ೮೦ ಪಾಲು ಇಂದಿಗೂ ಗಿಡ ಮೂಲಿಕೆಗಳನ್ನಾಧರಿಸಿರುವ ಸಾಂಪ್ರದಾಯಿಕ ಔಷಧಿಯನ್ನು ಬಳಸುತ್ತಿದ್ದು, ಇದರೊಂದಿಗೆ ಆಧುನಿಕ ಪದ್ಧತಿಯ ಔಷಧಿಗಳಲ್ಲಿ ಶೇಕಡಾ ೨೫ ರಷ್ಟು ಗಿಡಮೂಲಿಕೆಗಳನ್ನು ಹೊಂದಿವೆ. ಒಟ್ಟಾರೆಯಾಗಿ ಅಭಿವೃದ್ಧಿ ಹೊಂದಿದ ಮತ್ತು ಹೊಂದುತ್ತಿರುವ ರಾಷ್ಟ್ರಗಳಲ್ಲೀಗ ಔಷಧೀಯ ಸಸ್ಯಗಳಿಗೆ ಹೆಚ್ಚಿನ ಬೇಡಿಕೆ ಬರುತ್ತಿದ್ದು, ಇದಕ್ಕಿರುವ ಕಾರಣಗಳೆಂದರೆ ಇವು ಸ್ವಾಭಾವಿಕ ಉತ್ಪನ್ನಗಳು, ಅಮಲುರಹಿತರ ಗುಣವನ್ನು ಹೊಂದಿರುವವು, ಸೇವನೆಯಿಂದ ಯಾವುದೇ ಅಡ್ಡ ತೊಂದರೆಗಳಿಲ್ಲದಿರುವುದು, ಸುಲಭವಾಗಿ ಕೈಗೆಟಕುವ ಬೆಲೆಯಲ್ಲಿ ಲಭ್ಯವಾಗುವಂತವುಗಳು ಮತ್ತು ಬಡವರ ಆರೋಗ್ಯದ ದೃಷ್ಟಿಯಿಂದ ಲಭ್ಯವಿರುವ ಸುಲಭ ಸಂಪನ್ಮೂಲ ಇದಾಗಿರುವುದು.
ವಿಶ್ವದಲ್ಲಿ ಬಳಕೆಯಾಗುತ್ತಿರುವ ಔಷಧೀಯ ಸಸ್ಯಗಳು:
ವಿಶ್ವದಲ್ಲಿಂದು ಬಳಕೆಯಾಗುತ್ತಿರುವ ಔಷಧೀಯ ಸಸ್ಯಗಳ ಸಂಖ್ಯೆ ಎಷ್ಟೆಂಬುದನ್ನು ಖಚಿತವಾಗಿ ಹೇಳಲು ಅಸಾಧ್ಯ. ಇಲ್ಲಿ ಈ ಸಂಖ್ಯೆ ಏನಿದ್ದರು ಅಂದಾಜು ಆಧಾರಿತವಾಗಿದೆ. ವಿಶ್ವ ಆರೋಗ್ಯ ಸಂಘಟನೆಯು ೧೯೭೦ರ ದಶಕದಲ್ಲಿ ಗಣತಿ ಮಾಡಿದ ಪಟ್ಟಿಯಲ್ಲಿ ಸುಮಾರು ೨೧,೦೦೦ ಔಷಧೀಯ ಜಾತಿಗಳಿವೆ. ಆದರೆ ಚೀನಾದಲ್ಲಿರುವ ಒಟ್ಟು ಸಸ್ಯ ಜಾತಿಯ ಸಂಖ್ಯೆ ೨೬,೦೯೨ ಮತ್ತು ಇದರಲ್ಲಿ ೪,೯೪೧ ಔಷಧೀಯ ಸಸ್ಯಗಳು ಈ  ಲೆಕ್ಕಾಚಾರದಂತೆ ವಿಶ್ವದಲ್ಲಿರುವ ಒಟ್ಟು ಸಸ್ಯ ಜಾತಿಯ ಸಂಖ್ಯೆಯಾದ ೪,೨೨,೦೦೦ ವನ್ನು ಗಣನೆಗೆ ತೆಗೆದುಕೊಂಡಲ್ಲಿ ಔಷಧೀಯ ದೃಷ್ಟಿಯಿಂದ ಉಪಯೋಗಿಸಲ್ಪಡುವ ಸಸ್ಯಗಳ ಸಂಖ್ಯೆ ೫೦,೦೦೦ ಕ್ಕಿಂತಲೂ ಹೆಚ್ಚಾಗಬಹುದು. (ಪಟ್ಟಿ)
ಪಟ್ಟಿ : ವಿಶ್ವದಲ್ಲಿ ಔಷಧೀಯ ದೃಷ್ಟಿಯಿಂದ ಉಪಯೋಗವಾಗುವ ಸಸ್ಯಗಳು
	ದೇಶ
	ಸಸ್ಯ ಜಾತಿಗಳ ಸಂಖ್ಯೆ
	ಔಷಧೀಯ ಸಸ್ಯಗಳ ಜಾತಿ (ಸಂಖ್ಯೆ)
	ಶೇಕಡಾವಾರು

	ಚೀನಾ
	೨೬,೦೯೨
	೪,೯೪೧
	೧೮.೯

	ಭಾರತ
	೧೫,೦೦೦
	೩,೦೦೦
	೨೦.೦

	ಇಂಡೋನೇಶಿಯಾ
	೨೨,೫೦೦
	೧,೦೦೦
	೪.೪

	ಮಲೇಶಿಯಾ
	೧೫,೫೦೦
	೧,೨೦೦
	೭.೭

	ನೇಪಾಳ
	೬,೯೭೩
	೭೦೦
	೧೦.೦

	ಪಾಕಿಸ್ಥಾನ
	೪,೯೫೦
	೩೦೦
	೬.೧

	ಪಿಲಿಫೈನ್ಸ್‌
	೮,೯೩೧
	೮೫೦
	೯.೫

	ಶ್ರೀಲಂಕಾ
	೩,೩೧೪
	೫೬೦
	೧೬.೬

	ಥೈಲ್ಯಾಂಡ್‌
	೧೧,೬೨೫
	೧,೮೦೦
	೧೫.೫

	ಅಮೇರಿಕಾ
	೨೧,೬೪೧
	೨,೫೬೪
	೧೧.೮

	ವಿಯೆಟ್ನಾಂ
	೧೦,೫೦೦
	೧,೮೦೦
	೧೭.೧

	ಸರಾಸರಿ
	೧,೩೬೬
	೧,೭೦೦
	೧೨.೫

	ವಿಶ್ವದ ಒಟ್ಟು
	೪,೨೨,೦೦೦
	೫೨,೮೮೫
	 


ಮೂಲ: ವಿವಿಧ ಮೂಲಗಳಿಂದ
ವಿಶ್ವದಲ್ಲಿ ವಿನಾಶದಂಚಿನಲ್ಲಿರುವ ಔಷಧೀಯ ಸಸ್ಯಗಳು
ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಔಷಧೀಯ ಸಸ್ಯಗಳಿಗಿರುವ ಹೆಚ್ಚಿನ ಬೇಡಿಕೆಯಿಂದಾಗಿ ಇವುಗಳ ಕೊಯ್ಲು ಅಧಿಕಗೊಂಡು ಇವುಗಳಲ್ಲಿ ಹಲವಿಂದು ವಿನಾಶದಂಚಿನಲ್ಲಿವೆ. ಈ ಔಷಧೀಯ ಸಸ್ಯಗಳ ಪೂರೈಕೆಯ ಬಹುಪಾಲು ಅರಣ್ಯ ಪ್ರದೇಶಗಳಿಂದಾಗುತ್ತಿದ್ದು, ಅರಣ್ಯಗಳ ನಾಶ, ವಾಣಿಜ್ಯ ಬೆಳೆಗಳ ವಿಸ್ತೀರ್ಣದ ಹೆಚ್ಚಳ ಇತ್ಯಾದಿಗಳಿಂದಾಗಿ ಇವಿಂದು ನಶಿಸಿಹೋಗುತ್ತಿವೆ, ಇಲ್ಲವೇ ನಾಶದ ಅಂಚಿಗೆ ತಲುಪಿವೆ. ವಿಶ್ವದ ಔಷಧೀಯ ಸಸ್ಯಗಳ ತಜ್ಞರ ಪ್ರಕಾರ ವಿಶ್ವದಲ್ಲಿ ಸುಮಾರು ೩೪,೦೦೦ ಸಸ್ಯಗಳಿಂದು ಭೀತಿಯನ್ನೆದುರಿಸತ್ತಿವೆ. ನಾಶದಂಚಿನಲ್ಲಿರುವ ಔಷಧೀಯ ಸಸ್ಯಗಳ ಪ್ರಮಾಣ ಶೇಕಡಾ ೮ ರಷ್ಟಾಗಿದೆ. ವಿಶ್ವದಲ್ಲಿಂದು ಔಷಧೀಯ ಸಸ್ಯಗಳಾಗಿ ಉಪಯೋಗಿಸುತ್ತಿರುವ ೫೨,೦೦೦ ಸಸ್ಯಜಾತಿಯವುಗಳನ್ನು ಈ ದೃಷ್ಟಿಯಿಂದ ಗಣನೆಗೆ ತೆಗೆದುಕೊಂಡರೆ ಶೇಕಡಾ ೮ ಅಂದರೆ ಈ ಸಂಖ್ಯೆ ೪,೧೬೦ ಆಗುವುದು.
ವಿಶ್ವದಲ್ಲಿ ಕೃಷಿಯಾಗಿ ಔಷಧೀಯ ಸಸ್ಯಗಳು
ವಿಶ್ವದಲ್ಲಿಂದು ಗಿಡಮೂಲಿಕೆಗಳನ್ನು ಹೆಚ್ಚಾಗಿ ಮನೆಯಂಗಳದಲ್ಲಿ ಬೆಳೆಸಲಾಗುತ್ತಿದೆ. ಕೆಲವೊಂದನ್ನು ವ್ಯವಸಾಯ ರೂಪದಲ್ಲಿ ಇಲ್ಲವೇ ಮಿಶ್ರಬೆಳೆ ಯಾಏಕಬೆಳೆಯಾಗಿ ಕೈಗೊಳ್ಳಲಾಗುತ್ತಿದೆ. ಜರ್ಮನಿಯಲ್ಲಿ ನಡೆಸಿದ ಸಮೀಕ್ಷೆ ಪ್ರಕಾರ ಅಲ್ಲಿ ವ್ಯಾಪಾರವಾಗುತ್ತಿರುವ ೧೫೪೩ ಗಿಡಮೂಲಿಕೆಗಳಲ್ಲಿ ಕೇವಲ ೫೦ ರಿಂದ ೧೦೦ ಜಾತಿಯವುಗಳು ಮಾತ್ರ ವ್ಯವಸಾಯದಿಂದ ಬರುತ್ತಿವೆ. ಭಾರತದಲ್ಲಿಂದು ಔಷಧಿಗಳ ತಯಾರಿಯಲ್ಲಿ ಉಪಯೋಗವಾಗುತ್ತಿರುವ ಸುಮಾರು ೪೦೦ ಸಸ್ಯ ಜಾತಿಯವುಗಳಲ್ಲಿ ಕೇವಲ ೨೦ ಮಾತ್ರ ದೇಶದ ನಾನಾ ಭಾಗಗಳಲ್ಲಿ ಕೃಷಿ ರೂಪದಿಂದ ಬರತ್ತಿದೆ. ಚೀನಾದಲ್ಲಿಂದು ಔಷಧಿಯಾಗಿ ಉಪಯೋಗವಾಗುತ್ತಿರುವ ೧೦೦೦ ಸಸ್ಯಗಳಲ್ಲಿ ಕೇವಲ ೧೦೦ ರಿಂದ ೨೫೦ ಸಸ್ಯಗಳು ಬೇಸಾಯದ ಮೂಲಕ ದೊರಕುತ್ತಿದೆ. ಹಂಗರಿಯಲ್ಲಿ ೪೦ ಮತ್ತು ಯುರೋಪಿನಲ್ಲಿ ಕೇವಲ ೧೩೦-೧೪೦ ಔಷಧೀಯ ಸಸ್ಯಗಳು ವಾಣಿಜ್ಯ ರೀತಿಯ ವ್ಯವಸಾಯದಿಂದ ಒದಗುತ್ತಿದೆ.
ಔಷಧೀಯ ಸಸ್ಯ ಮೂಲದ ಉತ್ಪನ್ನಗಳಿಗಿರುವ ವಿಶ್ವ ಮಾರುಕಟ್ಟೆ
ಔಷಧೀಯ ಸಸ್ಯ ಮೂಲದ ಉತ್ಪನ್ನಗಳಿಗಿರುವ ಬೇಡಿಕೆಯ ಬೆಳವಣಿಗೆ ವಾರ್ಷಿಕವಾಗಿ ಶೇಕಡಾ ೧೦ ರಿಂದ ೧೫ರಷ್ಟು ಆಗಿದ್ದು, ಇದು ಮುಂದಿನ ವರ್ಷಗಳಲ್ಲಿ ಇನ್ನಷ್ಟು ಹೆಚ್ಚುವ ಸಾಧ್ಯತೆಗಳಿವೆ. ಔಷಧೀಯ ಸಸ್ಯ ಮೂಲದ ಉತ್ಪನ್ನಗಳಾದ ಔಷಧಿಗಳು, ಆರೋಗ್ಯ ಸಾಧನಗಳು, ಶೃಂಗಾರ ಸಾಧನಗಳು,ಪ್ರಸಾಧನಗಳು,ದ್ರವ್ಯಗಳು ಇತ್ಯಾದಿಗಳಿಗಿಂದು ಇರುವ ವಿಶ್ವ ಮಾರುಕಟ್ಟೆ ಸುಮಾರು ೬೨ ಬಿಲಿಯ ಅಮೇರಿಕಾದ ಡಾಲರುಗಳಷ್ಟಾಗಿದೆ. ಇವುಗಳ ಪೈಕಿ ಔಷಧಿಗಳ ಮೌಲ್ಯ ಸುಮಾರೂ ೫ ಬಿಲಿಯ ಅಮೇಲಿಕಾದ ಡಾಲರುಗಳಾಗಿದೆ ಮತ್ತು ೨೦೦೫ ಕ್ಕಾಗುವಾಗ ಇದು ಸುಮಾರು ೧೬ ಬಿಲಿಯ ಅಮೇರಿಕಾದ ಡಾಳರುಗಳಿಗೇರಬಹುದಾಗಿದೆ ಎಂದು ಅಂದಾಜಿಸಲಾಗಿದೆ.
ಮೇಲೆ ತಿಳಿಸಿರುವ ವಿವಿಧ ಅಂಶಗಳ ಆಧಾರದಲ್ಲಿ ವಿಶ್ವದಲ್ಲಿ ಇದೀಗ ಔಷಧೀಯ ಸಸ್ಯಗಳಿಗೆ ಹಿಂದೆಂದಿಗಿಂತ ಹೆಚ್ಚಿನ ಮಹತ್ವ ಕಂಡು ಬರುತ್ತಿದೆ. ಆದ್ದರಿಂದ ಸಾಂಪ್ರದಾಯಿಕ ಔಷಧೀಯ ಪರಂಪರೆಯನ್ನು ಹೊಂದಿರುವ ಭಾರತ ಈ ದಿಶೆಯಲ್ಲಿ ಅಗತ್ಯ ಕ್ರಮಗಳನ್ನು ಕೈಗೊಳ್ಳಬೇಕು. ಹೀಗಾದಲ್ಲಿ ದೇಶದ ಅಭಿವೃದ್ಧಿ ಸಾಧ್ಯ.


***


ಅಧ್ಯಾಯ ೩: ಭಾರತದಲ್ಲಿ ಔಷಧೀಯ ಸಸ್ಯಗಳ ಕೃಷಿ ಯಾಕಾಗಿ?
ಅನಾದಿಕಾಲದಿಂದಲೂ ಭಾರತದ ಸಾಮಾಜಿಕ, ಆರ್ಥಿಕ ಮತ್ತು ಸಂಸ್ಕೃತಿಯಲ್ಲಿ ಔಷಧೀಯ ಸಸ್ಯಗಳು ಮಹತ್ತರವಾದ ಪಾತ್ರವನ್ನು ನಿರ್ವಹಿಸುತ್ತಾ ಬಂದಿದೆ. ಇದಕ್ಕೆ ಮುಖ್ಯ ಕಾರಣ ದೇಶದಲ್ಲಿರುವ ನಮ್ಮ ಗ್ರಾಮಗಳಲ್ಲಿ ಇಂದಿಗೂ ಪರಂಪರಾನುಗತವಾಗಿ ನಡೆಸಿಕಲೊಂಡು ಬರುತ್ತಿರುವ ಗಿಡಮೂಲಿಕೆಯ ಉಪಚಾರ. ಈ ನಿಟ್ಟಿನಲ್ಲಿ ಹಳ್ಳಿಗಳಲ್ಲಿರುವ ಸಾಂಪ್ರದಾಯಿಕ ದಾದಿಯರು, ಮೂಳೆ ತಜ್ಞರು, ತಿರುಗಾಟದ ಜಾನಪದ ವೈದ್ಯರು ಮುಂತಾದವರು ಶ್ರಮಿಸುತ್ತಿದ್ದರು.ಇವರೊಂದಿಗೆ ನಮ್ಮ ಹಳ್ಳಿಗಳಲ್ಲಿ ವಾಸವಾಗಿರುವ ಮಿಲಿಯ ಗಟ್ಟಲೆ ನಾಟಿ ವೈದ್ಯರು,ಹಿರಿಯರು ಮತ್ತು ಹೆಂಗಸರು ತಮ್ಮ ಹಳೆಯ ಅನುಭವಗಳ ಆಧಾರದಿಂದ ಮೂಲಿಕೆಗಳನ್ನು  ಪ್ರಯೋಗ ಮಾಡಿ ಅನಾರೋಗ್ಯವನ್ನು ವಾಸಿ ಮಾಡುತ್ತಿರುವುದನ್ನು ಇಂದಿಗೂ ನಾವು ಕಾಣಬಹುದು. ಆದರೆ ಇನ್ನೊಂದೆಡೆಯಲ್ಲಿ ಆಧುನಿಕ ವೈದ್ಯ ಪದ್ಧತಿಯ ಪ್ರಭಾವದಿಂದ ಮತ್ತು ವಿದೇಶಿ ಸಂಸ್ಕೃತಿಯ ಪ್ರವೇಶದಿಂದ ನಮ್ಮ ಸಾಂಪ್ರದಾಯಿಕ ಔಷಧೀಯ ವ್ಯವಸ್ಥೆಗಳು ನಶಿಸಿಹೋಗುವ ಭೀತಿಯೂ ಕಂಡು ಬರುತ್ತಿದ್ದು, ಇದರೊಂದಿಗೆ ಸಾಂಪ್ರದಾಯಿಕವಾಗಿ ಪ್ರಯೋಗವಾಗುತ್ತಿದ್ದ ಗಿಡಮೂಲಿಕೆಗಳು ನಶಿಸಿಹೋಗುತ್ತಿರುವುದು ಬೆಳಕಿಗೆ ಬರುತ್ತಲಿದೆ.
ಈ ಭೂಮಿಯಲ್ಲಿರುವ ಪ್ರತಿಯೊಂದು ಸಸ್ಯದಲ್ಲೂ ಔಷಧೀಯ ಗುಣಗಳಿವೆಯೆಂಬುದಾಗಿ ಸಾವಿರಾರು ವರ್ಷಗಳ ಹಿಂದೆಯೇ ‘ಅಷ್ಟಾಂಗ ಹೃದಯ’ದಲ್ಲಿ ಹೆಸರಿಸಲಾಗಿತ್ತು. ಔಷಧೀಯ ಸಸ್ಯಗಳನ್ನು ಮಾನವನ, ಪ್ರಾಣಿಗಳ ಮತ್ತು ಸಸ್ಯಗಳ ಆರೋಗ್ಯಕ್ಕಾಗಿ ಯಾವ್ಯಾವ ರೀತಿಯಲ್ಲಿ ಬಳಸಬಹುದೆಂಬ ಬಗ್ಗೆ ಹಲವರು ಗ್ರಂಥಗಳಲ್ಲಿ ನಮ್ಮ ಪೂರ್ವಜರು ಉಲ್ಲೇಖಿಸಿದ್ದರು, ಮತ್ತು ಅವುಗಳಿಂದ ಪ್ರಯೋಜನವನ್ನು ಪಡೆದಿದ್ದರು. ಆ ಕಾಲದಲ್ಲಿ ಔಷಧೀಯ ಸಸ್ಯಗಳನ್ನು ಅಗತ್ಯಕ್ಕನುಗುಣವಾಗಿ ಬಳಸಿ ಅವುಗಳ ಆರೋಗ್ಯವನ್ನು ಕಾಪಾಡುತ್ತಿದ್ದರು. ಆದರೆ ಕಾಲ ಉರುಳಿದಂತೆ, ಜನಸಂಖ್ಯೆ ವೃದ್ಧಿಸಿದಂತೆ, ವ್ಯಾಪಾರ ವಹಿವಾಟುಗಳು ಹೆಚ್ಚಾದಂತೆ ಈ ಔಷಧೀಯ ಸಸ್ಯಗಳನ್ನು ಕೇವಲ ಆರ್ಥಿಕ ದೃಷ್ಟಿಯಿಂದ ಅಥವಾ ಲಾಭದ ದೃಷ್ಟಿಯಿಂದ ನೋಡಿ ಇವಿಂದು ಅವಸಾನದ ಅಂಚಿಗೆ ತಲುಪುವಂತಾಗಿದೆ.
ಇತ್ತೀಚೆಗೆ ಕೇಂದ್ರ ಸರ್ಕಾರದ ಪರಿಸರ ಮತ್ತು ಅರಣ್ಯ ಇಲಾಖೆಯ ಮಂತ್ರಾಲಯ ಕೈಗೊಂಡ ಸಂಶೋಧನಾ ಸಮೀಕ್ಷೆ ಯ ಪ್ರಕಾರ ಭಾರತದಲ್ಲಿಂದು ಸುಮಾರು ೮೦೦೦ ಔಷಧೀಯ ಸಸ್ಯಗಳು ಲಭ್ಯ. ಸ್ಥಳೀಯ ಆರೋಗ್ಯ ಸಂಸ್ಕೃತಿಯ ಪುನರುತ್ಥಾನದ ಪೀಠ (FRLHT) ವು ೭೧೯೧ ಔಷಧೀಯ ಗುಣಗಳುಳ್ಳ ಪ್ರಮುಖ ಸಸ್ಯಗಳನ್ನು ಹೆಸರಿಸಿದ್ದು, ಇವನ್ನಿಂದು ಆಯುರ್ವೇದ, ಜಾನಪದ, ಹೋಮಿಯೋಪತಿ, ಸಿದ್ಧ, ಟಿಬೇಟಿಯನ್‌, ಯುನಾನಿ ಮತ್ತು ಆಧುನಿಕ ಚಿಕಿತ್ಸಾ ಪದ್ಧತಿಗಳಲ್ಲಿ ಬಳಸಲಾಗುತ್ತಿದೆ. ಈ ಮಾಹಿತಿ ಪ್ರಕಾರ ಆಯುರ್ವೇದದಲ್ಲಿ ೧೭೬೯, ಜಾನಪದದಲ್ಲಿ ೭೩೧, ಹೋಮಿಯೋಪತಿಯಲ್ಲಿ ೧೬೪, ಸಿದ್ಧದಲ್ಲಿ ೭೪೩, ಟಿಬೇಟಿಯನ್‌ನಲ್ಲಿ ೨೭೧, ಯುನಾನಿಯಲ್ಲಿ ೬೫೩ ಮತ್ತು ಆಧುನಿಕ ಪದ್ಧತಿಯಲ್ಲಿ ೫೫ ಗಿಡ ಮೂಲಿಕೆಗಳನ್ನು ಉಪಯೋಗಿಸಲಾಗುತ್ತಿದೆ. ಇಲ್ಲಿ ಕೆಲವೊಂದು ಔಷಧೀಯ ಸಸ್ಯಗಳು ಎಲ್ಲಾ ಪದ್ಧತಿಗಳಲ್ಲೂ ಬಳಕೆಯಲ್ಲಿರುವುದಾಗಿ ಕಂಡು ಬಂದಿದೆ.
ಆದರೆ ಔಷಧೀಯ ಸಸ್ಯಗಳ ಸಂಖ್ಯೆಯ ದಾಖಲಾತಿಯು ಸಮಯ ಕಳೆದಂಥೆ ಹೆಚ್ಚಾಗುತ್ತಿದ್ದು, ಕೆಲವೊಂದು ಸಸ್ಯಗಳು ಒಂದೇ ವಿಧದವುಗಳಾಗಿದ್ದು, ಈ ನಿಟ್ಟಿನಲ್ಲಿ ಸಸ್ಯಗಳ ಒಟ್ಟು ಸಂಖ್ಯೆಯ ಬಗ್ಗೆ ಇನ್ನೂ ಖಚಿತಾಭಿಪ್ರಾಯಗಳಿಲ್ಲ. ಇದಕ್ಕೆ ಮುಖ್ಯ ಕಾರಣ ನಮ್ಮಲ್ಲಿನ್ನೂ ಈ ಬಗ್ಗೆ ಸರಿಯಾದ ಸಮೀಕ್ಷೆ ಮತ್ತು ಅಧ್ಯಯನಗಳಾಗದೇ ಇರುವುದು.
ಭಾರತದ ಔಷಧೀಯ ಸಸ್ಯಗಳ ಸಸ್ಯಶಾಸ್ತ್ರೀಯ ವಿಶ್ಲೇಷಣೆ
FRLHT ಕೈಗೊಂಡ ೭೧೨೬ ಔಷಧೀಯ ಸಸ್ಯಗಳ ಅಧ್ಯಯನದ ಪ್ರಕಾರ ಇವು ೩೮೬ ಕುಟುಂಬ ಮತ್ತು ೨೨೨೦ ಜಾತಿಯದ್ದಾಗಿದೆ. ಇವುಗಳಲ್ಲಿ ಅಸ್ಥರೇಸಿಯಾ ವರ್ಗದವುಗಳ ಸಂಖ್ಯೆ ೪೧೯, ಯುಪೋರಬಿಯೇಸಿಯಾ ೨೧೪, ಲ್ಯಾಮಿಯೇಸಿಯಾ ೨೧೪, ಫಾಬೇಸಿಯಾ ೨೧೪, ರುಬಯೇಸಿಯಾ ೨೦೮, ಪೋಯೆಸಿಯಾ ೧೬೮, ಪಾಪಿಲಿಯೋನೆಸಿಯಾ ೧೬೬, ಅಸಂತೇಸಿಯಾ ೧೪೧, ರೋಸೇಸಿಯಾ ೧೨೯ ಮತ್ತು ಎಪಿಯೇಸಿಯಾ ೧೧೮ ಆಗಿರುತ್ತದೆ. ಈ ವಿಶ್ಲೇಷಣೆಯ ಪ್ರಕಾರ ಇದರಲ್ಲಿ ಮರಗಳು, ಪೊದೆಗಳು ಮತ್ತು ಬೇರುಗಳು ಸೇರಿವೆ.
ಭಾರತದಲ್ಲಿ ಔಷಧೀಯ ಸಸ್ಯಗಳ ಹಂಚಿಕೆ
ಭಾರತದಲ್ಲಿರುವ ಔಷಧೀಯ ಸಸ್ಯಗಳು ಬೇರೆ ಬೇರೆ ಪ್ರದೇಶ ಮತ್ತು ಭೌಗೋಳಿಕ ಪರಿಸರಕ್ಕನುಗುಣವಾಗಿ ಹಂಚಿಕೆಗೊಂಡಿವೆ. ಇವುಗಳಲ್ಲಿ ಶೇಕಡಾ ೭೦ ರಷ್ಟು ಉಷ್ಣವಲಯದ ಪಶ್ಚಿಮ ಮತ್ತು ಪೂರ್ವ ಘಟ್ಟಗಳ ಅರಣ್ಯ ಪ್ರದೇಶ, ವಿಂಧ್ಯಾ ಪರ್ವತ, ಚೋಟಾ ನಾಗಪುರ ಪ್ರಸ್ಥಭೂಮಿ, ಅರಾವಲಿಸ್‌, ಹಿಮಾಲಯ ಮತ್ತು ಪೂರ್ವೋತ್ತರದ ಟ್ರಾಯ ಪ್ರದೇಶದ ತಪ್ಪಲು ಭಾಗಗಳಲ್ಲಿ ಕಂಡು ಬರುತ್ತಿವೆ. ಉಳಿದ ಶೇಕಡಾ ೩೦ ರಷ್ಟು ಸಸ್ಯಗಳು ಸಮಶೀತೋಷ್ಣ ಮತ್ತು ಚಳಿ ಪ್ರದೇಶಗಳಲ್ಲಿವೆ. ಹೀಗಿದ್ದರೂ ನಮ್ಮಲ್ಲಿ ಈ ಸಸ್ಯಗಳು ಎಲ್ಲೆಲ್ಲಿ ಹಂಚಿ ಹೋಗಿವೆ ಎಂಬ ಬಗ್ಗೆ ಖಚಿತ ಅಂಕಿ-ಅಂಶಗಳು ಇನ್ನೂ ತಯಾರಾಗಿಲ್ಲದ ಕಾರಣ ಅವುಗಳರಕ್ಷಣೇದೊಡ್ಡ ಸಮಸ್ಯೆಯಾಗಿದೆ. ಈ ದೃಷ್ಟಿಯಿಂದ ಇತ್ತೀಚಿನ ವರ್ಷಗಳಲ್ಲಿ ಔಷಧೀಯ ಸಸ್ಯಗಳಲ್ಲಿ ಗಿಡಗಳ ಪ್ರಮಾಣ ಶೇಕಡಾ ೩೩, ಪೊದೆಗಳ ಪ್ರಮಾಣ ಶೇಕಡಾ ೨೦, ವನಸ್ಪತಿ ಶೇಕಡಾ ೩೨ ಅಡರು ಬಳ್ಳಿ ಶೇಕಡಾ ೧೨ ಮತ್ತುಳಿದ ಶೇ.೩ ಇನ್ನಿತರೇ ವರ್ಗಕ್ಕೆ ಸೇರಿವೆ.
ಭಾರತದಲ್ಲಿಂದು ಬಳಕೆಯಾಗುತ್ತಿರುವ ಔಷಧೀಯ ಸಸ್ಯಗಳ ಒಟ್ಟು ಪ್ರಮಾಣದಲ್ಲಿ ಇಡಿಯ ಸಸ್ಯದ ಪ್ರಮಾಣ ಶೇಕಡಾ ೧೬, ಬೇರು ಕಾಂಡ ಶೆಕಡಾ ೪, ಬೇರು ಶೇಕಡಾ ೨೯, ಎಲೆಗಳು ಶೇ.೬, ಹೂವುಗಳು ಶೇ.೫, ಹಣ್ಣುಗಳು, ಶೇ.೧೦, ಬೀಜಗಳು ಶೇ.೭, ಕಾಂಡ ಶೇ.೬, ತುಂಡು ಕಟ್ಟಿಗೆ ಶೇ.೩, ಮತ್ತು ತೊಗಟೆ ಶೇಕಡಾ ೧೪ ಆಗಿರುತ್ತದೆ.
ಈ ನಿಟ್ಟಿನಲ್ಲಿ CAMP (Conservation Assessment and Management Plan) ನ ವಿಧಾನಕ್ಕನುಗುಣವಾಗಿ ದಕ್ಷಿಣ ಮತ್ತು ಉತ್ತರ ಭಾರತದಲ್ಲಿ ವೇಗವಾಗಿ ನಶಿಸುತ್ತಿರುವ ಅಥವಾ ಬೀತಿಯನ್ನೆದುರಿಸುತ್ತಿರುವ ಸಸ್ಯಗಳ ಬಗ್ಗೆ ಅಂದಾಜು ಮಾಡಲಾಗಿತ್ತು. ಈ ಸಸ್ಯಗಳನ್ನು ಕೆಂಪು ಪಟ್ಟಿಯ ವಿಭಾಗದಲ್ಲಿ ಹೆಸರಿಸಲಾಗಿತ್ತು. ಈ ಅಂದಾಜು ಪ್ರಕಾರ ದಕ್ಷಿಣ ಭಾರತದಲ್ಲಿ ೧೧೨ ಔಷಧೀಯ ಸಸ್ಯಗಳು ಬೇರೆ ಬೇರೆ ಪಂಕ್ತಿಯ ಭೀತಿಯನ್ನು ಕಾಣುತ್ತಿವೆ. ಈ ಭೀತಿ ಯು ಅವಸಾನದ ಸಮೀಪದಿಂದ ಹಿಡಿದು ಅರಣ್ಯದಿಂದ ಮಾಯವಾದ ಪರಿಸ್ಥಿತಿಯದ್ದಾಗಿದೆ. ಇದೇ ರೀತಿ ಹಿಮಾಲಯ, ಜಮ್ಮು ಮತ್ತು ಕಾಶ್ಮೀರ ಮತ್ತು ಹಿಮಾಚಲ ಪ್ರದೇಶಗಳಲ್ಲಿ ೪೨ ಸಸ್ಯಗಳು ಭೀತಿಯನ್ನೆದುರಿಸುತ್ತಿವೆ.
ಮಾನವನ, ಪ್ರಾಣಿಗಳ ಮತ್ತು ಗಿಡಮರಗಳ ಜೀವವನ್ನು ರಕ್ಷಿಸುತ್ತಿದ್ದ ಬಹುಪಾಲು ಔಷಧೀಯ ಸಸ್ಯಗಳಿಂದು ನಮ್ಮ ಅರಣ್ಯ ಪ್ರದೇಶಗಳಿಂದ ಕಾಣೆಯಾಗುತ್ತಿದ್ದು,ಲ ಈ ಪರಿಸ್ಥಿತಿ ಮುಂದುವರಿದಲ್ಲಿ ಮುಂದಿನ ದಿನಗಳು ದೇಶದ ಅಭಿವೃದ್ಧಿ ಬೆಳವಣಿಗೆ ಮತ್ತು ಪ್ರಗತಿಯ ದೃಷ್ಟಿಯಿಂದ ಕಠಿಣವಾಗಬಹುದು. ಈ ದೃಷ್ಟಿಯಿಂದ ಕೇಂದ್ರ ಸರಕಾರವು  ರಾಷ್ಟ್ರೀಯ ಔಷಧೀಯ ಸಸ್ಯಗಳ ನಿಗಮವೊಂದನ್ನು ನವಂಬರ ೨೪,೨೦೦೦ ದಲ್ಲಿ ಸ್ಥಾಪಿಸಿದ್ದು, ಇದಿಂದು ಔಷಧೀಯ ಸಸ್ಯಗಳ ಕ್ಷೇತ್ರಕ್ಕೆ ನೀತಿ, ಸಸ್ಯಗಳ ಕಾಪಾಡುವಿಕೆಗೆ ಕ್ರಮ, ಬೆಳೆಯಲು ಪ್ರೋತ್ಸಾಹ, ಸಂಶೋಧನೆ ಮತ್ತು ಅಭಿವೃದ್ಧಿ ಇತ್ಯಾದಿಗಳಿಗೆ ಅಗತ್ಯ ಕ್ರಮಗಳನ್ನು ಕೈಗೊಳ್ಳುತ್ತಿದೆ. ಈ ನಿಗಮವು ಇದೀಗ ಸುಮಾರು ೩೨ ಔಷಧೀಯ ಸಸ್ಯಗಳನ್ನು ರಾಷ್ಟ್ರೀಯ ಮಟ್ಟದಲ್ಲಿ ಆದ್ಯತೆಯಿಂದ ಕಾಪಾಡುವ ಮತ್ತು ಅಭಿವೃದ್ಧಿ ಪಡಿಸುವ ಉದ್ದೇಶವನ್ನಿಟ್ಟುಕೊಂಡಿದೆ.
ಆದ್ಯತೆಯ ಆಧಾರದಲ್ಲಿ ಗುರುತಿಸಲ್ಪಟ್ಟ ಔಷಧೀಯ ಸಸ್ಯಗಳು
ಕೇಂದ್ರ ಸರಕಾರದ ಆರೋಗ್ಯ ಮತ್ತು ಕುಟುಂಬ ಕಲ್ಯಾಣ ಮಂತ್ರಾಲಯದ ಅಡಿಯಲ್ಲಿ ಬರುವ ರಾಷ್ಟ್ರೀಯ ಔಷಧೀಯ ಸಸ್ಯಗಳ ನಿಗಮದ ಆದ್ಯತೆಯಲ್ಲಿ ಬರುವ ೩೨ ಔಷಧೀಯ ಸಸ್ಯಗಳೆಂದರೆ, ನೆಲ್ಲಿ, ಅಶೋಕ, ಅಶ್ವಗಂಧ, ಅತಿವಿಷ, ಬಿಲ್ವ, ನೆಲನೆಕ್ಕಿ ಒಂದೆಲಗ, ಗಂಧ, ಚಿರಾತ, ಅಮೃತಬಳ್ಳಿ, ಮಧುನಾಶಿನಿ, ಗುಗ್ಗುಲ, ಇಸಾಬುಗೋಲು, ಜಟಮಾಂಶಿ, ಅಗ್ನಿಶಿಖಾ, ಕಿರಾತಕಡ್ಡಿ, ಮುರುಗಲು, ಕೋಷ್ಟ, ಕಡುಗರೋಹಿಣಿ, ಗಣಿಕೆ, ಮುಲೇತಿ, ಸಪೇದ್‌ ಮಸ್ಲಿ, ಸಾಂಬ್ರಾಣಿ, ಹಿಪ್ಪಲಿ, ಮರದರಸಿನ, ಕೇಸರಿ, ಗರುಡಪಾತಾಳ, ನೆಲವರಿಕೆ, ಶತಾವರಿ, ತುಳಸಿ, ವಾಯುವಿಳಂಗ ಮತ್ತು ವತ್ಸನಾಭಗಳಾಗಿವೆ. ಇವುಗಳಲ್ಲಿ ಹೆಚ್ಚಿನವು ನಮ್ಮ ಸುತ್ತ ಮುತ್ತ ಕಂಡು ಬರುತ್ತಿವೆ. ಇನ್ನು ಕೆಲವು ಈ ಮೊದಲು ನಮ್ಮಲ್ಲಿ ಬೆಳಯುತ್ತಿದ್ದು ಇದೀಗ ನಶಿಸಿಹೋಗಿವೆ. ನಮ್ಮಲ್ಲಿ ವಾಣಿಜ್ಯ ರೀತಿಯ ಕೃಷಿ ಬಂದಾಗಿನಿಂದ ಈ ಔಷಧೀಯ ಸಸ್ಯಗಳ ಮಹತ್ವ ನಮ್ಮ ಮನಸ್ಸಿಂದ ದೂರವಾಗಿದೆ. ಆದರೆ ಇದೀಗ ಈ ಸಸ್ಯಗಳತ್ತ ನಾವು ಗಮನಹರಿಸಲೇಬೇಕಲು. ಇವುಗಳನ್ನು ಕೂಡಾ ವಾಣಿಜ್ಯ ರೀತಿಯಲ್ಲಿ ಬೆಳೆಸಲಾಗುವುದರಿಂದ ಮತ್ತು ಇವಕ್ಕೆ ಆಂತರಿಕ ಮತ್ತು ಬಾಹ್ಯ ಮಾರುಕಟ್ಟೆಯಿರುವುದರಿಂದ ಈ ಬಗ್ಗೆ ಇನ್ನಾದರೂ ಎಚ್ಚೆತ್ತುಕೊಳ್ಳಬೇಕು. ಇತ್ತೀಚಿನ ವರ್ಷಗಳಲ್ಲಿ ಕೃಷಿಯುತ್ಪನ್ನಗಳ ಬೆಲೆ ಕುಸಿದು ನಮ್ಮ ಕೃಷಿಕರು ಕಂಗಾಲಾಗಿದ್ದಾರೆ. ಇದರೊಂದಿಗೆನೀರಿನ ಅಭಾವ,ಲ ಬರ ಪರಿಸ್ಥಿತಿಗಳು ನಮ್ಮ ನ್ನು ಕಂಗೆಡುವಂತೆ ಮಾಡಿವೆ. ಈ ಎಲ್ಲಾ ದೃಷ್ಟಿಯಿಂದ ಮತ್ತು ನಮ್ಮ ಆರೋಗ್ಯವನ್ನು ಕಡಿಮೆ ವೆಚ್ಚದಲ್ಲಿ ಕಾಪಾಡುವ ಉದ್ದೇಶದಿಂದ ನಾವಿಂದು ಔಷಧೀಯ ಸಸ್ಯಗಳ ಕೃಷಿಗಿಳಿಯಬೇಕಾಗಿದೆ. ಇವುಗಳ ಕೃಷಿಯಿಂದ ನಮ್ಮ ಬಡತನ, ನಿರುದ್ಯೋಗ ಸಮಸ್ಯೆಗಳು ದೂರವಾಗಿ ಆರ್ಥಿಕವಾಗಿ ಸಬಲಗೊಳ್ಳಲು ವಿಪುಲ ಅವಕಾಶಗಳಿವೆ. ಈ ಎಲ್ಲಾ ಉದ್ದೇಶಗಳನ್ನಿಟ್ಟುಕೊಂಡು ಮೇಲೆ ಹೆಸರಿಸಿದ ನಮ್ಮಲ್ಲಿ ಬೆಳೆಯಬಲ್ಲ ಹಲವು ಔಷಧೀಯ ಸಸ್ಯಗಳ ಕೃಷಿಯ ಬಗ್ಗೆ ಮುಂದಿನ ಭಾಗದಲ್ಲಿ ಲಭ್ಯವಿರುವ ಮಾಹಿತಿಗಳನ್ನೆಲ್ಲಾ ಕೊಡಲಾಗಿದೆ.

ಅಧ್ಯಾಯ ೪: ಔಷಧೀಯ ಸಸ್ಯಗಳ ಕೃಷಿ ವಿಧಾನ 
ಸೋಲನಮ್, ಶ್ರೀಗಂಧ, ಹಿಪ್ಪಲಿ
೨೬. ಸೋಲನಮ್‌
ವಿಶ್ವದಾದ್ಯಂತ ಅದರಲ್ಲೂ ಮುಖ್ಯವಾಗಿ ಭಾರತ, ಚೀನಾ, ಮತ್ತಿತರ ರಾಷ್ಟ್ರಗಳಲ್ಲಿ ಏರುತ್ತಿರುವ ಜನಸಂಖ್ಯೆ ಒಂದು ಬಹುದೊಡ್ಡ ಸವಾಲಾಗಿದೆ. ಜನಸಂಖ್ಯೆ ಯ ಹತೋಟಿಗಾಗಿ ಭಾರತ ಸರ್ಕಾರವು ಕುಟುಂಬಯೋಜನೆ ಕಾರ್ಯವನ್ನು ಜ್ಯಾರಿಗೊಳಿಸಿದೆ. ಕುಟುಂಬ ಯೋಜನೆಯ ಕಾರಣಗಳಿಗಾಗಿ ಬಳಸಲಾಗುವ ಔಷಧಗಳಲ್ಲಿ ಸ್ಟೀರಿಯಾಡ್‌ ಅಂಶಗಳಿವೆ. ಈ ನಿಟ್ಟಿನಲ್ಲಿ ಸೋಲನಮ್‌ ಸಸ್ಯವು ಪ್ರಮುಖ ಸ್ಥಾನವನ್ನು ಗಳಿಸಿದೆ . ಇದನ್ನಿಂದು ಪ್ರಮುಖವಾಗಿ ಅಸ್ಸಾಂ, ಮಣಿಪುರದ ಕಾಸಿಯಾ, ಜೈಂಟಿಯಾ ಮತ್ತು ನಾಗಾ ಗುಡ್ಡಗಾಡು ಪ್ರದೇಶ, ಸಿಕ್ಕಿಂ, ಪಶ್ಚಿಮ ಬಂಗಾಳ, ಮಧ್ಯ ಮತ್ತು ದಕ್ಷಿಣ ಭಾರತದ ವಿವಿಧ ಪ್ರದೇಶಗಳಲ್ಲಿ ಬೆಳೆಯಲಾಗುತ್ತಿದೆ. ಭಾರತದೊಂದಿಗೆ ಚೀನಾ ಮತ್ತು ಬರ್ಮಾ ರಾಷ್ಟ್ರಗಳಲ್ಲೂ ಇದು ಕಾಣ ಸಿಗುತ್ತದೆ . ಇತ್ತೀಚಿನ ವರ್ಷಗಳಲ್ಲಿ ಮಹಾರಾಷ್ಟ್ರದ ಜಲಗಾಂವ್‌ ಪ್ರದೇಶದಲ್ಲಿ ಇದರ ವ್ಯವಸಾಯ ಮಾಡಲಾಗುತ್ತಿದೆ.
ಸಸ್ಯ ಪರಿಚಯ
ಇದನ್ನು ವೈಜ್ಞಾನಿಕವಾಗಿ ‘ಸೋಲನಮ್‌ ವಿಯರಮ್‌ ಡಲ್ಲಿನಾಲ್‌’ ಎಂದು ಕರೆಯುತ್ತಾರೆ.  ಸೋಲನಮ್‌ ದಟ್ಟವಾದ ಎಲೆಗೊಂಚಲನ್ನು ಹೊಂದಿರುವ ಸಸ್ಯ. ಇದು ಸುಮಾರು ೭೫ ರಿಂದ ೧೫೦ ಸೆಂ.ಮೀ. ಎತ್ತರಕ್ಕೆ ಬೆಳೆಯಬಲ್ಲದು. ಇದರ ಎಲೆಗಳು ಅಂಢಾಕಾರದಲ್ಲಿದ್ದು, ಸಸ್ಯ ಬಿಳಿ ಹೂವನ್ನು ಹೊಂದಿದೆ. ಇದು ಹಳದಿ ಬಣ್ಣದ ಹಣ್ಣನ್ನು ಕೊಡುವುದು. ಇದರ ಬೀಜಗಳು ಸಣ್ಣದಾಗಿದೆ. ಇದರ ಹಣ್ಣುಗಳಲ್ಲಿ ‘ಗೈಕೋಲ್‌ಕಾಲ್ಯಾಡ್‌’ ಮತ್ತು ಸೋಲಸೋಡೈನ್‌ಗಳ ಅಂಶಗಳಿರುತ್ತದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಇದರ ಕೃಷಿಗೆ ಎಲ್ಲಾ ರೀತಿಯ ಮಣ್ಣುಗಳು ಸೂಕ್ತ. ಆದರೆ ಕೆಂಪು ಮಣ್ಣಿನಲ್ಲಿ ಇದು ಉತ್ತಮ ಪ್ರತಿಫಲ ನೀಡುವುದು. ನೀರು ಇಂಗುವ ಪ್ರದೇಶ ಇದರ ಕೃಷಿಗೆ ಯೋಗ್ಯ. ಸಮಶೀತೋಷ್ಣ ಹವೆ ಇದಕ್ಕೆ ಸೂಕ್ತ.
ಸಸ್ಯಾಭಿವೃದ್ಧಿ: ಬೀಜಗಳನ್ನು ನರ್ಸರಿ ಮಡಿಗಳಲ್ಲಿ ಹರಡಿ ಸಸ್ಯವನ್ನು ಪಡೆಯಬಹುದು. ಬಿತ್ತನೆಗೆ ಬಳಸುವ ಬೀಜಗಳನ್ನು ೨೪ ಗಂಟೆಗಳ ಕಾಲ ನೀರಿನಲ್ಲಿ ನೆನೆಸಿ ಬಳಿಕ ಸಾಲುಗಳಲ್ಲಿ ೮ ರಿಂದ ೧೦ ಸೆಂ.ಮೀ ಅಂತರದಲ್ಲಿ ಬಿತ್ತನೆ ಮಾಡಬೇಕು. ಒಂದು ಹೆಕ್ಟೇರ್ ಕೃಷಿಗೆ ಸುಮಾರು ೧ ರಿಂದ ೧.೫ ಕಿ.ಗ್ರಾಂ ಬೀಜಗಳಲು ಅಗತ್ಯ.
ನಾಟಿ ವಿಧಾನ: ಜೂನ್‌ ತಿಂಗಳಲ್ಲಿ ನರ್ಸರಿ ಮಡಿಗಳಲ್ಲಿ ಬಿತ್ತನೆಯಾದ ಬೀಜಗಳಿಗೆ ದಿನಾಲು ನೀರನ್ನು ಹಾಯಿಸಬೇಕು. ಇದರಿಂದಾಗಿ ಬೀಜಗಳು ಒಂದು ತಿಂಗಳಲ್ಲಿ ಸಸ್ಯವಾಗುವುದು. ಒಂದು ತಿಂಗಳಲ್ಲಿ ಸಸ್ಯವು ೧೦ ರಿಂದ ೧೨ ಸೆಂ.ಮೀ ಎತ್ತರಕ್ಕೆ ಬೆಳೇದು ನಾಟಿಗೆ ಸಿದ್ದವಾಗುವುದು. ನಾಟಿ ಮಾಡುವಾಗ ಗಿಡದಿಂದ ಗಿಡಕ್ಕೆ ೫೦ ಸೆಂ.ಮೀ ಅಂತರವಿರಬೇಕು. ನಾಟಿಯಾದ ತಕ್ಷಣ ಕೃಷಿ ಭೂಮಿಗೆ ನೀರುಣಿಸಬೇಕು.
ಗೊಬ್ಬರ: ನಾಟಿಗಿಂತ ಮೊದಲು ಎರಡು ಬಾರಿ ಕೃಷಿ ಭೂಮಿಯನ್ನು ಉಳುಮೆ ಮಾಡುವಾಗ ೫ ರಿಂದ ೧೦ ಟನ್‌ಗಳಷ್ಟು ಹಟ್ಟಿಗೊಬ್ಬರ ಹಾಕಬೇಕು.
ನೀರಾವರಿ: ಬೇಸಿಗೆ ಕಾಲದಲ್ಲಿ ೧೫ ರಿಂದ ೨೦ ದಿನಗಳಿಗೊಮ್ಮೆ ನೀರಾವರಿ ವ್ಯವಸ್ಥೆ ಅಗತ್ಯ.
ಕಳೆ ನಿಯಂತ್ರಣ: ನಾಟಿಯಾದ ಒಂದು ತಿಂಗಳಲ್ಲಿ ಮೊದಲನೆ ಸಲ ಕಳೆ ಕೀಳಬೇಕು, ಬಳಿಕ ಕಳೆ ಬಂದಂತೆ ಇದಾಗಬೇಕು.
ಕೀಟ ಮತ್ತು ರೋಗ: ಕಂಬಳಿ ಹುಳು, ರೆಕ್ಕೆ ರಹಿತ ಹಾರುವ ಹುಳು ಎಲೆಗಳನ್ನು ತಿನ್ನುವುದು. ಇವುಗಳ ಹತೋಟಿಗೆ ಒಂದು ಲೀಟರ್ ನೀರಿಗೆ ೩ ಮಿಲಿಮೀಟರು ಎಂಡೋಸಲ್ಫಾನ್‌ ದ್ರಾವಣವನ್ನು ಸಿಂಪಡಿಸಬೇಕು. ಹಣ್ಣು ಮತ್ತು ಬೇರು ತಿನ್ನುವ ಕೀಟಗಳ ಹತೋಟಿಗೆ ೨ ಮಿಲಿಲೀಟರ್ ಎಕಾಲಕ್ಸನ್ನು ಒಂದು ಲೀಟರ್ ನೀರಿಗೆ ಬೆರೆಸಿ ಸಿಂಪಡಿಸಬಹುದು. ಆದರೆ ಈ ಸಸ್ಯಕ್ಕೆ ಭಾದಿಸುವ ಕೀಟ ಮತ್ತು ರೋಗಗಳಿಂದ ಯಾವುದೇ ಹೆಚ್ಚಿನ ಭಾದೆ ಬರುವುದಿಲ್ಲ.
ಕೊಯ್ಲು: ಗಿಡದ ಹಣ್ಣುಗಳ ಬಣ್ಣ ಹಸಿರಿನಿಂದ ಹಳದಿಗೆ ತಲುಪಿದಾಗ ಅದು ಕೊಯ್ಲಿಗೆ ಸೂಚನೆಯನ್ನು ನೀಡುತ್ತದೆ. ಈ ಕ್ರಿಯೆಗೆ ನಾಟಿಯಾದ ನಂತರ ಸುಮಾರು ೬ ತಿಂಗಳುಗಳು ಬೇಕು. ಎಲ್ಲಾ ಸಸಿಗಳು ಒಂದೇ ಸಮಯದಲ್ಲಿ ಹಣ್ಣುಗಳನ್ನು ಕೊಡಲಾರದ್ದರಿಂದ ಕೊಯ್ಲು ೨ ರಿಂದ ೩ ತಿಂಗಳ ತನಕ ನಡೆಯಬಹುದು. ಹಣ್ಣುಗಳ ಕೊಯ್ಲಿನ ಬಳಿಕ ಅವನ್ನು ೪ ರಿಂದ ೫ ದಿನಗಳ ಕಾಲ ಒಣಗಿಸಿ ಶೇಖರಿಸಿಡಬೇಕು.
ಇಳುವರಿ: ಉತ್ತಮ ರೀತಿಯ ಕೃಷಿಯಿಂದ ಹೆಕ್ಟೇರೊಂದರ ಸುಮಾರು ೭೫ ರಿಂದ ೧೦೦ ಕ್ವಿಂಟಾಲ್‌ಗಳಷ್ಟು ಒಣ ಹಣ್ಣುಗಳನ್ನು ಪಡೆಯಬಹುದು. ಒಂದು ಅಂದಾಜಿನಂತೆ ಈ ಕೃಷಿಯಲ್ಲಿ ಹೆಕ್ಟೇರೊಂದರ ಸುಮಾರು ೨೫,೦೦೦ ಲಾಭಾಂಶ ಗಳಿಸಬಹುದು.
೨೭. ಶ್ರೀಗಂಧ
ಸುಗಂಧವನ್ನು ಹೊಂದಿರುವ ವೃಕ್ಷ ಗಂಧದ ಮರ, ಇದನ್ನು ಚಂದನದ ಮರವೆಂದೂ ಕರೆಯುತ್ತಾರೆ. ಈ ಮರವು ದಕ್ಷಿಣ ಭಾರತ ಮತ್ತು ಮಲಯ, ಶ್ರೀಲಂಕಾ, ಇಂಡೋನೇಶಿಯಾ, ಮತ್ತು ಕೆಲವು ಪ್ರದೇಶಗಳಲ್ಲಿ ತನ್ನಿಂದ ತಾನಾಗಿ ಬೆಳೆಯುತ್ತದೆ. ಶ್ರೀಗಂಧದಿಂದ ವಿಷ ನಿವಾರಣೇ, ಕಫ, ಪಿತ್ತ, ರಕ್ತದೋಷ, ಕಜ್ಜಿ, ಗಜಕರ್ಣ, ಇತ್ಯಾದಿಗಳ ಶಮನಗೊಳಿಸಲು ಸಾಧ್ಯ.
ಸಸ್ಯ ಪರಿಚಯ
ಇದರ ಶಾಸ್ತ್ರೀಯ ಹೆಸರು ‘ಸ್ಯಾಂ ಟಾಲಮ್‌ ಆಲ್ಬಮ್‌’ ಶ್ರೀಗಂಧವು ಸ್ಯಾಂಟಲೇಸಿ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಯಾವತ್ತೂ ಹಚ್ಚ ಹಸಿರಾಗಿರುವ ಈ ಮರ ಸುಮಾರು ೧೮ ಮೀಟರ್ ಎತ್ತರಕ್ಕೆ ಬೆಳೆಯುವುದು.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಈ ಸಸ್ಯವು ಕಬ್ಬಿಣದ ಅಂಶ ಹೆಚ್ಚಾಗಿರುವ ಗೋಡು ಮಣ್ಣಿನಲ್ಲಿ ಚೆನ್ನಾಗಿ ಬೆಳೆಯುತ್ತದೆ. ಮುಖ್ಯವಾಗಿ ನೆಲದಲ್ಲಿ ನೀರು ಇಂಗಿ ಹೋಗುವಂತಿರುವ ಭೂಮಿ ಇದಕ್ಕೆ ಸೂಕ್ತ. ಚೆನ್ನಾಗಿ ಬಿಸಿಲು ಬೀಳುವ ಬೆಟ್ಟಗಳ ಇಳಿಜಾರು ಪ್ರದೇಶಗಳಲ್ಲಿ ಇದು ಬೆಳೆಯುತ್ತದೆ. ಸಮುದ್ರ ಮಟ್ಟದಿಂದ ಸುಮಾರು ೧೨೦೦ ಮೀಟರ್ ಎತ್ತರದವರೆಗಿನ ಬೆಟ್ಟಗುಡ್ಡಗಳಲ್ಲಿ ಇದು ಬೆಳೆಯುವುದು. ಇದೊಂದು ಅರೆ ಪರಾವಲಂಬಗಿ ಸಸ್ಯ. ಇದು ತನ್ನ ಬೇರುಗಳನ್ನು ಬೇರೆ ಗಿಡಗಳ ಬೇರುಗಳೊಂದಿಗೆ ಬೆಳೆಯಲು ಬಿಟ್ಟು ತನಗೆ ಬೇಕಾದ ಖನಿಜಾಂಶಗಳನ್ನು ಹೀರಿಕೊಳ್ಳುತ್ತದೆ.
ಸಸ್ಯಾಭಿವೃದ್ಧಿ: ಗಂಧದ ಗಿಡವನ್ನು ಅದರ ಬೀಜಗಳಿಂದ ಗಳಿಸಬಹುದು. ಕೆಂಪು ಮಣ್ಣು ಮತ್ತು ಮರಳು ಮಿಶ್ರಿತ ನರ್ಸರಿ ಮಡಿಗೆ (೧೦ಮೀ x ೧ಮಕೀ) ೫೦೦ ಗ್ರಾಂ ನಷ್ಟು ಎಕಾಲ್ಸ್ ಅಥವಾ ಥಿಮೆಟ್‌ನ್ನು  ಮಿಶ್ರ ಮಾಡಿ ೨.೫ ಕಿ.ಗ್ರಾಂ ನಷ್ಟು ಬೀಜವನ್ನು ಸಮನಾಗಿ ಬಿತ್ತಬೇಕು. ಇದಕ್ಕೆ ಫಂಗಸ್‌ ರೋಗ ಬರುವ ಸಾಧ್ಯತೆ ಹೆಚ್ಚಿಸುವುದರಿಂದ ಈ ಮಡಿಗೆ ಡೈಥೇನ್‌ Z-78ರ ಶೇಕಡಾ ೦.೨೫ರ ದ್ರಾವಣವನ್ನು ೧೫ ದಿನಗಳಿಗೊಮ್ಮೆ ಸಿಂಪಡಿಸಬೇಕು. ಇದರೊಂದಿಗೆ ಶೇಕಡಾ ೦.೦೨ರ ಎಕಾಲಕ್ಸ್‌ ದ್ರಾವಣವನ್ನು ತಿಂಗಳಿಗೊಮ್ಮೆ ಸಿಂಪಡಿಸಬೇಕು.
ನಾಟಿ ವಿಧಾನ: ಬೀಜವು ಮೊಳಕೆಯೊಡೆದು ೪ ರಿಂದ ೬ ಎಲೆಗಳು ಬಂದಾಗ ಅದನ್ನು ಪಾಲಿಥಿನ್‌ ಚೀಲಕ್ಕೆ ವರ್ಗಾಯಿಸುವಾಗ ‘ಟರ್ ದಾಲ್‌’ ಬೀಜವನ್ನು ಒಟ್ಟಿಗೆ ಹಾಕಬೇಕು. ಇದರಿಂದ ಗಂಧದ ಗಿಡದ ಬೆಳವಣಿಗೆ ಶೀಘ್ರವಾಗುವುದು. ಬಳಿಕ ಇದಕ್ಕೆ ನೆರಳನ್ನು ಒದಗಿಸಬೇಕು. ಮಡಿಯಿಂದ ಸಸಿಗಳನ್ನು ತೆಗೆಯುವಾಗ ಬೇರಿಗೆ ಪೆಟ್ಟಾಗದಂತೆ ನೋಡಿಕೊಳ್ಳಬೇಕು. ಈ ಪಾಲಿಥಿನ್‌ ಚೀಲದಲ್ಲಿ ಮರಳು, ಕೆಂಪುಮಣ್ಣು ಮತ್ತು ಹಟ್ಟಿಗೊಬ್ಬರ ತುಂಬಿಸಿಟ್ಟಿರಬೇಕು. ಸುಮಾರು ೬ ರಿಂದ ೮ ತಿಂಗಳಿಗಾಗುವಾಗ ೩೦ ಸೆಂ.ಮೀ ಎತ್ತರದ ಗಿಡ ಬಂದಾಗ ಅದನ್ನು ನಾಟಿ ಮಾಡಬಹುದು.
ಗೊಬ್ಬರ: ಒಂದು ಹೆಕ್ಟೇರ್ ಶ್ರೀಗಂಧದ ಕೃಷಿಗೆ ಸುಮಾರು ೨೦ ಟನ್‌ ಹಟ್ಟಿಗೊಬ್ಬರ ಅಗತ್ಯ. ಇದಕ್ಕೆ ಯಾವುದೇ ನೀರಾವರಿ ವ್ಯವಸ್ಥೆ ಅಗತ್ಯವಿಲ್ಲ. ಆದರೆ ಬೇಸಿಗೆ ಕಾಲದಲ್ಲಿ ಸಣ್ಣ ಗಿಡಗಳಿಗೆ ೨೦ ದಿನಗಳಿಗೊಮ್ಮೆ ನೀರುಣಿಸುವುದು ಉತ್ತಮ.
ರೋಗ: ‘ಸ್ಟ್ರೆಕ್‌’ ರೋಗವು ಈ ಗಿಡಕ್ಕೆ ಬರುವ ಅತ್ಯಂತ ವಿನಾಶಕಾರಿ ರೋಗ. ಇದೊಂದು ಸಾಂಕ್ರಾಮಿಕ ರೋಗ. ಇದು ಕೀಟಗಳ ಮೂಲಕ ಹರಡುವ ಸಾಧ್ಯತೆ ಹೆಚ್ಚು. ಈ ರೋಗ ಬಂದಾಗ ಗಿಡದ ಎಲೆಗಳು ಬೂದುಬಣ್ಣಕ್ಕೆ ತಿರುಗಿ, ಚಿಕ್ಕದಾಗುತ್ತಾ ಬಂದು ನಂತರ ಮುದುರಿಕೊಳ್ಳುತ್ತದೆ. ಕ್ರಮೇಣ ಮರ ಒಣಗುತ್ತದೆ. ರೋಗ ಬಂದ ಮರವನ್ನು ನಾಶಪಡಿಸುವುದರಿಂದ ಇದನ್ನು ಹತೋಟಿಗೆ ತರಬಹುದು.
ಕೊಯ್ಲು: ಗಂಧದ ಮರವನ್ನು ೩೦ ರಿಂದ ೬೦ ವರ್ಷಗಳೊಳಗೆ ಕೊಯ್ಲು ಮಾಡಬಹುದು. ಗಂಧದ ಮರದಲ್ಲಿ ಸುಗಂಧ ತೈಲವು ಚೇಗಿನಲ್ಲಿ ಮತ್ತು ಬೇರಿನಲ್ಲಿರುತ್ತದೆ. ಚೇಗು ಕಾಂಢದ ಮಧ್ಯಭಾಗದಲ್ಲಿರುತ್ತದೆ. ಚೇಗಿನ ಸುತ್ತಲಿರುವ ಭಾಗವು ಮೃದುವಾಗಿರುತ್ತದೆ. ಚೇಗು ಕಂದು ಬಣ್ಣದ್ದಾಗಿದೆ, ಮೃದು ಭಾಗ ಬಿಳಿಯ ಬಣ್ಣದ್ದಾಗಿದೆ. ಗಟ್ಟಿಯುಳ್ಳ ಚೇಗು ಭಾಗವನ್ನು ಮೃದುಭಾಗದಿಂದ ಬೇರ್ಪಡಿಸಿ ಅದನ್ನು ತುಂಡುಗಳನ್ನಾಗಿಸಬೇಕು, ಬಳಿಕ ಹುಡಿಮಾಡಿ ಭಟ್ಟಿ ಇಳಿಸಿದಾಗ ಎಣ್ಣೆ ದೊರಕುವುದು.
ಆದಾಯ: ಸರಕಾರದ ಮಳಿಗೆಗಳಲ್ಲಿ ಒಂದು ಕಿ.ಗ್ರಾಂ ಗಂಧದ ಕೊರಡಿಗೆ ರೂಪಾಯಿ ೩೫೦ರ ಬೆಲೆಯಿದೆ. ಗಂಧದ ಎಣ್ಣೆಗೆ ವಿದೇಶಿ ಮಾರುಕಟ್ಟೆ ಅತ್ಯಧಿಕವಾಗಿದೆ. ಗಂಧದ ಕೊರಡುಗಳನ್ನು ೫ ವರ್ಷಗಳ ಕಾಲ ಶೇಖರಿಸಿಡಬಹುದು.
೨೮. ಹಿಪ್ಪಲಿ
ಹಿಪ್ಪಲಿ ಎಲ್ಲೆಂದರಲ್ಲಿ ಬೆಳೆಸಬಹುದಾದ ಒಂದು ಗಿಡಮೂಲಿಕಾ ಸಸ್ಯ. ಹಿಪ್ಪಲಿಗೆ ಮಾಗಧೀ, ವೈದೇಹಿ, ಪಿಪ್ಪಲಿ, ಉಷಣಾ ಇತ್ಯಾದಿ ಹೆಸರುಗಳೂ ಇವೆ. ‘ಪೈಪರ್ ಲಾಂಗಮ್‌ಎಂಬ ಸಸ್ಯನಾಮವುಳ್ಳ ಇದು ಪೈಪರೇಸಿ ಸಸ್ಯ ಕುಟುಂಬಕ್ಕೆ ಸೇರಿದೆ. ಆಂಗ್ಲ ಭಾಷೆಯಲ್ಲಿ ಇದನ್ನು ‘ಲಾಂಗ್‌ಪೆಪ್ಪರ್’ ಎಂದು ಕರೆಯಲಾಗುತ್ತದೆ.  ಹಿಪ್ಪಲಿಯನ್ನು ಪ್ರಮುಖ ವಾಣಿಜ್ಯ ಬೆಳೆ ಇಲ್ಲವೆ ಮಿಶ್ರ ಬೆಳೆಯಾಗಿಯೂ ಬೆಳೆಸಬಹುದು. ಹಿಪ್ಪಲಿಯು ಕಾಯಿಗೊನೆಯುಳ್ಳ ನೀಳವಾದ ಬಹುವಾರ್ಷಿಕ ಬಳ್ಳಿಯಾಗಿದೆ.
ಮೂಲ: ಹಿಪ್ಪಲಿಯ ಮೂಲ ಭಾರತ-ಮಲೇಶಿಯಾ ಪ್ರದೇಶವಾಗಿದೆ. ಇದು ಕಾಡುಗಳಲ್ಲಿ ಸ್ವಾಭಾವಿಕವಾಗಿ ಬೆಳೆಯುತ್ತದೆ. ಭಾರತ, ನೇಪಾಳ, ಇಂಡೋನೇಶೀಯಾ, ಮಲೇಶಿಯಾ, ಶ್ರೀಲಂಕಾ, ತೈಮೂರ್, ಫಿಲಿಫೈನ್ಸ್‌ಮುಂತಾದ ರಾಷ್ಟ್ರಗಳ ಕಾಡುಗಳಲ್ಲಿ ಇದು ಕಾಣ ಸಿಗುತ್ತದೆ. ಭಾರತದಲ್ಲಿ ಇದು ಕಾಡುಗಳಿಂದ ಬಂದು ಇದೀಗ ಕಾಶಿ ಬೆಟ್ಟದ ತಪ್ಪಲು, ಕೇರಳ, ಕರ್ನಾಟಕ, ತಮಿಳುನಾಡು, ಪಶ್ಚಿ ಕಮ ಬಂಗಾಳ, ಉತ್ತರ ಪ್ರದೇಶದ ಪೂರ್ವಭಾಗ ಮಧ್ಯ ಪ್ರದೇಶ, ಆಂಧ್ರ ಪ್ರದೇಶ, ಅಂಡಮಾನ್‌ನಿಕೋಬಾರ್ ದ್ವೀಪ ಸಮೂಹಗಳಲ್ಲಿ ಬೆಳೆಸಲಾಗುತ್ತಿದೆ.
ಸಸ್ಯ ಪರಿಚಯ
ಇದೊಂದು ಪೊದರುಬಳ್ಳಿ. ಇದರ ಎಲೆಗಳು ದುಂಡಾಗಿ ಇಲ್ಲವೇ ಹೃದಯಾಕಾರದಲ್ಲಿದ್ದು, ಇದರ ಉದ್ದ ೫ ರಿಂದ ೯ ಸೆಂ.ಮೀ ಮತ್ತು ಅಗಲ ಸುಮಾರು ೫ ಸೆಂ.ಮೀ ನಷ್ಟಾಗಿದೆ. ಇದು ಬಿಡುವ ಹಣ್ಣು ಸುಮಾರು ೩ ಸೆಂ.ಮೀ ನಷ್ಟು ಉದ್ದವಿದ್ದು ಅವು ಹಳದಿ ಮಿಶ್ರಿತ ಕಿತ್ತಳೆ ಬಣ್ಣದ್ದಾಗಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಹಿಪ್ಪಲಿ ಕೃಷಿಯನ್ನು ನೀರು ಇಂಗಿ ಹೋಗುವ ಫಲವತ್ತಾದ ಮಣ್ಣಿನಲ್ಲಿ ಕೈಗೊಳ್ಳಬಹುದು. ಇದರ ಕೃಷಿಗೆ ಕಡಿಮೆ ಉಷ್ಣತೆಯುಳ್ಳ ತೇವಭರಿತ ಹವಾಗುಣ ಸೂಕ್ತ. ಸಮುದ್ರಮಟ್ಟದಿಂದ ಸುಮಾರು ೩೦೦ ರಿಂದ ೧೦೦೦ ಮೀ ಎತ್ತರದವರೆಗಿನ ಪ್ರದೇಶಗಳಲ್ಲಿ ಇದರ ಕೃಷಿ ಕೈಗೊಳ್ಳಬಹುದು. ಹೆಚ್ಚು ಮಳೆಯಾಗುವ ಶೇಕಡಾ ೨೫ರ ನೆರಳು ಒದುಗವ ಪ್ರದೇಶಗಳಲ್ಲಿ ಇದು ಯಶಸ್ವಿಯಾಗಬಲ್ಲದು.
ತಳಿಗಳು: ಭಾರತದಲ್ಲಿಂದು ಲಭ್ಯವಿರುವ ತಳಿಗಳು ಮಲೇಶಿಯಾ ಮತ್ತು ಇಂಡೋನೇಶಿಯಾದಿಂದ ಬಂದವುಗಳು. ನಮ್ಮಲ್ಲಿರುವ ವಿವಿಧ ಹವಾವಲಯಗಳಲ್ಲಿ ವಿವಿಧ ಸಂತತಿಗಳು ಕಾಣ ಸಿಗುತ್ತವೆ. ಇವುಗಳಲ್ಲಿ ಅಸ್ಯಾಂ, ಪಶ್ಚಿಮಬಂಗಾಳ, ಮತ್ತು ನೇಪಾಳದ ಸಂತತಿಗಳು ಪ್ರಸಿದ್ಧವಾದವುಗಳಾಗಿವೆ.
ಸಸ್ಯಾಭಿವೃದ್ಧಿ: ಹಿಪ್ಪಲಿ ಬಳ್ಳಿಯನ್ನು ಮಳೆಗಾಲದ ಆರಂಭದಲ್ಲಿ ಬೀಜ, ಬೇರು ಬಿಟ್ಟ ಬಳ್ಳಿಯ ತುಂಡುಗಳಿಂದ ಗಳಿಸಬಹುದು. ಸುಮಾರು ಮೂರರಿಂದ ಐದು ಗಂಟುಗಳಿರುವ ಬೇರು ಬಿಟ್ಟ ಕಾಂಡಗಳನ್ನು ಸಸ್ಯಾಭಿವೃದ್ಧಿಗೆ ಬಳಸುವುದು ಸೂಕ್ತ. ಪಾಲಿಥೀನ್‌ ಚೀಲದಲ್ಲಿ ನಾಟಿ ಮಾಡಿದಲ್ಲಿ ಸೂಕ್ತ ರೀತಿಯಲ್ಲಿ ಬೇರು ಬಿಡುವುದು. ಈ ಬಳ್ಳಿಗೆ ಹದವಾದ ನೀರುಣಿಸುವಿಕೆ ಆಗಬೇಕು.
ನಾಟಿ ಮಾಡಲು ಭೂಮಿಯ ತಯಾರಿ: ನಿಗದಿ ಪಡಿಸಿದ ಭೂಮಿಯನ್ನು ಎರಡರಿಂದ ಮೂರು ಬಾರಿ ಉಳುಮೆ ಮಾಡಿ ಬಳಿಕ ೩ಮೀ x ೨.೫ ಮೀ ಅಳತೆಯ ದಿಣ್ಣೆಯನ್ನು ತಯಾರಿ ಮಾಡಬೇಕು. ಈ ದಿಣ್ಣೆಗಳಲ್ಲಿ ೬೦ ಸೆಂ.ಮೀ. ಅಂತರದಲ್ಲಿ ಗುಣಿಗಳನ್ನು ತೆಗೆದು ಆ ಹೊಂಡಕ್ಕೆ ೧೦೦ ಗ್ರಾಂನಷ್ಟು ಹಟ್ಟಿಗೊಬ್ಬರ ಅಥವಾ ಕಾಂಪೋಸ್ಟನ್ನು ಹಾಕಿ ಮುಚ್ಚಬೇಕು. ಇಲ್ಲಿ ನೀರು ನಿಲ್ಲದಂತೆ ನೋಡಿಕೊಳ್ಳಬೇಕು.
ನಾಟಿ: ಮಳೆಗಾಲ ಆರಂಭವಾದಾಗ ಪ್ರತೀ ಹೊಂಡಕ್ಕೆ ಯಾ ಗುಣಿಗೆ ಎರಡು ಬೇರು ಬಿಟ್ಟ ಬಳ್ಳಿಯ ತುಂಡುಗಳನ್ನು ನಾಟಿ ಮಾಡಬೇಕು.
ಗೊಬ್ಬರ: ಹಿಪ್ಪಲಿಯ ಬೆಳವಣಿಗೆಗೆ ಅಧಿಕ ಗೊಬ್ಬರ ಅಗತ್ಯ. ನಾಟಿ ಮಾಡಿದ ಎರಡು ಮತ್ತು ಆ ಬಳಿಕದ ವರ್ಷಗಳಲ್ಲಿ ಹೆಕ್ಟೇರೊಂದರ ಸುಮಾರು ೨೦ ಟನ್‌ಗಳಷ್ಟು ಹಟ್ಟಿಗೊಬ್ಬರ ದಿಣ್ಣೆಗಳ ಮೇಲೆ ಹಾಕಿ ಮಿಶ್ರ ಮಾಡಬೇಕು. ಇದರೊಂದಿಗೆ ಪ್ರತೀ ಹೆಕ್ಟೇರಿಗೆ ೫೦ ಕಿ.ಗ್ರಾಂ ಸಾರೆಜನಕ, ೨೦ ಕಿ.ಗ್ರಾಂ ರಂಜಕ, ಮತ್ತು ೭೦ ಕಿ.ಗ್ರಾಂ ಪೊಟ್ಯಾಷ್‌ನ್ನು ಶಿಫಾರಸ್ಸು ಮಾಡಲಾಗಿದೆ.
ನೀರಾವರಿ: ಹಿಪ್ಪಲಿಯನ್ನು ಏಕಬೆಳೆಯಾಗಿ ಬೆಳೆಯುವುದಿದ್ದಲ್ಲಿ ವಾರಕ್ಕೊಂದು ಬಾರಿ ನೀರುಣಿಸಬೇಕು. ಅಂತರ ಬೆಳೆಯಾಗಿದ್ದಲ್ಲಿ ಇತರ ಬೆಳೆಗೆ ಹಾಯಿಸುವ ನೀರು ಸಾಕು. ಇಲ್ಲಿ ತುಂತುರು ನೀರಾವರಿ ಪದ್ಧತಿ ಉತ್ತಮ.  ಬೇಸಿಗೆಯಲ್ಲಿ ನೀರುಣಿಸಿದಲ್ಲಿ ನಿರಂತರವಾಗಿ ಕಾಯಿಗೊನೆ ಮೂಡುವುದು. ಇದರ ತಳ ಭಾಗಕ್ಕೆ ತರಗೆಲೆಗಳನ್ನು ಹರಡಿದಲ್ಲಿ ತೇವಾಂಶ ಉಳಿಯುವುದು. ನೀರುಣಿಸಿದಾಗ ಬರಬಹುದಾದ  ಕಳೆಗಳನ್ನು ಆಗಾಗ ತೆಗೆಯುತ್ತಿರಬೇಕು.
ಕೀಟ ಮತ್ತು ರೋಗಗಳು: ಈ ಬಳ್ಳಿಗೆ ಹಿಟ್ಟು ತಿಗಣೆ, ಹೆಲೋಪೆಲ್ವಿಸ್‌ಧಿವೋರ್ ಕೀಟಗಳ ಭಾದೆಯಿದೆ. ಹಿಟ್ಟು ತಿಗಣೆಯ ಹತೋಟಿಗೆ ಶೇಕಡಾ ೦.೧೫ ರೋಗಾರ್ ದ್ರಾವಣದ ಸಿಂಪಡನೆ ಅಗತ್ಯ. ಈ ಕೀಟದ ಭಾದೆಯಿದ್ದಲ್ಲಿ ಬಳ್ಳಿಯ ಬೆಳವಣಿಗೆ ಕುಂಠಿತಗೊಳ್ಳುವುದು. ಹೆಲೋಪೆಲ್ವಿಸ್ ಥಿವೋರ್ ನಿಂದ ಎಳತಾದ ಎಲೆಗಳಲ್ಲಿ ರಂಧ್ರಗಳು ಉಂಟಾಗುವುದು ಇದರ ಹತೋಟಿಗೆ ಶೇಕಡಾ ೦.೦೨ ರ ಬೇವಿನ ಹಿಂಡಿಯ ಕಷಾಯದ ಸಿಂಪಡನೆ ಆಗಬೇಕು. ಇದರೊಂದಿಗೆ ಶಿಲೀಂದ್ರದಿಂದಾಗಿ ಕೊಳೆಯುವಿಕೆ ಕಂಡು ಬಂದಲ್ಲಿ ಶೇಕಡಾ ೧ ರ ಬೋರ್ಡೋ ದ್ರಾವಣವನ್ನು ೨ ರಿಂದ ೩ ಬಾರಿ ಸಿಂಪಡಿಸಬೇಕು.
ಕೊಯ್ಲು: ಹಿಪ್ಪಲಿ ಬಳ್ಳಿಯ ನಾಟಿಯೊಆಗಿ ೧೮೦ ದಿವಸಗಳಲ್ಲಿ ಪಕ್ವಗೊಂಡ ಕಾಯಿಗೊನೆಗಳು ಕೊಯ್ಲು ಮಾಡಲು ಸಿಗುವುದು. ಕಾಯಿಗಳು ಕಪ್ಪು ಮಿಶ್ರಿತ ಹಸಿರು ಬಣ್ಣವನ್ನು ತೋರುವಾಗ ಕೊಯ್ಲು ಆಗಬೇಕು. ವಾರ್ಷಿಕವಾಗಿ ಮೂರರಿಂದ ಐದು ಕೊಯ್ಲು ಮಾಡಲು ಸಾಧ್ಯ.
ಕಾಯಿಗೊನೆಗಳ ಕೊಯ್ಲು ಮಾಡಿದ ಬಳಿಕ ನಾಲ್ಕರಿಂದ ಐದು ದಿನಗಳ ಕಾಲ ಬಿಸಿಲಿನಲ್ಲಿ ಇವನ್ನು ಒಣಗಿಸಬೇಕು. ಒಣಗಿದ ಕಾಯಿಗಳನ್ನು ತೇವಾಂಶವಿಲ್ಲದ ಡಬ್ಬಿಗಳಲ್ಲಿ ಶೇಖರಿಸಿಡಬೇಕು. ಇದನ್ನು ೨ ವರ್ಷಗಳ ಕಾಲ ಶೇಖರಿಸಿಡಬಹುದು.
ಹಿಪ್ಪಲಿಯ ಕಾಂಡ ಮತ್ತು ಬೇರುಗಳಲ್ಲಿ ಔಷಧೀಯ ಗುಣಗಳಿರುವುದರಿಂದ ಬಳ್ಳಿಯನ್ನು ನಾಟಿ ಮಾಡಿದ ೧೮ ತಿಂಗಳುಗಳ ಬಳಿಕ ಕೊಯ್ಲು ಮಾಡಲು ಸಾಧ್ಯ. ಈ ಕೊಯ್ಲು ಮಾಡುವಾಗ ಬಳ್ಳಿಯ ಕಾಂಡವನ್ನು ತಳಭಾಗ ಸಮವಾಗಿ ಕತ್ತರಿಸಿಕೊಳ್ಳಬೇಕು, ಬಳಿಕ ಬೇರುಗಳನ್ನು ಅಗೆದು ತೆಗೆಯಬೇಕು. ಅಗೆದು ತೆಗೆದ ಬೇರನ್ನು ಶುಭ್ರಗೊಳಿಸಿ ೨೪ ಗಂಟೆಗಳ ಕಾಲ ನೆರಳಿನಲ್ಲಿ ಒಣಗಿಸಿ ಬಳಿಕ ಅವನ್ನು ೨ ರಿಂದ ೫ ಸೆಂ.ಮೀ ತುಂಡುಗಳನ್ನಾಗಿ ಮಾಡಬೇಕು. ಹೆಕ್ಟೇರೊಂದರ ಸುಮಾರು ಸರಾಸರಿ ೧೦೦೦ ಕಿ.ಗ್ರಾಂನಷ್ಟು ಕಾಯಿ ಮತ್ತು ಸರಾಸರಿ ೫೦೦ ಕಿ.ಗ್ರಾಂ ಗಳಷ್ಟು ಬೇರುಗಳ ಇಳುವರಿ ಮೇಲೆ ತಿಳಿಸಿದ ಕೃಷಿ ವಿಧಾನಗಳಿಂದ ಗಳಿಸಿಕೊಳ್ಳಬಹುದಾಗಿದೆ. ಬೇರು ಮತ್ತು ಕಾಂಡಗಳ ದಪ್ಪಕ್ಕನುಗುಣವಾಗಿ ಮಾರುಕಟ್ಟೆಯಲ್ಲಿ ಇದರ ಬೆಲೆ ನಿರ್ಧಾರವಾಗುವುದು.
ಆದಾಯ: ಒಂದು ಹೆಕ್ಟೇರ್ ಹಿಪ್ಪಲಿ ಕೃಷಿಯಿಂದ ವಾರ್ಷಿಕವಾಗಿ ಸುಮಾರು ೧ ರಿಂದ ೧.೫ ಲಕ್ಷ ಆದಾಯ ಗಳಿಸಬಹುದಾಗಿದೆ.
[image: ]ಹಿಪ್ಪಲಿಯ ಔಷಧೀಯ ಬಳಕೆ: ಹಿಪ್ಪಲಿಯ ಕಾಯಿ, ಬೇರು ಮತ್ತು ಕಾಂಡಗಳನ್ನು ಔಷಧಿಯಲ್ಲಿ ಬಳಸಲಾಗುತ್ತದೆ. ವೇದ ಕಾಲದಿಂದಲೇ ಇದರ ಔಷಧೀಯ ಮಹತ್ವದ ಅರಿವಿತ್ತು. ಆಯುರ್ವೇದದ ಗ್ರಂಥಗಳಾದ ಚರಕ-ಸುಶ್ರುತ ಸಂಹಿತೆಗಳಲ್ಲಿ ಕೆಮ್ಮು, ದಲಮ್ಮು ವಾತಗಳಿಗೆ ಭಾವಪ್ರಕಾಶದಲ್ಲಿ ಹಳೆಯ ಕಾಲುನೋವಿಗೆ ಇದನ್ನು ಬಳಸಬಹುದೆಂದು ಉಲ್ಲೇಖಿಸಲಾಗಿದೆ. ಭಾರತದ ಔಷಧೀಯ ಸಂಶೋಧನಾ ಕೇಂದ್ರವು ನಡೆಸಿದ ಪ್ರಯೋಗದ ಪ್ರಕಾರ ಹಿಪ್ಪಲಿಯು ಕ್ಷಯರೋಗದ ಕೀಟಾಣುಗಳನ್ನು ಕೊಲ್ಲಬಹುದೆಂಬುದಾಗಿ ಹೆಸರಿಸಿದೆ. ವಿವಿಧ ರೀತಿಯ ಜ್ವರಗಳ ನಿವಾರಣೆಯಲ್ಲೂ ಇದು ಪ್ರಮುಖ ಪಾತ್ರ ವಹಿಸುತ್ತದೆ.

೨೧. ಶತಾವರಿ

ಶತಾವರಿ ಒಂದು ಬಹುಪಯೋಗಿ ಗಿಡಮೂಲಿಕೆ. ಇದರ ಗಡ್ಡೆಯಲ್ಲಿರುವ ಔಷಧೀಯ ಗುಣಗಳಿಂದಾಗಿ ಇದಕ್ಕಿಂದು ಎಲ್ಲಿಲ್ಲದ ಬೇಡಿಕೆ. ಇದರ ಗಡ್ಡೆಯನ್ನು ಎಣ್ಣೆಯ ತಯಾರಿಕೆಗೆ, ಕಾಮೋತ್ತೇಜಕವಾಗಿ, ಆರೋಗ್ಯವರ್ಧಕವಾಗಿ, ಮೂತ್ರಸಂಬಂಧಿ ರೋಗಗಳ ಶಮನ ಇತ್ಯಾದಿಗಳಲ್ಲಿ ಬಳಸಲಾಗುತ್ತದೆ.
ಹಂಚಿಕೆ: ಏಶ್ಯಾ, ಆಫ್ರಿಕಾ ಮತ್ತು ಆಸ್ಟ್ರೇಲಿಯಾ ಖಂಡಗಳಲ್ಲಿ ಕಾಣ ಸಿಗುವ ಈ ಬಳ್ಳಿ ಭಾರತದಾದ್ಯಂತ ಬೆಳೆಯುತ್ತಿದೆ. ಭಾರತದಲ್ಲಿ ಸಮುದ್ರಮಟ್ಟಕ್ಕಿಂತ ಸುಮಾರು ೪೦೦ ಫೀಟುಗಳಷ್ಟು ಎತ್ತರದಲ್ಲಿ ಇದನ್ನು ಕಾಣಬಹುದು. ನಮ್ಮಲ್ಲಿಂದು ಇದನ್ನು ಅರಣ್ಯ ಪ್ರದೇಶದಲ್ಲಿ ಸ್ವಾಭಾವಿಕವಾಗಿ  ಮತ್ತು ದೇಶದ ನಾನಾ ರಾಜ್ಯಗಳಲ್ಲಿ ಕೃಷಿಯ ಮೂಲಕವಾಗಿ ಕಂಡುಕೊಳ್ಳಬಹುದು. ಒಂದು ಅಂದಾಜು ಪ್ರಕಾರ ಭಾರತದಲ್ಲಿ ವಾರ್ಷಿಕವಾಗಿ ಸುಮಾರು ೫೦೦ ಟನ್‌ಗಳಷ್ಟು ಶತಾವರಿ ಗಡ್ಡೆಗೆ ಬೇಡಿಕೆಯಿದೆ. ಆದರೆ ಈ ಸಸ್ಯವಿಂದು ನಾಶದಂಚಿನಲ್ಲಿರುವುದರಿಂದ ಬೇಡಿಕೆಗೆ ಅನುಗುಣವಾದ ಪೂರೈಕೆಯಾಗುತ್ತಿಲ್ಲ.
ಸಸ್ಯ ಪರಿಚಯ
ವೈಜ್ಞಾನಿಕವಾಗಿ ‘ಅಸ್‌ಪರಾಗಸ್‌ ರೇಸಿಮೋಸಸ್‌’ ಎಂದು ಕರೆಯಲ್ಪಡುವ ಶತಾವರಿಯು ಲಿಲ್ಲಿಯೇಸಿಯಾ ಕುಟುಂಬಕ್ಕೆ ಸೇರಿದೆ. ಇದಕ್ಕೆ ಹಿಂದಿಯಲ್ಲಿ ಶತಾವರ್, ಸಂಸ್ಕೃತದಲ್ಲಿ ಶತಮತಿ, ಕನ್ನಡದಲ್ಲಿ ಮಜ್ಜಿಗೆ ಗಡ್ಡೆ, ಹಲವು ಮಕ್ಕಳ ತಾಯಿ ಗಿಡ, ಹುಲಿಉಗುರು ಬಳ್ಳಿ, ಉದ್ರಿಗಿಡ, ಇತ್ಯಾದಿಗಳಾಗಿ ಹೆಸರುಗಳಿವೆ. ಇದೊಂದು ಮುಳ್ಳುಗಳಿರುವ ಮರವೇರುವ ಬಳ್ಳಿ. ಬಿಳಿಯ ಹೂವನ್ನು ಹೊರಸೂಸುವ ಗಡ್ಡೆಯನ್ನು ಹೊಂದಿರುವ ಈ ಬಳ್ಳಿಯ ಎಲೆಗಳು ತ್ರಿಕೋನಾಕಾರದಲ್ಲಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ ವಿವಿಧ ರೀತಿ ಹವೆಯಲ್ಲಿ ಬೆಳೆಯಬಲ್ಲ ಶತಾವರಿ ಬಳ್ಳಿಯು ಮರಳು ಬೆರಕೆಯಾಗಿರುವ ಫಲವತ್ತಾದ ಮಣ್ಣನ್ನು ಬಯಸುವುದು. ನೀರು ಸರಾಗವಾಗಿ ಇಳಿದು ಹೋಗುವ ನಸು ಕೆಂಪು ಮಣ್ಣು ಇದರ ಕೃಷಿಗೆ ಯೋಗ್ಯ. ನೀರು ನಿಲ್ಲುವಂತಹ ಮಣ್ಣು ಇದಕ್ಕಾಗದು. ಕಲ್ಲುಮಣ್ಣು ಕೂಡ ಇದರ ಕೃಷಿಗೆ ಸೂಕ್ತವಾಗಬಲ್ಲದು.
ಸಸ್ಯಾಭಿವೃದ್ಧಿ: ಶತಾವರಿ ಸಸ್ಯವನ್ನು ಬೇರಿನಿಂದ ಹೊರಟ ಕುಡಿ ಮತ್ತು ಬೀಜಗಳಿಂದ ಪಡೆಯಬಹುದು. ಬೇರಿನಿಂದ ಬಂದ ಕುಡಿಯಾಗಿದ್ದಲ್ಲಿ ಒಂದು ವರ್ಷದ ಬಳ್ಳಿಯಿಂದ ಸುಮಾರು ೬-೧೦ ಕುಡಿಗಳನ್ನು ಗಳಿಸಬಹುದು. ಈ ಕುಡಿಗಳನ್ನು ತುಂಡು ಮಾಡಿ ಪಾಲಿಥಿನ್‌ ಚೀಲಗಳಲ್ಲಿ ನಾಟಿ ಮಾಡಿ ನೆರಳಿನಲ್ಲಿಡಬೇಕು. ಈ ರೀತಿಯಾದ ವಿಧಾನವನ್ನು ಮಳೆಗಾಲ ಆರಂಭವಾಗುವ ಎರಡು ತಿಂಗಳು ಮೊದಲು ಮಾಡಬೇಕು. ಇದಕ್ಕೆ ಆಗಾಗ ನೀರುಣಿಸುತ್ತಿರಬೇಕು.
ಶತವಾರಿ ಬಳ್ಳಿಯು ವಾರ್ಷಿಕವಾಗಿ ಎರಡರಿಂದ ಮೂರು ಬಾರಿ ಹೂವನ್ನು ಬಿಡುವುದು. ಪ್ರತಿ ಸಲ ಇದು ಕೇವಲ ಒಂದು ಆರೋಗ್ಯಕರ ಬೀಜವನ್ನು ಮಾತ್ರ ಕೊಡುವುದರಿಂದ ಇದನ್ನು ಜಾಗರೂಕತೆಯಿಂದ ಸಂರಕ್ಷಿಸಬೇಕು. ಈ ಬೀಜವನ್ನು ದಶಂಬರ-ಜನವರಿಯಲ್ಲಿ ಸಂಗ್ರಹಿಸಿ ಸುಮರು ೪೦ ದಿನಗಳಷ್ಟು ಶೇಖರಿಸಿಟ್ಟು ಬಳಿಕ ಅವನ್ನು ಸಸ್ಯದ ತಯಾರಿಗಾಗಿ ಉಪಯೋಗಿಸಬಹುದು. ಬೀಜದಿಂದ ಸಸ್ಯ ತಯಾರಿಸುವಾಗ ನರ್ಸರಿ ಮಡಿಯನ್ನು ಮೊದಲೇ ಹಟ್ಟಿ ಗೊಬ್ಬರ, ಉತ್ತಮ ಮಣ್ಣು ಹಾಕಿ ಮಿಶ್ರ ಮಾಡಿಟ್ಟು ಹೊಚ್ಚ ಹೊಸದಾದ ಬೀಜವನ್ನು ಬಿತ್ತಬೇಕು. ಈ ಬೀಜವನ್ನು ಮುನ್ನಾದಿನ ನೀರಲ್ಲಿ ಹಾಕಿಟ್ಟು ಬಿತ್ತುವುದು ಒಳ್ಳೆಯದು. ಬೀಜವನ್ನು ಗೋಮೂತ್ರದಲ್ಲಿ ನೆನೆಸಿಟ್ಟು ಬಿತ್ತಿದಲ್ಲಿ ಉತ್ತಮ ಫಲಿತಾಂಶ ದೊರಕಲು ಸಾಧ್ಯ. ನರ್ಸರಿ ಮಡಿಯನ್ನು ಸದಾ ಒದ್ದೆಯಾಗಿಡಬೇಕು. ಬಿತ್ತಿದ ಬೀಜ ೧೦ ರಿಂದ ೧೫ ದಿನಗಳೊಳಗೆ ಮೊಳಕೆಯೊಡೆದು ೪೦ ರಿಂದ ೪೫ ದಿನಗಳಲ್ಲಿ ನಾಟಿಗೆ ಸಿದ್ಧವಾಗುವುದು.
ಕೃಷಿ ಭೂಮಿಯ ತಯಾರಿ:  ಶತಾವರಿ ಕೃಷಿಗೆ ನಿಗದಿ ಪಡಿಸಿದ ಭೂಮಿಯನ್ನು ೨೦ ಸೆಂ.ಮೀ. ಆಳಕ್ಕೆ ಎರಡರಿಂದ ಮೂರು ಬಾರಿ ಉಳುಮೆ ಮಾಡಬೇಕು. ಭೂಮಿಯಲ್ಲಿರುವ ಕಳೆ ನಿರ್ಮೂಲನೆ ಮಾಡಿ ೨೫ ರಿಂದ ೩೦ ಟನ್‌ ಹುಡಿಯಾದ ಹಟ್ಟಿಗೊಬ್ಬರವನ್ನು ಒಂದು ಹೆಕ್ಟೇರ್ ಪ್ರದೇಶಕ್ಕೆ ಕೊಡಬೇಕು. ಕೃಷಿ ಭೂಮಿಯನ್ನು ಐದು ಮೀಟರು ಉದ್ದ ೩ ಮೀ ಅಗಲದ ಸಣ್ಣ ಸಣ್ಣ ತುಂಡುಗಳನ್ನಾಗಿ ಮಾಡಿ ಅದರಲ್ಲಿ ೧೫ ಸೆಂ.ಮೀ ಎತ್ತರದ ದಿಣ್ಣೆಯನ್ನು ೪೫ ಸೆಂ.ಮೀ. ಅಂತರದಲ್ಲಿ ತಯಾರುಗೊಳಿಸಬೇಕು.
ನಾಟಿ ವಿಧಾನ: ಮೇಲೆ ತಿಳಿಸಿದಂತೆ ತಯಾರಾದ ದಿಣ್ಣೆಗಳಲ್ಲಿ ೩೦ ರಿಂದ ೬೦ ಸೆಂ.ಮೀ ಅಂತರವನ್ನಿಟ್ಟುಕೊಂಡು ಸಸ್ಯವನ್ನು ನಾಟಿ ಮಾಡಬೇಕಲು. ಒಂದು ಹೆಕ್ಟೇರ್ ಭೂಮಿಗೆ ಸುಮಾರು ೨೮,೦೦೦ ದಿಂದ ೪೦ ಸಾವಿರದ ತನಕ ಸಸ್ಯವನ್ನು ನಾಟಿ ಮಾಡಬಹುದು. ಬಳಿಕ ಹದವರಿತ ನೀರಾವರಿ ವ್ಯವಸ್ಥೆ ಇಲ್ಲಿಗಾಗಬೇಕು.
ಗೊಬ್ಬರ: ದೇಶದ ನಾನಾ ಭಾಗಗಳಲ್ಲಿ ವಾಣಿಜ್ಯ ರೀತಿಯಲ್ಲಿ ಈ ಕೃಷಿಯನ್ನು ಮಾಡುವ ರೈತರು ಇದರ ಕೃಷಿಗೆ ಹೆಚ್ಚಾಗಿ ಮಣ್ಣಿನ ಮೇಲ್ಪದರ ಮತ್ತು ಹಟ್ಟಿ ಗೊಬ್ಬರವನ್ನು ಕೊಡುತ್ತಾರೆ. ಹೆಚ್ಚಿನ ಫಲಿತಾಂಶಕ್ಕಾಗಿ ಹೆಕ್ಟೇರೊಂದರ ಸುಮರು ೨೦೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ ರಂಜಕ, ಮತ್ತು ೧೦೦ ಕಿ.ಗ್ರಾಂ ಪೊಟ್ಯಾಷ್‌ನ್ನು ಕೊಡಬಹುದಾಗಿದೆ. ಸಾರಜನಕ ಮತ್ತು ಪೊಟ್ಯಾಷ್‌ನ್ನು ೨ ತಿಂಗಳ ಅಂತರದಲ್ಲಿ ಮೂರು ಸಾರಿ ಕೊಡಬೇಕು.
ಕಳೆ ನಿಯಂತ್ರಣ: ಶತಾವರಿಯು ಮೇಲಕ್ಕೇರುವ ಬಳ್ಳಿಯಾದ್ದರಿಂದ ಇದರ ಬೆಂಬಲಕ್ಕೆ ಕಂಬದ ಅಗತ್ಯವಿದೆ. ಇದರೊಂದಿಗೆ ಆರಂಭದ ಹಂತದಲ್ಲಿ ೨ರಿಂದ ೩ ಬಾರಿ ಕಳೆ ಕೀಳಬೇಕಾಗುವುದು.
ನೀರಾವರಿ: ಸಾಮಾನ್ಯವಾಗಿ ಈ ಬಳ್ಳಿಗೆ ಬೇಸಿಗೆ ಕಾಲದಲ್ಲಿ ೧೦ ರಿಂದ ೧೫ ದಿನಗಳಿಗೊಮ್ಮೆ ಮತ್ತು ಚಳಿಗಾಲದಲ್ಲಿ ೨೦ ರಿಂದ ೨೫ ದಿನಗಳಿಗೊಮ್ಮೆ ನೀರುಣಿಸಬೇಕು. ಈ ಬಳ್ಳಿಗೆ ಯಾವುದೇ ವಿಶಿಷ್ಟ ಕೀಟ ಮತ್ತು ರೋಗಗಳ ಭಾದೆ ಈ ತನಕ ಕಂಡು ಬಂದಿಲ್ಲ.
ಕೊಯ್ಲು: ಈ ಬಳ್ಳಿಯು ಫೆಬ್ರವರಿ-ಮಾರ್ಚ್ ತಿಂಗಳುಗಳಲ್ಲಿ ಹೂವುಗಳನ್ನು ಬಿಡುವುದು. ಏಪ್ರಿಲ್‌ನಲ್ಲಿ ಕೆಂಪು ಹಣ್ಣುಗಳನ್ನು ಕಾಣಬಹುದು. ಪ್ರತಿಯೊಮದು ಬಳ್ಳಿಯು ೧೬ ರಿಂದ ೨೦ ಉದ್ದದ ತಿರುಳುಳ್ಳ ನಳಿಕೆಗಳು ಇದರಲ್ಲಿ ಉತ್ಪಾದನೆಯಾಗುವುದು. ಈ ನಳಿಕೆಗಳು ಹನ್ನೆರಡರಿಂದ ಹದಿನಾಲ್ಕು ತಿಂಗಳುಗಳಲ್ಲಿ ಕೊಯ್ಲಿಗೆ ಬರುವುದು. ಒಟ್ಟಾರೆಯಾಗಿ ನಾಟಿಯಾಗಿ ೪೦ ತಿಂಗಳುಗಳ ಬಳಿಕ ಇದರ ಬೇರನ್ನು ಅಗೆದು ತೆಗೆದು ಶುಚಿಗೊಳಿಸಬಹುದು. ಗಡ್ಡೆಯ ಹೊರಕವಚವನ್ನು ತೆಗೆಯಲು ಅದನ್ನು ಹತ್ತು ನಿಮಿಷಗಳ ಕಾಲ ಕುದಿಯುವ ನೀರಲ್ಲಿ ಹಾಕಬೇಕು. ಬಳಿಕ ಅದನ್ನು ತಣ್ಣೀರಲ್ಲಿ ಹಾಕಬೇಕು. ಆ ಬಳಿಕ ಅದನ್ನು ಸಣ್ಣ ಸಣ್ಣ ತುಂಡುಗಳಾಗಿಸಿ ನೆರಳಲ್ಲಿ ಒಣಗಿಸಬೇಕು. ಒಣಗಿದ ತುಂಡುಗಳನ್ನು ಒಂದೂವರೆ ವರ್ಷ ಶೇಖರಿಸಿಡಬಹುದು.
ಇಳುವರಿ: ಒಂದು ಬಳ್ಳಿಯಿಂದ ಸುಮಾರು ೫೦೦-೬೦೦ ಗ್ರಾಂ. ಗಳಷ್ಟು ಗಡ್ಡೆ ಯಾ ಬೇರನ್ನು ಗಳಿಸಲು ಸಾಧ್ಯ. ಒಟ್ಟಾಗಿ ಒಂದು ಹೆಕ್ಟೇರ್ ಗೆ ಸುಮಾರು ೧೨ ರಿಂದ ೧೪ ಟನ್‌ಗಳಷ್ಟು ಹಸಿಗಡ್ಡೆ ಮತ್ತದು ಒಣಗಿದಾಗ ಅದು ೧೦ ರಿಂದ ೧೨ ಕ್ವಿಂಟಾಳ್‌ಗಳಷ್ಟಾಗಬಹುದು.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ಶತವಾರಿ ಕೃಷಿಗೆ ತಗಲುವ ಅಂದಾಜು ವೆಚ್ಚ ಸುಮಾರು ೧೧,೦೦೦ ರೂಪಾಯಿಗಳು ಮತ್ತು ಲಭಿಸಬಹುದಾದ ಆದಾಯ ೪೦,೦೦೦ ರೂಪಾಯಿಗಳು. ಒಟ್ಟಾರೆಯಾಗಿ ಸುಮಾರು ೨೯,೦೦೦ ರೂಪಾಯಿಗಳ ಲಾಭಾಂಶ ಗಳಿಸಲು ಸಾಧ್ಯ. ಮಾರುಕಟ್ಟೆಯಲ್ಲಿ ಒಣಬೇರಿಗೆ ಕಿ.ಗ್ರಾಂ ಒಂದರ ರೂಪಾಯಿ ೪೦ ರಿಂದ ೫೦ರ ತನಕ ಬೆಲೆಯಿದೆ.
ಉಪಯೋಗ: ಇದರ ಬೇರಿನಿಂದ ತಯಾರಿಸಲ್ಪಟ್ಟ ಔಷಧಿಯನ್ನು ಮುತ್ರ ಸಂಬಂಧಿ ರೋಗ, ನರಗಳ ರೋಗ, ಹೈಪರ್ ಆಸಿಡಿಟಿ, ಕಣ್ಣಿನ ರೋಗ, ಇತ್ಯಾದಿಗಳನ್ನು ನಿವಾರಿಸಲು ಉಪಯೋಗಿಸಲಾಗುತ್ತಿದೆ.
೨೨. ಸದಾಪುಷ್ಪ
[image: ]

ನೀಲಿ, ಬಿಳಿ, ಗುಲಾಬಿ ಮತ್ತಿತರ ಬಣ್ಣಗಳಿಂದ ಕೂಡಿದ ಹೂವನ್ನು ಬಿಡುವ ಈ ಸಸ್ಯ ನಮ್ಮೆಲ್ಲರ ಅಂಗಳದ ಮುಂದಿದೆ. ಬಹುಕಾಳ ಬಾಳುವ ವರ್ಷದ ಎಲ್ಲಾ ಋತುಗಳಲ್ಲೂ ಹೂ ಬಿಡುವ ಸಸ್ಯವಿದಾದ್ದರಿಂದ ಇದಕ್ಕೆ ಸದಾಪುಷ್ಪ, ನಿತ್ಯಪುಷ್ಪ ಎಂಬುದಾಗಿ ಕರೆಯುತ್ತಾರೆ.


ಸಸ್ಯ ಪರಿಚಯ
ವೈಜ್ಞಾನಿಕವಾಗಿ ಇದಕ್ಕೆ ‘ಕ್ಯಾಥರನ್‌ಥಸ್‌ ರೋಸೆಸ್‌’ ಎಂದು ಹೆಸರು. ಇದಕ್ಕೆ ಕಾಪಿನ ಕಣಗಿಲೆ, ಪೆರಿವ್ವಿಕಲ್‌ ಮುಂತಾದ ಹೆಸರುಗಳಿವೆ. ಇದು ಬಹುವಾರ್ಷಿಕ ಸಸ್ಯ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ನಾನಾ ವಿಧದ ಮಣ್ಣಿನಲ್ಲಿ ಇದರ ಬೇಸಾಯ ಸಾಧ್ಯ. ಮರಳು ಮಿಶ್ರಿತ ಮೆತ್ತನೆ ಮಣ್ಣು, ನೀರಿನ ಅಭಾವವಿರುವ ಪ್ರದೇಶ ಇತ್ಯಾದಿಗಳಲ್ಲಿ ಇದು ಬೆಳೆಯುವುದು. ಮಳೆಗಾಲದಲ್ಲಿ ಇದನ್ನು ಸುಲಭವಾಗಿ ಬೆಳೆಯಬಹುದು.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ಸಸ್ಯವನ್ನು ಬೇರು ಮತ್ತು ಕಾಂಡಗಳ ತುಂಡುಗಳಿಂದ ಪಡೆಯಬಹುದು. ಇದರ ಬೀಜಗಳನ್ನು ನೇರವಾಗಿ ಬಿತ್ತಿಯೂ ಸಸ್ಯವನ್ನು ಗಳಿಸಬಹುದು. ಕೃಷಿ ಭೂಮಿಯನ್ನು ಉಳುಮೆ ಮಾಡಿ ಅದಕ್ಕೆ ಹೆಕ್ಟೇರೊಂದರ ೧೦ ರಿಂದ ೧೫ ಟನ್‌ ಹಟ್ಟಿಗೊಬ್ಬರ ಹಾಕಬೇಕು. ಬೀಜವನ್ನು ಮಳೆಗಾಲಕ್ಕಿಂತ ಮೊದಲು ಬಿತ್ತನೆ ಮಾಡಬೇಕು. ಈ ಗಿಡವನ್ನು ಇಡೀ ವರ್ಷದಲ್ಲಿ ನಾಟಿ ಮಾಡಬಹುದಾಗಿದೆ. ಬೀಜಗಳ ಮೂಲಕ ಸಸ್ಯಾಭಿವೃದ್ಧಿ ಮಾಡುವುದಿದ್ದಲ್ಲಿಇ ಹೆಕ್ಟೇರೊಂದರ ೨.೫ ಕಿ.ಗ್ರಾಂ ಬೀಜಗಳು ಬೇಕು. ಬೇರುಗಳ ತುಂಡುಗಳ ಮೂಲಕವಾಗಿದ್ದಲ್ಲಿ ೩ ರಿಂದ ೪ ಕ್ವಿಂಟಾಲ್‌ಗಳಷ್ಟು ಸಾಕು.
ನೀರಾವರಿ: ವಾರ್ಷಿಕವಾಗಿ ೪ ರಿಂದ ೫ ಬಾರಿ ನೀರಾವರಿ ವ್ಯವಸ್ಥೆಯಾಗಬೇಕಲು. ನೀರು ಇಂಗಿಹೋಗುವ ವ್ಯವಸ್ಥೆಯಿಲ್ಲಿರಬೇಕು.
ಕಳೆ ನಿಯಂತ್ರಣ: ಮೊದಲನೆ ಹಂತದ ಕಳೆ ನಿಯಂತ್ರಣ ನಾಟಿಯಾದ ೨೫ ದಿನಗಳೊಳಗೆ ಆಗಬೇಕು.
ಕೊಯ್ಲು: ಸದಾಪುಷ್ಪ ಗಿಡದ ಎಲೆಗಳ ಮೊದಲ ಕೊಯ್ಲು ನಾಟಿ ಮಾಡಿದ ೬ ತಿಂಗಳಲ್ಲಿ ಸಾಧ್ಯ. ಆ ನಂತರ ಮೂರು ತಿಂಗಳಿಗೊಮ್ಮೆ ಕೊಯ್ಲು ಮಾಡಬಹುದು. ಇದರ ಗಡ್ಡೆಗಳನ್ನು ಗಿಡಕ್ಕೆ ಒಂದು ವರ್ಷವಾದ ನಂತರ ಮಾಡಬಹುದು. ಕೊಯ್ಲು ಮಾಡಿದ ಗಡ್ಡೆಗಳನ್ನು ಶುಚಿಗೊಳಿಸಿ ನೆರಳಲ್ಲಿ ಒಣಗಿಸಿಡಬೇಕು. ಈ ಗಡ್ಡೆಗಳನ್ನು ಸಂಸ್ಕರಣೆಗಾಗಿ ಯಂತ್ರಾಗಾರಕ್ಕೆ ಕಳುಹಿಸಿ ಅದರಿಂದ ಕ್ಷಾರವನ್ನು ಪಡೆಯಬಹುದಾಗಿದೆ.
ಇಳುವರಿ: ಮಳೆಯಾಧಾರಿತ ಬೆಳೆಯಾಗಿದ್ದಲ್ಲಿ ಹೆಕ್ಟೇರೊಂದರ ಸುಮಾರು ೨೦೦೦ ಕಿ.ಗ್ರಾಂ ಎಲೆ ಮತ್ತು ೬೦೦ ಕಿ.ಗ್ರಾಂ ಬೇರನ್ನು ಗಳಿಸಬಹುದು. ನೀರಾವರಿ ಅವಲಂಬಿತ ಬೆಳೆಯಾದಲ್ಲಿ ೩೦೦೦ ರಿಂದ ೩೫೦೦ ಕಿ.ಗ್ರಾಂ ಎಲೆ ಮತ್ತು ೮೦೦ ರಿಂದ ೧೦೦೦ ಕಿ.ಗ್ರಾಂ ಬೇರನ್ನು ಗಳಿಸಬಹುದು. ಮಳೆಯಾಧಾರಿತ ಕೃಷಿಯಿಂದ ಲಭಿಸಬಹುದಾದ ವಾರ್ಷಿಕ ಲಾಭಾಂಶ ಹೆಕ್ಟೇರೊಂದರ ಸುಮಾರು ರೂಪಾಯಿ ೧೨,೦೦೦ ಆಗಿದ್ದಲ್ಲಿ ನೀರಾಶ್ರಿತ ಬೆಳೆಯಿಂದ ರೂಪಾಯಿ ೨೫,೦೦೦ ದೊರಕಲು ಸಾಧ್ಯ.
ಉಪಯೋಗ: ಇದನ್ನು ವಿವಿಧ ರೀತಿಯ ಔಷಧಿಯ ತಯಾರಿಕೆಗೆ ಬಳಸಲಾಗುತ್ತಿದೆ. ಇದರಲ್ಲಿ ಸುಮಾರು ೬೬ ಕ್ಷಾರ ಪದಾರ್ಥಗಳಿದ್ದು, ಈ ಕ್ಷಾರ ಪದಾರ್ಥಗಳನ್ನು ವಿಶ್ವದಾದ್ಯಂತ ವಿವಿಧ ರೋಗಗಳ ನಿವಾರಣೆಗಾಗಿರುವ ಔಷಧಗಳಲ್ಲಿ ಬಳಸಲಾಗುತ್ತಿದೆ. ಇವುಗಳಲ್ಲಿ ಪ್ರಮುಖವಾದವುಗಳೆಂದರೆ ಕ್ಯಾನ್ಸರ್, ರಕ್ತದ ಒತ್ತಡ, ಮಧುಮೂತ್ರ ವ್ಯಾಧಿ, ರಜಸ್ರಾವ ಇತ್ಯಾದಿ. ಎಲೆಗಳಲ್ಲಿ ದೊರಕುವ ವಿನ್‌ಕ್ರಿಸ್ಟಿನ್‌ ಮತ್ತು ವಿನ್‌ಬ್ಲಾಸ್ಟಿನ್‌ ರಕ್ತದ ಕ್ಯಾನ್ಸರ್ ರೋಗದ ನಿವಾರಣೆಗೆ ಉಪಯುಕ್ತವಾಗಿದೆ.
೨೩. ಸರ್ಪಗಂಧಾ
ಸರ್ಪಗಂಧಾ ಅಥವಾ ಗರುಡ ಪಾತಾಳದ ಬೇರು ಮತ್ತು ಅದರಿಂದ ತಯಾರಿಸಲ್ಪಡುವ ಔಷಧಕ್ಕೆ ಅಂತರಾಷ್ಟ್ರೀಯ ಮಟ್ಟದಲ್ಲಿ ಭಾರೀ ಬೇಡಿಕೆಯಿದೆ. ವಿಷಜಂತು ಕಡಿತಕ್ಕೊಳಗಾದವರನ್ನು ರಕ್ಷಿಸುವಲ್ಲಿ ಇದು ಮಹತ್ವದ ಪಾತ್ರ ನಿರ್ವಹಿಸುತ್ತದೆ. ಈ ಸಸ್ಯವು ಹಿಮಾಲಯ ಪರ್ವತದ ತಪ್ಪಲು ಪ್ರದೇಶ, ಹಿಮಾಚಲ ಪ್ರದೇಶ, ಜಮ್ಮು, ಕಾಶ್ಮೀರಗಳಲ್ಲಿ ಅಧಿಕ ಪ್ರಮಾಣದಲ್ಲಿ ಬೆಳೆಯುತ್ತದೆ. ಗರುಡಪಾತಾಳ ಭಾರತದಾದ್ಯಂತ ಬೆಳೆಯುವು ಸಸ್ಯವಾಗಿದೆ. ಇದರ ಬಳಕೆ ನಮ್ಮ ಹಳ್ಳಿಗರಿಗೆ ಚೆನ್ನಾಗಿ ಗೊತ್ತು.
ಸಸ್ಯ ಪರಿಚಯ
ಹಚ್ಚ ಹಸಿರಾಗಿರುವ ೭೫ ಸೆ.ಮೀ ೧ ಮೀಟರು ಎತ್ತರಕ್ಕೆ ಬೆಳೆಯುವ ಸರ್ಪಗಂಧಕ್ಕೆ ಸಸ್ಯ ಶಾಸ್ತ್ರೀಯವಾಗಿ ರಾವಲ್ಫಿಯಾ ಸರ್ಪೆಂಟಿನಾ ಎನ್ನುತ್ತಾರೆ. ಇದು ಅಪೋಸೈನೇಶಿಯಾ ಕುಟುಂಬಕ್ಕೆ ಸೇರಿದೆ. ನಮ್ಮಲ್ಲಿ ಇದನ್ನು ಗರುಡಪಾತಾಳ, ಪಾತಾಳಗರುಡ, ಸುತ್ರನಾಭಿ, ಚಂದ್ರಕ, ಅಸ್ಟೋಲ್‌, ಚೋಟಾಚಂದ್‌ ಇತ್ಯಾದಿ ಹೆಸರುಗಳಿಂದ ಕರೆಯುತ್ತಾರೆ. ಈ ಸಸ್ಯದ ಬೇರನ್ನು ಔಷಧಿಯ ತಯಾರಿಕೆಗೆ ಉಪಯೋಗಿಸಲಾಗುತ್ತದೆ. ಇದರ ಬೇರು ಭೂಮಿಯೊಳಗೆ ಸುಮಾರು ೪೦ ರಿಂದ ೬೦ ಸೆಂ.ಮೀ ತನಕ ಇಳಿದಿರುತ್ತದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಸರ್ಪಗಂಧದ ಕೃಷಿಗೆ ಸ್ವಲ್ಪ ಪ್ರಮಾಣದ ಆಮ್ಲಿಯ ಗುಣವುಳ್ಳ ಆಳವಾಗಿ ಫಲವತ್ತತೆಯನ್ನು ಹೊಂದಿರುವ ಮಣ್ಣು ಸೂಕ್ತ. ನೈಸರ್ಗಿಕವಾಗಿ ಸಾವಯವವನ್ನು ಅಧಿಕ ಮಟ್ಟದಲ್ಲಿ ಹೊಂದಿರುವ ಮಣ್ಣು ಇದರ ವಾಣಿಜ್ಯ ವ್ಯವಸಾಯಕ್ಕೆ ಯೋಗ್ಯ. ಈ ಬೆಳೆಯನ್ನು ನೀರಾವರಿ ವ್ಯವಸ್ಥೆಯಿದ್ದಲ್ಲಿ ಮಂಜು ಬೀಳದ ಯಾವುದೇ ಹವಾಗುಣದಲ್ಲೂ ಕೈಗೊಳ್ಳಬಹುದು.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ಇದರ ಸಸ್ಯವನ್ನು ಬೀಜ,ಕಾಂಡ ಮತ್ತು ಬೇರುಗಳ ತುಂಡುಗಳಿಂದ ಪಡೆಯಬಹುದು. ೫ ಸೆಂ.ಮೀ ಉದ್ದದ ಬೇರನ್ನು ಹಟ್ಟಿಗೊಬ್ಬರ ಮರಳು ಮತ್ತು ಧೂಳಿನಿಂದ ಕೂಡಿದ ನರ್ಸರಿ ಮಡಿಗಳಲ್ಲಿ ನೆಟ್ಟು ಅದಕ್ಕೆ ನೀರುಣಿಸಿ, ಸಸ್ಯಾಭಿವೃದ್ಧಿ ಸಾಧ್ಯ. ಈ ಗಿಡಗಳನ್ನು ಮಳೆಗಾಲದಲ್ಲಿ ಸಾಲಿನಿಂದ ಸಾಲಿಗೆ ೪೫ ಸೆಂ.ಮೀ ಅಂತರವಿಟ್ಟು, ಗಿಡದಿಂದ ಗಿಡಕ್ಕೆ ೩೦ ಸೆಂ.ಮೀ ಅಂತರದಲ್ಲಿ ನಾಟಿ ಮಾಡಬಹುದು. ಬೀಜಗಳಿಂದ ಸಸ್ಯಾಭಿವೃದ್ಧಿ ಮಾಡುವುದಾದಲ್ಲಿ ದೃಢವಾದ ಬೀಜಗಳನ್ನು ಆರಿಸಿಕೊಂಡು ಬಿತ್ತನೆ ಮಾಡಬೇಕು. ತೇವಾಂಶವುಳ್ಳ ನರ್ಸರಿ ಮಡಿಗಳಲ್ಲಿ ಬಿತ್ತನೆಯಾಗಿ ಸುಮಾರು ೧೫ ರಿಂದ ೪೦ ದಿನಗಳೊಳಗೆ ಸಸ್ಯ ಹೊರಹೊಮ್ಮುವುದು. ಏಪ್ರಿಲ್‌ನಲ್ಲಿ ಬಿತ್ತನೆ ಮಾಡಿದ್ದಲ್ಲಿ, ಜುಲಾಯಿ ತಿಂಗಳಿಗಾಗುವಾಗ ಗಿಡವು ನಾಟಿಗೆ ಸಿದ್ಧವಾಗುವುದು. ನಿಧಾನವಾಗಿ ಬೆಳವಣಿಗೆಯನ್ನು ಸಾಧಿಸುವ ಈ ಸಸ್ಯಕ್ಕೆ ಮಳೆಯಾಗದಿದ್ದಲ್ಲಿ ನೀರುಣಿಸುವುದು ಅಗತ್ಯ.
ಗೊಬ್ಬರ: ಭೂಮಿಯ ತಯಾರಿ ಸಮಯದಲ್ಲಿ ೨೦ ರಿಂದ ೨೫ ಕ್ವಿಂಟಾಲ್‌ ಹಟ್ಟಿಗೊಬ್ಬರವನ್ನು ಒಂದು ಹೆಕ್ಟೇರ್ ಗೆ ಕೊಡಬೇಕು. ರಸಗೊಬ್ಬರದ ಬಳಕೆಯಿಂಧಾಗಿ (NPK) ಇದರ ಬೆಳವಣಿಗೆ ಅಧಿಕವಾಗುವುದು.
ನೀರಾವರಿ: ಉಷ್ಣಾಂಶ ಅಧಿಕವಿರುವ ಪ್ರದೇಶಗಳಲ್ಲಿ ಸತತ ನೀರಾವರಿ ವ್ಯವಸ್ಥೆ ಆಗಬೇಕು. ಬೇಸಿಗೆಯಲ್ಲಿ ಕನಿಷ್ಠ ೨೦ ದಿನಗಳಿಗೊಮ್ಮೆ, ಚಳಿಗಾಲದಲ್ಲಿ ೩೦ ದಿನಗಳಿಗೊಮ್ಮೆ ನೀರಾವರಿ ಅಗತ್ಯ.
ಕಳೆ ನಿಯಂತ್ರಣ: ಸಸ್ಯದ ಆರಂಭಿಕ ಬೆಳವಣಿಗೆಯ ಹಂತದಲ್ಲಿ ಕಳೆ ನಿಯಂತ್ರಣ ಮತ್ತು ಅಗೆತ ಕಾರ್ಯಗಳು ಅತ್ಯಗತ್ಯ.
ಕೊಯ್ಲು: ಪ್ರದೇಶಗಳಿಗನುಗುಣವಾಗಿ ಬೇರಿನ ಬೆಳವಣಿಗೆ ಅದಲು ಬದಲಾಗುತ್ತದೆ. ಆದರೆ ಸಾಮಾನ್ಯವಾಗಿ ನಾಟಿ ಮಾಡಿದ ೧೮ ತಿಂಗಳುಗಳಲ್ಲಿ ಇದರ ಬೇರು ಯಾ ಕಾಂಡದ ಬೆಳವಣಿಗೆ ಅಂತಿಮ ಹಂತದಲ್ಲಿರುವುದು. ಇದರ ಬೇರು ಆಳದಲ್ಲಿರುವುದರಿಂದ ಕೊಯ್ಲು ಮಾಡುವಾಗ ಜಾಗ್ರತೆ ವಹಿಸಬೇಕು. ಮೇಲಕ್ಕೆಬ್ಬಿಸಿದ ಕಾಂಡವನ್ನು ಶುಚಿಗೊಳಿಸಿ ೧೨ ರಿಂದ ೧೫ ಸೆಂ.ಮೀ ತುಂಡುಗಳನ್ನಾಗಿಸಿ ಒಣಗಿಸಿ ಶೇಖರಸಿಡಬೇಕು. ಈ ಶೇಖರಣೆಯ ಪಾಲಿಥಿನ್‌ ಚೀಲಗಳಲ್ಲಿ ಆಗಬೇಕು. ಈ ಚೀಲವನ್ನು ತಂಪಾದ ಸ್ಥಳದಲ್ಲಿಡಬೇಕು. ಹೀಗಿಟ್ಟಲ್ಲಿ ೨ ವರ್ಷಗಳ ತನಕ ಉಳಿಯಬಹುದು.
ಇಳುವರಿ: ಒಂದು ಹೆಕ್ಟೇರ್ ಸರ್ಪಗಂಧ ಕೃಷಿಯಿಂದ ಸುಮಾರು ೧೫ ರಿಂದ ೨೫ ಕ್ವಿಂಟಾಲ್‌ ಬೇರಿನ ಇಳುವರಿ ಪಡೆಯಬಹುದಾಗಿದೆ.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ಕೃಷಿಗೆ ತಗಲುವ ಒಟ್ಟು ವೆಚ್ಚ ಸುಮಾರು ೧೯ ಸಾವಿರ ರೂಪಾಯಿಗಳು ಮತ್ತು ಗಳಿಸಬಹುದಾದ ಆದಾಯ ಸುಮಾರು ೬೦ ಸಾವಿರ ರೂಪಾಯಿಗಳು.
ಉಪಯೋಗ: ವಿಷಜಂತು ಕಡಿತ, ರಕ್ತದ ಒತ್ತಡ, ವಾಂತಿಭೇದ ಹುಚ್ಚು ನಿವಾರಣೆ ಇತ್ಯಾದಿಗಳ ಚಿಕಿತ್ಸೆಯಲ್ಲಿ ಇದು ಉಪಯೋಗವಾಗವುದು.
೨೪. ಸಫೇದ್‌ ಮಸ್ಲಿ

ಇತ್ತೀಚಿನ ದಿನಗಳಲ್ಲಿ ಅಧಿಕ ಪ್ರಚಾರದಿಂದ ಚಲಾವಣೆಗೆ ಬರುತ್ತಿರುವ ಬೆಳೆ. ಕಾಡುಗಳಲ್ಲಿ ತನ್ನಿಂದ ತಾನಾಗಿ ಬೆಳೆಯುವ ಈ ಸಸ್ಯದ ಬೇರು ಸಕ್ಕರೆ ಕಾಯಿಲೆ, ನಪುಂಸಕತ್ವ ನಿಶ್ಯಕ್ತಿ, ಮುಂತಾದ ಸಮಸ್ಯೆಗಳಿಗೆ ಪರಿಹಾರ ಒದಗಿಸಬಲ್ಲದು. ಈ ಸಸ್ಯವು ಮಧ್ಯಪ್ರದೇಶ, ಗುಜರಾತು, ಮಹಾರಾಷ್ಟ್ರ, ಮತ್ತು ಉತ್ತರ ಪ್ರದೇಶದ ಕಾಡುಗಳಲ್ಲಿ ಅಧಿಕ ಪ್ರಮಾಣದಲ್ಲಿ ಬೆಳೆಯುತ್ತಿದೆ. ಇಲ್ಲೆಲ್ಲಾ ಇದನ್ನಿಂದು ವಾಣಿಜ್ಯ ರೀತಿಯಲ್ಲಿ ಬೆಳೆಸಲಾಗುತ್ತಿದ್ದು ಇದು ಇತ್ತೀಚಿನ ದಿನಗಳಲ್ಲಿ ಆಂಧ್ರ ಪ್ರದೇಶ, ಕರ್ನಾಟಕ, ಕೇರಳ ಮತ್ತು ತಮಿಳುನಾಡು ರಾಜ್ಯಗಳಿಗೂ ಹಬ್ಬುತ್ತಿದೆ. ಇದರ ಗಡ್ಡೆಗೆ ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆಗಳಲ್ಲಿ ನಿರಂತರವಾಗಿದ ಬೇಡಿಕೆ ಏರುತ್ತಿದ್ದು, ಈಗಿನ ಉತ್ಪಾದನೆ ಬೇಡಿಕೆಗೆ ಅನುಗುಣವಾಗಿಲ್ಲ.
ಸಸ್ಯ ಪರಿಚಯ
ವೈಜ್ಞಾನಿಕವಾಗಿ ‘ಕ್ಲೋರೋಪೈಟಂ ಬೊರಿವಿಲಿಯಾನಂ’ ಎಂದು ಕರೆಯಲ್ಪಡುವ ಸಫೇದ್‌ ಮಸ್ಲಿ ‘ಲಿಲಿಯೆಸಿಯಾ’ ಕುಟುಂಬಕ್ಕೆ ಸೇರಿದೆ. ಉದ್ದವಾದ ಎಲೆಯುಳ್ಳ ಈ ಸಸ್ಯ ಮಳೆ ಬಂದಾಗ ಮೇಲಕ್ಕೆ ಕಾಣಿಸಿಕೊಳ್ಳುವುದು. ಬಿಳಿ ಹೂವನ್ನು ಇದು ಹೊಂದಿರುವುದು. ಈ ಸಸ್ಯವು ಸುಮಾರು ೩೦ ರಿಂದ ೫೦ ಸೆಂ.ಮೀ ನಷ್ಟು ಎತ್ತರಕ್ಕೆ ಬೆಳೆದು ನಿಲ್ಲುವುದು. ಇದರ ಜೀವಿತಾವಧಿ ೩ ರಿಂದ ೮ ತಿಂಗಳುಗಳು. ಇದರ ಹೂಗಳು ಜುಲಾಯಿ ತಿಂಗಳಲ್ಲಿ ಕಂಡು ಬರುವುದು. ಇದರ ಕಾಯಿಗಳು ಸಣ್ಣದು. ಕಾಯಿಯ ಒಂದು ಭಾಗದಲ್ಲಿ ಸುಮಾರು ೧೦ ರಿಂದ ೧೨ ಸಣ್ಣದಾದ ಕಪ್ಪಾದ ಕಡಿಮೆ ತೂಕದ ಬೀಜಗಳಿರುವುದು. ಒಂದು ಸಸ್ಯದಲ್ಲಿ ಸುಮಾರು ೫ ರಿಂದ ೩೦ ನಳಿಕೆಗಳು ಇದರಲ್ಲಿದ್ದು ಇದರ ಬಣ್ಣ ಬಿಳಿಯಾದ್ದರಿಂದ ಇದಕ್ಕೆ ಸಫೇದ್‌ ಮಸ್ಲಿ ಎಂದು ಹೆಸರು.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಮಸ್ಲಿಯ ಕೃಷಿಗೆ ಮೆದುವಾದ ಸಾವಯವಗಳಿಂದ ಕೂಡಿದ ಮರಳು ಮಿಶ್ರಿತ ಜೇಡಿಮಣ್ಣು ಉತ್ತಮ. ಬೆಳವಣಿಗೆಯ ಹಂತದಲ್ಲಿ ತೇವಾಂಶವನ್ನು ಹೊಂದಿರುವ ಬಿಸಿಲು ಬೀಳಬಲ್ಲ ಹವೆ ಇದಕ್ಕೆ ಸೂಕ್ತ. ನೀರು ಇಂಗಿ ಹೋಗುವ ಮಣ್ಣು ಇದರ ಕೃಷಿಗೆ ದೊರಕಿದಲ್ಲಿ ಬೆಳವಣಿಗೆ ನಿರೀಕ್ಷಿತ ಮಟ್ಟದಲ್ಲಿರುವುದು.
ಕೃಷಿ ಭೂಮಿಯ ತಯಾರಿ: ಕೃಷಿಗಾಗಿರುವ ಭೂಮಿಯನ್ನು ಉಳುಮೆ ಮಾಡಿ ಮಣ್ಣಿನ ಹೆಂಟೆಗಳನ್ನು ಹುಡಿ ಮಾಡಬೇಕು. ಈ ಭೂಮಿಗೆ ಹೆಕ್ಟೇರೊಂದರ ಸುಮಾರು ೧೫ ರಿಂದ ೨೦ ಟನ್‌ಗಳಷ್ಟು ಹುಡಿಯಾದ ಹಟ್ಟಿಗೊಬ್ಬರ ಮಿಶ್ರ ಮಾಡಬೇಕು. ಬಳಿಕ ಭೂಮಿಯಲ್ಲಿ ಒಂದು ಅಡಿ ಎತ್ತರ ಮೂರುವರೆ ಅಡಿ ಅಗಲದ ಮಡಿಗಳನ್ನು ಸಿದ್ಧ ಗೊಳಿಸಬೇಕು. ಪ್ರತೀ ಮಡಿಗಳ ನಡುವೆ ನೀರು ಚೆನ್ನಾಗಿ ಬಸಿದುಹೋಗುವಂತೆ ಮಾಡಲು ಕಾಲುವೆಗಳನ್ನು ರಚಿಸಬೇಕು.
ಸಸ್ಯಾಭಿವೃದ್ಧಿ: ಸಸ್ಯವನ್ನು ಬೀಜ ಮತ್ತು ಕಾಂಡಗಳಿಂದ ಪಡೆಯಬಹುದು. ಬೀಜಗಳಿಂದ ಸಸ್ಯ ಮೊಳಕೆಯೊಡೆಯಲು ಅಧಿಕ ಸಮಯ ತೆಗೆದುಕೊಳ್ಳುವುದರಿಂದ ಕಾಂಡದಿಂದ ಸಸ್ಯ ತಯಾರಿಸುವುದು ಒಳ್ಳೆಯದು. ಸಸ್ಯಾಭಿವೃದ್ಧಿಗೆ ಬಳಸುವ ಕಾಂಡವನ್ನು ಮೊದಲಿನ ವರ್ಷದ ಗಿಡದಿಂದ ಮೇ ತಿಂಗಳಲ್ಲಿ ಮಣ್ಣಿನಿಂದ ಬೇರ್ಪಡಿಸಬೇಕು. ನಾಟಿಗೆ ಆರಿಸಿಕೊಳ್ಳುವ ಕಾಂಡವನ್ನು ನಾಟಿ ಮಾಡುವ ಮೊದಲು ೧:೧೦ರ ಗೋಮೂತ್ರ ಮತ್ತು ನೀರಿನ ಮಿಶ್ರಣದಲ್ಲಿ ಎರಡು ಗಂಟೆಗಳ ಕಾಲ ಮುಳುಗಿಸಿಡಬೇಕು ಅಥವಾ ೫೦ಗ್ರಾಂ ಬಾವಿಸ್ಟಿನ್‌ ಮತ್ತು ೫ ಗ್ರಾಂ ಸ್ಟ್ರಪ್ಟೋಮೈಸಿನ್‌ಗಳ ಮಿಶ್ರಣವನ್ನು ೧೫ ಲೀಟರ್ ನೀರಿನಲ್ಲಿ ಕರಗಿಸಿ ಉಪಚಾರ ಮಾಡಿದಲ್ಲಿ ಬ್ಯಾಕ್ಟೀರಿಯಾ ಮತ್ತು ಶಿಲೀಂದ್ರ ರೋಗಗಳನ್ನು ತಡೆಗಟ್ಟಬಹುದು.
ನಾಟಿ ವಿಧಾನ: ಸಸ್ಯವನ್ನು ಮಳೆಗಾಲ ಆರಂಭಗೊಂಡ ತಕ್ಷಣ ಸಸ್ಯದಿಂದ ಸಸ್ಯಕ್ಕೆ ೩೦X ೧೫ ಸೆಂ.ಮೀ ಅಂತರದಲ್ಲಿ ನಾಟಿ ಮಾಡಬೇಕು.
ಗೊಬ್ಬರ: ಹೆಕ್ಟೇರೊಂದರ ೨೦ ಟನ್‌ ಹಟ್ಟಿಗೊಬ್ಬರ ಮತ್ತು ೮೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ ರಂಜಕ, ಮತ್ತು ೬೦ ಕಿ.ಗ್ರಾಂ ಪೊಟ್ಯಾಷ್‌ ಹಾಕಿದಲ್ಲಿ ಉತ್ತಮ ಇಳುವರಿ ಲಭ್ಯ. ಇದರೊಂದಿಗೆ ಇಲ್ಲಿ ಬರುವ ಕಳೆಯನ್ನು ಆಗಾಗ ಕೀಳುತ್ತಲಿರಬೇಕು.
ನೀರಾವರಿ: ಅಗತ್ಯಕ್ಕನುಗುಣವಾಗಿ ನೀರಾವರಿ ವ್ಯವಸ್ಥೆಯಾಗಬೇಕಲು. ನಾಟಿಯಾದ ಸಮಯದಲ್ಲಿ ಮಳೆಯಿಲ್ಲದಿದ್ದಲ್ಲಿ ನೀರು ಹಾಯಿಸಬೇಕು. ಬಳಿಕ ಮಣ್ಣಿನಲ್ಲಿ ತೇವಾಂಶ ಕಡಿಮೆಯಾದಾಗ ೧೦ ರಿಂದ ೧೫ ದಿನಗಳ ಅಂತರದಲ್ಲಿ ನೀರುಣಿಸಬೇಕು.
ಕೊಯ್ಲು: ಸಾಮಾನ್ಯವಾಗಿ ನಾಟಿ ಮಾಡಿದ ೩ ರಿಂದ ೪ ತಿಂಗಳಲ್ಲಿ ಗಿಡದ ಮೇಲ್ಭಾಗ ಹಳದಿ ಬಣ್ಣಕ್ಕೆ ತಿರುಗುವುದು. ಆ ಬಳಿಕ ಇದರ ಗಡ್ಡೆಯ ಬೆಳವಣಿಗೆ ಶೀಘ್ರವಾಗುತ್ತಲಿರುವುದು. ಇದರ ಕೊಯ್ಲನ್ನು ಗಿಡಕ್ಕೆ ೭ ರಿಂದ ೮ ತಿಂಗಳಾಗುವಾಗ ಮಾಡಬಹುದು. ಈ ಸಮಯದಲ್ಲಿ ಇದರ ಬೇರುಗಳ ತೊಗಟೆ ಬಲಿತು ಕಂದು ಬಣ್ಣಕ್ಕೆ ತಿರುಗುವುದು. ಇದು ಕೊಯ್ಲಿಗೆ ಸೂಚನೆಯನ್ನು ಕೊಡುತ್ತದೆ. ಈ ಗಡ್ಡೆಯನ್ನು ಘಾಸಿಯಾಗದ ರೀತಿಯಲ್ಲಿ ಮಣ್ಣಿನಿಂದ ಹೊರತೆಗೆಯಬೇಕು. ಬಳಿಕ ನೀರಿನಲ್ಲಿ ಶುಚಿಗೊಳಿಸಿ ಅದರ ಚಿಕ್ಕ ಚಿಕ್ಕ ಗಡ್ಡೆಗಳನ್ನು ಬೇರ್ಪಡಿಸಬೇಕು. ಈ ಗಡ್ಡೆಗಳಲ್ಲಿ ೮ ರಿಂದ ೨೧ ಗ್ರಾಂ ತೂಕವುಳ್ಳವುಗಳನ್ನು ಮುಂದಿನ ಸಾಲಿನ ಬಿತ್ತನೆಗಾಗಿ ಶೇಖರಿಸಿಡಬಹುದು.
ಮಾರುಕಟ್ಟೆಗಾಗಿರುವ ಗಡ್ಡೆ: ಮಣ್ಣಿನಿಂದ ಹೊರ ತೆಗೆದ ಗಡ್ಡೆಯನ್ನು ನೀರಲ್ಲಿ ಸ್ವಚ್ಛಗೊಳಿಸಿ ಬಳಿಕ ಅದನ್ನು ೨ ದಿನಗಳ ಕಾಲ ನೆರಳಲ್ಲಿ ಒಣಗಿಸಬೇಕು. ಆ ನಂತರ ಗಡ್ಡೆಯ ತೊಗಟೆಯನ್ನು ಎರಡು ಬೆರಳುಗಳ ನಡುವೆ ಇರಿಸಿ ತೆಗೆಯಬೇಕು. ಈ ರೀತಿಯಾಗಿ ತೊಗಟೆ ತೆಗೆದ ಗಡ್ಡೆಯನ್ನು ಪುನಃ ನೀರಲ್ಲಿ ತೆಗೆದ ಗಡ್ಡೆಯನ್ನು ಪುನಃ ನೀರಲ್ಲಿ ತೊಳೆದು ನೆರಳಲ್ಲಿ ಸರಿಯಾಗಿ ಒಣಗಿಸಬೇಕು. ಒಣಗಿದ ಗಡ್ಡೆಯನ್ನು ಪಾಲಿಥಿನ್‌ ಚೀಲಗಳಲ್ಲಿ ೨ ವರ್ಷಗಳ ಕಾಲ ಶೇಖರಿಸಿಡಬಹುದು.
ಇಳುವರಿ ಮತ್ತು ಆದಾಯ: ಹೆಕ್ಟೇರೊಂದರ ೧ ರಿಂದ ೧.೫ ಟನ್‌ ಹಸಿಗಡ್ಡೆ ಮತ್ತದು ಒಣಗಿದಾಗ ೨೦೦ ರಿಂದ ೩೦೦ ಕಿ.ಗ್ರಾಂ. ನಷ್ಟು ಗಡ್ಡೆ ದೊರಕಬಹುದಾಗಿದೆ. ಉತ್ತಮ ಬಿಳಿ ಬಣ್ಣದ ಉತ್ತಮ ಗುಣಮಟ್ಟದ ಒಣ ಗಡ್ಡೆಗೆ ಮಾರುಕಟ್ಟೆಯಲ್ಲಿ ಕಿ.ಗ್ರಾಂ. ಒಂದರ ಸರಾಸರಿ ರೂಪಾಯಿ ೧೦೦೦ ಬೆಲೆಯಿದೆ.
ಉಪಯೋಗ: ಇದರ ಗಡ್ಡೆಗಳಲ್ಲಿ ಹಲವು ಔಷಧೀಯ ಗುಣಗಳಿವೆ. ಇದರಲ್ಲಿ ಉದ್ದೀಪನಾಂಶ, ಪ್ರೋಟೀನ್‌ ಮತ್ತು ಕ್ಯಾಲ್ಸಿಯಂ ಸತ್ವಗಳಿವೆ. ಇದನ್ನು ವಾತ, ಪಿತ್ತ ರಕ್ತಶುದ್ಧೀಕರಣ, ಮುಂತಾದ ರೋಗ ನಿವಾರಣೆಗೆ ಉಪಯೋಗಿಸಲಾಗುವುದು.
೨೫. ಸೋನಾಮುಖಿ
ಸೆನ್ನಾ ಅಥವಾ ಸೋನಾಮುಖಿ ಬಹುಕಾಳ ಬಾಳಬಲ್ಲ ಒಂದು ಕುರುಚಲಗಿಡ. ಇದರ ಎಲೆ ಮತ್ತು ಕಾಳುಗಳನ್ನು ಔಷಧೀಯ ಬಳಕೆಗಾಗಿ ಉಪಯೋಗಿಸಲಾಗುತ್ತದೆ. ಇದನ್ನು ಮುಖ್ಯವಾಗಿ ಒಂದು ವಿರೇಚಕವಾಗಿ ಬಳಸಲಾಗುತ್ತದೆ. ಇದರ ಉತ್ಪಾದನೆಯನ್ನು ಭಾರತ ಮತ್ತು ಸೂಡಾನ್‌ಗಳಲ್ಲಿ ಕೈಗೊಳ್ಳಲಗಾಗುತ್ತಿದೆ. ಸೋನಾಮುಖಿ ಹೆಚ್ಚಾಗಿ ಗುಜರಾತಿನ ಕರಾವಳಿ ತೀರದ ಕಾಡುಗಳಲ್ಲಿ ಬೆಳೆಯುತ್ತಿದೆ. ಗುಜರಾತಿನ ಬುಚ್‌ ಪ್ರಾಂತ್ಯದಲ್ಲಿ ಇದು ಹೆಚ್ಚಾಗಿ ಕಾಣ ಸಿಗುವುದು. ಸೋನಾಮುಖಿಯ ವ್ಯವಸಾಯವನ್ನಿಂದು ತಮಿಳು ನಾಡಿನ ತಿರುನೆಲ್‌ವೆಲ್ಲಿ ಮತ್ತು ರಾಮನಾಥಪುರಂ, ಆಂಧ್ರಪ್ರದೇಶದ ಗುಂಟೂರುಗಳಲ್ಲಿ ಕೈಗೊಳ್ಳಲಾಗುತ್ತಿದೆ. ಭಾರತವು ವಾರ್ಷಿಕವಾಗಿ ಸರಾಸರಿ ೫೦ ಕೋಟಿ ರೂಪಾಯಿ ಮೌಲ್ಯದ ಸೋನಾಮುಖಿ ಎಲೆಯನ್ನು ರಫ್ತು ಮಾಡುತ್ತಿದೆ.
ಸಸ್ಯ ಪರಿಚಯ
ವೈಜ್ಞಾನಿಕವಾಗಿ ಸೆನ್ನಾವನ್ನು ‘ಕಾಸಿಯ ಅಂಗುಷ್ಠಿ ಪೋಲಿಯಾ’ ಎನ್ನಲಾಗುತ್ತದೆ.  ಇದು ‘ಕೇಸಲ್‌ಪಿನ್‌ಶಿಯಾ’ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಸೆನ್ನಾ ಸುಮಾರು ೬೦ ರಿಂದ ೧೨೦ ಸೆಂ.ಮೀ ಎತ್ತರಕ್ಕೆ ಬೆಳೆಯಬಲ್ಲ ಬಹುವಾರ್ಷಿಕ ಸಸ್ಯ. ಇದಕ್ಕೆ ಸನ್ಯೆ, ಮಾರಕನಡಿ, ಸಾನಾ ಮುಂತಾದ ಹೆಸರುಗಳಿವೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಈ ಬೆಳೆಯನ್ನು ವಿವಿಧ ರೀತಿಯ ಮಣ್ಣಿನಲ್ಲಿ ಬೆಳೆಯಬಹುದು. ಹೆಚ್ಚಿನ ಬೆಳೆಗಾಗಿ ಕೆಂಪು ಮತ್ತು ಮೆಕ್ಕಲು ಮಣ್ಣು ಹಿತಕರ. ನೀರು ಇಂಗಿ ಹೋಗುವ ಪ್ರದೇಶ ಮತ್ತು ಮಣ್ಣು ಇದಕ್ಕೆ ಸೂಕ್ತ. ಇದು ಬಿಸಿಲನ್ನು ಬಯಸುವ ಸಸ್ಯ. ಇದನ್ನು ಬೇಸಿಗೆಯ ಆರಂಭಕಾಲದಲ್ಲಿ (ಫೆಬ್ರವರಿ-ಮಾರ್ಚ್ ಅಥವಾ ಒಕ್ಟೋಬರಿನಿಂದ ನವೆಂಬರಿನೊಳಗೆ ಬೆಳೆಸಬಹುದು. ಇದರ ಬೆಳವಣಿಗೆಯ ಹಂತದಲ್ಲಿ ಅಧಿಕ ಮಳೆ ಮತ್ತು ಮೋಡದ ವಾತಾವರಣ ಹಾನಿಕಾರಕವಾಗಿದೆ.
ಕೃಷಿ ಭೂಮಿಯ ತಯಾರಿ: ಈ ಭೂಮಿಯನ್ನು ಚೆನ್ನಾಗಿ ಉಳುಮೆ ಮಾಡಿ ಅದರಲ್ಲಿರುವ ಕಳೆಯು ಸರಿಯಾಗಿ ಒಣಗಿ ಹೋಗುವಂತೆ ಮಾಡಬೇಕು. ಬಳಿಕ ಇನ್ನೊಂದು ಉಳುಮೆ ಮಾಡಿ ಸಮತಟ್ಟು ಮಾಡಿಕೊಳ್ಳಬೇಕು. ಈ ಸಮಯದಲ್ಲಿ ಸುಮಾರು ೫ ರಿಂದ ೧೦ ಟನ್‌ಗಳಷ್ಟು ಹಟ್ಟಿಗೊಬ್ಬರ ಇದರೊಂದಿಗೆ ಮಿಶ್ರ ಮಾಡಬೇಕು.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ಇದರ ಬೀಜಗಳಿಂದ ಸಸ್ಯ ಪಡೆದು ಕೊಳ್ಳಬಹುದು. ಇದರ ಕಾಯಿಗಳೊಳಗಿರುವ ಬೀಜಗಳು ಗಟ್ಟಿಯಾಗಿರುವ ಹೊರಕವಚ ಹೊಂದಿರುವುದರಿಂದ ಇವನ್ನು ನೀರಲ್ಲಿ ೧೦ ರಿಂದ ೧೨ ಗಂಟೆಗಳ ಕಾಲ ನೆನೆಸಿಡಬೇಕು. ಒಂದು ಹೆಕ್ಟೇರ್ ಕೃಷಿ ಭೂಮಿಗೆ ಸುಮಾರು ೨೦ ಕಿ.ಗ್ರಾಂ ನಷ್ಟು ಬೀಜಗಳ ಅಗತ್ಯ ಇಲ್ಲಿ ಇದೆ. ಬೀಜಗಳನ್ನು ಬಿತ್ತುವಾಗ ಸಸ್ಯದಿಂದ ಸಸ್ಯಕ್ಕೆ ೩೦ ಸೆಂ.ಮೀ.ನ ಅಂತರವಿರಬೇಕು. ಬಿತ್ತನೆ ಕಾರ್ಯವನ್ನು ಜುಲಾಯಿಯಿಂದ ಸೆಪ್ಟೆಂಬರ್ದೊಳಗೆ ಮಾಡಬಹುದು. ನಾಟಿಯಾದ ೬ ವಾರಗಳೊಳಗೆ ಕಳೆ ನಿಯಂತ್ರಣವಾಗಬೇಕು. ಈ ಕ್ರಿಯೆ ಕೊಯ್ಲಿನ ತನಕ ಮುಂದುವರಿಯಬೇಕು.
ಗೊಬ್ಬರ: ಈ ಬೆಳೆಗೆ ರಾಸಾಯನಿಕ ಗೊಬ್ಬರದ ಅವಶ್ಯಕತೆಯಿಲ್ಲದಿದ್ದರೂ ಒಂದು ಹೆಕ್ಟೇರ್ ಭೂಮಿಗೆ ನಾಟಿಯಾದ ಒಂದು ತಿಂಗಳೊಳಗೆ ೯೦ ಕಿ.ಗ್ರಾಂ ಯೂರಿಯಾ ಮತ್ತು ಮೊದಲನೆ ಮತ್ತು ಎರಡನೆ ಕೊಯ್ಲಿನ ಬಳಿಕ ೪೫ ಕಿ.ಗ್ರಾಂ ಯೂರಿಯಾ ಕೊಟ್ಟಲ್ಲಿ ಇದು ಹೆಚ್ಚಿನ ಬೆಳವಣಿಗೆ ಸಾಧಿಸಬಲ್ಲದು. ಹೆಚ್ಚಿನ ವೇಳೆಗೆ ಮೈಕ್ರೋನ್ಯೂಟ್ರಿಯಟ್ಸ್‌ ಮತ್ತು ಬೆಳವಣಿಗೆ ಹತೋಟಿಕಾರಕಗಳನ್ನು ಬಳಸಬಹುದು.
ನೀರಾವರಿ: ಸೋನಾಮುಖಿಯನ್ನು ಮಳೆಗಾಲದಲ್ಲಿ ಬೆಳೆಸಬಹುದು. ಬರಪರಸ್ಥಿತಿಯಿದ್ದಲ್ಲಿ ಮಾತ್ರ ನೀರಾವರಿ ವ್ಯವಸ್ಥೆ ಬೇಕು. ಅಲ್ಪ ಪ್ರಮಾ?ಣದ ೪ ರಿಂದ ೮ ಬಾರಿ ನೀರುಣಿಸುವಿಕೆ ಆದಲ್ಲಿ ಉತ್ತಮ ಬೆಳೆ ದೊರಕಲು ಸಾಧ್ಯ.
ಕೀಟ ಮತ್ತು ರೋಗ: ಎಲೆ ಚುಕ್ಕೆ ಮಕತ್ತು ಎಲೆಕೊರೆತಗಳಿಂದಾಗಿ ಎಲೆಯುದುರುವುದು. ಇದರ ಹತೋಟಿಗಾಗಿ ಕಾರ್ಬನ್‌ಡಜಿಮ್‌ ನ ಶೇಕಡಾ ೦.೦೩ ದ್ರಾವಣವನ್ನು ಹದಿನೈದು ದಿನಗಳ ಅಂತರದಲ್ಲಿ ೩ ಬಾರಿ ಸಿಂಪಡಿಸಬೇಕು. ಬೀಜವನ್ನು ಬಿತ್ತುವಾಗ ೧ ಕಿ.ಗ್ರಾಂ ಬೀಜಕ್ಕೆ ೨.,೫ ಗ್ರಾಂ ನಷ್ಟು ಥಿರಮ್‌ನ  ಉಪಚಾರವಾದಲ್ಲಿ ರೋಗ ತಡೆಗಟ್ಟಬಹುದು.
ಕೊಯ್ಲು: ನಾಟಿಯಾದ ಎರಡು ತಿಂಗಳಲ್ಲಿ ಈ ಸಸ್ಯ ಹೂ ಬಿಡುವುದು. ಇದನ್ನು ಚಿವುಟುವುದರಿಂದ ರೆಂಬೆಗಳು ಹುಟ್ಟುತ್ತವೆ. ಇದರ ಮೊದಲ ಕೊಯ್ಲು ೯೦ ರಿಂದ ೧೨೦ ದಿನಗಳೊಳಗೆ ಮಾಡಬಹುದು. ಬಳಿಕ ಎರಡನೆ ಮತ್ತು ಮೂರನೆ ಕೊಯ್ಲನ್ನು ೩೦ ರಿಂದ ೪೦ ದಿನಗಳಿಗೊಮ್ಮೆ ಮಾಡಲು ಸಾಧ್ಯ. ಇದರ ಕೋಡುಗಳನ್ನು ಎರಡನೆ ಮತ್ತು ಮೂರನೆ ಎಲೆಯ ಕೊಯ್ಲಿಗಾಗುವಾಗ ಮಾಡಬಹುದು.
ಕೊಯ್ಲು ಮಾಡಿದ ಎಲೆ ಮತ್ತು ಕೋಡುಗಳನ್ನು ನೆರಳಲ್ಲಿ ೫ ರಿಂದ ೧೦ ದಿನಗಳ ಕಾಲ ಒಣಗಿಸಬೇಕು. ಸರಿಯಾದ ಬೆಳಕಿನ ಅವಕಾಶವಿರುವ ಕೋಣೆಗಳಲ್ಲಿ ಇದು ಒಣಗಬೇಕಿದ್ದಲ್ಲಿ ಹೆಚ್ಚು ಕಡಿಮೆ ೧೨ ದಿನಗಳು ಬೇಕಾಗುವುದು. ಸರಿಯಿಆಗಿ ಒಣಗಿದ ಎಲೆ ಮತ್ತು ಕೋಡಿನ ಬಣ್ಣ ನಸು ಹಸಿರಿನಿಂದ ಹಳದಿಯಿಂದ ಕೂಡಿದ ಹಸುರು ಬಣ್ಣದಾಗಿರುವುದು. ಒಣಗಿದ ಉತ್ಪನ್ನಗಳನ್ನು ಗಾಳಿಯಾಡದ ಚೀಲಗಳಲ್ಲಿ ತುಂಬಿಸಿಡಬೇಕು. ಹೀಗೆ ಒಂದೂವರೆ ವರ್ಷಗಳ ಕಾಲ ಶೇಖರಿಸಿಡಬಹುದು.
ಇಳುವರಿ: ಒಂದು ಹೆಕ್ಟೇರ್ ಸೋನಾಮುಖಿ ಕೃಷಿಯಿಂದ ಸರಾಸರಿ ಹದಿನೈದು ಕ್ವಿಂಟಾಲ್‌ ಒಣ ಎಲೆ ಮತ್ತು ಏಳು ಕ್ವಿಂಟಾಲ್‌ಗಳಷ್ಟು ಒಣಕೋಡುಗಳನ್ನು ಗಳಿಸಬಹುದು.
ವೆಚ್ಚ ಮತ್ತು ಆದಾಯ: ಸೋನಾಮುಖಿಯನ್ನು ಒಂದು ಹೆಕ್ಟೇರಿನಲ್ಲಿ ಬೆಳೆಸಲು ತಗಲಬಹುದಾದ ವೆಚ್ಚ ಸುಮಾರು ೭೦೦೦ ರೂಪಾಯಿಗಳು, ಉತ್ಪನ್ನಗಳ ಮಾರಾಟದಿಂದ ಗಳಿಸಬಹುದಾದ ಆದಾಯ ಸುಮಾರು ೩೭,೫೦೦ ರೂಪಾಯಿಗಳಾಗಿವೆ.


***



ತುಳಸಿ, ಕಾಮಕಸ್ತೂರಿ, ಕರ್ಪೂರತುಳಸಿ, ನೆಲನೆಲ್ಲಿ, ನೆಲ್ಲಿ
೧೧. ತುಳಸಿ

ತುಳಸಿಯ ಪರಿಚಯ ಇಲ್ಲದಿರುವವರು ಯಾರೂ ಇರಲಾರರು. ಇದನ್ನು ಭಾರತದಲ್ಲಿ ಅತ್ಯಂತ ಪವಿತ್ರ ಸಸ್ಯ ಎಂದು ಪರಿಗಣಿಸಲಾಗುತ್ತಿದೆ. ತುಳಸಿಗೆ ಅನಾದಿಕಾಲದಿಂದಲೂ ಸಾಮಾಜಿಕ ಮತ್ತು ಆರ್ಥಿಕ ಮೌಲ್ಯವಿದೆ.
‘ಓಸಿಯಂ’ ಉಪವರ್ಗದ ಲ್ಯಾಮಿಯೇಸಿ ಕುಟುಂಬಕ್ಕೆ ಸೇರಿದ ತುಳಸಿ ಸಸ್ಯದಲ್ಲಿ ಸುಮಾರು ೧೫೦ ಪ್ರಭೇದಗಳಿವೆ. ಓಸಿಯಂನ ಹೆಚ್ಚಿನ ಪ್ರಭೇದಗಳು ಆಫ್ರಿಕಾದ ಶೀತವಲಯದ ಮಳೆ ಬೀಳುವ ಅರಣ್ಯ ಪ್ರದೇಶದಿಂದ ಬಂದಿದ್ದು, ಇವು ಸಮುದ್ರಮಟ್ಟದಿಂದ ಸುಮಾರು ೧೮೦೦ ಮೀ ಎತ್ತರದವರೆಗಿನ ಪ್ರದೇಶಗಳಲ್ಲಿ ಕಾಣಸಿಗುತ್ತವೆ. ತುಳಸಿಯನ್ನು ಇಂದು ವಿಶ್ವದಾದ್ಯಂತ ಕಾಣಬಹುದಾಗಿದ್ದರೂ, ಉಷ್ಣವಲಯದಲ್ಲಿ ಇದು ಅಧಿಕ ಪ್ರಮಾಣದಲ್ಲಿ ಬೆಳೆಯುತ್ತದೆ. ಸಮಶೀತೋಷ್ಣ ಪ್ರದೇಶದಲ್ಲಿ ಸಾಮಾನ್ಯವಾಗಿ ಮತ್ತು ಶೀತವಲಯದಲ್ಲಿ ಕಡಿಮೆ ಪ್ರಮಾಣದಲ್ಲಿ ಬೆಳೆಯುತ್ತದೆ.
ತುಳಸಿಯಲ್ಲಿ ಶ್ರೀ ತುಳಸಿ, ಕೃಷ್ಣ ತುಳಸಿ, ಸುಗಂಧ ತುಳಸಿ, ಕಾಮಕಸ್ತೂರಿ , ಕರ್ಪೂರತುಳಸಿ, ರಾಮ ತುಳಸಿ, ರಕ್ತತುಳಸಿ, ಕ್ಷುದ್ರಪತ್ರ ತುಳಸಿ ಇತ್ಯಾದಿಗಳಿದ್ದರೂ, ಇವುಗಳ ಪೈಕಿ ಕಾಮಕಸ್ತೂರಿ ಮತ್ತು ಕರ್ಪೂರ ತುಳಸಿಗಳಿಗೆ ವಾಣಿಜ್ಯ ದೃಷ್ಟಿಯಿಂದ ಪ್ರಾಮುಖ್ಯತೆಯಿದೆ.
೧೨. ಕಾಮಕಸ್ತೂರಿ
ಕಾಮಕಸ್ತೂರಿಯನ್ನು ‘ಪ್ರೆಂಚ್‌ ಬೆಸಿಲ್‌’ ಅಥವಾ’ ರೋಮನ್‌ ಬೆಸಿಲ್‌’ ಎಂದು ಕರೆಯುತ್ತಾರೆ. ಇದರ ಗಿಡಗಳಿಂದ ಸಂಗ್ರಹಿಸುವ ತೈಲವನ್ನು ‘ಸ್ಟೀಟ್‌ ಬೆಸಿಲ್‌ ಓಯಿಲ್‌’ ಎಂದು ಕರೆಯಲಾಗುತ್ತದೆ. ಈ ಎಣ್ಣೆಯನ್ನು ಬ್ರೆಡ್‌, ಬಿಸ್ಕತ್ತು, ಕೇಕ್‌ಗಳ ತಯಾರಿಯಲ್ಲಿ, ಮಾಂಸಭಕ್ಷ್ಯ, ಉಪ್ಪಿನಕಾಯಿ ಮತ್ತು ಪಾನೀಯಗಳಿಗೆ ಸುವಾಸನೆ ಕೊಡಲು, ದಂತ ಮತ್ತು ಬಾಯಿ ಶುದ್ಧೀಕರಣ ಔಷಧಿಗಳ ಮತ್ತು ಪರಿಮಳ ದ್ರವ್ಯಗಳ ತಯಾರಿಯಲ್ಲಿ ಬಳಸಲಾಗುತ್ತದೆ. ಈ ಎಣ್ಣೆಯು ಕ್ರಿಮಿಕೀಟಗಳನ್ನು ನಾಶ ಮಾಡುವಲ್ಲಿ ಪ್ರಮುಖ ಪಾತ್ರ ವಹಿಸುತ್ತದೆ.
ಕಾಮ ಕಸ್ತುರಿ ಸಸ್ಯ ಭೂಮಿಯಲ್ಲಿ ತನ್ನಿಂದ ತಾನಾಗಿ ಬೆಳೆಯುವುದು. ಇದು ಸುಮಾರು ೩೦ ರಿಂದ ೬೦ ಸೆಂ.ಮೀ. ಎತ್ತರಕ್ಕೆ ನೆಟ್ಟಗಾಗಿ ಬೆಳೆಯಬಲ್ಲ ಸಸ್ಯ. ಇದರ ಸಸ್ಯಭಾಗದಲ್ಲೆಲ್ಲಾ ತೈಲ ಗ್ರಂಥಿಗಳಿದ್ದು ಇವು ವಿಶಿಷ್ಟ ಸುವಾಸನೆಯನ್ನು ಹೊರಹೊಮ್ಮುತ್ತದೆ. ಇದರ ಎಲೆ ಸುಮಾರು ೩.೭೫ ರಿಂದ ೫ ಸೆಂ.ಮೀ ಉದ್ದವಿರುತ್ತದೆ. ಕಾಮಕಸ್ತೂರಿಯ ಎಲೆಯಲ್ಲಿ ಪ್ರೋಟಿನ್‌, ಕಾರ್ಬೋಹೈಡ್ರೇಟ್‌, ಎಣ್ಣೆ, ಲವಣ ಮತ್ತು ವಿಟಾಮಿನ್‌ಗಳಿದ್ದು, ಅಮೇರಿಕಾದ ಸಂಬಾರ ಪದಾರ್ಥಗಳ ವ್ಯಾಪಾರ ಸಂಘಟನೆಯ ವರದಿಯಂತೆ ಇದರಲ್ಲಿ ಶೆಕಡಾ ೬.೧ ರಷ್ಟು ತೇವಾಂಶ, ಶೇಕಡಾ ೧೧.೯ ರಷ್ಟು ಪ್ರೋಟಿನ್‌, ಶೇಕಡಾ ೩.೬ ರಷ್ಟು ಕೊಬ್ಬು, ಶೇಕಡಾ ೨೦.೫ ರಷ್ಟು ನಾರು, ಶೇಕಡಾ ೪೧.೨ ರಷ್ಟು ಕಾರ್ಬೋಹೈಡ್ರೇಟ್‌, ಶೇಕಡಾ ೧೬.೭ ರಷ್ಟು ಬೂದಿ ಇತ್ಯಾದಿಗಳಿವೆ. ೧೦೦ ಗ್ರಾಂ ಒಣ ಎಲೆಯಲ್ಲಿ ೩೨೫ ಒಣ ಎಲೆಯಲ್ಲಿ ೩೨೫ ಕ್ಯಾಲೋರಿಗಳು ಲಭ್ಯವಿದೆ ಎನ್ನಲಾಗಿದೆ.
ಕಾಮಕಸ್ತೂರಿ ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಇದರ ಕೃಷಿಗೆ ಸಾಮಾನ್ಯ ಫಲವತ್ತತೆಯ ಚೆನ್ನಾಗಿ ನೀರು ಇಂಗಿ ಹೋಗುವ ಮಣ್ಣು ಸಾಕು. ಅಧಿಕ ಹಿಮ, ಒಂದೇ ಸಮನೆ ಮಳೆ, ನೀರು ನಿಲ್ಲುವ ಪ್ರದೇಶದಲ್ಲಿ ಇದರ ಕೃಷಿ ಮಾಡಿದಲ್ಲಿ ಬೆಳವಣಿಗೆ ನಿಧಾನಗತಿಯಲ್ಲಾಗುತ್ತದೆ.
ಕೃಷಿ ಭೂಮಿ: ಕೃಷಿಗಾಗಿ ಆಯ್ಕೆ ಮಾಡಿದ ಜಾಗದಲ್ಲಿ ಕಳೆಕಸಗಳನ್ನು ತೆಗೆದು ಭೂಮಿಯನ್ನು ಒಂದೆರಡು ಬಾರಿ ಉಳುಮೆ ಮಾಡಿ ಮಣ್ಣಿನ ಹೆಂಟೆಗಳನ್ನು ಪುಡಿ ಮಾಡಿಕೊಳ್ಳಬೇಕು. ಬಳಿಕ ಹೆಕ್ಟೇರಿಗೆ ೧೦ ರಿಂದ ೧೨ ಟನ್‌ ಹಟ್ಟಿಗೊಬ್ಬರವನ್ನು ಈ ಭೂಮಿಗೆ ಕೊಡಬೇಕು.
ಸಸಿಗಳ ತಯಾರಿ: ಕಾಮಕಸ್ತೂರಿ ಗಿಡಗಳನ್ನು ಬೀಜಗಳಿಂದ ಪಡೆಯಲು ಒಂದು ನಿಗದಿ ಪಡಿಸಿದ ಜಾಗದಲ್ಲಿ ಭೂಮಿಯನ್ನು ಉಳುಮೆ ಮಾಡಿ ಅಲ್ಲಿಗೆ ಹಟ್ಟಿಗೊಬ್ಬರ ಮತ್ತು ಎಲೆಗೊಬ್ಬರವನ್ನು ಮೊತ್ತಮೊದಲು ಕೊಡಬೇಕು. ಬಳಿಕ ಆ ಜಾಗದಲ್ಲಿ ೪ ಮೀಟರ್ ಉದ್ದ ಮತ್ತು ೧ ಮೀಟರ್ ಅಗಲದ ಮಡಿಗಳನ್ನು ಮಾಡಿ ಬೀಜ ಬಿತ್ತಬೇಕು. ಬೀಜಗಳು ಅತ್ಯಂತ ಸಣ್ಣಗಾತ್ರದ್ದಾಗಿರುವುದರಿಂದ ಅವುಗಳ ಸಮನಾದ ಹಂಚಿಕೆಯಾಗಲು ಪುಡಿಗೊಬ್ಬರ ಇಲ್ಲವೇ ಮರಳಿನೊಂದಿಗೆ ಮಿಶ್ರ ಮಾಡಿ ಬಿತ್ತನೆ ಮಾಡಬೇಕು. ಬಿತ್ತನೆಯಾದ ಬಳಿಕ ಹದವಾಗಿ ನೀರು ಹಾಯಿಸಬೇಕು. ಬೀಜ ಬಿತ್ತಿದ ಹತ್ತು ದಿನಗಳೊಳಗೆ ಅವು ಮೊಳೆಯುತ್ತವೆ . ಎಳೆಯ ಸಸಿಗಳು ೬ ರಿಂದ ೧೦ ಸೆಂ.ಮೀ ಎತ್ತರಕ್ಕೆ ಬೆಳೆದಾಗ ಅವುಗಳನ್ನು ನಾಟಿ ಮಾಡಬೇಕು.
ನಾಟಿ: ಕಾಮಕಸ್ತೂರಿ ಗಿಡಗಳನ್ನು ಸಂಜೆ ವೇಳೆ ಯಾ ಬಿಸಿಲಿನ ಪ್ರಮಾಣ ಕಡಿಮೆಯಿದ್ದಾಗ ನಾಟಿ ಮಾಡುವುದು ಉತ್ತಮ. ಸಸಿಗಳ ನಡುವೆ ಸಾಲಿನಲ್ಲಿ ಕನಿಷ್ಠ ೪೦ ಸೆಂ.ಮೀ ಅಂತರವಿರುವಂತೆ  ಸಾಲಿನಿಂದ ಸಾಲಿಗೆ ೬೦ ಸೆಂ.ಮೀ ಅಂತರವಿರುವ ರೀತಿಯಲ್ಲಿ ನಾಟಿ ಮಾಡಬೇಕು. ನಾಟಿ ಸಮಯದಲ್ಲಿ ತುಂತುರು ಮಳೆ ಇದ್ದಲ್ಲಿ ಯೋಗ್ಯ.
ಗೊಬ್ಬರ: ಇದರ ಕೃಷಿಯಲ್ಲಿ ಉತ್ತಮ ಇಳುವರಿ ಪಡೆಯಲು ಮೂಲ ಗೊಬ್ಬರವಾಗಿ ಹೆಕ್ಟೇರಿಗೆ ೨೦ ಕಿ.ಗ್ರಾಂ. ಸಾರಜನಕ, ೪ ಕಿ.ಗ್ರಾಂ ರಂಜಕ ಮತ್ತು ೨೦ ಕಿ.ಗ್ರಾಂ ಪೊಟ್ಯಾಷ್‌ ಕೊಡಬೇಕು. ಇದರಲ್ಲಿ ಸಾರಜನಕವನ್ನು ಎರಡು ಕಂತುಗಳಲ್ಲಿ ಕೊಡಬೇಕು. ನಾಟಿಯಾದ ಬಳಿಕ ಅಧಿಕ ಬೆಳವಣಿಗೆಗಾಗಿ ಶಿಫಾರಸು ಮಾಡಿದ ಗೊಬ್ಬರ ಪ್ರಮಾಣ ಪ್ರತೀ ಹೆಕ್ಟೇರುಇಗೆ ೧೨೦:೧೦೦:೧೦೦ ಕಿ.ಗ್ರಾಂ ನಷ್ಟು ಕ್ರಮವಾಗಿ ಸಾರಜನಕ, ರಂಜಕ ಮತ್ತು ಪೊಟ್ಯಾಷ್‌ಗಳಾಗಿರುತ್ತದೆ.
ನೀರಾವರಿ: ನೀರಾವರಿ ವ್ಯವಸ್ಥೆಯು ಸಸಿಯ ತಳಭಾಗದ ತೇವಾಂಶ ವನ್ನಾದರಿಸಿಕೊಂಡಿರುತ್ತದೆ. ಹೀಗಿದ್ದರೂ ಬೇಸಿಗೆ ಕಾಲದಲ್ಲಿ ತಿಂಗಳಿಗೆ ಎರಡು ಯಾ ಮೂರು ಬಾರಿ ನೀರುಣಿಸುವುದು ಒಳ್ಳೆಯದು. ಒಟ್ಟಾರೆಯಾಗಿ ವರ್ಷದಲ್ಲಿ ಸುಮಾರು ೧೨ ರಿಂದ ೧೫ ಬಾರಿ ನೀರಾವರಿ ವ್ಯವಸ್ಥೆ ಮಾಡಿದಲ್ಲಿ ಇದರ ಬೆಳವಣಿಗೆ ನಿರೀಕ್ಷಿತ ಮಟ್ಟದಲ್ಲಿ ಕಂಡು ಬರುವುದು.
ಕೀಟ ಮತ್ತು ರೋಗಗಳು: ಕಾಮಕಸ್ತೂರಿ ಕೃಷಿಯಲ್ಲಿ ಕಂಡು ಬರುವ ಮುಖ್ಯ ಕೀಟ ಎಲೆ ಸುರುಳಿ ಹುಳ. ಇದರ ಹತೋಟಿಗೆ ಥೈಓಡಾನ್‌ ಅಥವಾ ಮ್ಯಾಲಾಧಿಯಾನ್‌ನ ಶೇಕಡಾ ೦.೨ರ ದ್ರಾವಣವನ್ನು ಸಿಂಪಡಿಸಬೇಕು. ಇದಕ್ಕೆ ಬರು ಎಲೆ ಚುಕ್ಕೆ ರೋಗವನ್ನು ಶೇಕಡಾ ೦.೨ರ ಡೈಥೇನ್‌ಬಿ ಝಡ್‌೭೮ ಇಲ್ಲವೇ ಡೈಥೇನ್‌ ಎಮ್‌೪೫ ನ್ನು ಎರಡರಿಂದ ಮೂರು ಬಾರ ಸಿಂಪಡಿಸಿ ಹತೋಟಿಗೆ ತರಲು ಸಾಧ್ಯ. ಇದಕ್ಕೆ ಬರುವ ಇನ್ನೊಂದು ರೋಗವೆಂದರೆ ಕಜ್ಜಿರೋಗ ಯಾ ಸರೊಗುರೋಗ ಇದರ ಹತೋಟಿಗೆ ಡೈಥೇನ್‌ ಎ-೪೫ರ ಶೇಕಡಾ ೦,೩ರ ದ್ರಾವಣದ ಸಿಂಪಡನೆ ಮಾಡಬೇಕು. ಇದರೊಂದಿಗೆ ಗಿಡ ಒಣಗುವುದನ್ನು ತಡೆಗಟ್ಟಲು ಅವನ್ನು ಕಿತ್ತು ಸುಡಬೇಕು. ಮುಂಜಾಗರೂಕತಾ ಕ್ರಮವಾಗಿ ನಾಟಿ ಸಮಯದಲ್ಲಿ ಸಸಿಗಳ ತಳಭಾಗವನ್ನು ಟಿಫಸಾನ್‌ ಅಥವಾ ಸೆರಸಾನ್‌ ದ್ರಾವಣದಲ್ಲಿ ಮುಳುಗಿಸಿ ನಾಟಿ ಮಾಡಿದಲ್ಲಿ ಉತ್ತಮ.
ಕೊಯ್ಲು: ಗಿಡದಲ್ಲಿ ಸಾಕಷ್ಟು ಪ್ರಮಾಣದಲ್ಲಿ ಹೂ ಬಿಟ್ಟಾಗ ಕೊಯ್ಲು ಮಾಡಬೇಕು. ಇದೇ ಸಮಯದಲ್ಲಿ ಗಿಡದ ತಳಭಾಗದ ಎಲೆಗಳು ಹಳದಿ ಬಣ್ಣದಿಂದ ಕೂಡಿರುತ್ತದೆ. ನಾಟಿ ಮಾಡಿದ ೮ ರಿಂದ ೧೨ ವಾರಗಳ ನಂತರ ಕೊಯ್ಲಿಗೆ ಸೂಕ್ತ ಸಮಯ. ಸ್ಥಳೀಯವಾಗಿ ಬಟ್ಟಿ ಇಳಿಸುವ ವ್ಯವಸ್ಥೆಯಿರುವಲ್ಲಿ ಹೂವನ್ನು ಮಾತ್ರ ಕೊಯ್ಲು ಮಾಡುತ್ತಾರೆ. ಈ ರೀತಿಯ ವ್ಯವಸ್ಥೆಯಿದ್ದಲ್ಲಿ ಹೆಚ್ಚು ಹೂವುಗಳು ಅರಳಿರುವಾಗ ಪೂರ್ತಿಯಾಗಿ ಬೆಳೆದ ಹೂವಿನ ತೆನೆಗಳನ್ನು ಮಾತ್ರ ಕೊಯ್ಲು ಮಾಡಬೇಕು. ತಕ್ಷಣವೇ, ಈ ತೆನೆಗಳನ್ನು ಬಟ್ಟಿ ಇಳಿಸುವ ಪಾತ್ರೆಗೆ ತುಂಬಿ, ಆವಿಯ ಸಹಾಯದಿಂದ ಬಟ್ಟಿ ಇಳಿಸಬೇಕು. ಹೂಗಳ ಕೊಯ್ಲು ಆದ ಸುಮಾರು ಹತ್ತು ದಿವನಸಗಳಿಗೆ ಮತ್ತೆ ಗಿಡಗಳು ಹೂವನ್ನು ಕೊಡುತ್ತವೆ. ಈ ರೀತಿಯಾಗಿ ವಾರ್ಷಿಕವಾಗಿ ಮೂರು ಸಲ ಹೂವನ್ನು ಪಡೆಯಬಹುದು. ಇಲ್ಲಿ ಮೊದಲ ಮತ್ತು ಎರಡನೇ ಕೊಯ್ಲುಗಳ ನಂತರ ಪ್ರತಿಸಲ ಹೆಕ್ಟೇರಿಗೆ ಸುಮಾರು ೭೦ ಕಿಲೋ ಗ್ರಾಂ ಯೂರಿಯ ಕೊಟ್ಟಲ್ಲಿ ಉತ್ತಮ. ಕೇವಲ ಹೂಗಳ ಕೊಯ್ಲು ಮಾತ್ರ ಮಾಡುವುದಿದ್ದಲ್ಲಿ ಹೆಕ್ಟೇರಿಗೆ ಸರಾಸರಿ ೩ ರಿಂದ ೬ ಟನ್‌ಗಳ ಇಳುವರಿ ಪಡೆಯಲು ಸಾಧ್ಯ. ಇಡೀ ಗಿಡಗಳ ಕೊಯ್ಲು ಮಾಡಿದಲ್ಲಿ ಹೆಕ್ಟೇರಿಗೆ ೧೩ ರಿಂದ ೧೫ ಟನ್‌ಗಳಷ್ಟು ಇಳುವರಿ ಗಳಿಸಬಹುದು.
ಬಟ್ಟಿ ಇಳಿಸುವಿಕೆ: ಕಾಮಕಸ್ತೂರಿ ಹೂ ಮತ್ತು ಎಲೆಗಳಿಂದ ಎಣ್ಣೆಯನ್ನು ಪಡೆಯಲು ಭಟ್ಟಿ ಇಳಿಸುವಿಕೆ ಎರಡು ವಿಧದಲ್ಲಿ ಮಾಡಬಹುದು. ೧) ನೀರಲ್ಲಿ ಕುದಿಸಿ ಮತ್ತು ೨) ಬಿಸಿ ಆವಿಯಲ್ಲಿ ಭಟ್ಟಿ ಇಳಿಸುವುದು.
ಇವುಗಳ ಪೈಕಿ ಎರಡನೇ ವಿಧಾನದಲ್ಲಿ ಭಟ್ಟಿ ಇಳಿಸುವುದು ಉತ್ತಮ. ಒಂದು ಸಲ ಭಟ್ಟಿ ಇಳಿಸಲು ಉತ್ತಮ. ಒಂದು ಸಲ ಭಟ್ಟಿ ಇಳಿಸಲು ತಗಲುವ ಸಮಯದ ಸುಮಾರು ಒಂದೂವರೆಯಿಂದ ಎರಡು ಗಂಟೆಗಳು. ಹೆಕ್ಟೇರೊಂದರ ಹೂವಿನ ಇಳುವರಿಯಿಂದ ಸುಮಾರು ೩೦ ರಿಂದ ೩೫ ಕಿ.ಗ್ರಾಂ ನಷ್ಟು ತೈಲ ದೊರಕಬಹುದಾಗಿದ್ದು, ಇದು ಇಡೀ ಸಸ್ಯದಿಂದಾದಲ್ಲಿ ಸುಮಾರು ೧೮ ರಿಂದ ೨೨ ಕಿ.ಗ್ರಾಂ ನಷ್ಟು ನಷ್ಟವಾಗಿರುತ್ತದೆ. ಒಟ್ಟಾರೆಯಾಗಿ ಈ ಕೃಷಿಗೆ ತಗಲುವ ವೆಚ್ಚ ಮತ್ತು ಆದಾಯವನ್ನು ಹೋಲಿಸಿದಾಗ ಸಿಗಬಹುದಾದಂತ ಲಾಭಾಂಶ ಸುಮಾರು ಶೇಕಡಾ ೭೫ ರಷ್ಟಾಗಿದೆ.
೧೩. ಕರ್ಪೂರತುಳಸಿ
ಕರ್ಪೂರ ತುಳಸಿಯ ಮೂಲ ಕೆನ್ಯಾ ದೇಶ. ಇದನ್ನು ಆಂಗ್ಲ ಭಾಷೆಯಲ್ಲಿ ‘ಕ್ಯಾಂಪರ್ ಬೆಸಿಲ್‌’ ಎನ್ನುತ್ತಾರೆ. ಸಸ್ಯಶಾಸ್ತ್ರದಲ್ಲಿ ಇದನ್ನು ಆಸಿಮಮ್‌ ಕಿಲಿಮಂಜಾರಿಕಮ್‌ ಎನ್ನಲಾಗುತ್ತದೆ. ಈ ಗಿಡದ ಎಲೆಗಳನ್ನು ನೆರಳಿನಲ್ಲಿ ಒಣಗಿಸಿ, ಬಟ್ಟಿ ಇಳಿಸಿದಾಗ ಸುವಾನಸೆಯುಳ್ಳ ತೈಲ ದೊರಕುತ್ತದೆ. ಇದರ ಬಹುಪಾಲು ಗಟ್ಟಿಯಾಗಿದ್ದು, ಇದನ್ನೆ ಕರ್ಪೂರವೆನ್ನುವುದು. ಇದರ ಬೇರ್ಪಡಿಸುವಿಕೆಯಿಂದಾಗಿ ದೊರಕುವ ಎಣ್ಣೆಯನ್ನು ‘ಕ್ಯಾಂಫರ್ ಓಯಿಲ್‌’ ಎನ್ನುತ್ತಾರೆ. ಈ ಎಣ್ಣೆಯನ್ನು ಸಾಬೂನುಗಳ ತಯಾರಿಗೆ, ಕೀಟನಾಶಕವಾಗಿ, ಸೊಳ್ಳೆಗಳ ತಡೆಗಟ್ಟುವಿಕೆಗೆ ಉಪಯೋಗಿಸುತ್ತಾರೆ.
ಕೃಷಿ ವಿಧಾನ: ಸಮುದ್ರ ಮಟ್ಟದಿಂದ ಸುಮಾರು ೯೦೦ ಮೀಟರ್ ಗಳಷ್ಟು ಎತ್ತರ ಪ್ರದೇಶಗಳಲ್ಲಿ ಇದು ಚೆನ್ನಾಗಿ ಬೆಳೆಯುತ್ತದೆ. ಸಾಮಾನ್ಯ ಮಳೆ ಬೀಳುವ ಪ್ರದೇಶಗಳಲ್ಲೂ ಇದನ್ನು ಬೆಳೆಸಬಹುದು.
ಸಸಿ ತಯಾರಿ:  ಕರ್ಪೂರ ತುಳಸಿಯ ಸಸಿಗಳನ್ನು ಬೀಜಗಳಿಂದ ತಯಾರಿಸಬಹುದು. ಬೀಜವು ಹಳತಾದಷ್ಟು; ಮೊಳಕೆಯೊಡೆವುದು ಕಡಿಮೆಯಾದ್ದರಿಂದ ಹೊಸಬೀಜಗಳೇ ಸಸಿ ತಯಾರಿಸಲು ಯೋಗ್ಯ. ಹೆಕ್ಟೇರೊಂದರ ಸುಮಾರು ೧೫೦ ಗ್ರಾಂ ಗಳಷ್ಟು ಬೀಜ ಸಾಕು. ಬೀಜವನ್ನು ಪಾತಿಗಳಲ್ಲಿ ಬಿತ್ತನೆ ಮಾಡಿ ಸಸಿ ತಯಾರಿಸುವುದು ಸರಿಯಾದ ಕ್ರಮ
ನಾಟಿ: ಬೀಜ ಬಿತ್ತಿ ಒಂದು ತಿಂಗಳಲ್ಲಿ ಗಿಡವನ್ನು ನಾಟಿ ಮಾಡಬಹುದು. ಗಿಡವನ್ನು ೬೦ ಸೆಂ.ಟಿ ಮೀಟರ್ ಅಂತರದ ಸಾಲುಗಳಲ್ಲಿ ಗಿಡದಿಂದ ಗಿಡಕ್ಕೆ ೩೦ ಸೆಂ.ಮೀ. ಅಂತರದಲ್ಲಿ ನಾಟಿ ಮಾಡಬೇಕು. ಮಳೆಗಾಲದ ಆರಂಭಕ್ಕೆ ಸ್ವಲ್ಪ ಮೊದಲು ನಾಟಿ ಮಾಡಿದಲ್ಲಿ ಇವಕ್ಕೆ ನೀರಿನ ಅವಶ್ಯಕತೆಯಿರುವುದಿಲ್ಲ.
ಗೊಬ್ಬರ: ಅವಶ್ಯಕತೆಗನುಗುಣವಾಗಿ ಹಟ್ಟಿ ಗೊಬ್ಬರ, ಮತ್ತು ರಾಸಾಯನಿಕ ಗೊಬ್ಬರಗಳನ್ನು ಕೊಟ್ಟಲ್ಲಿ ಗಿಡವು ಪುಷ್ಟಿಯಾಗಿ ಬರುವುದು.
ಕೊಯ್ಲು: ಗಿಡಗಳನ್ನು ನಾಟಿ ಮಾಡಿದ ನಾಲ್ಕರಿಂದ ಐದು ತಿಂಗಳೊಳಗೆ ಇವು ಕೊಯ್ಲಿಗೆ ಸಿದ್ಧವಾಗುತ್ತದೆ. ಗಿಡಗಳಲ್ಲಿ ಹೂ ಬರಲಾರಂಭಿಸಿದಾಗ ಅವನ್ನು ತಳಮಟ್ಟದಿಂದ ಸುಮಾರು ೩೦ ಸೆಂ.ಮೀ ಎತ್ತರಕ್ಕೆ ಕೊಯ್ಲು ಮಾಡಬೇಕು. ಈ ಕೊಯ್ಲಿನ ನಂತರ ಗಿಡವು ಪುನಃ ಚಿಗುರುವುದು. ಎರಡನೆ ಮತ್ತು ನಂತರದ ಕೊಯ್ಲನ್ನು ಇನ್ನಷ್ಟು ಎತ್ತರಕ್ಕೆ ಮಾಡಬಹುದು. ಒಟ್ಟಾರೆ ವಾರ್ಷಿಕವಾಗಿ ಮೂರು ಕೊಯ್ಲು ಸಾಧ್ಯ. ಈ ಗಿಡವನ್ನು ನಾಲ್ಕು ವರ್ಷಗಳ ಬಳಿಕ ಕಿತ್ತು ಹೊಸ ಗಿಡವನ್ನು ನಾಟಿ ಮಾಡಬೇಕಲು.
ಕೊಯ್ಲುನ ನಂತರ ನೆರಳಿನಲ್ಲಿ ಇವನ್ನು ಒಣಗಿಸಬೇಕು. ಹೆಕ್ಟೇರೊಂದರ ಸರಾಸರಿ ವಾರ್ಷಿಕವಾಗಿ ಸುಮಾರು ಮೂರು ಟನ್‌ಗಳಷ್ಟು ಒಣ ಎಲೆಗಳನ್ನು ಪಡೆಯಲು ಸಾಧ್ಯ. ನೀರಾವರಿ ವ್ಯವಸ್ಥೆಯಿಂದ ಇಳುವರಿಯನ್ನು ದ್ವಿಗುಣಗೊಳಿಸಬಹುದು.
ಬಟ್ಟೆ ಇಳಿಸುವಿಕೆ: ಎಲೆಗಳನ್ನು ದೊಡ್ಡದಾದ ಪಾತ್ರೆಗಳಲ್ಲಿ ತುಂಬಿ ಅದಕ್ಕೆ ನೀರನ್ನು ಹಾಕಿ ಕಾಯಿಸಬೇಕು. ಈ ಪಾತ್ರೆಯ ಮೇಲ್ಭಾಗಕ್ಕೆ ಇನ್ನೊಂದು ಪಾತ್ರೆಯನ್ನಿಟ್ಟು ಮುಚ್ಚಿ ಇವೆರಡರ ನಡುವೆ ಅಂತರವಿರದಂತೆ ಮಾಡಲು ಮಣ್ಣಿನಿಂದ ಮುಚ್ಚಬೇಕು. ಮೇಲಿನ ಪಾತ್ರೆಗೆ ಒದ್ದೆ ಬಟ್ಟೆ ಹಾಕಿ ತಂಪಾಗಿಸುತ್ತಿರಬೇಕು. ನೀರು ಕುದಿಯುತ್ತಿದ್ದಂತೆ ಬೆಂಕಿಯನ್ನು ಆರಿಸಬೇಕು. ನೀರಿನಿಂದ ಹೊರಟ ಆವಿಯೊಡನೆ ಕರ್ಪೂರ ಮತ್ತು ಕರ್ಪೂರ ತೈಲ ಮೇಲಿನ ಪಾತ್ರೆಗೆ ಬಂದು ಕರ್ಪೂರ ಅದರಲ್ಲಿ ಗಟ್ಟಿಯಾಗಿ ನಿಲ್ಲುವುದು. ಆದರೆ ಈ ವಿಧಾನದಲ್ಲಿ ಎಣ್ಣೆ ಬರದು, ಇದಕ್ಕಾಗಿ ಸಂಶೋಧನಾ ಸಂಸ್ಥೆಗಳು ಬಟ್ಟಿ ಇಳಿಸುವ ಯಂತ್ರಗಳನ್ನು ಅವಿಷ್ಕರಿಸಿವೆ. ಇದರಿಂದ ಕರ್ಪೂರ ಮತ್ತು ಕರ್ಪೂರದ ಎಣ್ಣೆ ಗಳಿಸಲು ಸಾಧ್ಯ.
೧೪. ನೆಲನೆಲ್ಲಿ

ನೆಲ್ಲಿಕಾಯಿ ಕುಲಕ್ಕೆ ಸೇರಿದ ನೆಲನೆಲ್ಲಿ ಒಂದು ಚಿಕ್ಕ ಸಸ್ಯ. ಉಷ್ಣ ಪ್ರದೇಶದಲ್ಲಿ ಬೆಳೆಯಬಲ್ಲ ಈ ಸಸ್ಯ ಮಳೆ ಮತ್ತು ಚಳಿಗಾಲದಲ್ಲಿ ಚಿಗುರಿಕೊಂಡಿರುವುದು. ಇದನ್ನು ಕಾಮಾಲೆ, ಮೂತ್ರಾಂಗಗಳ ತೊಂದರೆ, ಅಜೀರ್ಣ, ಜ್ವರ, ಹೊಟ್ಟೆನೋವು, ಅತಿಸಾರ ಮುಂತಾದ ರೋಗಗಳ ಗುಣಪಡಿಸುವಿಕೆಗಾಗಿ ಉಪಯೋಗಿಸಲಾಗುವುದು.
ನೆಲನೆಲ್ಲಿಯು ಭಾರತದಾದ್ಯಂತ ಮಳೆಗಾಲದಲ್ಲಿ ಕಾಣಬಹುದು. ಈ ಸಸ್ಯವನ್ನಿಂದು ಭಾರತದ ಹರ್ಯಾಣ, ಪಂಜಾಬ್‌, ಉತ್ತರಪ್ರದೇಶ, ಮಹಾರಾಷ್ಟ್ರ, ತಮಿಳುನಾಡು, ಕೇರಳ, ಆಂಧ್ರಪ್ರದೇಶ, ಕರ್ನಾಟಕ, ಬಂಗಾಳ, ಒರಿಸ್ಯಾ, ಬಿಹಾರಗಳಲ್ಲಿ ಕಂಡುಕೊಳ್ಳಬಹುದು.
ಸಸ್ಯ ಪರಿಚಯ
‘ಪೈಲಂಥಸ್‌ ಅಮರಸ್‌’ ಎಂಬ ಸಸ್ಯನಾಮವುಳ್ಳ ನೆಲನೆಲ್ಲಿ ಯುಪೋರೆಬೇಸಿಯಾ ಕುಟುಂಬಕ್ಕೆ ಸೇರಿದೆ. ಇದನ್ನು ಸಂಸ್ಕೃತದಲ್ಲಿ ಭೂಮ್ಯಾಮಲಕ, ಹಿಂದಿಯಲ್ಲಿ ಭೂ ಆಮ್ಲ ಎಂದು ಕರೆಯುತ್ತಾರೆ. ಸಣ್ಣದಾದ, ೧೦ ರಿಂದ ೬೦ ಸೆಂ.ಮೀ ಎತ್ತರಕ್ಕೆ ಬೆಳೆಯುವ ನೆಲನೆಲ್ಲಿ ತೇವಾಂಶವಿರುವಲ್ಲಿ ಮೊಳೆತು ಮೇಲಕ್ಕೇರುತ್ತದೆ. ನೆಲ್ಲಿಕಾಯಿಯ ಎಲೆಯಂತಿರುವ ಸಣ್ಣ ಸಣ್ಣ ಎಲೆಗಳು ಇದರಲ್ಲಿವೆ. ಸಾಸಿವೆ ಗಾತ್ರದ ಕಾಯಿಯು ಇದರಲ್ಲಿದ್ದು ಇವು ಕಾಣಲು ನೆಲ್ಲಿಕಾಯಿಯಂತಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಸಾಮಾನ್ಯವಾಗಿ ಎಲ್ಲಾ ವಿಧದ ಮಣ್ಣಿನಲ್ಲಿ ಇದು ಬೆಳೆಯಬಲ್ಲದು. ಇದಕ್ಕೆ ಎಲ್ಲಾ ಹವೆಯು ಒಗ್ಗುವುದು. ಆದರೆ ಒಣ ಮತ್ತು ಅತ್ಯಂತ ಕಡಿಮೆ ತಾಪಮಾನವಿರುವ ಪ್ರದೇಶ ಇದರ ಬೆಳವಣಿಗೆಗೆ ಆಗದು.
ಸಸ್ಯಾಭಿವೃದ್ಧಿ: ನೆಲನೆಲ್ಲಿ ಗಿಡವನ್ನು ಬೀಜಗಳ ಮೂಲಕ ಪಡೆಯಬಹುದು. ಒಂದು ಹೆಕ್ಟೇರ್ ನೆಲನೆಲ್ಲಿ ಕೃಷಿಗೆ ಸುಮಾರು ಒಂದು ಕಿ.ಗ್ರಾಂ ಬೀಜಗಳು ಸಾಕು. ಸಸ್ಯವನ್ನು ಪಡೆಯಲು ನರ್ಸರಿ ಮಡಿಯಲ್ಲಿ ಹಟ್ಟಿಗೊಬ್ಬರವನ್ನು ಮಿಶ್ರ ಮಾಡಿದ ಮಣ್ಣನ್ನು ಹಾಕಿ ಬೀಜವನ್ನು ಬಿತ್ತಬೇಕು. ಇದರ ಬೀಜಗಳಲು ಸೂಕ್ಷ್ಮವಾಗಿರುವುದರಿಂದ ಇದನ್ನು ಮರಳು ಮಿಶ್ರಿತ ಒಣಮಣ್ಣಿನಲ್ಲಿ ಮಿಶ್ರ ಮಾಡಿ ಬಿತ್ತನೆ ಮಾಡಬೇಕು. ಬಳಿಕ ತೆಳುವಾದ ಮಣ್ಣಿನ ಮುಚ್ಚುವಿಕೆ ಇದರ ಮೇಲಾಗಬೇಕಕು. ಬೀಜಗಳು ಮೊಳಕೆಯೊಡೆಯುವ ತನಕ ಅಗತ್ಯವಿರುವ ತೇವಾಂಶವನ್ನು ಹೊಂದಿರುವಂತೆ ನೋಡಿಕೊಳ್ಳಬೇಕು. ಹೆಚ್ಚಿನ ಸಸ್ಯಾಭಿವೃದ್ಧಿಗೆ ಏಪ್ರಿಲ್‌ ಮೇ ತಿಂಗಳಲ್ಲಿ ಬೀಜದ ಬಿತ್ತನೆ ಉತ್ತಮ.
ನಾಟಿ ವಿಧಾನ: ೧೫ ರಿಂದ ೩೦ ದಿನಗಳ ಬೆಳವಣಿಗೆ ಸಾಧಿಸಿದ ಸುಮಾರು ೧೦ ಸೆಂ.ಮೀ ಎತ್ತರದ ಗಿಡಗಳನ್ನು ೧೫ ಸೆಂ.ಮೀ ಅಂತರದಲ್ಲಿ ನಾಟಿ ಮಾಡಬೇಕು. ನಾಟಿ ಮಾಡಿದ ಸಮಯದಲ್ಲಿ ಅಗತ್ಯ ಪ್ರಮಾಣದ ನೀರುಣಿಸುವಿಕೆ ಆದಲ್ಲಿ ಉತ್ತಮ.
ಕಳೆ ಕೀಳುವಿಕೆ: ಕೈಯ ಮೂಲಕ ಕಳೇ ಕೀಳುವುದನ್ನು ತಿಂಗಳಿಗೊಮ್ಮೆ ಮಾಡುತ್ತಲಿರಬೇಕು. ಇದಕ್ಕೆ ಯಾವುದೇ ಸಿಂಪಡಿಸುವಿಕೆ ಮಾಡಬಾರದು. ಸಿಂಪಡಿಸುವಿಕೆ ಆದಲ್ಲಿ ಗಿಡ ಸಾಯಬಹುದು ಮತ್ತು ಔಷಧೀಯ ತಯಾರಿಗೆ ಇದು ಯೋಗ್ಯವಲ್ಲ.
ಗೊಬ್ಬರ: ಸಾವಯವ ಗೊಬ್ಬರವನ್ನು ಮಾತ್ರ ಬಳಸಬೇಕು. ಗಿಡ ೩೦ ಸೆಂ.ಮೀ ಎತ್ತರಕ್ಕೆ ಬೆಳೆದಾಗ ಹಟ್ಟಿಗೊಬ್ಬರ ಕೊಟ್ಟಲ್ಲಿ ಹೆಚ್ಚಿನ ಔಷಧೀಯ ಗುಣಗಳು ಇದರಲ್ಲಿ ದೊರಕಬಹುದು.
ನೀರಾವರಿ: ದಕ್ಷಿಣ ಭಾರತದಲ್ಲಿ ಈ ಸಸ್ಯಕ್ಕೆ ನೀರಾವರಿಯ ಅಗತ್ಯವಿಲ್ಲ, ಆದರೆ ಉತ್ತರ ಭಾರತದಲ್ಲಿ ೧೫ ದಿನಗಳಿಗೊಮ್ಮೆ ನೀರುಣಿಸಬೇಕು.
ಕೊಯ್ಲು: ಮಳೆಗಾಲ ಮುಗಿದ ತಕ್ಷಣ ಗಿಡವನ್ನು ಕೊಯ್ಲು ಮಾಡಬಹುದು. ಸಪ್ಟೆಂಬರ್ ತಿಂಗಳಿಗಾಗುವಾಗ ಇದರ ಎಲೆಯಲ್ಲಿ ಅಧಿಕ ಪ್ರಮಾಣದ ಔಷಧೀಯ ಗುಣವಿರುವುದರಿಂದ ಆಗ ಕಟಾವು ಮಾಡುವುದು ಉತ್ತಮ. ಕೊಯ್ಲು ಮಾಡಿದ ಎಲೆಯನ್ನು ಒಣಗಿಸಿ ಒಂದು ವರ್ಷ ಶೇಖರಿಸಿಡಬಹುದು.
ವೆಚ್ಚ ಮತ್ತು ಆದಾಯ ಒಂದು ಹೆಕ್ಟೇರ್ ನೆಲನೆಲ್ಲಿ ಕೃಷಿಗೆ ತಗಲಬಹುದಾದ ವೆಚ್ಚ ಸುಮಾರು ಐದು ಸಾವಿರ ರೂಪಾಯಿಗಳು. ಇದರಿಂದ ಲಭಿಸಬಹುದಾದ ಆದಾಯ ಸುಮಾರು ಇಪ್ಪತ್ತು ಸಾವಿರ ರೂಪಾಯಿಗಳು. ಇದರಿಂದ ಲಭಿಸಬಹುದಾದ ಆದಾಯ ಸುಮರು ಇಪ್ಪತ್ತು ಸಾವಿರ ರೂಪಾಯಿಗಳು. ಒಂದು ಕಿ.ಗ್ರಾಂ ನೆಲ ನೆಲ್ಲಿಯೊ ಮಾರುಕಟ್ಟೆ ಬೆಲೆ ರೂಪಾಯಿ ೩೫ ರಿಂದ ೪೦ ಆಗಿದ್ದು, ಒಟ್ಟಾಗಿ ಲಭಿಸಬಹುದಾದ ಲಾಭಾಂಶ ೧೫,೦೦೦ ರೂಪಾಯಿಗಳಾಗುವುದು.
ಉಪಯೋಗ: ಅರಸಿನಮಂಡಿ, ಮಧುಮೇಹ, ಜಲೋದರ, ಉರಿ, ರಕ್ತಮಲ, ಮೂತ್ರಾಂಗಗಳ ತೊಂದರೆ ಇತ್ಯಾದಿ ರೋಗಗಳ ಗುಣಪಡಿಸುವಿಕೆಗೆ ನೆಲನೆಲ್ಲಿ ಉಪಯೋಗವಾಗುವುದು.
೧೫. ನೆಲ್ಲಿ
[image: ]
ನೆಲ್ಲಿಯ ತವರೂರು ಆಗ್ನೇಯ ಏಷ್ಯಾದ ಉಷ್ಣ ಪ್ರದೇಶಗಳು. ನಮ್ಮ ದೇಶದ ಕಾಡುಗಳಲ್ಲಿ ಮತ್ತು ಬೆಟ್ಟಗುಡ್ಡಗಳಲ್ಲಿ ಧಾರಾಳವಾಗಿ ಕಂಡು ಬರುವ ನೆಲ್ಲಿಯಲ್ಲಿ ಅನೇಕ ಔಷಧೀಯ ಗುಣಗಳಿವೆ. ಇದರ ಕಾಯಿಯನ್ನು ಔಷಧದ ತಯಾರಿಯಲ್ಲಿ ಹೇರಳವಾಗಿ ಬಳಸಲಾಗುತ್ತದೆ. ನಮ್ಮ ಪರಾಚೀನ ವೈದ್ಯ ಗ್ರಂಥಗಳಾದ ‘ಚರಕ ಸಂಹಿತ’ ಮತ್ತು ‘ಸುಶ್ರುತ ಸಂಹಿತ’ಗಳಲ್ಲಿ ಇದರ ಬಳಕೆಯ ಬಗ್ಗೆ ಸಂಪೂರ್ಣ ವಿವರಣೇಯಿದೆ.
ಸಸ್ಯ ಪರಿಚಯ:
ವೈಜ್ಞಾನಿಕವಾಗಿ ಇದನ್ನು ‘ಎಂಬ್ಲಿಕ ಅಫಿಷಿನ್ಯಾಲಿಸ್‌ ಗಾರ್ಟನ್‌’ ಎನ್ನಲಾಗುತ್ತಿದ್ದು, ಇದು ಯೂಪೊರ್ಬಿಯೇಸಿ ಕುಟುಂಬಕ್ಕೆ ಸೇರಿದೆ. ಇದನ್ನು ಬೆಟ್ಟದ ನೆಲ್ಲಿ, ನೆಲ್ಲಿ ದೊಡ್ಡನೆಲ್ಲಿ, ಅಮೃತ, ಅಮೃತಫಲ, ಅಮಲಕ, ಧನ್ಯ, ಆಮಲಕಿ, ಅನೋಲ, ಇಂಡಿಯನ್‌ ಗೂಸ್‌ಬೆರ್ರಿ‍ ಎಂಬಿತ್ಯಾದಿ ಹೆಸರುಗಳಿಂದ ಕರೆಯುತ್ತಾರೆ. ಇದೊಂದು ಮಧ್ಯಮ ಗಾತ್ರದ ಮರ. ಈ ಮರ ೮ ರಿಂದ ೧೮ ಮೀಟರು ಎತ್ತರಕ್ಕೆ ಬೆಳೆಯಬಹುದು. ಚಳಿಗಾಲದಲ್ಲಿ ಇದರ ಎಲೆಗಳು ಉದುರುವುದು. ತಳಮಟ್ಟದಲ್ಲಿಯೇ ಕವಲೊಡೆಯುವ ಈ ಮರದಲ್ಲಿ ಡೊಂಕು ಡೊಂಕಾದ ರೆಂಬೆಗಳಿರುವುದು. ಇದರ ಸಣ್ಣ ಹೂ ಹಸಿರಿನಿಂದ ಕೂಡಿದ ಹಳದಿ ಬಣ್ಣದ್ದಾಗಿದೆ. ಇದರ ಹಣ್ಣು ಗುಂಡಗಿರುವುದು. ಸ್ವಾಭಾವಿಕವಾಗಿ ಬೆಳೆಯುವ ನೆಲ್ಲಿಯ ಹಣ್ಣುಗಳ ತೂಕ ೨೦-೨೫ ಗ್ರಾಂ ಇದ್ದರೆ, ಆಧುನಿಕ ತಳಿಗಳಲ್ಲಿ ಸಿಗುವ ಹಣ್ಣಿನ ತೂಕ ೬೦ ರಿಂದ ೭೦ ಗ್ರಾಂಗಳಾಗಿವೆ. ನೆಲ್ಲಿ ಮರ ಪ್ರಬುದ್ಧವಾದಾಗ ಹಣ್ಣನ್ನು ಬಿಡುವುದು ವಾಡಿಕೆ. ಸರಿಯಾಗಿ ಬೆಳೆ ದೊರಕಬೇಕಿದ್ದಲ್ಲಿ ಸುಮಾರು ೧೦ ವರ್ಷಗಳ ಬೆಳವಣಿಗೆ ಅಗತ್ಯ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಮರಳು ಮಣ್ಣೊಂದನ್ನು ಬಿಟ್ಟು ಉಳಿದೆಲ್ಲಾ ಮಣ್ಣಿನಲ್ಲಿ ನೆಲ್ಲಿ ಬೆಳೆ ಸಾಧ್ಯ. ನೀರು ಬಸಿಯುವ ತೇವ ಹಿಡಿದಿಡುವ ಮರಳುಗೋಡು ಮಣ್ಣು ಇದಕ್ಕೆ ಉತ್ತಮ. ಫಲವತ್ತಾದ ಕೆಂಪು ಮಣ್ಣು ಅತ್ಯುತ್ತಮ. ನೆಲ್ಲಿ ಉಷ್ಣ ಮತ್ತು ಸಮಶೀತೋಷ್ಣವಲಯಗಳ ಬೆಳೆ. ಇದನ್ನು ಸಮುದ್ರ ಮಟ್ಟದಿಂದ ೧೫೦೦ ಮೀಟರು ಎತ್ತರದವರೆಗೆ ಬೆಳೆಯಬಹುದು. ಇದು ಅನಾವೃಷ್ಟಿಯನ್ನು ತಡೆದುಕೊಳ್ಳಲಾರದು.
ಸಸ್ಯಾಭಿವೃದ್ಧಿ: ನೆಲ್ಲಿ ಸಸ್ಯವನ್ನು ಬೀಜಗಳಿಂದ ಇಲ್ಲವೆ ಕಸಿವಿಧಾನದಿಂದ ಮಾಡಬಹುದು. ಬೀಜಗಳ ಮೂಲಕ ಸಸ್ಯಾಭಿವೃದ್ಧಿ ಮಾಡುವುದಾದಲ್ಲಿ ಬೀಜಗಳನ್ನು ೩ ರಿಂದ ೪ ದಿನ ನೀರಲ್ಲಿ ನೆನೆಸಿ ಬಳಿಕ ಬಿತ್ತಬೇಕು. ಇವನ್ನು ಪಾಲಿಥಿನ್‌ ಚೀಲಗಳಲ್ಲಿ ಬಿತ್ತಿ ಹದವರಿತ ನೀರು ಕೊಡಬೇಕು. ೩ ರಿಂದ ೪ ವಾರಗಳಲ್ಲಿ ಇವು ಮೊಳಕೆಯೊಡೆಯುವುವು. ಬೀಜ ಬಿತ್ತಲು ಜೂನ್‌ನಿಂದ ಜುಲಾಯಿ ಸಕಾಲ.
ತಳಿಗಳು: ಬನಾರಸಿ , ಚಾಕೈಯ, ಪ್ರಾನ್ಸಿಸ್‌, ಕಾಂಚನ, ಕೃಷ್ಣ, ಬಲವಂತ, ಎನ್‌ಎ-೬, ಎನ್‌.ಎ-೭, ಎನ್‌ಎ-೯, ಆನಂದ-೨, ಬಿಎಸ್‌೧, ಬನ್ಸಿರೆಡ್‌ ಇತ್ಯಾದಿ.
ಕೃಷಿ ಭೂಮಿ: ನೆಲ್ಲಿಯ ಬೇಸಾಯಕ್ಕೆ ನಿಗದಿಪಡಿಸಿದ ಭೂಮಿಯನ್ನು ಒಂದೆರಡು ಬಾರಿ ಆಳವಾದ ಉಳುಮೆ ಮಾಡಿ ಸಮತಟ್ಟು ಮಾಡಬೇಕು. ಬಳಿಕ ೧ ಮೀಟರು ಉದ್ದ, ೧ ಮೀ ಅಗಲ ಮತ್ತುಸದ ೧ ಮೀ ಎತ್ತರದ ಗುಂಡಿಗಳನ್ನು ೪.೫ ಮೀಟರುಗಳ ಅಂತರದಲ್ಲಿ ತೆಗೆಯಬೇಕು. ಈ ಕಾರ್ಯ ಮೇ ತಿಂಗಳಿನಿಂದ ಜೂನ್‌ ತಿಂಗಳೊಳಗೆ ಆಗಬೇಕು. ತೆಗೆದ ಗುಂಡಿಗಳನ್ನು ೨೦ ದಿನಗಳ ಕಾಲ ಬಿಸಿಲಿಗೆ ಒಡ್ಡಬೇಕು. ಪ್ರತಿ ಗುಂಡಿಗೆ ಮೇಲ್ಮಣ್ಣು, ೧೫ ಕಿ.ಗ್ರಾಂ ಹಟ್ಟಿಗೊಬ್ಬರ ಮತ್ತು ಒಂದು ಕಿ.ಗ್ರಾಂ ಸೂಪರ್ ಪಾಸ್ಪೆಟ್‌ ಹಾಕಿಡಬೇಕು. ಮತ್ತಿದಕ್ಕೆ ನೀರು ಹಾಯಿಸಬೇಕು.
ನಾಟಿ ವಿಧಾನ: ಮೊಳೆತ ನೆಲ್ಲಿ ಸಸ್ಯಗಳು ೨೫ ರಿಂದ ೩೦ ಸೆಂ.ಮೀ ಎತ್ತರಕ್ಕೆ ಬೆಳೆದಾಗ ಅವುಗಳನ್ನು ನಾಟಿ ಮಾಡಬೇಕು. ನಾಟಿ ಮಾಡಲು ಜೂನ್‌ನಿಂದ ಜುಲಾಯಿ ತಿಂಗಳುಗಳು ಸೂಕ್ತ ಕಾಲ.
ಗೊಬ್ಬರ: ಸಪ್ಟೆಂಬರಿನಿಂದ ಅಕ್ಟೋಬರಿನೊಳಗೆ ಎಳೆಯ ಗಿಡಗಳಿಗೆ ೧೫ ರಿಂದ ೨೦ ಕಿ.ಗ್ರಾಂ, ಬಲಿತ ಗಿಡಗಳಿಗೆ ೩೦ ರಿಂದ ೪೦ ಕಿ.ಗ್ರಾಂ ಪುಡಿಯಾದ ಯಾ ಕೊಳೆತ ಹಟ್ಟಿ ಗೊಬ್ಬರ ಕೊಡಬೇಕು. ಇದರೊಂದಿಗೆ ಗಿಡವೊಂದರ ೩೦ಗ್ರಾಂನಷ್ಟು ಸಾರಜನಕ ಇದೇ ಸಮಯದಲ್ಲಿ ಕೊಡುವುದು ಸೂಕ್ತ. ಗಿಡದ ಬೆಳವಣಿಗೆಯ ಹಂತದಲ್ಲಿ ವಾರ್ಷಿಕವಾಗಿ ಸಪ್ಟೆಂಬರ್ ಮತ್ತು ಎಪ್ರಿಲ್‌ನಲ್ಲಿ ೧ ಕಿ.ಗ್ರಾಂ ಯೂರಿಯಾ, ೧ ಕಿ.ಗ್ರಾಂ ಸೂಪರ್ ಪಾಸ್ಪೆಟ್‌ ಮತ್ತು ೧.೫ ಕಿ.ಗ್ರಾಂ ಮ್ಯೂರಿಯೆಟ್‌ ಆಫ್‌ ಪೊಟ್ಯಾಷ್‌ ನೀಡಬೇಕು.
ನೀರಾವರಿ: ಗೊಬ್ಬರಗಳನ್ನು  ನೀಡಿದ ತಕ್ಷಣ ನೀರು ಹಾಯಿಸಲೇ ಬೇಕು. ಸಣ್ಣ ಗಿಡಗಳಿಗೆ ಬೇಸಿಗೆ ಕಾಲದಲ್ಲಿ ೧೫ ದಿನಗಳಿಗೊಮ್ಮೆ ನೀರುಣಿಸುತ್ತಿರಬೇಕು. ಬೆಳೆದ ಮರಗಳಿಗೆ ಬೇಸಿಗೆಕಾಲದಲ್ಲಿ ವಾರಕ್ಕೊಮ್ಮೆ ನೀರುಣಿಸಿದಲ್ಲಿ ಹಣ್ಣುಗಳ ಸಂಖ್ಯೆ ವೃದ್ಧಿಸುವದಲ್ಲದೆ ಇದು ಬೀಳುವ ಪ್ರಮಾಣವೂ ತಗ್ಗುವುದು.
ಕೀಟ ಮತ್ತು ರೋಗ: ಕಾಂಡ ಕೊರೆಯುವ ಹುಳು, ಕಂಬಳಿ ಹುಳ, ತಿಗಣೆ. ರೋಗಗಳಲ್ಲಿ ಎಲೆಗಳ ತುಕ್ಕರೋಗ ಮತ್ತು ನೀಲಿ ಬೂಸ್ಟು ಕಂಡು ಬರುವುದು. ಕೀಟಗಳ ಹತೋಟಿಗಾಗಿ ಶೇ. ೦.೨ರ ಲೆಬೇಸಿಡ್‌ ದ್ರಾವಣದ ಸಿಂಪಡನೆ ರೋಗಗಳ ಹತೋಟಿಗೆ ಬೋರಾಕ್ಸ್‌ನಕ ಉಪಚಾರ ಅಗತ್ಯ.
ಕೊಯ್ಲು: ಗಿಡವನ್ನು ನಾಟಿ ಮಾಡಿ ಹಣ್ಣನ್ನು ಪಡೆಯಲು ಕನಿಷ್ಠ ೮ ವರ್ಷಗಳಾದರೂ ಬೇಕು. ಕಸಿ ವಿಧಾನದ ಗಿಡವಾಗಿ ದ್ದಲ್ಲಿ ೫ ವರ್ಷಗಳಿಗೆ ಬೆಳೆ ದೊರಕಬಹುದು. ನೆಲ್ಲಿಕಾಯಿಯು ಕೊಯ್ಲು ಸಾಮಾನ್ಯವಾಗಿ ಫೆಬ್ರವರಿಯಿಂದ ಮಾರ್ಚ್ ತಿಂಗಳಲ್ಲಿ ಆಗಬೇಕು.
ಇಳುವರಿ: ಸರಿಯಾದ ಆರೈಕೆಯಾಗಿದ್ದಲ್ಲಿ ಕಸಿಮರ ಮತ್ತು ಆಧುನಿಕ ತಳಿಗಳಿಂದ ಮರವೊಂಧರ ವಾರ್ಷಿಕವಾಗಿ ೧೦೦ ರಿಂದ ೨೦೦ ಕಿ.ಗ್ರಾಂ ಹಣ್ಣು ಸಿಗಬಹುದು. ಒಂದು ಮರ ಸಾಮಾನ್ಯವಾಗಿ ೭೦ ವರ್ಷಗಳ ತನಕ ಬಾಳಬಲ್ಲದು. ಇಳುವರಿಯು ೫೦ ವರ್ಷಗಳ ತನಕ ವಾರ್ಷಿಕವಾಗಿ ಹೆಚ್ಚುತ್ತಾ ಹೋಗುವುದು. ಒಂದು ಹೆಕ್ಟೇರಿಗೆ ೧೦ ರಿಂದ ೨೦ ಟನ್‌ಗಳಷ್ಟು; ಇಳುವರಿ ದೊರಕಲು ಸಾಧ್ಯ.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ನಲ್ಲಿ ಕೃಷಿಗೆ ತಗಲಬಹುದಾದ ವೆಚ್ಚ ಸುಮಾರು ೩೪,೦೦೦ ರೂಪಾಯಿಗಳು. ಮಾರುಕಟ್ಟೆ ಯಲ್ಲಿ ೧ ಕಿ.ಗ್ರಾಂ ನೆಲ್ಲಿಕಾಯಿಗೆ ಸರಾಸರಿ ೨೦ ರಿಂದ ೪೫ ರೂಪಾಯಿಗಳ ತನಕ ಬೆಲೆಯಿದೆ.
ಶೇಖರಣೆ: ನೆಲ್ಲಿಕಾಯಿಯನ್ನು ೧೦ ರಿಂದ ೧೫ ಡಿಗ್ರಿ ಸೆಲ್ಸಿಯಸ್‌ ಉಷ್ಣಾಂಶದಲ್ಲಿ ೧೫ ರಿಂದ ೨೦ ದಿನಗಳವರೆಗೆ ಶೇಖರಿಸಿಡಬಹುದು. ಇದರಲ್ಲಿ ಚಾಕೈಯ ತಳಿಯ ಕಾಯಿಗಳನ್ನು ೪೫ ರಿಂದ ೭೫ ದಿನಗಳ ತನಕ ಶೇಖರಿಸಿಡಬಹುದಾಗಿದೆ. ಈ ರೀತಿ ಶೇಖರಿಸಿಡಲು ಕಾಯಿಗಳನ್ನು ಶೇ ೧೦ ರಿಂದ ೧೫ ರ ಉಪ್ಪಿನ ದ್ರಾವಣದಲ್ಲಿ ಹಾಕಿಡಬೇಕು.
ಉಪಯೋಗ: ನೆಲ್ಲಿಕಾಯಿ ವಿಟಾಮಿನ್‌ ‘ಸಿ’ಯ ಆಗರವಾಗಿದೆ. ಇದು ಮುಪ್ಪಿಗೆ ಔಷಧಿಯಾಗಿದೆ. ಇದರ ಸೇವನೆಯಿಂದ ಪಾಂಡುರೋಗ, ಕಾಮಾಲೆ, ಅಗ್ನಿಮಾಂದ್ಯ, ಪಿತ್ತವಿಕಾರ ಶಮನವಾಗುವುದು. ಇದು ರಕ್ತವನ್ನು ಶುದ್ಧಗೊಳಿಸುವುದು. ನೆಲ್ಲಿಯಿಂದ ತಯಾರಾಗುವ ಔಷಧಗಳಾದ ಚ್ಯವನಪ್ರಾಶ, ಧಾತ್ರಿಲೇಹ, ಆಮ್ಲಕಿ ರಸಾಯನ, ಮಾರುಕಟ್ಟೆಗಳಲ್ಲಿ ಲಭ್ಯ. ನೆಲ್ಲಿಕಾಯಿಗಿರುವ ಮಹತ್ವವನ್ನು ಭಾರತದಲ್ಲಿಂದು ಇದರ ಕೃಷಿಯಲ್ಲಾಗುತ್ತಿರುವ ಬೆಳವಣಿಗೆಯಿಂದ ಸುಲಭವಾಗಿ ಅರಿತುಕೊಳ್ಳಬಹುದು. ೧೯೮೦ರ ದಶಕದಲ್ಲಿ ಭಾರತದಲ್ಲಿ ನೆಲ್ಲಿ ಕೃಷಿಯ ವಿಸ್ತೀರ್ಣ ೩,೦೦೦ ಹೆಕ್ಟೇರ್ ಗಳಾಗಿದ್ದರೆ ಇದೀಗ ೫೦,೦೦೦ ಹೆಕ್ಟೇರ್ ವಿಸ್ತೀರ್ಣಕ್ಕೆ ತಲುಪಿದೆ. ಈಗಿನ ಬೆಳವಣಿಗೆಯ ರೀತಿ ನೋಡಿದಾಗ ೨೦೦೫ ಕ್ಕಾಗುವಾಗ ಈ ವಿಸ್ತೀರ್ಣವು ೧ ಲಕ್ಷ ಹೆಕ್ಟೇರಿಗೆ ತಲುಪಲು ಸಾಧ್ಯ. ಪ್ರಕೃತ ಭಾರತದಲ್ಲಿ ನೆಲ್ಲಿಯ ಉತ್ಪಾದನೆಯಲ್ಲಿ ಉತ್ತರ ಪ್ರದೇಶ ಮೊದಲ ಸ್ಥಾನದಲ್ಲಿದ್ದು ಬಳಿಕ ಗುಜರಾತು, ತಮಿಳು ನಾಡುಗಳು ಬರುತ್ತವೆ. ನೆಲ್ಲಿ ಕಾಯಿಯ ಕೃಷಿಯನ್ನಿಂದು ಮಹಾರಾಷ್ಟ್ರ, ಆಂಧ್ರಪ್ರದೇಶ, ಕೇರಳ ಮತ್ತು ಕರ್ನಾಟಕಗಳಲ್ಲೂ ಹೆಚ್ಚಿನ ಆಸಕ್ತಿಯಿಂದ ಕೈಗೊಳ್ಳಲಾಗುತ್ತಿದೆ. ಇದರ ಉಪಯೋಗ ಇತ್ತೀಚಿನ ವರ್ಷಗಳಲ್ಲಿ ಅಧಿಕಗೊಳ್ಳುತ್ತಿರುವುದರಿಂದ ೧೦ ನೇ ಪಂಚವಾರ್ಷಿಕ ಯೋಜನೆಯ ಅಂತ್ಯಕ್ಕಾಗುವಾಗ ಇದಕ್ಕೆ ಬರಬಹುದಾದ ಬೇಡಿಕೆ ಸುಮಾರು ೨ ಲಕ್ಷ ಟನ್‌ಗಳಾಗಬಹುದೆಂದು ಅಂದಾಜಿಸಲಾಗಿದೆ.



***





ಪಾಷಾಣ ಭೇದ, ಬಿಲ್ವ, ಮಧುನಾಶಿನಿ, ಮುರುಗಲು, ಲೋಳೆಸರ
೧೬. ಪಾಷಾಣಭೇದ

ಪಾಷಾಣ ಭೇದದ ಔಷಧವನ್ನು ಮೂತ್ರಕಲ್ಲನ್ನು ನೀರಾಗಿಸಲು ಉಪಯೋಗಿಸುವುದರಿಂದ ಇದಕ್ಕೆ ಪಾಷಾಣ ಭೇದಕವೆಂಬ ಹೆಸರನ್ನು ನಿಘಂಟುಕಾರರು ಕೊಟ್ಟಿರುವರು. ಇದನ್ನು ಭಾರತದ ಕರ್ನಾಟಕ , ಮಹಾರಾಷ್ಟ್ರ, ತಮಿಳುನಾಡು, ಮಧ್ಯಪ್ರದೇಶ ಮತ್ತು ರಾಜಸ್ಥಾನ ರಾಜ್ಯಗಳಲ್ಲಿ ಕಾಣಬಹುದು. ಇದರ ಬೇರನ್ನು ಔಷಧೀಯ ತಯಾರಿಯಲ್ಲಿ ಬಳಸಲಾಗುತ್ತದೆ.
ಸಸ್ಯ ಪರಿಚಯ
ಸುಮಾರು ೧-೫ ಮೀಟರು ಎತ್ತರಕ್ಕೆ ನೇರವಾಗಿ ಬೆಳೆಯಬಲ್ಲ ಸಸ್ಯವಿದಾಗಿದೆ. ಲ್ಯಾಮಿಯೇಸಿಯಾ ಕುಟುಂಬಕ್ಕೆ ಸೇರಿದ ಈ ಸಸ್ಯಕ್ಕೆ ವೈಜ್ಞಾನಿಕವಾಗಿ ‘ಕೊಲಿಯಸ್‌ ಬರ್ಬಟಸ್‌’ ಎಂದು ಕರೆಯಲಾಗುತ್ತದೆ. ಇದಕ್ಕಿರುವ ಇನ್ನಿತರ ಹೆಸರುಗಳೆಂದರೆ ಪಾಕನ್‌ಬೇದ್‌, ಜುಂಟಿಯಾನ, ಮಕ್ಕರಿಬೇರು, ಕೋಲಿಯಸ್‌.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಮರಳು ಮಿಶ್ರಿತ ಕೆಂಪುಮಣ್ಣು ಇದರ ಕೃಷಿಗೆ ಯೋಗ್ಯ. ಕಡಿಮೆ ತೇವಾಂಶವುಳ್ಳ ಮೆದು ಮಣ್ಣು ಇದರ ವಿಪುಲ ಬೆಳವಣಿಗೆಗೆ ಸೂಕ್ತ. ನೀರಾವರಿ ವ್ಯವಸ್ಥೆಯಿದ್ದಲ್ಲಿ ಎಲ್ಲಾ ಹವಾಗುಣದಲ್ಲೂ ಇದರ ಕೃಷಿ ಸಾಧ್ಯ.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ಸಸ್ಯದ ದಂಟು ಮತ್ತು ಬೀಜಗಳಿಂದ ಸಸ್ಯಾಭಿವೃದ್ಧಿ ಸಾಧ್ಯ. ಮೇ-ಜೂನ್‌ ತಿಂಗಳುಗಳಲ್ಲಿ ೧೦ ರಿಂದ ೧೨ ಸೆಂ.ಮೀ ಉದ್ದದ ದಂಟವಗನ್ನು  ಗೊಬ್ಬರಭರಿತವಾದ ನರ್ಸರಿ ಮಡಿಗಳಲ್ಲಿ ನಾಟಿ ಮಾಡಿದಲ್ಲಿ ಸಸ್ಯಾಭಿವೃದ್ಧಿ ಯಾಗುವುದು. ಈ ತುಂಡುಗಳು ಒಂದು ತಿಂಗಳೊಳಗೆ ಬೆಳವಣಿಗೆಯನ್ನು ತೋರಿಸಬಲ್ಲದು. ಈ ಸಸ್ಯಗಳನ್ನು ಜುಲಾಯಿಕ-ಅಗೋಸ್ಟು ಅವಧಿಯಲ್ಲಿ ೨೦ X ೨೦ ಸೆಂ.ಮೀ ಅಂತರದಲಲ್‌ಇ ನಾಟಿ ಮಾಡಬೇಕು. ಒಂದು ಎಕರೆ ಭೂಮಿಗೆ ಸುಮಾರು ೩೪,೦೦೦ ಸಸ್ಯಗಳು ಅಗತ್ಯ.
ಕಳೆ ನಿರ್ವಹಣೆ: ನಿರಂತರವಾದ ಕಳೆ ನಿರ್ವಹಣೆ ಅಗತ್ಯ.
ಗೊಬ್ಬರ: ೪ ಟನ್‌ಗಳಷ್ಟು ಕಾಂಪೋಸ್ಟು ಅಥವಾ ಹಟ್ಟಿಗೊಬ್ಬರ ಒಂದು ಎಕರೆ ಭೂಮಿಗೆ ಬೇಕಾಗುವುದು.
ನೀರಾವರಿ: ನಾಟಿ ಮಾಡಿದ ಬಳಿಕ ಆರಂಭದ ಹಂತದಲ್ಲಿ ಮೂರುದಿನಗಳಿಗೊಮ್ಮೆ ನೀರುಣಿಸಬೇಕು. ಗಿಡ ಬೇರೂರಿದ ನಂತರ ಅಗತ್ಯಕ್ಕನುಗುಣವಾಗಿ ನೀರಾವರಿ ವ್ಯವಸ್ಥೆ ವಾರಕ್ಕೊಮ್ಮೆ ಇಲ್ಲವೆ ಹದಿನೈದು ದಿನಗಳಿಗೊಮ್ಮೆ ಆದರೆ ಸಾಕು.
ಕೊಯ್ಲು: ಸುಮಾರು ೧೫೦ ದಿನಗಳಿಗಾಗುವಾಗ ಇದು ಪ್ರಬುದ್ಧವಾಗುವುದರಿಂದ ಇದನ್ನು ಕೊಯ್ಲು ಮಾಡಬಹುದು. ಸಾಮಾನ್ಯವಾಗಿ ನವಂಬರಿನಿಂದ ದಶಂಬರ ತಿಂಗಳೊಳಗೆ ಇದರ ಕಟಾವು ಸಾಧ್ಯ. ಬೇರನ್ನು ಭೂಮಿಯಿಂದ ಎಬ್ಬಿಸಿದ ಬಳಿಕ ಶುಚಿಗೊಳಿಸಿ, ಸಣ್ಣಸಣ್ಣ ತುಂಡುಗಳನ್ನಾಗಿಸಿ ಒಣಗಿಸಿ ಶೇಖರಿಸಿಡಬೇಕು. ಈ ಒಣ ತುಂಡುಗಳನ್ನು ಪಾಲಿಥಿನ್‌ ಚೀಲಗಳಲ್ಲಿ ೨ ವರ್ಷ ಶೇಖರಿಸಿಡಬಹುದು.
ಇಳುವರಿ: ಒಂದು ಎಕರೆ ಪಾಷಾಣಭೇದ ವ್ಯವಸಾಯದಿಂದ ಸುಮಾರು ೬೦೦ ರಿಂದ ೧೦೦೦ ಕಿ.ಗ್ರಾಂ ಬೇರನ್ನು ಪಡೆಯಲು ಸಾಧ್ಯ.
ಆದಾಯ: ಒಂದು ಎಕರೆ ಪಾಷಾಣ ಭೇದ ಕೃಷಿಯಿಂದ ಸುಮಾರು ೫೦ ರಿಂದ ೭೫ ಸಾವಿರಗಳಷ್ಟು ನಿವ್ವಳ ಆದಾಯ ಗಳಿಸಲು ಸಾಧ್ಯ.


೧೭. ಬಿಲ್ವ

ಬಿಲ್ವ ಮರವನ್ನು ಅರಿಯದವರಾರೂ ನಮ್ಮಲಿಲ್ಲ. ಶಿವನಿಗೆ ಅತ್ಯಂತ ಪ್ರಿಯವಾದ ಬಿಲ್ವಪತ್ರೆ ಹಿಂದೂಗಳ ಮನೆಯಂಗಳದಲ್ಲಿ ಲಭ್ಯ. ಆದರೆ ಇದರ ಔಷಧೀಯ ಮಹತ್ವವನ್ನು ನಮ್ಮಲ್ಲಿ ಬಹುಮಂದಿ ಅರಿತಿರಲಾರರು . ಇದರ ಎಲೆ, ಹಣ್ಣು ಮತ್ತು ಬೇರುಗಳಲ್ಲಿ ಔಷದೀಯ ಗುಣಗಳಿದ್ದು, ಇವಕ್ಕಿಂದು ಆಗಾಧ ಬೇಡಿಕೆಯಿದೆ
ಸಸ್ಯ ಪರಿಚಯ
ಬಿಲ್ವದ ಸಸ್ಯಶಾಸ್ತ್ರೀಯ ಹೆಸರು ‘ಎರ್ಗೀಮಾರ್ಮಿ ಲೋಸ್‌’. ಇದು ರೂಚೇಸಿ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಇದು ಸುಮಾರು ೬ ರಿಂದ ೧೦ ಮೀಟರ್ ಎತ್ತರಕ್ಕೆ ನೇರವಾಗಿ ಬೆಳೆಯುವ ಮರವಾಗಿದ್ದು, ಇದರಲ್ಲಿ ೧ ಅಂಗುಲದಷ್ಟು ಉದ್ದದ ಮುಳ್ಳುಗಳಿರುತ್ತದೆ. ಇದರ ಸಂಯುಕ್ತ ಎಲೆಯಲ್ಲಿ ೩ ಕಿರುಪತ್ರೆಗಳಿರುವುದು. ಬೇಸಿಗೆಯಲ್ಲಿ ಇದರ ಎಲೆಗ ಳು ಉದುರಿ ಹೋಗುವುವು. ಇದು ಹೂ ಬಿಡುವ ಕಾಲ ಮೇ ಯಿಂದ ಜುಲಾಯಿಗಳಲ್ಲಿ. ಇದರ ಹೂ ಬಿಳಿ ಮಿಶ್ರಿತ ಹಸಿರು ಬಣ್ಣದ್ದಾಗಿದೆ. ಗಟ್ಟಿಯಾಗಿರುವ ಅಂಡಾಕಾರದ ಬೂದು ಬಣ್ಣದ ಕಾಯಿ ಇದರದ್ದಾಗಿದೆ. ಇದರೊಳಗಿರುವ ಬೀಜವು ಅಂಟು ದ್ರವದಿಂದ ಕೂಡಿದೆ.
ಮೂಲ ಮತ್ತು ಹಂಚಿಕೆ: ಬಿಲ್ವದ ಬಗ್ಗೆ ೮೦೦ B.C ಗಳಷ್ಟು ಹಿಂದೆ ಉಲ್ಲೇಖವಾಗಿದೆ. ಈ ಮರವು ದಟ್ಟದಾದ ಅರಣ್ಯ ಪ್ರದೇಶಗಳಲ್ಲಿ ಬೆಳೆಯುತ್ತದೆ. ಭಾರತ, ಬರ್ಮಾ, ಪಾಕಿಸ್ಥಾನ, ಮತ್ತು ಬಾಂಗ್ಲಾ ದೇಶಗಳಲ್ಲಿ ಇದು ಕಾಣ ಸಿಗುವುದು. ಭಾರತದಾದ್ಯಂತ ಇದನ್ನು ಒಂದು ಪವಿತ್ರ ಮರವೆಂದು ಬೆಳೆಸುತ್ತಾರೆ. ಈಜಿಪ್ಟ್‌, ಪಾಲಿಫೈನ್ಸ್‌, ಜಾವಾ, ಸುರಿನಾಮ್‌ ಮತ್ತು ಟ್ರಿನಿಡಾಡ್‌ಗಳಲ್ಲೂ ಇದು ಲಭ್ಯ.
ಕೃಷಿ ವಿಧಾನ:
ಮಣ್ಣು ಮತ್ತು ಹವಾಗುಣ: ಉತ್ತಮ ಮರಳು ಮಿಶ್ರಿತ ಮೆತ್ತನೆ ಹಣ್ಣು ಇದರ ಕೃಷಿಗೆ ಸೂಕ್ತ. ಬಿಲ್ವದ ಕೃಷಿಗೆ ಒಣಹವೆ ಅಗತ್ಯ. ಹೆಚ್ಚಿನ ಅವಧಿಯ ಒಣಹವೆಯಿದ್ದಲ್ಲಿ ಮಾತ್ರ ಇದು ಹಣ್ಣು ಬಿಡುವುದು. ಬೇರೆ ಯಾವುದೇ ಹಣ್ಣುಗಳು ಬೆಳೆಯಲಾರದ ಭೂಮಿ ಮತ್ತು ಹವೆಯಲ್ಲಿ ಇದು ಬೆಳೆಯಬಲ್ಲದು.
ಸಸ್ಯಾಭಿವೃದ್ಧಿ: ಬಿಲ್ವದ ಸಸ್ಯಾಭಿವೃದ್ಧಿ ಇದರ ಬೀಜ, ಬೇರು ಗಳಿಂದ ಸಾಧ್ಯ. ಬೀಜಗಳನ್ನು ಜೂನ್‌ನಿಂದ ಜುಲಾಯಿ ತಿಂಗಳುಗಳಲ್ಲಿ ಬಿತ್ತಬೇಕು. ಬಿತ್ತಿದ ಬೀಜಗಳು ಮೊಳಕೆಯೊಡೆದು ನಾಟಿ ಮಾಡಲು ಕನಿಷ್ಠ ಒಂದು ವರ್ಷವಾದರೂ ಬೇಕು.
ನಾಟಿ ವಿಧಾನ: ಬಿಲ್ವದ ಸಸಿಯನ್ನು ಮಳೆಗಾಲದಲ್ಲಿ ನಾಟಿ ಮಾಡಬೇಕು. ನಾಟಿ ಮಾಡುವಾಗ ೧೦ ರಿಂದ ೧೨ ಮೀಟರ್ ಅಂತರವನ್ನಿಟ್ಟುಕೊಳ್ಳಬೇಕು. ಕಸಿ ವಿಧಾನದ ಗಿಡಗಳಾಗಿದ್ದಲ್ಲಿ ೫ ವರ್ಷಗಳಲ್ಲಿ ಹಣ್ಣನ್ನು ನೀಡುವ ಬಿಲ್ವ, ಬೀಜದ ಮೂಲಕದ ಗಿಡವಾಗಿದ್ದಲ್ಲಿ ಇದಕ್ಕೆ ೮ ವರ್ಷಗಳು ಬೇಕಾಗುವುದು.
ಗೊಬ್ಬರ: ಆರಂಭದ ಹಂತದಲ್ಲಿ ಅಲ್ಪ ಪ್ರಮಾಣದ ಹಟ್ಟಿ ಗೊಬ್ಬರ ಕೊಡಬೇಕು. ಇದರೊಂದಿಗೆ ಫಲವತ್ತಾದ ಮಣ್ಣನ್ನು ಕೂಡಿ ಹಾಕಬೇಕಲು. ಗಿಡಕ್ಕೆ ೮ ವರ್ಷ ಪ್ರಾಯವಾದಾಗ ವರ್ಷಕ್ಕೆ ಗಿಡವೊಂದರ ೮೦ ಕಿ.ಗ್ರಾಂ ಹಟ್ಟಿಗೊಬ್ಬರ, ೪೮೦ ಗ್ರಾಂ ಸಾರಜನಕ, ೩೨೦ ಗ್ರಾಂ ರಂಜಕ ಮತ್ತು ೪೮೦ ಗ್ರಾಂ ಪೊಟ್ಯಾಷ್‌ ಕೊಡಬೇಕು. ಇದರೊಂದಿಗೆ ಕಳೆಯಿದ್ದಲ್ಲಿ ಅದನ್ನು ನಿರ್ಮೂಲನೆ ಮಾಡಬೇಕು.
ನೀರಾವರಿ: ಗಿಡದ ಆರಂಭದ ಹಂತದ ಬೆಳವಣಿಗೆಗೆ ಆಗಾಗ ನೀರುಣಿಸಬೇಕು. ಇದು ವಾರಕ್ಕೊಮ್ಮೆ ಆದಲ್ಲಿ ಉತ್ತಮ. ಗಿಡ ಬಲಿತ ಬಳಿಕ ಅಲ್ಪ ಪ್ರಮಾಣದ ನೀರಾವರಿ ಗೊಬ್ಬರ ಕೊಟ್ಟ ಬಳಿಕ ಆಗಬೇಕು.
ಕೀಟ ಮತ್ತು ರೋಗ: ಬಿಲ್ವಕ್ಕೆ ಸುಮಾರು ಒಂದು ಡಜನ್‌ಗಿಂತ ಹೆಚ್ಚು ಕೀಟಗಳ ಭಾದೆ ಕಂಡು ಬಂದಿದೆ. ಇವನ್ನು ಕೀಟನಾಶಕಗಳ ಬಳಕೆಯಿಂದ ಹತೋಟಿಗೆ ತರಲು ಸಾಧ್ಯ.
ಕೊಯ್ಲು: ಬಲಿತ ಗಿಡದಿಂದ ಎಲೆಗಳನ್ನು ಮಾರಾಟಕ್ಕಾಗಿ ಅಗೋಸ್ಟು ತಿಂಗಳಲ್ಲಿ ಕೊಯ್ಲು ಮಾಡಬಹುದು. ಇದರ ಕಾಯಿಗಳು ಹಣ್ಣಾಗಲು ಸುಮಾರು ಹನ್ನೊಂದು ತಿಂಗಳುಗಳು ಬೇಕು. ಈ ಕಾಯಿಗಳು ಹಳದಿ ಮಿಶ್ರಿತ ಹಸಿರು ಬಣ್ಣಕ್ಕೆ ತಿರುಗಿದಾಗ ಅವನ್ನು ಕೊಯ್ಯಬೇಕು. ಕೊಯ್ಲು ಮಾಡಿದ ಹಣ್ಣುಗಳನ್ನು ಗೋಣಿ ಚೀಲ, ಮರದ ಪೆಟ್ಟಿಗೆ ಇತ್ಯಾದಿಗಳಲ್ಲಿ ಪೇಪರಲ್ಲಿ ಸುತ್ತಿ ಶೇಖರಿಸಿಡಬೇಕು.
ಇಳುವರಿ: ಒಂದು ಬಿಲ್ವ ಮರದಿಂದ ವಾರ್ಷಿಕವಾಗಿ ಸುಮಾರು ೩೦೦ ರಿಂದ ೪೦೦ ಹಣ್ಣುಗಳನ್ನು ಪಡೆಯಬಹುದು. ಇದಕ್ಕೆ ಮಾರುಕಟ್ಟೆಯಲ್ಲಿ ಕಿ.ಗ್ರಾಂ ಒಂದರ ರೂಪಾಯಿ ೪೦ ರಿಂದ ೪೫ರ ತನಕ ಬೆಲೆಯಿದೆ. ಹಣ್ಣನ್ನು ಒಂದೂವರೆ ವರ್ಷ ಶೇಖರಿಸಿಡಬಹುದು.
ಉಪಯೋಗ: ಬಿಲ್ವದ ಪತ್ರೆ, ಹಣ್ಣು ಮತ್ತು ತೊಗಟೆಗಳನ್ನು ಔಷಧೀಯ ತಯಾರಿಗಾಗಿ ನಮ್ಮಲ್ಲಿಂದು ಬಳಸಲಾಗುತ್ತಿದೆ. ಇದನ್ನು ಮಧುಮೇಹ, ಸನ್ನಪಾತಜ್ವರ, ರಕ್ತಭೇದಿ ಇತ್ಯಾದಿಗಳ ಶಮನಕ್ಕಾಗಿ ಉಪಯೋಗಿಸಲಾಗುತ್ತಿದೆ. ಇದರಿಂದ ತಯಾರಾಗುವ ಔಷಧಗಳೆಂದರೆ ಬಿಲ್ವಪಂಚಕ, ಬಿಲ್ವಾಂಡಿ ಚೂರ್ಣ, ದಶಮೂಲಾರಿಷ್ಠ, ಬಿಲ್ವಾದಿ ಲೇಹ ಇತ್ಯಾದಿಗಳು.
೧೮. ಮಧುನಾಶಿನಿ
ಮಧುನಾಶಿನಿಯ ಎಲೆ ಮತ್ತು ಬೇರುಗಳನ್ನು ಮಧುಮೇಹ, ಲಿವರ್ ನ ತೊಂದರೆ, ಅಸ್ತಮಾ, ಕೆಮ್ಮು ಇತ್ಯಾದಿ ರೋಗಗಳ ಶಮನಕ್ಕಾಗಿರುವ ಔಷಧಿಗಳ ತಯಾರಿಯಲ್ಲಿ ಬಳಸಲಾಗುತ್ತದೆ. ಇದನ್ನು ಪಶ್ಚಿಮ ಘಟ್ಟ ಪ್ರದೇಶ, ಕೊಂಕಣ ಪ್ರದೇಶ, ತಮಿಳುನಾಡು, ಕರ್ನಾಟಕ, ಉತ್ತರಪ್ರದೇಶ, ಮಧ್ಯಪ್ರದೇಶ, ಮಹಾರಾಷ್ಟ್ರ, ಪಂಜಾಬ್‌,ಹರ್ಯಾಣ, ಆಂಧ್ರ ಪ್ರದೇಶ, ಬಿಹಾರ ಮತ್ತು ಪಶ್ಚಿಮ ಬಂಗಾಳ ರಾಜ್ಯಗಳಲ್ಲಿ ಕಾಣಬಹುದು.


ಸಸ್ಯ ಪರಿಚಯ
ಮಧುನಾಶಿನಿಗೆ ಸಸ್ಯಶಾಸ್ತ್ರದಲ್ಲಿ ‘ಜೈಮ್‌ನೇಮಾ ಸಿಲ್ವೆಸ್ಟ್ರಿ’ ಎಂದು ಕರೆಯುತ್ತಾರೆ. ಇದು ಅಸ್ಕ್ಲೆಪಿಯೆಡೇಸಿಯಾ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಇದಕ್ಕೆ ಮೆಠಸಿಂಗೆ, ಗುಡುಮಾರ್ ಬುತಿ ಮುಂತಾದ ಹೆಸರುಗಳಿವೆ. ಮಧುನಾಶಿನಿ ಮರಕ್ಕೇರುವ ಸಸ್ಯವಾಗಿದ್ದು ಇದು ಸಣ್ಣದಾದ ಹಳದಿ ಹೂಗಳನ್ನು ಬಿಡುತ್ತದೆ. ಅರಣ್ಯ ಪ್ರದೇಶಗಳಲ್ಲಿ ಇದು ಸರ್ವೇ ಸಾಮಾನ್ಯವಾಗಿ ಕಾಣ ಸಿಗುವುದು.
ಕೃಷಿ ವಿಧಾನ:
ಮಣ್ಣು ಮತ್ತು ಹವಾಗುಣ: ಸಮುದ್ರ ಮಟ್ಟದಿಂದ ೬೦೦ ಮೀ ಎತ್ತರದ ತನಕ ಬೆಳೆಯಬಲ್ಲ ಮಧುನಾಶಿನಿ ಎಲ್ಲಾ ವಿಧದ ಮಣ್ಣು ಮತ್ತು ಹವೆಗೆ ಒಗ್ಗಬಲ್ಲದು.
ಸಸ್ಯಾಭಿವೃದ್ಧಿ: ಒಕ್ಟೋಬರ್-ದಶಂಬರದೊಳಗೆ ಬಲಿತ ಬೀಜಗಳನ್ನು ಸಂಗ್ರಹಿಸಿ ಪಾಲಿಥಿನ್‌ ಚೀಲಗಳಲ್ಲಿ ಇಲ್ಲವೆ ನರ್ಸರಿಗಳಲ್ಲಿ ನಾಟಿ ಮಾಡಬೇಕು. ಬಳ್ಳಿಯ ತುಂಡುಗಳನ್ನು ಪಾಲಿಥಿನ್‌ ಚೀಲಗಳಲ್ಲಿ ನಾಟಿ ಮಾಡಿಯೂ ಸಸ್ಯಾಭಿವೃದ್ಧಿಗೊಳಿಸಬಹುದು.
ನಾಟಿವಿಧಾನ: ಮೊದಲೇ ತಯಾರಿಸಿದ ಸಸ್ಯಗಳನ್ನು ನೀರಾವರಿ ಕೃಷಿಯಾಗಿದ್ದಲ್ಲಿ ಫೆಬ್ರವರಿ-ಮಾರ್ಚ್ ತಿಂಗಳುಗಳಲ್ಲಿ ನಾಟಿ ಮಾಡಬೇಕು. ಮಳೆಯಾದಾರಿತ ಕೃಷಿಯಾಗಿದ್ದಲ್ಲಿ ಮಳೆಗಾಲದ ಆರಂಭದಲ್ಲಿ ತುಂಡುಗಳನ್ನು ನಾಟಿ ಮಾಡಬಹುದು.
ಕಳೆ ನಿರ್ವಹಣೆ: ಮಳೆಗಾಲ ಮತ್ತು ಮಳೆಗಾಲದ ಬಳಿಕ ಆಗಾಗ್ಗೆ ಕಳೆ ನಿಯಂತ್ರಣ ಅತ್ಯಗತ್ಯ.
ಗೊಬ್ಬರ: ಕಾಂಪೋಸ್ಟು, ವರ್ಮಿಕಾಂಪೋಸ್ಟ್‌ ಇದರ ಕೃಷಿಗೆ ಸೂಕ್ತ. ಅಗತ್ಯವಿದ್ದಲ್ಲಿ ರಸಗೊಬ್ಬರದ ಬಳಕೆ ಮಾಡಬಹುದು.
ನೀರಾವರಿ: ವಾರಕ್ಕೊಮ್ಮೆ ಇಲ್ಲವೇ ಹದಿನೈದು ದಿನಗಳಿಗೊಮ್ಮೆಯಾದರೂ ನೀರುಣಿಸುತ್ತಿರಬೇಕು.
ಕೊಯ್ಲು: ಸಸ್ಯದ ನಾಟಿಯಾಗಿ ಒಂದು ವರ್ಷದಲ್ಲಿ ಎಲೆಗಳ ಕೊಯ್ಲು ಸಾಧ್ಯ. ಈ ಎಲೆಗಳನ್ನು ಸಾಮಾನ್ಯವಾಗಿ ಸಪ್ಟೆಂಬರ್ ನಿಂದ ಫೆಬ್ರವರಿಯೊಳಗೆ ಕೊಯ್ಲು ಮಾಡಬಹುದು. ಕೊಯ್ಲುನ ನಂತರ ಇವನ್ನು ಶುಚಿಗೊಳಿಸಿ ನೆರಳಿನಲ್ಲಿ ಒಣಗಿಸಬೇಕು. ಇದರ ಬೇರನ್ನು ಬೇಸಿಗೆಯಲ್ಲಿ ಸಂಗ್ರಹಿಸಿ ನೀರಿನಲ್ಲಿ ತೊಳದು ಶುಚಿಗೊಳಿಸಿ, ತುಂಡುಗಳಾಗಿಸಿ ಒಣಗಿಸಬೇಕು. ಮಾರುಕಟ್ಟೆಯಲ್ಲಿ ಇದರ ಬೆಲೆ ಕಲಿ.ಗ್ರಾಂ ಒಂದರ ರೂಪಾಯಿ ೧೨ ರಿಂದ ೧೫ರ ತನಕವಿದೆ. ಒಣ ಎಲೆಯನ್ನು ೧೧/೨ ವರ್ಷ ಶೇಖರಿಸಿಡಬಹುದು.
ಉಪಯೋಗ: ಡಯಾಬಿಟಿಸ್‌, ಹೃದಯ ಸಂಬಂಧಿ ಕಾಯಿಲೆ, ಅಸ್ತಮಾ ಮುಂತಾದವುಗಳನ್ನು ಹೋಗಲಾಡಿಸಲು ತಯಾರಾಗುವ ಔಷಧಿಗಳಲ್ಲಿ ಬಳಕೆ. ಇದರಿಂದ ತಯಾರಾಗುವ ಔಷಧಗಳೆಂದರೆ ಸರಿವದ್ಯಾಸವ, ಸರಿವದ್ಯಾವಲೇಹ,ಸರಿವದಿವಟಿ ಇತ್ಯಾದಿಗಳು.



೧೯. ಮುರುಗಲು
[image: ]
ಮುರುಗಲು ಅಥವಾ ಕೋಕಂ ಒಂದು ಬಹೂಪಯೋಗಿ ಸಸ್ಯ. ಇದರ ಎಲೆ,ಹಣ್ಣಿನ ಸಿಪ್ಪೆ, ಹಾಗೂ ಬೀಜಗಳನ್ನು ಆಯುರ್ವೇದ ಔಷಧಿಗಳ ತಯಾರಿಯಲ್ಲಿ ಬಳಸಲಾಗುತ್ತದೆ. ಈ ಸಸ್ಯದ ತವರೂರು ಭಾರತದ ಪಶ್ಚಿಮಘಟ್ಟ ಪ್ರದೇಶವಾಗಿದೆ. ಇದನ್ನು ಆಹಾರವಾಗಿಯೂ ನಮ್ಮಲ್ಲಿ ಉಪಯೋಗಿಸಲಾಗುತ್ತಿದೆ. ಆದರೆ ಇದರ ವಾಣಿಜ್ಯ ಮಹತ್ವದ ಬಗ್ಗೆ ಅರಿವು ನಮ್ಮಲ್ಲಿಯೂ ಮೂಡದೆ ಇರುವುದರಿಂದ ಇದಕ್ಕೀಗ ಮಹತ್ವ ಕೊಡಬೇಕಾಗಿದೆ.
ಸಸ್ಯ ಪರಿಚಯ
‘ಗಾರ್ಸಿನೀಯಾ ಇಂಡಿಕಾ’ ಎಂಬ ಸಸ್ಯನಾಮವುಳ್ಳ ಮುರುಗಲು ಕ್ಲೂಸಿಯೇಸಿಯಾ ಕುಟುಂಬಕ್ಕೆ ಸೇರಿದೆ. ಯಾವತ್ತೂ ಹಸಿರಾಗಿರುವ ನೇರವಾಗಿ ಬೆಳೆಯಬಲ್ಲ ಹಲವು ಕೊಂಬೆಗಳಿಂದ ಕೂಡಿದ ಸಸ್ಯ ಮುರುಗಲು. ನಿಂಬೆಗಾತ್ರದ ಕಡುಗೆಂಪು ಬಣ್ಣದ ಹಣ್ಣುಗಳನ್ನು ಕೊಡುವ ಈ ಸಸ್ಯ ಮುರುಗಲು. ನಿಂಬೆಗಾತ್ರದ ಕಡುಗೆಂಪು ಬಣ್ಣದ ಹಣ್ಣುಗಳನ್ನು ಕೊಡುವ ಈ ಸಸ್ಯ ೧೦ ರಿಂದ ೧೫ ಮೀಟರ್ ಎತ್ತರಕ್ಕೆ ಬೆಳೆಯಬಲ್ಲದು. ಸಂಸ್ಕೃತದಲ್ಲಿ ಇದನ್ನು ಸಾರಾಮ್ಲ, ಕೊಂಕಣಿಯ ಬೀರುಂಡ, ಮಲೆಯಾಳದಲ್ಲಿ ಪುನಂಪುಳಿ ಇತ್ಯಾದಿಯಾಗಿ ಕರೆಯುತ್ತಾರೆ. ಮುರುಗಲು ಗಿಡಗಳನ್ನು ಪಶ್ಚಿಮ ಘಟ್ಟದ ಅರಣ್ಯ ಪ್ರದೇಶದಲ್ಲಿ ಕಾಣಬಹುದು. ವಾಣಿಜ್ಯ ರೀತಿಯಲ್ಲಿ ಇದರ ಕೃಷಿಯನ್ನು ಮಹಾರಾಷ್ಟ್ರದ ರತ್ನಗಿರಿ, ಗೋವಾ, ಕರ್ನಾಟಕ, ಕೇರಳ, ದಕ್ಷಿಣ ಗುಜರಾತು, ಅಸ್ಸಾಂ ಮತ್ತು ಪಶ್ಚಿಮ ಬಂಗಾಳದಲ್ಲಿ ಕೈಗೊಳ್ಳಲಾಗುತ್ತಿದೆ. ದೇಶದಲ್ಲಿಂದು ಸುಮಾರು ೧೨೦೦ ಹೆಕ್ಟೇರ್ ಪ್ರದೇಶದಲ್ಲಿ ಇದರ ಕೃಷಿ ಸಾಗುತ್ತಿದ್ದು ಹಣ್ಣಿನ ಉತ್ಪಾದನೆ ಸುಮಾರು ೧೧ ಸಾವಿರ ಟನ್‌ಗಳಾಗಿವೆ. ಇದರ ಬೆಣ್ಣೆಗೆ ನೆದರ್ ಲ್ಯಾಂಡ್‌, ಇಟಲಿ,ಜಪಾನ್‌,ಸಿಂಗಾಪುರ, ಇಂಗ್ಲೆಂಡ್‌, ಮಲಯಾ ಮುಂತಾದ ರಾಷ್ಟ್ರಗಳಲ್ಲಿ ಅಧಿಕ ಬೇಡಿಕೆಯಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಬೇರೆ ಬೇರೆ ರೀತಿಯ ಮಣ್ಣು ಮತ್ತು ಹವಾಗುಣದಲ್ಲಿ ಇದರ ವ್ಯವಸಾಯ ಸಾಧ್ಯ.
ಸಸ್ಯಾಭಿವೃದ್ಧಿ: ಗಿಡಕ್ಕೆ ಕಸಿಕಟ್ಟುವುದರಿಂದ ಸಸ್ಯಾಭಿವೃದ್ಧಿ ಮಾಡಬಹುದು. ಬೀಜದಿಂದ ಸಸಿ ತಯಾರಿಕೆ ಕಷ್ಟ ಸಾಧ್ಯ. ಕಸಿಕಟ್ಟಿದ ಗಿಡವನ್ನು ಜುಲಾಯಿನಿಂದ ಅಗೋಸ್ಟು ತಿಂಗಳುಗಳೊಳಗೆ ನಾಟಿ ಮಾಡಬೇಕು.
ಗೊಬ್ಬರ: ಉತ್ತಮ ಇಳುವರಿಗಾಗಿ ಗಿಡವೊಂದರ ೨೦ ಕಿ.ಗ್ರಾಂ ಹಟ್ಟಿಗೊಬ್ಬರ ಅಗತ್ಯ. ರಸಗೊಬ್ಬರದ ಬಳಕೆಯಿಂದ ಅಧಿಕ ಇಳುವರಿ ಸಾಧ್ಯ.
ನೀರಾವರಿ: ಮಳೆಯಾಧಾರಿತ ಕೃಷಿ ಇದಾದ್ದರಿಂದ ನೀರಿನ ಅವಶ್ಯಕತೆಯಿಲ್ಲ.
ಕೊಯ್ಲು:  ಮಾರ್ಚ್‌‌ನಿಂದ ಮೇ ತಿಂಗಳೊಳಗೆ ಹಣ್ಣುಗಳನ್ನು ಕೊಯ್ಲು ಮಾಡಬಹುದು. ಬಳಿಕ ಇದನ್ನು ಒಣಗಿಸಬೇಕು. ಒಂದು ಹೆಕ್ಟೇರ್ ಕೃಷಿಯಿಂದ ಸುಮಾರು ೮.೫ ಟನ್‌ಗಳಷ್ಟು ಹಣ್ಣನ್ನು ಗಳಿಸಬಹುದು.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ಕೋಕಂ ಕೃಷಿಗೆ ತಗಲಬಹುದಾದ ವೆಚ್ಚ ಸುಮರು ೧೩,೦೦೦ ರೂಪಾಯಿಗಳು ಮತ್ತು ಲಭಿಸಬಹುದಾದ ಆದಾಯ ಸುಮಾರು ೪೭,೦೦೦ ರೂಪಾಯಿಗಳಷ್ಟು.
ಉಪಯೋಗ: ಇದನ್ನು ಪಿತ್ತದೋಷ, ರಕ್ತದೋಷ, ತಲೆತಿರುಗುವಿಕೆ ಇತ್ಯಾದಿಗಳ ನಿವಾರಣೆಗೆ ಉಪಯೋಗಿಸಬಹುದು. ಮೂಲವ್ಯಾಧಿ, ಅತಿಸಾರ ಮತ್ತು ಹೃದಯ ಸಂಬಂಧಿ ರೋಗಗಳಲ್ಲೂ ಇದರ ಬಳಿಕೆಯಾಗುತ್ತದೆ., ಇದರ ಹಣ್ಣನ್ನು ಲಘುಪಾನೀಯದ ತಯಾರಿಕೆಗಾಗಿ ಬಳಸಲಾಗುತ್ತಿದ್ದು, ಇದಕ್ಕೆ ಇತ್ತೀಚಿನ ವರ್ಷಗಳಲ್ಲಿ ಬೇಡಿಕೆಯೇರುತ್ತಿದೆ.
೨೦. ಲೋಳೆಸರ

ಅತ್ಯಮೂಲ್ಯ ಔಷಧೀಯ ಗುಣಗಳುಳ್ಳ ಸಸ್ಯ ಲೋಳೆಸರ.ಯಾವುದೇ ವಾತಾವರಣದಲ್ಲಿಯೂ ಬೆಳೆಯುವ ಇದಿಂದು ನಮ್ಮ ಹಳ್ಳಿ ಪ್ರದೇಶಗಳಲ್ಲಿ ಕಾಣಸಿಗುವುದು ಅಪರೂಪವಾಗಿದೆ. ಲೋಳೆಸರಕ್ಕೆ ಆಯುರ್ವೇದ ಔಷಧಿ ಪದ್ಧತಿ ಮತ್ತು ಆಧುನಿಕ ಸೌಂದರ್ಯವರ್ಧಕ ಕ್ರೀಮ್‌ಗಳ ತಯಾರಿಕೆಯಲ್ಲಿ ಹೆಚ್ಚಿನ ಬೇಡಿಕೆಯಿದೆ. ಆದ್ದರಿಂದ ಇದನ್ನೊಂದು ಏಕ ಬೆಳೆ ಇಲ್ಲವೇ ಉಪಬೆಳೆಯಾಗಿ ಬೆಳೆಯಲು ಸಾಧ್ಯ. ಇತ್ತೀಚಿನ ವರ್ಷಗಳಲ್ಲಿ ಕರ್ನಾಟಕದ ಹಲವು ಜಿಲ್ಲೆಗಳಲ್ಲಿ ಇದರ ಕೃಷಿ ಆರಂಭಗೊಂಡಿದೆ.
ಸಸ್ಯ ಪರಿಚಯ
‘ಲಿಲ್ಲಿಯೇಸಿಯಾ’ ಕುಟುಂಬಕ್ಕೆ ಸೇರಿದ ಲೋಳೆಸರದಲ್ಲಿ ಸುಮಾರು ೨೭೫ ಜಾತಿಗಳಿದ್ದರೂ ಕೇವಲ ಮೂರು ಮಾತ್ರ ವಾಣಿಜ್ಯ ರೀತಿಯ ಮಹತ್ವವನ್ನು ಹೊಂದಿವೆ. ಇದಕ್ಕೆ ಆಂಗ್ಲ ಭಾಷೆಯಲ್ಲಿ ಅಲೋಯಿ ಎನ್ನುತ್ತಾರೆ. ಲೋಳೆಸರ ಸುಮಾರು ೩೦ ರಿಂದ ೬೦ ಸೆಂ.ಮೀ. ಎತ್ತರಕ್ಕೆ ಬೆಳೆಯಬಲ್ಲ ಅಗಲ ಎಲೆಯುಳ್ಳ ಸಸ್ಯ. ಎಲೆಯ ಎರಡೂ ಬದಿಗಳಲ್ಲಿ ಮುಳ್ಳುಗಳಿದ್ದು, ಇದರ ಎಲೆ ಚೂಪಾಗಿದೆ. ನಮ್ಮಲ್ಲಿ ಕಂಡು ಬರುವ ಲೋಳೆಸರದಲ್ಲಿ ಮುಖ್ಯವಾಗಿ ೨ ವಿಧಗಳಿವೆ. ಮೊದಲನೆ ಗಿಡ ಹಚ್ಚಹಸಿರಿನದ್ದಾದರೆ ಎರಡನೆಯದ್ದು ಗಿಳಿಯ ಬಣ್ಣದ್ದಾಗಿ ಎಲೆಯಲ್ಲಿ ಸಣ್ನ ಚುಕ್ಕೆಗಳಿರುತ್ತದೆ. ಇದರ ಎಲೆಯನ್ನು ತುಂಡರಿಸಿದಾಗ ಒಂದು ದಪ್ಪನಾದರಸ ಹೊರಬರುವದು. ಈ ರಸವನ್ನು ಸಂಸ್ಕರಿಸಿ ಔಷಧಿಯಾಗಿ ಬಳಸಲಾಗುವುದು.
ಲೋಳೆಸರದ ಮೂಲ ದಕ್ಷಿಣ ಮತ್ತು ಪೂರ್ವ ಆಫ್ರಿಕಾ ಎನ್ನಲಾಗಿದೆ. ಬಳಿಕ ಇದು ವೆಸ್ಟ್‌ ಇಂಡಿಸ್‌, ಭಾರತ ಮತ್ತು ಚೀನಾಗಳಿಗೆ ಪಸರಿಸಿತು. ಪ್ರಕೃತ ಇದನ್ನು ವೆಸ್ಟ್‌ಇಂಡೀಸ್‌, ದಕ್ಷಿಣ ಅಮೇರಿಕಾದ ಉತ್ತರದ ಕರಾವಳಿ ಪ್ರದೇಶ ಮತ್ತು ಭಾರತದ ನಾನಾ ಭಾಗಗಳಲ್ಲಿ ವಾಣಿಜ್ಯ ರೀತಿಯಲ್ಲಿ ವ್ಯವಸಾಯ ಮಾಡಲಾಗುತ್ತಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಭಾರತದಾದ್ಯಂತ ಬೆಳೆಯಬಲ್ಲ ಈ ಸಸ್ಯ ಒಣ ಪ್ರದೇಶ ಯಾ ಉಷ್ಣವಿರುವಲ್ಲಿ ಅಧಿಕವಾಗಿ ಬೆಳೆಯಬಲ್ಲದು. ಈ ಸಸ್ಯದ ಬೆಳವಣಿಗೆಗೆ ಯಾವುದೇ ರೀತಿಯ ಮಣ್ಣು ಆಗಬಹುದು. ಆದರೆ ನೀರು ಇಂಗಿ ಹೋಗುವಂತಿರಬೇಕು.
ಸಸ್ಯಾಭಿವೃದ್ಧಿ: ಈ ಸಸ್ಯವನ್ನು ಬಲಿತ ಸಸ್ಯದ ಬೇರುಗಳಿರುವ ತುಂಡುಗಳಿಂದ ಅಭಿವೃದ್ಧಿಪಡಿಸಬಹುದಾಗಿದೆ. ಇದರ ಕೃಷಿಯನ್ನು  ಮಾಡುವ ಭೂಮಿಯನ್ನು ಕನಿಷ್ಠ ೨ ಬಾರಿ ಉಳುಮೆಯಾಗಿ ಮಾಡಿ ಅಲ್ಲಿರುವ ಕಳೆಯನ್ನು ತೆಗೆದು ಹಾಕಬೇಕು. ಈ ಭೂಮಿಯಲ್ಲಿ ನೀರಿಂಗಿಸಲು ಸಣ್ಣದಾದ ಕಾಲುವೆಗಳನ್ನು ತೋಡಬೇಕು. ಈ ಭೂಮಿಗೆ ಸುಮಾರು ೨೫ ಟನ್‌ / ಹೆಕ್ಟೇರೊಂದರ ಹಟ್ಟಿಗೊಬ್ಬರ ಕೊಟ್ಟು ಹದಗೊಳಿಸಬೇಕು.
ನಾಟಿ ವಿಧಾನ: ೬೦X ೩೦ ಸೆಂ.ಮೀ. ಅಂತರದಲ್ಲಿ ಸಸ್ಯವನ್ನು ನಾಟಿ ಮಾಡಬಹುದು. ನಾಟಿ ಮಾಡುವಾಗ ಸುಮಾರು ೧೫ ರಿಂದ ೧೮ ಸೆಂ.ಮೀ. ಉದ್ದದ ಬೇರಿನ ಮುಕ್ಕಾಲು ಭಾಗ ಭೂಮಿಯೊಳಗೆ ಇರುವಂತೆ ನೋಡಬೇಕು. ಮಾರ್ಚಿನಿಂದ ಜೂನ್‌ ನಾಟಿಗೆ ಸೂಕ್ತ ಕಾಲ.
ನೀರಾವರಿ: ನಾಟಿಯಾದ ತಕ್ಷಣ ಕೃಷಿ ಭೂಮಿಗೆ ಹದವರಿತ ನೀರಾವರಿ ಅಗತ್ಯ. ಬಳಿಕ ಭೂಮಿಯಲ್ಲಿರುವ ತೇವಾಂಶಕ್ಕನುಗುಣವಾಗಿ ನೀರುಣಿಸಬೇಕು. ಸಾಮಾನ್ಯವಾಗಿ ಈ ಕೃಷಿಗೆ ಕೊಯ್ಲಿಗಿಂತ ಮೊದಲು ನಾಲ್ಕರಿಂದ ಐದು ಬಾರಿ ನೀರುಣಿಸಿದರೆ ಸಾಲಕು. ನೀರುಣಿಸುವಾಗ ಗಿಡದ ತಳಭಾಗದಲ್ಲಿ ನೀರು ನಿಲ್ಲದಂತೆ ಜಾಗರೂಕರಾಗಿರಬೇಕಕು.
ಕಳೆ ನಿರ್ವಹಣೆ: ಉತ್ತಮ ಬೆಳವಣಿಗೆಗಾಗಿ ಕೃಷಿ ಭೂಮಿಯಲ್ಲಿರುವ ಕಳೆಯನ್ನು ವರ್ಷದಲ್ಲಿ ೨ ಬಾರಿಯಾದರೂ ತೆಗೆಯಬೇಕು.
ಕೊಯ್ಲು ಮತ್ತು ಇಳುವರಿ: ನಾಟಿಯಾಗಿ ೮ ತಿಂಗಳಲ್ಲಿ ಕೊಯ್ಲು ಸಾಧ್ಯ. ಕೊಯ್ಲಿನ ಸಮಯದಲ್ಲಿ ಗಿಡವನ್ನು ತೆಗೆಯಬೇಕು. ತುಂಡಾದ ಸಸ್ಯಗಳು ಅಲ್ಲೇ ಹೊಸ ಬೇರನ್ನು ಬಿಡುವುದರಿಂದ ಅವನ್ನು ಮುಂದಿನ ನಾಟಿಗಾಗಿ ಬಳಸಬಹುದು. ಸಾಮಾನ್ಯವಾಗಿ ಈ ಸಸ್ಯಗಳು ೨ನೇ ವರ್ಷದಿಂದ ಉತ್ತಮ ಇಳುವರಿ ಕೊಡಬಹುದಾಗಿದ್ದು, ಇದು ೫ ವರ್ಷಗಳ ತನಕ ಮುಂದುವರಿಯಬಲ್ಲದು. ಒಂದು ಹೆಕ್ಟೇರು ಲೋಳೆಸರ ಕೃಷಿಯಿಂದ ಸುಮಾರು ೧೦ ಸಾವಿರದಿಂದ ೧೨ ಸಾವಿರ ಕಿ.ಗ್ರಾಂಗಳಷ್ಟು ಎಲೆಯ ಇಳುವರಿ ಪಡೆಯಲು ಸಾಧ್ಯ. ಒಂದು ಕಿಲೋ ಎಲೆಗೆ ಕನಿಷ್ಠ ರೂಪಾಯಿ ೨ ಆಗಿದ್ದಲ್ಲಿ ಒಟ್ಟಾಗಿ ಮೂರು ಕೊಯ್ಲು ಮಾಡಿದಾಗ ಸುಮಾರು ೬೦ ರಿಂದ ೭೫ ಸಾವಿರಗಳಷ್ಟು ಆದಾಯ ದೊರಕಲು ಸಾಧ್ಯ.
ಸಂಸ್ಕರಣೆ: ಲೋಳೆಸರದ ಎಲೆಗಳನ್ನು ಸಣ್ಣ ತುಂಡುಗಳನ್ನಾಗಿ ಮಾಡಿ ಬಾಣಲೆಯಲ್ಲಿ ಸಣ್ಣದಾದ ಬೆಂಕಿ ಉರಿಯಲ್ಲಿ ಕಾಯಿಸಿದಾಗ ಬರುವ ರಸವನ್ನು ಬಟ್ಟೆಯ ಮೂಲಕ ಸೋಸಿ ತೆಗೆಯಬೇಕು. ಈ ರಸ ಔಷಧಿಗೆ ಉಪಯೋಗಿಸಬಹುದು. ಲೋಳೆಸರಕ್ಕೆ ಹೆಚ್ಚಿನ ಬೇಡಿಕೆ ಮುಂಬೈನಲ್ಲಿಕರುವ ಔಷಧೀಯ ಸಸ್ಯಗಳ ವ್ಯಾಪಾರಸ್ಥರಿಂದಾಗಿದ್ದು, ಸ್ಥಳೀಯವಾಗಿ ಔಷಧೀಯ ತಯಾರಕರು ಇದನ್ನು ಖರೀದಿಸುತ್ತಾರೆ.
ಉಪಯೋಗ: ಲೋಳೆಸರದ ರಸವನ್ನು ಮೂಲವ್ಯಾದಿ, ಮುಟ್ಟುದೋಷ, ಗಾಯಗಳ ಗುಣಪಡಿಸುವಿಕೆ, ಕ್ಯಾನ್ಸರ್, ಕಣ್ಣು ನೋವು, ಇತ್ಯಾದಿಗಳಲ್ಲಿ ಬಳಸುತ್ತಾರೆ. ಇತ್ತೀಚೆಗೆ ಇದರ ರಸವನ್ನು ಏಡ್ಸ್‌ ರೋಗಿಗಳಿಗೂ ಕೊಟ್ಟು ಪ್ರಯೋಗ ನಡೆಸುತ್ತಿದ್ದಾರೆ. ಇದರಿಂದ ತಯಾರಾಗುವ ಕುಮಾರಿ ಆಸವ ಮಾರುಕಟ್ಟೆಯಲ್ಲಿ ಲಭ್ಯ.


***

ಇಸಾಬುಗೋಲು, ಒಂದೆಲಗ, ಕರಿಕಾಚ್ಚಿಗಿಡ, ಕಿರಾತಕಡ್ಡಿ, ಗುಗ್ಗುಲ
೬. ಇಸಾಬುಗೋಲು
ಮೆಡಿಟರೇನಿಯನ್‌ ಪ್ರದೇಶ ಮತ್ತು ಪಶ್ಚಿಮ ಏಶ್ಯಾದ ಭಾಗಗಳು ಇಸಾಬುಗೋಲಿನ ಮೂಲಸ್ಥಾನ. ಪಂಜಾಬಿನ ಬಯಲು ಪ್ರದೇಶ, ಸಟ್ಲೆಜ್‌ನ ಪಶ್ಚಿಮಕ್ಕಿರುವ ಇಳಿಜಾರು ಪ್ರೆದೇಸ, ಸಿಂಧು ಮತ್ತು ಬಲೂಚಿಸ್ಥಾನಗಳಲ್ಲಿ ಬೆಳೆಯುವ ಈ ಸಸ್ಯ ಇತ್ತೀಚಿನ ವರ್ಷಗಳಲ್ಲಿ ಗುಜರಾತು ಮತ್ತು ರಾಜಸ್ಥಾನಗಳಿಗೆ ಹಬ್ಬಿದೆ. ಅಂದಾಜು ೫೦ ಸಾವಿರ ಹೆಕ್ಟೇರು ಪ್ರದೇಶದಲ್ಲಿ ಅದರ ಕೃಷಿಯಾಗುತ್ತಿದ್ದು, ಸುಮಾರು ೪೮ ಸಾವಿರ ಟನ್‌ಗಳಷ್ಟು ಉತ್ಪಾದನೆಯಾಗುತ್ತಿದೆ.
ಸಸ್ಯ ಪರಿಚಯ
‘ಪ್ಲಾಂಟಗೊ ಒವಾಟ ಪಾರಸ್ಯ’ ಎಂಬ ವೈಜ್ಞಾನಿಕ ಹೆಸರುಳ್ಳ ಇದು ‘ಪ್ಲಾಂಟಜಿನೇಶಿಯಾ’ ಕುಟುಂಬಕ್ಕೆ ಸೇರಿದೆ. ಇದರಲ್ಲಿ ಒಟ್ಟು ೫೦ ಪ್ರಭೇದಗಳಿದ್ದು, ಇದೊಂದು ಭತ್ತದಂತ ವಾರ್ಷಿಕ ಬೆಳೆಯಾಗಿದೆ. ಈ ಸಸ್ಯದ ಉತ್ಪನ್ನವಾದ ಸಿಪ್ಪೆಗೆ ಅಧಿಕ ಪ್ರಮಾಣದ ಆಂತರಿಕ ಮತ್ತು ಬಾಹ್ಯ ಮಾರುಕಟ್ಟೆಯಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಮೆದು ಮಣ್ಣಿರುವ ನೀರು ಇಂಗಿ ಹೋಗುವ ಪ್ರದೇಶದಲ್ಲಿ ಇದನ್ನು ಬೆಳೆಸಬಹುದು. ಹೆಚ್ಚಿನ ಪ್ರಮಾಣದ ಸಾರಜನಕಲ ಮತ್ತು ಕಡಿಮೆ ತೇವಾಂಶವುಳ್ಳ ಭೂಮಿ ಈ ಸಸ್ಯದ ಬೆಳವಣಿಗೆ ಮತ್ತು ಅಧಿಕ ಇಳುವರಿಗೆ ಸೂಕ್ತ. ಇದರ ನಾಟಿ ಚಳಿಗಾಲದಲ್ಲಿ (ಹೆಚ್ಚಾಗಿ ನವಂಬರಿನ ಆದಿಭಾಗ) ಆಗುವುದು. ಇದರ ಕೃಷಿಗಾಗಿರುವ ಭೂಮಿಯನ್ನು ಉಳುಮೆ ಮಾಡಿ ಮಣ್ಣನ್ನು ಪುಡಿ ಪುಡಿಯಾಗಿಸಬೇಕು. ಈ ಭೂಮಿಗೆ ೧೦ ರಿಂದ ೧೫ ಟನ್‌ (ಹೆಕ್ಟೇರೊಂದರ) ಹಟ್ಟಿ ಗೊಬ್ಬರ ಕೊಟ್ಟು ಮಣ್ಣಿನೊಂದಿಗೆ ಮಿಶ್ರಮಾಡಿ ಬೆರೆಯುವಂತೆ ಮಾಡಬೇಕು.
ಸಸ್ಯಾಭಿವೃದ್ಧಿ: ಇದರ ಸಸ್ಯಾಭಿವೃದ್ಧಿ ಬೀಜಗಳಿಂದ ಆಗಬೇಕು. ಹೆಚ್ಚಿನ ಪ್ರತಿಫಲಕ್ಕೆ ಹೊಚ್ಚ ಹೊಸದಾದ ಬೀಜಗಳು ಅಗತ್ಯ. ಇದರ ಬೀಜಗಳು ಸೂಕ್ಷ್ಮಾವಾಗಿರುವುದರಿಂದ ಇವನ್ನು ಮರಳು ಅಥವಾ ಸಗಣಿಪುಡಿಯೊಂದಿಗೆ ಮಿಶ್ರಮಾಡಿ ಬಿತ್ತುವುದು ಒಳ್ಳೆಯದು. ಈ ರೀತಿಯಾಗಿ ಬಿತ್ತನೆಯಾದ ಬೀಜಗಳು ನಾಲ್ಕು ದಿನಗಳಲ್ಲಿ ಮೊಳಕೆಯೊಡೆದು ಸಸಿಯಾಗುವುದು. ಈ ಸಮಯದಲ್ಲಿ ಇದಕ್ಕೆ ನೀರುಣಿಸಬೇಕು. ಇಸಾಬುಗೋಲಿನಲ್ಲಿ ಹಲವು ತಳಿಗಳಿದ್ದು, ಮುಖ್ಯವಾದವುಗಳೆಂದರೆ RI-89, AMB-2, GI-1, GI-2, MI-4,MIB-121, HI-34, HI-2, HI-1, HI-5, RI-87 ಮತ್ತು HIHARIKA.
ಗೊಬ್ಬರ: ಇದು ಕಡಿಮೆ ಪ್ರಮಾಣದ ಗೊಬ್ಬರವನ್ನು ಬಯಸುವ ಸಸ್ಯ. ರಸಗೊಬ್ಬರದ ಬಳಕೆ ಮಾಡುವುದಿದ್ದಲ್ಲಿ ಶಿಫಾರಸ್ಸಾದ ಪ್ರಮಾಣವೆಂದರೆ ಹೆಕ್ಟೇರೊಂದರ ೫೦ ಕಿ.ಗ್ರಾಂ. ಸಾರಜನಕ ಮತ್ತು ೨೫ ಕಿ.ಗ್ರಾಂ ರಂಜಕ ಮತ್ತು ೩೦ ಕಿ.ಗ್ರಾಂ ಪೊಟ್ಯಾಷ್‌ ಆಗಿದೆ.
ನೀರಾವರಿ: ನಾಟಿ ಮಾಡಿದ ತಕ್ಷಣ ಸಣ್ಣ ಪ್ರಮಾಣದ ನೀರಾವರಿ ಅಗತ್ಯ. ಬಳಿಕ ಬೀಜ ಬಿಡುವಾಗ, ತೆನೆ ಬಿಡುವಾಗ ಮತ್ತು ಹೂ ಬಿಡುವಾಗ ಒಟ್ಟಾರೆಯಾಗಿ ೩ ರಿಂದ ೬ ಬಾರಿ ನೀರುಣಿಸಬೇಕು.
ಕೀಟ ಮತ್ತು ರೋಗ: ಸೂಕ್ಷ್ಮ ಶಿಲೀಂದ್ರಗಳ ಬಾಧೆಯನ್ನು ತಪ್ಪಿಸಲು ಡೈಥೇನ್‌ m-45 ಅಥವಾ ಡೈಥೇನ್‌ Z-78 ರ ಶೇಕಡಾ ೨ರ ಪ್ರಮಾಣವನ್ನು ಒಂದು ಲೀಟರು ನೀರಿಗೆ ಬೆರೆಸಿ ಸಿಂಪಡಿಸಬೇಕು. ಸೊರಗು ರೋಗಕ್ಕೆ ೨.೫ ಗ್ರಾಂ ಬವಿಸ್ಟಿನ್‌ನ್ನು, ೧ ಕಿ.ಗ್ರಾಂ ಬೀಜದೊಂದಿಗೆ ಬೆರೆಸಿ ಬೀಜಬಿತ್ತಿದಲ್ಲಿ ಹತೋಟಿಯಲ್ಲಿಡಲು ಸಾಧ್ಯ.
ಕೊಯ್ಲು: ಫೆಬ್ರವರಿಯಿಂದ ಏಪ್ರಿಲ್‌ನೊಳಗೆ ಅಂದರೆ ಸಾಮಾನ್ಯವಾಗಿ ನಾಟಿಯಾದ ೧೧೦ ರಿಂದ ೧೩೦ ದಿನಗಳೊಳಗೆ ಇದು ಕೊಯ್ಲಿಗೆ ಸಿದ್ಧಗೊಳ್ಳುವುದು. ಇದರ ಗಿಡದ ಬಣ್ಣಹಳದಿ ಮತ್ತು ತೆನೆಯ ಬಣ್ಣ ಕಂದು ಆದಾಗ ಕೊಯ್ಲಿಗೆ ಸೂಕ್ತ. ಕಟಾವಿನ ಸಮಯದಲ್ಲಿ ಒಣಹವೆ ಮತ್ತು ಗಿಡದಲ್ಲಿ ತೇವಾಂಶವಿರಬೇಕು. ಕೊಯ್ಲಿನ ಸಮಯದಲ್ಲಿ ಬೀಜವೊಡೆದು ಚೂರು ಚೂರು ಆಗುವುದರಿಂದ ಅತ್ಯಂತ ಜಾಗರೂಕತೆ ವಹಿಸಿಕೊಳ್ಳಬೇಕು.
ಕೊಯ್ಲು ಆದ ಎರಡು ದಿನಗಳಲ್ಲಿ ತೆನೆ ಬಡಿಯಬೇಕು. ಬಳಿಕ ಮಿಲ್ಲುಗಳಲ್ಲಿ ಇದರ ಬೀಜದ ಹೊರ ತೊಗಟೆ ತೆಗೆಯಬೇಕು. ಇದರ ಬೀಜ ಮತ್ತು ತೊಗಟೆಯನ್ನು ೨ ವರ್ಷಗಳ ಕಾಲ ಶೇಖರಿಸಿಡಬಹುದು.
ಇಳುವರಿ: ಒಂದು ಹೆಕ್ಟೇರ್ ಇಸಾಬುಗೋಲು ಕೃಷಿಯಿಂದ ಸುಮರು ೯೦೦ ರಿಂದ ೧೫೦೦ ಕಿ.ಗ್ರಾಂ ಬೀಜ ಮತ್ತು ೨೨೫ ರಿಂದ ೩೭೫ ಕಿ.ಗ್ರಾಂ. ತೊಗಟೆಯನ್ನು ಪಡೆಯಬಹುದು.
ವೆಚ್ಚ ಮತ್ತು ಆದಾಯ: ಇಸಾಬುಗೋಲಿನ ಒಂದು ಹೆಕ್ಟೇರು ಕೃಷಿಗೆ ತಗಲಬಹುದಾದ ವೆಚ್ಚ ಸುಮಾರು ರೂಪಾಯಿ ೨೦,೦೦೦ ದೊರಕಬಹುದಾದ ಆದಾಯ ಸುಮರು ೬೩,೦೦೦ ರೂಪಾಯಿಗಳು. ಇಸಾಬುಗೋಲಿಗೆ ಅಧಿಕ ಪ್ರಮಾಣದ ವಿದೇಶಿ ಬೇಡಿಕೆಯಿದೆ. ಭಾರತವು ವಾರ್ಷಿಕವಾಗಿ ಸುಮಾರು ೧೮ ಸಾವಿರ ಟನ್‌ಗಳಷ್ಟು ಬೀಜ ಮತ್ತು ೨೬೦೦ ಟನ್‌ಗಳಷ್ಟು ತೊಗಟೆಯನ್ನು ರಫ್ತು ಮಾಡುತ್ತಿದೆ.
ಉಪಯೋಗ: ಮಲಬದ್ಧತೆ, ಅತಿಸಾರ, ಮೂಲವ್ಯಾದಿ, ವಾತ, ಪಿತ್ತ ಶಮನ, ಮೂತ್ರ ಹೆಚ್ಚಿಸಲು ಇತ್ಯಾದಿಯಾಗಿ ಇದರ ಬಳಕೆಯಾಗುತ್ತಿದೆ.

ಬುದ್ಧಿಶಕ್ತಿ, ಸ್ಮರಣಶಕ್ತಿ, ಹೆಚ್ಚಿಸುವ ಸಾಮರ್ಥ್ಯವುಳ್ಳ ಒಂದೆಲಗಕ್ಕೆ ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆಗಳಲ್ಲಿ ಅಗಾಧ ಬೇಡಿಕೆಯಿದೆ. ಆದ್ದರಿಂದ ಇದರ ಕೃಷಿಯಿಂದು ಎಲ್ಲೆಡೆ ಕಂಡು ಬರುತ್ತಿದೆ. ಭಾರತದಾದ್ಯಂತ ಬೆಳೆಯಲ್ಪಡುವ ಈ ಸಸ್ಯ ಪಾಕಿಸ್ಥಾನ, ಶ್ರೀಲಂಕಾ,ಮಡಗಾಸ್ಕರ್, ಮುಂತಾದ ದೇಶಗಳಲ್ಲೂ ಕಾಣಸಿಗುವುದು. ಇದು ಸಮುದ್ರಮಟ್ಟದಿಂದ ೬೦೦೦ ಅಡಿ ಎತ್ತರದವರೆಗಿನ ಪ್ರದೇಶಗಳಲ್ಲೂ ಬೆಳೆಯಬಲ್ಲುದು.
ಸಸ್ಯಪರಿಚಯ
ವೈಜ್ಞಾನಿಕವಾಗಿ ‘ಬಕೋಪಾ ಮೋನಿಎರಿ’ ಎಂದು ಕರೆಯಲ್ಪಡುವ ಒಂದೆಲಗ ಸ್ಕೋರೊಪುಲರಿಯೇಸಿಯಾ ಕುಟುಂಬಕ್ಕೆ ಸೇರಿದೆ. ಇದು ಒಂದು ಪುಟ್ಟ ಸಸ್ಯ. ಇದರ ಎತ್ತರ ನಾಲ್ಕರಿಂದ ಐದು ಅಂಗುಲದಷ್ಟು. ನೆಲದಲ್ಲಿಯೇ ಹರಡುವ ಇದು ನೀರು ನಿಲ್ಲುವ ಅಥವಾ ತೇವಾಂಶವಿರುವಲ್ಲೆಲ್ಲಾ ತನ್ನಿಂದ ತಾನಾಗಿ ಬೆಳೆಯುತ್ತದೆ. ಒಂದೊಂದೇ ಹಸಿರು ಎಲೆಯಿರುವ ಇದರ ಆಕಾರ ಸಣ್ಣ ಕಿವಿಯಂತೆ. ಕಪ್ಪೆಯಾಕಾರಾದ ಎಲೆ ಇದಾದ್ದರಿಂದ ಇದನ್ನು ಮಂಡೂಕಪರ್ಣೀ, ಬುದ್ಧಿವರ್ಧಕವಾಗಿರುವುದರಿಂದ ಇದಕ್ಕೆ ಬ್ರಾಹ್ಮೀ, ಸರಸ್ವತಿ ಎಂಬ ಹೆಸರುಗಳೂ ಇವೆ. ಬ್ರಾಹ್ಮೀಯಲ್ಲಿ ಎರಡು ವಿಧದವುಗಳಿವೆ. ಒಂದನೆಯದು ಮಂಡೂಕಪರ್ಣೀ ಮತ್ತು ಎರಡನೆಯದು ಜಲಬ್ರಾಹ್ಮೀ. ಮೊದಲನೆಯದು ನೀರು ಇರುವ ಮತ್ತು ಇಲ್ಲದ ಸ್ಥಳಗಳಲ್ಲಿ ಬೆಳೆಯುತ್ತದೆ ಆದರೆ ಎರಡನೆಯದ್ದಕ್ಕೆ ನೀರಿರಲೇಬೇಕು. ಮೊದಲನೆ ವಿಧ ನೆಲದಲ್ಲಿ ಹರಿದಾಡುವಂತದ್ದಾಗಿದೆ. ಜಲಬ್ರಾಹ್ಮಿಯ ಎಲೆಯಲ್ಲಿ ಚಿಕ್ಕ ಚಿಕ್ಕ ರೋಮಗಳಿರುವುದು. ಬ್ರಾಹ್ಮೀಯ ಹೂಗಳು ಅತೀ ಸೂಕ್ಷ್ಮ ಇದರ ಬಣ್ಣ ನೀಲಿ ಯಾ ಬಿಳಿ. ಇದರ ಹಣ್ಣು ಕೂಡ ಅತೀ ಸಣ್ಣದು, ಇದರಲ್ಲಿರುವ ಬೀಜ ೦.೨ ಮಿ.ಮೀ ನಷ್ಟು ದೊಡ್ಡದು.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ:  ಬ್ರಾಹ್ಮಿಯನ್ನು ಭಾರತದಾದ್ಯಂತ ಬೇರೆ ಬೇರೆ ರೀತಿಯ ಮಣ್ಣು ಮತ್ತು ಹವಾಗುಣಗಳಲ್ಲಿ ಬೆಳೆಸಬಹುದು. ಹೆಚ್ಚಾಗಿ ನೀರಿನಂಶವಿರುವ ಹೊಲ, ಗದ್ದೆ ಕಾಲುವೆ ಪ್ರದೇಶಗಳಲ್ಲಿ ಇದರ ಕೃಷಿ ಸೂಕ್ತ. ೩೩ ರಿಂದ ೪೦ ಡಿಗ್ರಿ ಸೆಲ್ಸಿಯಸ್‌ ಉಷ್ಣಾಂಶವುಳ್ಳ ಪ್ರದೇಶಗಳಲ್ಲಿ ಇದರ ಬೆಳವಣಿಗೆ ಅಧಿಕ.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ತಾಯಿ ಸಸ್ಯದ ೪ ರಿಂದ ೫ ಸೆಂ.ಮೀ ಉದ್ದದ ತುಂಡುಗಳನ್ನು ಕತ್ತರಿಸಿ ಸಸ್ಯಾಭಿವೃದ್ಧಿಗೊಳಿಸಬಹುದು. ಈ ತುಂಡುಗಳಲ್ಲಿ ಕೆಲವು ಎಲೆಗಳು ಮತ್ತು ಬೇರುಗಳಿರಬೇಕು. ಈ ಸಸ್ಯವನ್ನು ಮೊದಲೆ ಸಿದ್ಧಗೊಳಿಸಿದ ನೀರುಣಿಸಿಟ್ಟ ಭೂಮಿಯಲ್ಲಿ ೧೦X 10 ಸೆ.ಮೀ ಅಂತರದಲ್ಲಿ ನಾಟಿ ಮಾಡಬೇಕು. ನಾಟಿಯಾದ ತಕ್ಷಣ ನೀರಾವರಿ ವ್ಯವಸ್ಥೆಯಾಗಲೇಬೇಕಲು. ನಾಟಿ ಮಾಡಲು ಸೂಕ್ತ ಸಮಯ ಮಾಚ್‌ನನಿಂದ ಅಗೋಸ್ಟ್‌ನ ಅವಧಿ.
ಗೊಬ್ಬರ: ಒಂದೆಲಗ, ಕೃಷಿ ಭೂಮಿಯನ್ನು ಸಿದ್ಧ ಗೊಳಿಸುವಾಗ ಹೆಕ್ಟೇರೊಂಧರ ೫೦ ಕ್ವಿಂಟಾಲ್‌ ಹುಡಿಯಾದ ಕಾಂಪೋಸ್ಟು ಅಥವಾ ಹಟ್ಟಿಗೊಬ್ಬರವನ್ನು ಮಣ್ಣಿನೊಂದಿಗೆ ಮಿಶ್ರ ಮಾಡಬೇಕು. ಬಳಿಕ ಈ ಭೂಮಿಗೆ ರಸಗೊಬ್ಬರವನ್ನು ಕೊಟ್ಟಲ್ಲಿ ಉತ್ತಮ ಇಳುವರಿ ಪಡೆಯಲು ಸಾಧ್ಯ.
ನೀರಾವರಿ:  ಸಸ್ಯವನ್ನು ನಾಟಿ ಮಾಡಿದ ತಕ್ಷಣ ನೀರುಣಿಸಬೇಕು. ಬಳಿಕ ವಾರಕ್ಕೊಮ್ಮೆ ನೀರುಣಿಸುತ್ತಿರಬೇಕು. ಮಳೆಗಾಲದಲ್ಲಿ ನೀರಾವರಿಯ ಅಗತ್ಯವಿಲ್ಲ.
ಕಳೆ ನಿಯಂತ್ರಣ: ಪ್ರತಿ ಹದಿನೈದು ದಿನಗಳಿಗೊಮ್ಮೆ ಕಳೆ ನಿಯಂತ್ರಣವಾಗಬೇಕು.
ಕೀಟ ಹತೋಟಿ: ಈ ಬೆಳೆಗೆ ತಗಲಬಹುದಾದ ಕೀಟಗಳ ಭಾದೆಯನ್ನು ಹತೋಟಿಯಲ್ಲಿಡಲು ಶೇಕಡಾ ೦.೧ ರ ಡೈಮೆರಕ್ರಾನ್‌ ಅಥವಾ ನ್ಯೂವಾನ್‌ ದ್ರಾವಣವನ್ನು ಸಿಂಪಡಿಸಬೇಕು.
ಕೊಯ್ಲು: ಒಂದೆಗಲದ ಕೊಯ್ಲುಗೆ ಒಕ್ಟೋಬರಿನಿಂದ ನವೆಂಬರ್ ಅವಧಿ ಸೂಕ್ತ ಸಮಯ. ಸಸ್ಯದ ಮೇಲು ಭಾಗದ ೪ ರಿಂದ ೫ ಸೆಂ.ಮೀ ನಷ್ಟು ಕೊಯ್ಲು ಮಾಡಿ ತಳಭಾಗವನ್ನು ಹಾಗೇ ಬಿಡಬೇಕು.
ಇಳುವರಿ: ಒಂದು ಹೆಕ್ಟೇರ್ ಒಂದೆಲಗ ಕೃಷಿಯಲ್ಲಿ ವಾರ್ಷಿಕವಾಗಿ ಒಂದು ಕೊಯ್ಲಿಗೆ ಸರಾಸರಿ ೩೦೦ ಕ್ವಿಂಟಾಲ್‌ ಹಸಿ ಎಲೆ ಮತ್ತು ೬೦ ಕ್ವಿಂಟಾಲ್‌ಗಳಷ್ಟು ಒಣಮೂಲಿಕೆಯನ್ನು ಪಡೆಯಬಹುದು. ಮುಂದಿನ ಕೊಯ್ಲಿನಲ್ಲಿ ೪೦ ಕ್ವಿಂಟಾಲ್‌ಗಳಷ್ಟು ಒಣ ಎಲೆಗಳನ್ನು ಗಳಿಸಬಹುದು.
ಸಂಸ್ಕರಣೆ: ಸಾಮಾನ್ಯವಾಗಿ ಕೊಯ್ಲು ಮಾಡಿದ ಹಸಿಎಲೆಯನ್ನು ಕೊಠಡಿಯಲ್ಲಿರುವ ನೆರಳಲ್ಲಿ ಹರಡಿ ಒಣಗಿಸುವ ಪದ್ಧತಿ ನಮ್ಮಲ್ಲಿದೆ. ಒಣಗಿಸುವಾಗ ಎಲೆಗಳನ್ನು ನಿರಂತರವಾಗಿ ಅಡಿಮೇಲು ಮಾಡುತ್ತಿರಬೇಕು. ಒಣಗಿದ ಎಲೆಗಳನ್ನು ತಂಪಾಗಿರುವ ಕೊಠಡಿಯಲ್ಲಿ ನೀರು ಮತ್ತು ಗಾಳಿಯಾಡದ ಚೀಲಗಳಲ್ಲಿ ಶೇಖರಿಸಿಡಬೇಕಲು. ಈ ಹಂತದಲ್ಲಿ ಫಂಗಸ್‌ ಮತ್ತು ಕೀಟಗಳ ಹಾವಳಿ ಬರದಂಥೆ ಅಗತ್ಯ ಕ್ರಮ ಕೈಗೊಳ್ಳಬೇಕು.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ಕೃಷಿಗೆ ಸುಮಾರು ರೂಪಾಯಿ ೩೫ ಸಾವಿರಗಳ ಅಗತ್ಯವಿದ್ದು, ವಾರ್ಷಿಕವಾಗಿ ಗಳಿಸಬಹುದಾದ ಆದಾಯ ಸುಮರು ಎರಡು ಲಕ್ಷ ರೂಪಾಯಿಗಳಾಗಿವೆ.
ಉಪಯೋಗ: ಒಂದೆಲಗದ ಎಲ್ಲಾ ಭಾಗಗಳೂ ಉಪಯುಕ್ತ. ಇದನ್ನು ಜ್ಞಾಪಕ ಶಕ್ತಿ ವೃದ್ಧಿಸುವ ಔಷಧಿಗಳ ತಯಾರಿಯಲ್ಲಿ ಬಳಸಲಾಗುತ್ತಿದೆ. ಕುಷ್ಠ, ಅತಿಸಾರ, ಅಪಸ್ಮಾರ, ನರದೌರ್ಬಲ್ಯ, ಊತ,ಜ್ವರ, ಕೆಮ್ಮು ರಕ್ತಹೀನತೆ ಇತ್ಯಾದಿ ರೋಗಗಳ ಶಮನಕ್ಕಾಗಿ ಇದನ್ನು ಉಪಯೋಗಿಸಲಾಗುತ್ತಿದೆ. ಬ್ರಾಹ್ಮೀಯುಕ್ತ ತಲೆಕೂದಲೆಣ್ಣೆ, ಚೂರ್ಣ,ಮಾತ್ರೆ, ಘೃತ, ಅರಿಷ್ಟ ಇತ್ಯಾದಿಗಳು ನಮ್ಮ ಮಾರುಕಟ್ಟೆಯಲ್ಲಿ ಲಭ್ಯ.
೮. ಕರಿಕಾಚ್ಚಿಗಿಡ
ಮಕಾಯಿ ಅಥವಾ ಕರಿಕಾಚ್ಚಿ ಗಿಡದ ಇಡೀ ಸಸ್ಯ ಮತ್ತು ಹಣ್ಣು ಔಷಧೀಯ ಗುಣಗಳಿಂದ ಕೂಡಿದೆ. ಇದನ್ನು ಭಾರತದಾದ್ಯಂತ ಒಣ ಪ್ರದೇಶಗಳಲ್ಲಿ ಕಾಣಬಹುದು. ಇದರ ಔಷಧವನ್ನು ಅತಿಭೇದಿ, ಮೂಲವ್ಯಾಧಿ, ಕೆಮ್ಮು, ಇತ್ಯಾದಿಗಳ ಶಮನಕ್ಕಾಗಿ ಬಳಸಲಾಗುತ್ತಿದೆ.
ಸಸ್ಯ ಪರಿಚಯ
‘ಸೊಲಾನಮ್‌ ನೈಗ್ರಮ್‌’ ಎಂಬ ಸಸ್ಯ ನಾಮವುಳ್ಳ ಮಕಾಯಿ ಸೊಲನೇಶಿಯಾ ಕುಟುಂಬಕ್ಕೆ ಸೇರಿದೆ. ಸುಮಾರು ೩೦ ರಿಂದ ೬೦ ಸೆಂ.ಮೀ ಎತ್ತರಕ್ಕೆ ಬೆಳೆಯಬಲ್ಲ ಲಂಬಾಕೃತಿಯ ಈ ಸಸ್ಯ ಸಣ್ಣದಾದ ಬಿಳಿಯ ಹೂವನ್ನು ಹೊರಸೂಸುತ್ತದೆ. ಇದರ ಕಾಯಿಗಳು ಹಸಿರು ಬಣ್ಣದಿಂದ ಕೆಂಪು ಅಥವಾ ಕಪ್ಪು ಬಣ್ಣವನ್ನು ಹಣ್ಣಾದಾಗ ತೋರಿಸುತ್ತದೆ. ಇದು ಹೂ ಮತ್ತು ಹಣ್ಣನ್ನು ಬಿಡುವ ಸಮಯ ಅಗೋಸ್ಟ್‌ನಿಂದ ಒಕ್ಟೋಬರ್ ತಿಂಗಳುಗಳಲ್ಲಿ. ಭಾರತದಾದ್ಯಂತ ಒಣಪ್ರದೇಶದಲ್ಲಿ ಇದೊಂದು ಕಳೆಯ ರೂಪದಲ್ಲಿ ಬೆಳೆಯುತ್ತದೆ. ಇದಕ್ಕೆ ಕಾಕಮಕಿ, ಗಣಿಕೆ, ಮಾಕೋ, ಗುರ್ ಕಾಮಯಿ ಮುಂತಾದ ಹೆಸರುಗಳಿವೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಈ ಸಸ್ಯವು ಒಣ, ಕಲ್ಲಿನಿಂದ ಕೂಡಿದ, ಆಳವಾದ ಮಣ್ಣಿನಲ್ಲಿ ಬೆಳೆಯಬಹುದು. ಸಾಮಾನ್ಯವಾಗಿ ಇದು ಪಾಳುಭೂಮಿಯ ತೇವಾಂಶವದಲ್ಲಿ ಕಂಡು ಬರುತ್ತದೆ. ಇದನ್ನು ಯಾವುದೇ ಹವಾಗುಣವಿರುವ ಪ್ರದೇಶದಲ್ಲಿ ಬೆಳೆಸಬಹುದಾಗಿದೆ.
ಸಸ್ಯಾಭಿವೃದ್ಧಿ ಮತ್ತು ನಾಟಿ ವಿಧಾನ: ಇದರ ಬೀಜಗಳನ್ನು ಎಪ್ರಿಲ್‌ಮೇ ತಿಂಗಳುಗಳಲ್ಲಿ ಗೊಬ್ಬರದಿಂದ ಕೂಡಿದ ನರ್ಸರಿ ಮಡಿಗಳಲ್ಲಿ ಬಿತ್ತಿ ಸಸ್ಯವನ್ನು ಪಡೆಯಬಹುದು. ಇದು ಬೆಳೆಯಲು ೧೫ ರಿಂದ ೩೦ ದಿನಗಳು ಬೇಕು. ಬೀಜ ಬಿತ್ತಿದ ಒಂದು ತಿಂಗಳಲ್ಲಿ ಸಸ್ಯವನ್ನು 60 x ೬೦ ಸೆಂ.ಮೀ ಸಾಲುಗಳಲ್ಲಿ ನಾಟಿ ಮಾಡಬಹುದು.
ಕಳೆ ನಿರ್ವಹಣೆ: ನಿರಂತರವಾಗಿ ಕಳೇ ನಿರ್ಮೂಲನೆ ನರ್ಸರಿ ಮತ್ತು ಕೃಷಿ ಭೂಮಿಯಲ್ಲಾಗಬೇಕು.
ನೀರಾವರಿ: ವಾರಕ್ಕೊಮ್ಮೆ ಇಲ್ಲವೆ ಹದಿನೈದು ದಿನಗಳಿಗೊಮ್ಮೆ ಅಗತ್ಯಕ್ಕನುಗುಣವಾಗಿ ನೀರುಣಿಸಬೇಕು. ಹೂ ಬಿಡುವ ತನಕ ನೀರಾವರಿಯ ಅಗತ್ಯವಿದೆ.
ಕೊಯ್ಲು: ನಾಟಿ ಮಾಡಿದ ನಾಲ್ಕರಿಂದ ಆರು ತಿಂಗಳುಗಳಲ್ಲಿ ಬೆಳೆಯನ್ನು ಕೊಯ್ಲು ಮಾಡಬಹುದು. ಕೊಯ್ಲು ಮಾಡಿದ ಗಿಡವನ್ನು ನೆರಳಲ್ಲಿ ಒಣಗಿಸಿಡಬೇಕು.
ಆದಾಯ: ಒಂದು ಕಿ.ಗ್ರಾಂ ಒಣಗಿಡಕ್ಕೆ ಮಾರುಕಟ್ಟೆಯಲ್ಲಿರುವ ಬೆಲೆ ೨೦ ರಿಂದ ೨೫ ರೂಪಾಯಿಗಳು. ಇದರ ಹಣ್ಣಿಗೆ ರೂಪಾಯಿ ೪೫ ರಿಂದ ೫೦ ರ ತನಕ ಬೆಲೆಯಿದೆ.
ಉಪಯೋಗ: ಹೃದಯ ಸಂಬಂಧಿ ಕಾಯಿಲೆ, ಕಣ್ಣಿನ ಕಾಯಿಲೆ, ಅತಿಭೇದಿ, ಎನಿಮಿಯಾ,ಕೆಮ್ಮು, ವಾತ, ಕಫ ಇತ್ಯಾದಿಗಳ ನಿವಾರಣೆಯಲ್ಲಿ ಇದು ಉಪಯುಕ್ತವಾಗಿದೆ. ಇದನ್ನು ಆಹಾರ ರೂಪದಲ್ಲೂ ಬಳಸಲಾಗುತ್ತಿದೆ.


೯. ಕಿರಾತಕಡ್ಡಿ

ನಮ್ಮೆಲ್ಲರ ಮನೆಯ ಮುಂದೆ ಅಲಂಕಾರಿಕ ಗಿಡವಾಗಿ ಕಂಗೊಳಿಸುತ್ತಿರುವ ಹುಲುಸಾಗಿ ಬೆಳೆಯಬಲ್ಲ ಪುಟ್ಟಗಿಡವೆ ಕಿರಾತಕಡ್ಡಿಯಾ ನೆಲಬೇವು. ಇದೊಂದು ಔಷಧೀಯ ಮೂಲಿಕೆ. ಹಲವು ರೋಗಗಳ ನಿವಾರಣೆಯಲ್ಲಿ ಇದರ ಪಾತ್ರ ಹಿರಿದು. ಮಲೇರಿಯಾದಂತ ಭೀಕರ ರೋಗ ನಿರ್ಮೂಲನೆಯಲ್ಲಿ ಇದು ಮಹತ್ವದ ಪಾತ್ರ ನಿರ್ವಹಿಸುತ್ತದೆ. ಇದರ ಎಲೆ, ಹೂ, ಬೇರು, ಬೀಜ ಇವೆಲ್ಲಾ ಉಪಯುಕ್ತ. ಆದರೆ ನಮ್ಮೆದುರಿಗೆ ಇರುವ ಈ ಸಸ್ಯಕ್ಕೆ ಇರುವ ಆರ್ಥಿಕ ಮೌಲ್ಯ ನಮಗಿನ್ನೂ ಅರಿವಿಗೆ ಬಂದಿಲ್ಲ. ಚೀನಾ, ಶ್ರೀಲಂಕಾ, ಬಾಂಗ್ಲಾ ಮತ್ತು ಥೈಲಾಂಡುಗಳಲ್ಲಿ ಇದು ಕಂಡು ಬರುತ್ತದೆ. ಉಷ್ಣವಲಯದ ತೇವಾಂಶ ಭರಿತ ಅರಣ್ಯ ಪ್ರದೇಶಗಳಲ್ಲಿ ಬೆಳೆಯುವ ನೆಲಬೇವು ಭಾರತದಾದ್ಯಂತ ಬೆಳೆಯಬಲ್ಲ ಸಸ್ಯ. ಇದರ ಕೃಷಿಯನ್ನು ವಾಣಿಜ್ಯ ರೀತಿಯಲ್ಲಿ ಉತ್ತರ ಪ್ರದೇಶ, ಅಸ್ಸಾಂ, ಮಧ್ಯಪ್ರದೇಶ, ತಮಿಳುನಾಡು ಮತ್ತು ಕೇರಳಗಳಲ್ಲಿ ಕೈಗೊಳ್ಳಲಾಗುತ್ತಿದೆ.
ಸಸ್ಯ ಪರಿಚಯ
ಇದರ ವೈಜ್ಞಾನಿಕ ಹೆಸರು ‘ಗ್ರಾಫಿಸ್‌ ಪನಿಕ್ಯುಲಾಟಾ’ ಇದು ಅಸಂತೇಷಿಯಾ ಕುಟುಂಬಕ್ಕೆ ಸೇರಿದ ಸಸ್ಯ. ಇದನ್ನು ಕನ್ನಡದಲ್ಲಿ ನೆಲಬೇವು,ಕಿರಾತಕಡ್ಡಿ, ಸಂಸ್ಕೃತದಲ್ಲಿ ಭೂನಿಂಬ, ಹಿಂದಿಯಲ್ಲಿ ಚಿರಾಯಿತ, ಕಾಲಮೇಘ ಇತ್ಯಾದಿಯಾಗಿ ಕರೆಯುತ್ತಾರೆ. ಈ ಸಸ್ಯವು ಸುಮಾರು ೫೦ ಸೆಂ.ಮೀ ನಿಂದ ೧ ಮೀಟರ್ ತನಕ ಬೆಳೆಯಬಲ್ಲದು. ಇದರ ಎಲೆಯಲ್ಲಿರುವ ಗ್ರಾಪೊಲ್ಯಾಡ್‌ನ ಪ್ರಮಾಣ ಶೇಕಡಾ ೦.೮ ರಿಂದ ೨ ರಷ್ಟಾಗಿದೆ. ಇದು ಅತ್ಯಂತ ಕಹಿಯಾಗಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಕಿರಾತಕಡ್ಡಿ ಸಸ್ಯವನ್ನು ಕೃಷಿಗೆ ಯೋಗ್ಯವಲ್ಲದ ಯಾವುದೇ ಭೂಮಿಯಲ್ಲಿ ಕೈಗೊಳ್ಳಬಹುದು. ಇದಕ್ಕೆ ಯಾವುದೇ ಮಣ್ಣು ಆಗಬಹುದು. ಇದು ಉಷ್ಣ ವಾತಾವರಣವನ್ನು ಬಯಸುವ ಸಸ್ಯ. ಇದರ ಬೆಳವಣಿಗೆಗೆ ಸೂರ್ಯನ ಶಾಖ ಅತ್ಯಗತ್ಯ. ಸೂರ್ಯನ ಉದಯವಾದ ತಕ್ಷಣ ಬೆಳವಣಿಗೆಯನ್ನು ವಿಪುಲವಾಗಿ ತೋರಿಸಬಲ್ಲ ಸಸ್ಯವಿದಾಗಿದೆ. ಸಾಮಾನ್ಯವಾಗಿ ಸೆಪ್ಟೆಂಬರ್ ನಲ್ಲಿ ಹೂಬಿಡುವ ಇದು ದಶಂಬರದೊಳಗೆ ಹಣ್ಣನ್ನು ಬಿಡುತ್ತದೆ.
ಸಸ್ಯಾಭಿವೃದ್ಧಿ: ಇದರ ಸಸ್ಯವನ್ನು ಬೀಜ ಮತ್ತು ಗಿಡದ ರೆಂಬೆಗಳ ತುಂಡುಗಳಿಂದ ಪಡಕೊಳ್ಳಬಹುದು. ಬೀಜವನ್ನು ಉಪಯೋಗಿಸಿ ನರ್ಸರಿಗಳಲ್ಲಿ ಗಿಡ ಮಾಡುವುದಿದ್ದಲ್ಲಿ ಜುಲೈ ಕೊನೆ ವಾರದಲ್ಲಿ ಇದಕ್ಕೆ ಸೂಕ್ತ ಸಮಯ.
ನಾಟಿ ವಿಧಾನ: ನಾಟಿ ಮಾಡುವ ಭೂಮಿಗೆ ಹೆಕ್ಟೇರೊಂದರ ಸುಮಾರು ೧೦ ಟನ್‌ಗಳಷ್ಟು ಹಟ್ಟಿಗೊಬ್ಬರವನ್ನು ಹಾಕಿ ಮಣ್ಣಿನಲ್ಲಿ ಮಿಶ್ರ ಮಾಡಬೇಕು. ಸಸಿಗಳನ್ನು ನಾಟಿ ಮಾಡುವಾಗ ೪೫ ರಿಂದ ೬೦ ಸೆಂ.ಮೀ ಅಂತರವಿಟ್ಟುಕೊಳ್ಳಬೇಕು. ನಾಟಿಯಾದ ತಕ್ಷಣ ನೀರುಣಿಸಬೇಕು.
ನೀರಾವರಿ: ನಾಟಿಯಾದ ಬಳಿಕ ಮಳೆಯಾಗದಿದ್ದಲ್ಲಿ ಕೊಯ್ಲಿಗಿಂತ ಮೊದಲು ಒಟ್ಟಾಗಿ ೯ ಬಾರಿ ನೀರುಣಿಸಬೇಕು.
ಗೊಬ್ಬರ: ಉತ್ತಮ ಇಳುವರಿಗಾಗಿ ಹೆಕ್ಟೇರೊಂದರ ಸುಮಾರು ೨ ಟನ್‌ಗಳಷ್ಟು ಹರಳು ಹಿಂಡಿ ಕೊಡುವುದು ಉಚಿತ. ಇದರೊಂದಿಗೆ ರಸಗೊಬ್ಬರವನ್ನು ಕೊಡಬಹುದು.
ಕಳೆ ನಿಯಂತ್ರಣ: ನಾಟಿ ಮಾಡಿದ ಬಳಿಕ ಆರಂಭದ ಬೆಳವಣಿಗೆ ಹಂತದಲ್ಲಿ ಕಳೆಯನ್ನು ಕಿತ್ತು ಹಾಕಬೇಕು. ಬಳಿಕ ಗಿಡ ಹೆಚ್ಚಿನ ಬೆಳವಣಿಗೆಯನ್ನು ತೋರುವುದು.
ಕೊಯ್ಲು: ಮೇ-ಜೂನ್‌ ತಿಂಗಳುಗಳಲ್ಲಿ ನಾಟಿ ಮಾಡಿದ್ದಲ್ಲಿ ಇದು ಸಪ್ಟೆಂಬರಿಗಾಗುವಾಗ ಕೊಯ್ಲಿಗೆ ಸಿದ್ಧವಾಗುವುದು. ಇದರಲ್ಲಿ ಹೂ ಬಂದಾಗ ಗಿಡದ ನಾನಾ ಭಾಗಗಳಲ್ಲಿರುವ ಔಷಧೀಯ ಗುಣ ಅತ್ಯಧಿಕ. ಸಾಮಾನ್ಯವಾಗಿ ೯೦ ರಿಂದ ೧೦೦ ದಿನಗಳಲ್ಲಿ ಕಿರಾತಕಡ್ಡಿ ಗಿಡ ಕಟಾವಿಗೆ ತಯಾರಾಗುವುದು. ಕೊಯ್ಲಿನ ಬಳಿಕ ಈ ಗಿಡವನ್ನು ನೆರಳಿನಲ್ಲಿ ಒಣಗಿಸಿ ಹುಡಿ ಮಾಡಿ ಮಾರಾಟ ಮಾಡಬಹುದು. ಈ ಒಣಗಿಸುವಿಕೆಯು ಸುಮರು ಒಂದು ವಾರ ಕಾಲ ನಡೆಯಬೇಕು. ಒಣಗಿದ ಗಿಡವನ್ನು ೧ ವರ್ಷ ಶೇಖರಿಸಿಡಬಹುದು. ಉತ್ತಮ ರೀತಿಯ ಕೃಷಿಯಲ್ಲಿ ಒಂದು ಹೆಕ್ಟೇರ್ ಪ್ರದೇಶದಲ್ಲಿ ಸರಾಸರಿ ೩.೫ ರಿಂದ ೪ ಟನ್‌ಗಳಷ್ಟು ಒಣ ಎಲೆ ಗಳಿಸಲು ಸಾಧ್ಯ.
ವೆಚ್ಚ ಮತ್ತು ಆದಾಯ: ಒಂದು ಹೆಕ್ಟೇರ್ ಕಿರಾತಕಡ್ಡಿ ವ್ಯವಸಾಯಕ್ಕೆ ತಗಲಬಹುದಾದ ವೆಚ್ಚ ಸುಮಾರು ರೂಪಾಯಿ ಹತ್ತು ಸಾವಿರ. ಗಳಿಸಬಹುದಾದ ಆದಾಯ ಸುಮಾರು ರೂಪಾಯಿ ೪೩,೦೦೦ ಒಟ್ಟಾರೆಯಾಗಿ ದೊರಕಬಹುದಾದ ಲಾಭಾಂಶ ೩೩,೦೦೦ ಗಳಾಗಿದೆ.
ಉಪಯೋಗ: ಕಿರಾತಕಡ್ಡಿಯು ಹಲವಾರು ಕಾಯಿಲೆಗಳನ್ನು ವಾಸಿ ಮಾಡುವ ಸಾಮರ್ಥ್ಯವನ್ನು ಹೊಂದಿದೆ. ಮಲೇರಿಯಾ ಜ್ವರದ ನಿರ್ಮೂಲನೆಗೆ ಇದರ ಕಷಾಯ ಉಪಯುಕ್ತ. ಕಫ, ಕೆಮ್ಮು, ಕಜ್ಜಿ, ಇಸಬು ಮುಂತಾದ ಚರ್ಮರೋಗ, ಅಜೀರ್ಣ, ಹೊಟ್ಟೆನೋವು ಇತ್ಯಾದಿಗಳ ಹತೋಟಿಗಾಗಿ ಇದನ್ನು ಔಷಧಿಯಾಗಿ ಬಳಸಲಾಗುತ್ತದೆ. ಇದು ಆಯುರ್ವೇದ ಮತ್ತು ಹೋಮಿಯೋಪತಿ ಔಷಧಗಳ ತಯಾರಿಯಲ್ಲಿ ಒಂದು ಉಪಯುಕ್ತ ಮೂಲಿಕೆಯಾಗಿದೆ.
೧೦. ಗುಗ್ಗುಲ
ಭಾಂಡ ಎಂಬ ಸಣ್ಣ ಗಿಡದಿಂದ ಸಂಗ್ರಹಿಸಲಾಗುವ ಅಂಟನ್ನು ಗುಗ್ಗುಲ ಎನ್ನುತ್ತಾರೆ. ಇದನ್ನು ಆಯುರ್ವೇದದ ಔಷಧಿಗಳಲ್ಲಿ ಒಂದು ವಿಶೇಷ ವಸ್ತುವಾಗಿ ಬಳಸಲಾಗುತ್ತದೆ.
ಇತ್ತೀಚಿನ ವರ್ಷಗಳಲ್ಲಿ ಬೇಡಿಕೆಗನುಗುಣವಾದ ಪೂರೈಕೆ ಆಗದೆ ಇರುವುದರಿಂದ ಇದರ ಮಹತ್ವ ಇನ್ನಷ್ಟು ಹೆಚ್ಚುತ್ತಿದೆ.
ಹಂಚಿಕೆ: ಈ ಸಣ್ಣ ಮರವು ಭಾರತದ ರಾಜಸ್ಥಾನ, ಗುಜರಾತು, ಮಹಾರಾಷ್ಟ್ರ, ಮಧ್ಯಪ್ರದೇಶ ಮತ್ತು ಕರ್ನಾಟಕದಲ್ಲಿ ಕಾಣ ಸಿಗುವುದು. ಇದು ಹೆಚ್ಚಾಗಿ ಮರುಭೂಮಿ ಪ್ರದೇಶಗಳಲ್ಲಿ ವ್ಯಾಪಕವಾಗಿ ಹರಡಿದೆ.
ಸಸ್ಯ ಪರಿಚಯ
‘ಕಾಮಿಪೊರಾ ವಿಗ್‌ಟೀ’ ಎಂಬ ಸಸ್ಯನಾಮವುಳ್ಳ ಈ ಗಿಡವು ಬರ್ ಸರೇಸಿಯಾ ಕುಟುಂಬಕ್ಕೆ ಸೇರಿದೆ. ಸಂಸ್ಕೃತದಲ್ಲಿ ಇದನ್ನು ಗುಗ್ಗುಳು ಎಂದು ಕರೆಯುತ್ತಾರೆ. ಈ ಸಣ್ಣ ಗಿಡವು ಸುಮಾರು ೩ ರಿಂದ ೮ ಮೀಟರ್ ಎತ್ತರಕ್ಕೆ ಬೆಳೆಯುವುದು. ಒಂದು ದಂಟಿನಲ್ಲಿ ಒಂದರಿಂದ ಮೂರು ಎಲೆಗಳುಳ್ಳ ಎರಡು ಪ್ರತ್ಯೇಕ ರೂಪದ ಹೂವುಗಳಿದ್ದು, ಅವಲ್ಲಿ ಒಂದು ಹೆಣ್ಣು ಮತ್ತಿನ್ನೊಂದು ಗಂಡು ಹೂವಾಗಿದೆ. ಇದರ ಹಣ್ಣು ಅಂಡಾಕಾರದಲ್ಲಿದೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಈ ಸಸ್ಯವನ್ನು ಮರಳು ಮಿಶ್ರಿತ ಮತ್ತು ಕಲ್ಲಿನಿಂದ ಕೂಡಿದ ಮಣ್ಣಿನಲ್ಲಿ ಬೆಳೆಸಬಹುದಾಗಿದೆ. ಇದು ವಿಶಿಷ್ಟ ಹವಾಮಾನ ಮತ್ತು ಭೂಗುಣವುಳ್ಳ ಪ್ರದೇಶದಲ್ಲಿ ಬೆಳೆಯಬಲ್ಲಂತಹ ಸಸ್ಯವಾಗಿದ್ದರೂ, ಇದನ್ನು ಇತರ ಪ್ರದೇಶಗಳಲ್ಲೂ ಬೆಳೆಸಬಹುದು. ಈ ಸಸ್ಯದ ಬೆಳವಣಿಗೆಗೆ ತೇವಾಂಶವನ್ನು ಹಿಡಿದಿಟ್ಟುಕೊಳ್ಳುವ ಮಣ್ಣು ಅತ್ಯುತ್ತಮ.
ಸಸ್ಯಾಭಿವೃದ್ಧಿ: ಹಳೆಯದಾದ ಮರದ ಕಾಂಡದಿಂದ ಇದರ ಸಸ್ಯಾಭಿವೃದ್ಧಿ ಸಾಧ್ಯ. ೧೦ ಮಿ.ಮಿ. ದಪ್ಪದ ಒಂದು ಮೀಟರ್ ಉದ್ದದ ತುಂಡನ್ನು ನರ್ಸರಿ ಗಿಡದ ತಯಾರಿಗಾಗಿ ಬಳಸಬಹುದು. ನರ್ಸರಿ ಮಡಿಯಲ್ಲಿರುವ ಪ್ರತಿ ಗಿಡಕ್ಕೆ ೫ ಕಿ.ಗ್ರಾಂ ಹಟ್ಟಿಗೊಬ್ಚರ ಮತ್ತು ೨೫ ರಿಂದ ೫೦ ಗ್ರಾಂದಷ್ಟು ಯೂರಿಯಾವನ್ನು ವಾರ್ಷಿಕವಾಗಿ ಕೊಡಬೇಕು. ನರ್ಸರಿ ಗಿಡವನ್ನು ಜೂನ್‌-ಜುಲಾಯಿ ತಿಂಗಳುಗಳಲ್ಲಿ ಮಾಡಿ ಅಲ್ಪ ಪ್ರಮಾಣದ ನೀರನ್ನು ಒದಗಿಸಬೇಕು. ೧೦ ರಿಂದ ೧೫ ದಿನಗಳಲ್ಲಿ ಜೀವ ಮೂಡಲಾರಂಭಿಸುವ ಗಿಡ ಮುಂದಿನ ೧೦ ದಿನಗಳಲ್ಲಿ ಹಸಿರಾಗುತ್ತದೆ. ಈ ಗಿಡವನ್ನು ಒಂದು ವರ್ಷದ ಬಳಿಕ ನಾಟಿ ಮಾಡಬೇಕು.
ನೀರಾವರಿ: ಸ್ವಲ್ಪ ಪ್ರಮಾಣದ ನೀರಾವರಿಯನ್ನು ಬೇಡುವ ಈ ಸಸ್ಯಕ್ಕೆ ಬೇಸಿಗೆ ಕಾಲದಲ್ಲೂ ಹದವರಿತ ನೀರಾವರಿ ಬೆಳವಣಿಗೆಗೆ ಸಾಕಾಗುವುದು.
ಕೀಟ: ಈ ಸಸ್ಯಕ್ಕೆ ಬಿಳಿ ಇರುವೆಗಳ ಕಾಟ ಜಾಸ್ತಿ. ಇದರೊಂದಿಗೆ ಎಲೆ ಕೊರೆಯುವ ಹುಳಗಳ ಭಾದೆಯೂ ಇದೆ. ಇದರ ಹತೋಟಿಗಾಗಿ ಸಸ್ಯದ ತಳಭಾಗವನ್ನು ಹಟ್ಟಿಗೊಬ್ಬರದಿಂದ ಮುಚ್ಚಬೇಕು.
ಕೊಯ್ಲು: ನಿರೀಕ್ಷಿತ ಮಟ್ಟದ ಎತ್ತರವನ್ನು ಎಂಟರಿಂದ ಹತ್ತು ವರ್ಷದಲ್ಲಿ ತಲುಪಿದಾಗ ಇದರಿಂದ ಅಂಟನ್ನು ತೊಗಟೆಯಿಂದ ತೆಗೆಯಬಹುದು. ಈ ಕೊಯ್ಲು ದಶಂಬರದಿಂದ ಮಾರ್ಚ್‌‌ನ ತನಕ ಮಾಡಬಹುದು. ಅಂಟನ್ನು ೫ ವರ್ಷಗಳ ಕಾಲ ಶೇಖರಿಸಿಡಬಹುದು.
ಇಳುವರಿ: ಒಂದು ಮರದಲ್ಲಿ ವಾರ್ಷಿಕವಾಗಿ ಸರಾಸರಿ ೫೦೦ ರಿಂದ ೮೦೦ ಗ್ರಾಂ ನಷ್ಟು ಅಂಟನ್ನು ಸಂಗ್ರಹಿಸಬಹುದು.
ವೆಚ್ಚ: ಒಂದು ಹೆಕ್ಟೇರ್ ಭಾಂಡ ಕೃಷಿಗೆ ತಗಲುವ ಒಟ್ಟು ವೆಚ್ಚ ಸುಮಾರು ಎರಡೂವರೆ ಲಕ್ಷ ರೂಪಾಯಿಗಳು. ಒಂದು ಕಿಲೋಗ್ರಾಂ ಗುಗ್ಗುಲಕ್ಕೆ ಮಾರುಕಟ್ಟೆಯಲ್ಲಿ ಲಭಿಸಬಹುದಾದ ಬೆಲೆ ರೂಪಾಯಿ ೬೫ ರಿಂದ ೮೫ ಆಗಿದೆ.
ಮಾರುಕಟ್ಟೆ: ಭಾರತದಲ್ಲಿ ಗುಗ್ಗುಲಕ್ಕೆ ಹೆಚ್ಚಿನ ಬೇಡಿಕೆಯಿದ್ದು ಆಂತರಿಕ ಉತ್ಪಾದನೆ ಬೇಡಿಕೆಗೆ ಅನುಗುಣವಾಗಿಲ್ಲದ ಕಾರಣ ದೇಶವಿಂದು ಪಾಕಿಸ್ಥಾನ ಮತ್ತಿತರ ಏಶ್ಯಾದ ರಾಷ್ಟ್ರಗಳಿಂದ ಇದನ್ನು ಆಮದು ಮಾಡಿಕೊಳ್ಳುತ್ತಿದೆ.
ಉಪಯೋಗ: ಇದನ್ನು ಕೊಲೆಸ್ಟರಲ್‌ ಮತ್ತು ಊತನಿವಾರಕವಾಗಿ ಔಷಧಿಗಳಲ್ಲಿ ಉಇಪಯೋಗಿಸಲಾಗುತ್ತಿದೆ. ಇದು ಹೃದಯ ಸಂಬಂಧಿ ರೋಗಗಳ ನಿವಾರಣೆಗೆ ಒಂದು ಅತ್ಯಮೂಲ್ಯ ಮೂಲದ್ರವ್ಯವಾಗಿದೆ. ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಟ್ಟದಲ್ಲಿ ಹೃದ್ರೋಗಿಗಳ ಪ್ರಮಾಣ ಹೆಚ್ಚುತ್ತಿರುವ ಈ ಕಾಲದಲ್ಲಿ ಗುಗ್ಗುಲಕ್ಕೆ ಮುಂದಿನ ದಿನಗಳಲ್ಲಿ ಹೆಚ್ಚಿನ ಬೇಡಿಕೆ ಬರಬಹುದಾಗಿದೆ.
***


ಅಗ್ನಿಶಿಖಾ, ಅತಿಮಧುರ, ಅಮೃತಬಳ್ಳಿ, ಅಶೋಕ, ಅಶ್ವಗಂಧ
೧. ಅಗ್ನಿಶಿಖಾ

ಅಗ್ನಿಶಿಖಾದ ಗಡ್ಡೆಯನ್ನು ಬಾಹ್ಯೋಪಯೋಗಿ ಔಷಧಿಯ ತಯಾರಿಕೆಗಾಗಿ ಉಪಯೋಗಿಸಲಾಗುತ್ತದೆ. ಇದರ ಗಡ್ಡೆ ವಿಷಗುಣವುಳ್ಳದ್ದಾಗಿದೆ. ಮಳೆಗಾಲ ಆರಂಭಗೊಂಡಾಗ ಅರಣ್ಯ ಪ್ರದೇಶ, ಪೊದರು ಪ್ರದೇಶ ಇತ್ಯಾದಿಗಳಲ್ಲಿ ಸಾಮಾನ್ಯವಾಗಿ ಕಂಢು ಬರುವ ಈ ಸಸ್ಯದ ಬೇರು ಯಾ ಗಡ್ಡೆಯನ್ನು ವಿಷಜಂತುಗಳು ಕಡಿದಾಗ ಲೇಪನಕ್ಕಾಗಿ ಬಳಸುವುದು ವಾಡಿಕೆ. ಇದರೊಂದಿಗೆ ಕುಕಷ್ಠ, ಗೊನ್ಹೋರಿಯಾ ಇತ್ಯಾದಿ ರೋಗಗಳ ಶಮನಕ್ಕಾಗಿ ಉಪಯುಕ್ತ.
ಸಸ್ಯ ಪರಿಚಯ
‘ಗ್ಲೋರಿಯೋಸ ಸುಪರ್ಬ್’ ಎಂಬುದು ಇದರ ವೈಜ್ಞಾನಿಕ ಹೆಸರು. ಇದು ಲಿಲಿಯೇಸಿ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಇದನ್ನು ಅಗ್ನಿಶಿಖಾ, ಗೌರಿಹೂ, ಅಕ್ಕತಂಗಿ, ನೆಲಗುಲಿಕ, ಲಾಂಗುಲಿಕ, ಮಲಬಾರ್ ಗ್ಲೊರಿಲಿಲ್ಲಿ, ಕೋಳಿಕಟುಕನ ಗಡ್ಡೆ, ಕಾಲಿಹರಿ ಇತ್ಯಾದಿ ಹೆಸರುಗಳಿಂದ ಕರೆಯುತ್ತಾರೆ. ಇದು ನೇರವಾಗಿ ಬೆಳೆಯುವ ಪರ್ಯಾಯವಾಗಿ ಜೋಡಣೆ ಹೊಂದಿರುವ ಎಲೆಗಳಿರುವ ಸಸ್ಯ. ಇದರ ಹೂವು ಕೊಂಬೆಯ ತುದಿಯ ಎಲೆಯ ಕಂಕುಳದಲ್ಲಿದ್ದು ಕೆಂಪು ಮಿಶ್ರಿತ ಹಳದಿ ಬಣ್ಣದ್ದಾಗಿದೆ. ಸಾಮಾನ್ಯವಾಗಿ ಅಗೋಸ್ಟು ತಿಂಗಳಲ್ಲಿ ಹೂ ಬಿಡುವ ಇದು ನೋಡುಗರನ್ನು ಆಕರ್ಷಿಸುತ್ತದೆ. ಇದರ ತಳಭಾಗದಲ್ಲಿರು (ಮಣ್ಣೊನೊಳಗೆ) ಗಡ್ಡೆ ಔಷಧೀಯ ಗುಣಗಳನ್ನು ಹೊಂದಿರುತ್ತದೆ.

ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಭಾರತದಾದ್ಯಂತ ಬೆಳೆಯಬಲ್ಲ ಸಸ್ಯವಿದಾಗಿದೆ. ಕೆಂಪು ಮಿಶ್ರಿತ ಮರಳು ಮಣ್ಣು ಇದರ ಕೃಷಿಗೆ ಯೋಗ್ಯ. ನೀರು ಇಳಿದು ಹೋಗುವ ವ್ಯವಸ್ಥೆಯಿರುವಲ್ಲಿ ಇದು ಉತ್ತಮವಾಗಿ ಬೆಳೆಯಬಲ್ಲದು. ಇದರ ಬೆಳವಣಿಗೆಗೆ ಬಿಸಿಲು ಇಲ್ಲವೆ ಉಷ್ಣ ಹವೆ ಅಗತ್ಯ.
ಸಸ್ಯಾಭಿವೃದ್ಧಿ: ಅಗ್ನಿಶಿಖಾದ ಸಸ್ಯಾಭಿವೃದ್ಧಿ ಇದರ ಬೀಜ ಮತ್ತು ಕಾಂಡಗಳಿಂದ ಸಾಧ್ಯ. ಇದರ ಕಾಂಡಗಳನ್ನು ಮಳೆಗಾಲದಲ್ಲಿ ನರ್ಸರಿ ಮಡಿಗಳಲ್ಲಿ ನಾಟಿ ಮಾಡಿ ಸಸ್ಯಗಳನ್ನು ಪಡೆದುಕೊಳ್ಳಬಹುದು.
ನಾಟಿ ವಿಧಾನ: ನರ್ಸರಿ ಮಡಿಗಳಿಂದ ತೆಗೆದ ಸಸ್ಯವನ್ನು ೬೦X ೬೦ ಸೆಂ.ಮೀ. ಅಂತರದ ಮಡಿಗಳಲ್ಲಿ ಮಳೆಗಾಲದಲ್ಲಿ ನಾಟಿಮಾಡಬೇಕು. ಸಸ್ಯವನ್ನು ಆಧಾರಕಂಬಕ್ಕೆ ಕಟ್ಟಬೇಕು. ಒಂದು ಎಕ್ರೆ ಭೂಮಿಗೆ ಸುಮಾರು ೧೭,೦೦೦ ಸಸಿಗಳು ಬೇಕಾಗಬಹುದು. ಕೃಷಿ ಭೂಮಿಯಲ್ಲಿ ಕಂಡು ಬರಬಹುದಾದ ಕಳೆಗಳನ್ನು ಆಗಾಗ ಕೀಳುತ್ತಿದ್ದಲ್ಲಿ ಅಗ್ನಿಶಿಖಾ ಶೀಘ್ರ ಬೆಳವಣಿಗೆಯನ್ನು ತೋರಿಸಬಲ್ಲದು.
ಗೊಬ್ಬರ: ಒಂದು ಎಕ್ರೆ ಕೃಷಿ ಭೂಮಿಗೆ ಸುಮಾರು ೬ ಟನ್‌ಗಳಷ್ಟು ಕಾಂಪೋಸ್ಟು ಅಥವಾ ಹಟ್ಟಿ ಗೊಬ್ಬರ ಕೊಡಬೇಕು. ಇದು ಭೂಮಿಯ ಉಳುಮೆ ಮಾಡುವಾಗ ಕೊಟ್ಟಲ್ಲಿ ಉತ್ತಮ. ನಾಟಿಯಾದ ಬಳಿಕ ರಸಗೊಬ್ಬರ ಕೊಟ್ಟಲ್ಲಿ ಬೆಳವಣಿಗೆ ಅಧಿಕಗೊಳ್ಳಲು ಸಾಧ್ಯ.
ನೀರಾವರಿ: ಮಳೆಗಾಲದ ಬೆಳೆಯಿದಾಗಿದ್ದರೂ ಅಗತ್ಯಕ್ಕನುಗುಣವಾಗಿ ನೀರು ಹಾಯಿಸುವುದು ಅಗತ್ಯ.
ಕೊಯ್ಲು: ನಾಟಿ ಮಾಡಿದ ೬ ತಿಂಗಳುಗಳಲ್ಲಿ ಇದರ ಹಣ್ಣುಗಳ ಕೊಯ್ಲು ಮಾಡಬಹುದು. ಸಂಗ್ರಹಿಸಿದ ಹಣ್ಣುಗಳನ್ನು  ೧೦ ರಿಂದ ೧೫ ದಿನಗಳ ಕಾಲ ನೆರಳಿನಲ್ಲಿ ಒಣಗಿಸಬೇಕು. ಇದರ ಗಡ್ಡೆಗಳನ್ನು ೬ ವರ್ಷಗಳ ನಂತರ ಹೊರತೆಗೆಯಬೇಕು. ಈ ಗಡ್ಡೆಯನ್ನು ಸಣ್ಣ ಸಣ್ಣ ತುಂಡುಗಳನ್ನಾಗಿ ಮಾಡಿ ನೆರಳಲ್ಲಿ ಒಣಗಿಸಿಡಬೇಕು. ಈ ರೀತಿ ಸರಿಯಾಗಿ ಒಣಗಿಸಿದ ಗಡ್ಡೆಯನ್ನು ೨ ವರ್ಷಗಳ ಕಾಲ ಶೇಖರಿಸಿಡಬಹುದಾಗಿದೆ.
ಇಳುವರಿ: ಒಂದು ಎಕ್ರೆ ಅಗ್ನಿಶಿಖಾ ಕೃಷಿಯಿಂದ ವಾರ್ಷಿಕವಾಗಿ ಸುಮಾರು ೧೨೨ ಕಿ.ಗ್ರಾಂ. ಬೀಜಗಳನ್ನು ಸಂಗ್ರಹಿಸಬಹುದು. ಆರು ವರ್ಷಗಳ ಬಳಿಕ ಅದರಿಂದ ಪಡೆಯಬಹುದಾದ ಗಡ್ಡೆಯ ಪ್ರಮಾಣ ಸುಮಾರು ೧.೨೨ ಟನ್‌ಗಳಷ್ಟಾಗಬಹುದು.
ಆದಾಯ: ಅಗ್ನಿಶಿಖಾದ ೫ ವರ್ಷಗಳ ಕೃಷಿಗೆ ಸುಮಾರು ೬೦ ಸಾವಿರ ರೂಪಾಯಿಗಳ ಅಗತ್ಯವಿದ್ದು (ಎಕ್ರೆಯೊಂದರ) ಉತ್ತಮ ಇಳುವರಿ ದೊರಕಿದಲ್ಲಿ ಗಳಿಸಬಹುದಾದ ಆದಾಯ ಸುಮಾರು ಒಂದುವರೆ ಲಕ್ಷಕ್ಕಿಂದಲೂ ಅಧಿಕ.
ಅಗ್ನಿಶಿಖಾದ ಉಪಯೋಗ: ಇದನ್ನು ವಿಷಕೀಟ, ಚೇಳು, ಹಾವು ಇತ್ಯಾದಿಗಳು ಕಡಿದಾಗ ಲೇಪನಕ್ಕಾಗಿ ಬಳಸುತ್ತಾರೆ. ಶುದ್ಧಗೊಳಿಸಿದ ನಿಗದಿಪಡಿಸಿದ ಗಡ್ಡೆಯ ಸೇವನೆಯಿಂದ ನಾಗರಹಾವಿನ ವಿಷ ಇಳಿಮುಖವಾಗುವುದು.



೨. ಅತಿಮಧುರ
ಅತಿಮಧುರ ಚೀನಾದ ಪಶ್ಚಿಮ ಪ್ರದೇಶ, ಏಶ್ಯಾದ ಕೆಲವು ಭಾಗಗಳು, ರಶ್ಯಾ, ಅಫಘಾನಿಸ್ಥಾನ, ದಕ್ಷಿಣ ಯುರೋಪು, ಭಾರತದ ಪಂಜಾಬು, ಹಿಮಾಲಯ  ಮುಂತಾದೆಡೆ ಬೆಳೆಯುತ್ತಿದೆ. ಇದರ ವಾಣಿಜ್ಯ ರೀತಿಯ ವ್ಯವಸಾಯವಿಂದು ಹರ್ಯಾನ, ಗುಜರಾತು, ಆಂಧ್ರ ಪ್ರದೇಶಗಳಲ್ಲಿ ಕಾಣಸಿಗುವುದು.
ಸಸ್ಯಪರಿಚಯ
ವೈಜ್ಞಾನಿಕವಾಗಿ ‘ಗ್ಲೈಸೈರಿಜಾ ಗ್ಲಬ್ರಾ’ ವೆಂದು ಕರೆಯಲ್ಪಡುವ ಅತಿಮಧುರ ಫೆಬೇಸಿಯಾ ಕುಟುಂಬಕ್ಕೆ ಸೇರಿದೆ. ಇದು ಸುಮಾರು ೧ ಮೀಟರು ಎತ್ತರಕ್ಕೆ ಬೆಳೆಯುವ ಕುರುಚಲು ಗಿಡ. ಇದರಲ್ಲಿ ಒಂದೇ ಪತ್ರದಲ್ಲಿ ಸಾಲುಸಾಲಾಗಿರುವ ಎಲೆಗಳಿವೆ. ಇದು ೨ ರಿಂದ ಮೂರು ವರ್ಷಗಳಲ್ಲಿ ನಸು ನೀಲಿ ಬಣ್ಣದ ಹೂವನ್ನು ಬಿಡುವುದು. ಇದರ ಹಣ್ನಿನ ಕೋಡು ಸುಮಾರು ೨.೫ ಸೆಂ.ಮೀ. ಉದ್ದವಾಗಿದ್ದುಇ ಇದರೊಳಗೆ ೨ ರಿಂದ ೫ ಬೀಜಗಳಿವೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಸ್ವಾಭಾವಿಕವಾಗಿ ಇದು ಅರಣ್ಯ ಪ್ರದೇಶದ ಫಲವತ್ತಾದ ಮಣ್ಣಿನಲ್ಲಿ ಕಾಣ ಸಿಗುವುದು. ಇದರ ಕೃಷಿಗೆ ಹಗುರವಾದ ಸಡಿಲ ಮತ್ತು ಲವಣಯುಕ್ತ ಮಣ್ಣು ಸೂಕ್ತ.
ಸಸ್ಯಾಭಿವೃದ್ಧಿ ಮತ್ತು ಕೃಷಿ ಭೂಮಿ ತಯಾರಿ: ಅತಿಮಧುರ ಹೆಚ್ಚು ಕಾಲ ಬಾಳಬಲ್ಲ ಬೆಳೆ. ಈ ದೃಷ್ಟಿಯಿಂದ ಕೃಷಿ ಭೂಮಿಯನ್ನು ನೀರು ನಿಲ್ಲದಂತೆ ಮಾಡಲು ಸರಿಯಾಗಿ ಉಳುಮೆ ಮಾಡಬೇಕು. ಸಸ್ಯಾಭಿವೃದ್ಧಿಗಾಗಿ ೧೦ ರಿಂದ ೧೫ ಸೆಂ.ಮೀ. ಉದ್ದದ ಇದರ ಬೇರಿನ ತುಂಡುಗಳನ್ನು ಬಳಸಬೇಕು. ಈ ತುಂಡುಗಳನ್ನು ೯೦x೪೫ ಸೆಂ.ಮೀ. ಅಂತರದಲ್ಲಿ ನಾಟಿ ಮಾಡಬೇಕಲು. ಈ ತುಂಡುಗಳ ೬ ರಿಂದ ೮ ಸೆಂ.ಮೀ. ಭಾಗ ಮಣ್ಣಿನಡಿಯ್ಲಿ ಹೂತಿಡಬೇಕು. ಒಂದು ಎಕ್ರೆ ಕೃಷಿ ಭೂಮಿಗೆ ಸುಮರು ೧೨೦ ರಿಂದ ೧೨೫ ಕಿ.ಗ್ರಾಂ ನಷ್ಟು ಹಸಿ ಬೇರಿನ ತುಂಡುಗಳು ಬೇಕಾಗಬಹುದು. ನಾಟಿಯಾದ ೧೫ ರಿಂದ ೨೫ ದಿನಗಳಲ್ಲಿ ಇವು ಚಿಗುರಲಾರಂಭಿಸುವುದು. ಫೆಬ್ರವರಿ -ಮಾರ್ಚ್‌ ಅಥವಾ ಜುಲಾಯಿ-ಅಗೋಸ್ಟು ಇದರ ನಾಟಿಗೆ ಸಕಾಲ.
ಗೊಬ್ಬರ: ಭೂಮಿಯ ಉಳುವೆ ಕಾಲದಲ್ಲಿ ಸುಮರು ೮ ಟನ್‌ ಗಳಷ್ಟು ಹಟ್ಟಿಗೊಬ್ಬರ ಕೊಟ್ಟು ಮಿಶ್ರ ಮಾಡಬೇಕು.
ನೀರಾವರಿ: ನಾಟಿಯಾದ ತಕ್ಷಣ ಸಣ್ಣ ಪ್ರಮಾಣದ ನೀರಾವರಿ ಅಗತ್ಯ. ಬೇರು ಚಿಗುರೊಡೆಯುವ ತನಕ ಇದು ಮುಂದುವರಿಯಬೇಕು. ಬೇಸಿಗೆ ಕಾಲದಲ್ಲಿ ಕನಿಷ್ಟ ತಿಂಗಳಿಗೊಮ್ಮೆ ನೀರಾವರಿ ಆಗುತ್ತಿರಬೇಕು. ನೀರಾವರಿಯಾಗುತ್ತಿರುವಾಗ ನೀರು ಬಸಿದು ಹೋಗುವಂತಿರಬೇಕು. ನೀರು ನಿಂತಲ್ಲಿ ರೋಗಗಳು ಕಂಡು ಬರಲು ಸಾಧ್ಯ.
ಕೀಟ ಮತ್ತು ರೋಗ: ಎಲೆ ಕೊರೆಯುವ ಹುಳ, ಬೇರು ಕೊರೆಯುವ ಕೀಟ ಇತ್ಯಾದಿಗಳ ಹತೋಟಿಗಾಗಿ ಅಲ್ಡ್ರನ್‌ ಅಥವಾ ಕ್ಲೋರೋಡೇನ್‌ನ ಶೇಕಡಾ ೫ ರ ಹುಡಿಯನ್ನು ಒಂದು ಎಕ್ರೆಗೆ ಸುಮಾರು ೧೦ ಕಿಲೋದಷ್ಟನ್ನು ಉಪಯೋಗಿಸಬಹುದು.
ಕೊಯ್ಲು: ಇದರ ಬೇರನ್ನು ತೆಗೆಯಲು ಈ ಗಿಡಕ್ಕೆ ಕನಿಷ್ಠ ೨ ವರ್ಷಗಳಾದರೂ ಆಗಬೇಕು. ಉತ್ತಮ ಗುಣಮಟ್ಟದ ಬೇರಿಗಾಗಿ ಹೂ ಬಿಡುವ ಭಾಗವನ್ನು ಆಗಾಗ ಚಿವುಟಿ ತೆಗೆಯಬೇಕು. ಮಳೆಗಾಲದ ಅಂತ್ಯಕ್ಕಾಗುವಾಗ ಇದರ ಕೊಯ್ಲಿಗೆ ಸೂಕ್ತ ಸಮಯ. ಕೊಯ್ಲು ಮಾಡಿದ ಬೇರನ್ನು ಶುಚಿಗೊಳಿಸಿ ೨೦ ಸೆಂ.ಮೀ. ಉದ್ದದ ತುಂಡುಗಳನ್ನಾಗಿ ಮಾಡಿ ಸೂರ್ಯನ ಶಾಖ ಮತ್ತು ನೆರಳಲ್ಲಿ ದಿನಕ್ಕೊಂದು ಬಾರಿ ಬದಲಿಸುತ್ತಾ ಒಣಗಿಸಬೇಕು. ಇದನ್ನು ಕನಿಷ್ಟ ೩ ದಿನಗಳ ಕಾಲ ಬಿಸಿಲಲ್ಲಿ ಮತ್ತು ೧೫ ದಿನಗಳ ಕಾಲ ನೆರಳಲ್ಲಿ ಒಣಗಿಸಿಟ್ಟು ಬಳಿಕ ಪ್ಲಾಸ್ಟಿಕ್‌ ಚೀಲಗಳಲ್ಲಿ ತುಂಬಿಸಿಡಬೇಕು. ಹೀಗಿಟ್ಟಲ್ಲಿ ಇದನ್ನು ೨ ವರ್ಷಗಳ ಕಾಲ ಶೇಖರಿಸಿಡಲು ಸಾಧ್ಯ ಇದರ ಇಳುವರಿ ಪ್ರದೇಶದಿಂದ ಪ್ರದೇಶಕ್ಕೆ ಬೇರೆ ಬೇರೆಯಾಗಿದ್ದು, ಹರ್ಯಾನದಲ್ಲಿ ಎಕ್ರೆಯೊಂದರ ಸುಮಾರು ೩೦ ಟನ್‌, ಗುಜರಾತಿನಲ್ಲಿ ಇದು ೮ ಟನ್‌ಗಳಷ್ಟಾಗಿರುತ್ತದೆ.
ಪ್ರಕೃತ ಭಾರತ ಇದನ್ನು ಆಮದು ಮಾಡಿಕೊಳ್ಳುತ್ತಿದ್ದು ಈ ದೃಷ್ಟಿಯಿಂದ ಇದರ ವ್ಯವಸಾಯಕ್ಕೆ ನಮ್ಮಲ್ಲಿ ವಿಪುಲ ಅವಕಾಶಗಳಿವೆ. ಈ ಕೃಷಿಯ ಬಗ್ಗೆ ಹರ್ಯಾನ ಕೃಷಿ ವಿಶ್ವವಿದ್ಯಾಲಯದಲ್ಲಿ ಅಗತ್ಯ ಮಾಹಿತಿಗಳು ಲಭ್ಯ.
ಉಪಯೋಗ: ಇದನ್ನು ಶೀತ, ಪಿತ್ತ, ಕ್ಷಯ, ವಿಷ, ವಾಂತಿ, ಕೆಮ್ಮು ಇತ್ಯಾದಿ ರೋಗಗಳ ನಿವಾರಣೆಯಲ್ಲಿ ಬಳಸಲಾಗುತ್ತಿದೆ.
೩. ಅಮೃತಬಳ್ಳಿ

ಅಮೃತಬಳ್ಳಿಯನ್ನು ಚರಕಸಂಹಿತದಲ್ಲಿ ಸಕಲರೋಗ ನಿವಾರಕ, ಆಯುಷ್ಯವೃದ್ಧಿ ಇತ್ಯಾದಿಗುಣಗಳುಳ್ಳ ಒಂದು ಉಪಯುಕ್ತ ಗಿಡಮೂಲಿಕೆ ಎನ್ನಲಾಗಿದೆ. ಭಾವ ಪ್ರಕಾಶದ ಪ್ರಕಾರ ಅಮೃತದಿಂದ ಅಮೃತಬಳ್ಳಿ ಹುಟ್ಟಿತ್ತು. ಅಮೃತಬಳ್ಳಿ, ಎಲೆ ಇವೆಲ್ಲಾ ಔಷಧೀಯ ಗುಣಗಳನ್ನು ಹೊಂದಿವೆ. ಇದರ ರುಚಿ ಕಹಿ ಮತ್ತು ಒಗರು. ಇದರ ಸೇವನೆಯಿಂದ ದೇಹಕ್ಕೆ ವಿಶಿಷ್ಠ ಬಲ ಬರುವುದು. ಭಾರತದಾದ್ಯಂತ ಉಷ್ಣವಲಯದ ಹಸಿರು ಪ್ರದೇಶಗಳಲ್ಲಿ ಕಂಡು ಬರುವ ಬಳ್ಳಿಯಿದು. ನಮ್ಮ ನೆರೆಯ ರಾಷ್ಟ್ರಗಳಾದ ಶ್ರೀಲಂಕಾ, ಮಾಯಿನಮಾರ್ ಗಳಲ್ಲೂ ಇದು ಬೆಳೆಯುತ್ತದೆ.
ಸಸ್ಯ ಪರಿಚಯ: ವೈಜ್ಞಾನಿಕವಾಗಿ ಇದನ್ನು ‘ಟಿನೊಸ್ಪೊರ ಕಾರ್ಡಿಪೋಲಿಯಾ’ ಎಂದು ಹೆಸರಿಸಲಾಗಿದೆ. ಅಮೃತಬಳ್ಳಿ ಮೆನಿಸ್ಟರ್ಮೇಸಿ ಕುಟುಂಬಕ್ಕೆ ಸೇರಿದ್ದು, ಇದನ್ನಿಂದು ಗಡೂಚಿ. ಗುಡಿಚ. ಗಿಲೆಯಿ, ಮಧುಪರ್ಣಿ ಇತ್ಯಾದಿಗಳಾಗಿ ಕರೆಯಲಾಗುತ್ತದೆ. ಅಮೃತಬಳ್ಳಿ ಉದ್ದವಾಗಿ ಮರಕ್ಕೆ ಹಬ್ಬಿಕೊಂಡು ಬೆಳೆಯುವ ಸಸ್ಯ. ಇದರ ಎಲೆಯು ಹೃದಯಾಕಾರದಲ್ಲಿದ್ದು, ತೊಗಟೆ ಬೂದು ಮತ್ತು ಹಳದಿ ಮಿಶ್ರಿತ ಬಿಳಿ ಬಣ್ಣದ್ದಾಗಿದೆ. ಮಳೆಗಾಲದಲ್ಲಿ ಹೂವನ್ನು ಬಿಡುವ ಈ ಬಳ್ಳಿ ಚಳಿಗಾಲಕ್ಕಾಗುವಾಗ ಇದರ ದುಂಡನೆಯ ಕಾಯಿಗಳು ಕೆಂಪು ಹಣ್ಣುಗಳನ್ನು ನೀಡುವುದು.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಎಲ್ಲಾ ರೀತಿಯ ಹವಾಗುಣ ಮತ್ತು ಮಣ್ಣಿನಲ್ಲಿ ಇದರ ಕೃಷಿ ಸಾಧ್ಯ. ಎಲ್ಲಾ ಋತುಗಳಲ್ಲೂ ಬೆಳೆಸಬಹುದಾದ ಸಸ್ಯವಿದಾಗಿದೆ.
ಸಸ್ಯಾಭಿವೃದ್ಧಿ: ಮಳೆಗಾಲದ ಆರಂಭಕ್ಕೆ ಸ್ವಲ್ಪ ಮುನ್ನ ಅಂದರೆ ಮೇ-ಜೂನ್‌ ತಿಂಗಳುಗಳಲ್ಲಿ  ಸುಮಾರು ೬ ಅಂಗುಲ ಉದ್ದದ ಕಾಂಡ ಯಾ ಬಳ್ಳಿಯನ್ನು ಬೇವು, ಓಟೆ ಹುಳಿ, ಮಾವು ಇತ್ಯಾದಿ ಗಿಡ ಮರಗಳಿಗೆ ಆಧಾರವಾಗಿ ನಾಟಿ ಮಾಡುವುದು ಸೂಕ್ತ. ಆರಂಭದ ಹಂತದಲ್ಲಿ ಇದಕ್ಕೆ ಬರಬಹುದಾದ ಕಳೆಯನ್ನು ಕಿತ್ತು ಹಾಕಬೇಕು. ಸಸ್ಯಾಭಿವೃದ್ಧಿ ಸಮಯದಲ್ಲಿ ನೀರು ಮತ್ತು ಹಟ್ಟಿ ಗೊಬ್ಬರ ಆಗಾಗ ಕೊಡುತ್ತಿರಬೇಕು.
ಗೊಬ್ಬರ: ಕಾಂಪೋಸ್ಟು ಅಥವಾ ಹಟ್ಟಿಗೊಬ್ಬರ ಅಗತ್ಯಕ್ಕನುಗುಣವಾಗಿ ಕೊಡುತ್ತಿರಬೇಕು.
ನೀರಾವರಿ: ವಾರಕ್ಕೊಮ್ಮೆ ಇಲ್ಲವೆ ಹದಿನೈದು ದಿನಗಳಿಗೊಮ್ಮೆ ನೀರುಣಿಸುತ್ತಿರಬೇಕು.
ಕೊಯ್ಲು: ನಾಟಿ ಮಾಡಿದ ೩ ರಿಂದ ೪ ತಿಂಗಳಾದ ಬಳಿಕ ಸರಿಯಾದ ಬೆಳವಣಿಗೆಯನ್ನು ಸಾಧಿಸಿದ ಎಲೆ ಮತ್ತು ಬೇರನ್ನು ಸಂಗ್ರಹಿಸಿ ಅವನ್ನು ಸಣ್ಣ ಸಣ್ಣ ತುಂಡುಗಳನ್ನಾಗಿ ಮಾಡಿ ಬಿಸಿಲಿನಲ್ಲಿ ಒಣಗಿಸಿಡಬೇಕು. ಒಣಗಿದ ಬೇರು ಯಾ ಕಾಂಡವನ್ನು ಆರು ತಿಂಗಳುಗಳ ಕಾಲ ಶೇಖರಿಸಿಡಬಹುದಾಗಿದೆ.
ಇಳುವರಿ: ಒಂದು ಎಕ್ರೆ ಅಮೃತಬಳ್ಳಿ ಕೃಷಿಯಿಂದ ಅಂದಾಜು ಸರಾಸರಿ ೪ ಕ್ವಿಂಟಾಲ್‌ ಇಳುವರಿ ಸಾಧ್ಯ. ಒಂದು ಕಿ.ಗ್ರಾಂ ಒಣ ಬೇರಿಗೆ ಮಾರುಕಟ್ಟೆಯಲ್ಲಿ ಸುಮಾರು ರೂಪಾಯಿ ೧೫ ರಿಂದ ೨೦ರ ಬೆಲೆ ದೊರಕಬಹುದು.
ಉಪಯೋಗ: ವಾತ, ಪಿತ್ತ, ಕಫ, ಕಾಮಲೆ, ಅತಿಸಾರ, ಹೃದಯ ದೌರ್ಬಲ್ಯ, ಮಧುಮೇಹ ಜ್ವರ ಇತ್ಯಾದಿರೋಗಗಳ ನಿವಾರಣೆಯಲ್ಲಿ ಇದರ ಔಷಧ ಬಳಕೆಯಾಗುವುದು. ಇದರಿಂದ ತಯಾರಿಸಲ್ಪಟ್ಟ ಔಷಧಗಳಾದ ಅಮೃತಾರಿಷ್ಟ, ಗಡೂಚಿ ಲೇಹ, ಗುಚ್ಯಾದಿ ಚೂರ್ಣ, ಗಡುಚಿ ತೈಲ ಮಾರುಕಟ್ಟೆಯಲ್ಲಿ ಲಭ್ಯ.
೪. ಅಶೋಕ
ಪ್ರಕೃತ ಅಶೋಕ ಮರ ಅತ್ಯಂತ ವಿರಳವಾಗಿ ಕಾಣಸಿಗುವುದು. ಇದರ ತೊಗಟೆ, ಬೀಜ ಮತ್ತು ಹೂಗಳು ಆಯುರ್ವೇದ, ಸಿದ್ಧ, ಯುನಾನಿ ಮತ್ತು ಹೋಮಿಯೋಪತಿ ಔಷಧಿಗಳ ತಯಾರಿಕೆಯಲ್ಲಿ ಬಳಕೆಯಾಗುತ್ತಿದೆ. ಅಶೋಕ ವೃಕ್ಷ ಹಿಂದುಗಳಿಗೆ ಪವಿತ್ರವಾದದ್ದು, ಅಶೋಕವೆಂದರೆ ಶೋಕವನ್ನು ದೂರಮಾಡುವ ಸಾಮರ್ಥ್ಯವುಳ್ಳದ್ದೆಂಬುದಾಗಿದೆ. ಉತ್ತರ ಭಾರತದಲ್ಲಿ ಇದನ್ನು ಪ್ರೇಮದ ಸಂಕೇತವಾಗಿ ಗಣನೆಗೆ ತೆಗೆದುಕೊಳ್ಳುತ್ತಾಋಎ.
ಸಸ್ಯ ಪರಿಚಯ
ಸಸ್ಯ ಶಾಸ್ತ್ರೀಯವಾಗಿ ಇದನ್ನು ‘ಸರಾಕ ಅಶೋಕ’ ವೆಂದು ಕರೆಯಲಾಗುತ್ತದೆ. ಇದು ಫಾಬೇಸಿಯಾ ಕುಟುಂಬಕ್ಕೆ ಸೇರಿದೆ. ಇದೊಂದು ಮಧ್ಯಮ ಗಾತ್ರದ ಸದಾ ಹಸಿರಿನಿಂದ ಕೂಡಿದ ಮರವಾಗಿದೆ. ಇದರ ಮರದಲ್ಲಿ ರೆಂಬೆಗಳಿದ್ದು, ಎಲೆಗಳು ಸುಮಾರು ೧೫ ಸೆಂ.ಮೀ. ಉದ್ದವಾಗಿದೆ. ಸುವಾಸನೆಯುಳ್ಳ ಇದರ ಹೂವುಗಳು ಹಳದಿ ಬಣ್ಣದಿಂದ ಕಿತ್ತಳೆ ಬಣ್ಣಕ್ಕೆ ತಿರುಗಿ ಕೊನೆಗೆ ಕೆಂಬಣ್ಣದ್ದಾಗಿರುತ್ತದೆ. ಅಶೋಕಕ್ಕೆ ಸಂಸ್ಕೃತದಲ್ಲಿ ಅಂಗನಪ್ರಿಯ, ಗಂಧಪುಷ್ಪ ಎಂಬುದಾಗಿ ಹೆಸರುಗಳಿವೆ. ಈ ಮರವು ಸುಮಾರು ೬ ರಿಂದ ೯ ಮೀಟರ್ ಗಳಷ್ಟು ಎತ್ತರಕ್ಕೆ ಬೆಳೆಯುವುದು. ಈ ಮರಗಳನ್ನಿಂದು ಭಾರತದ ಪೂರ್ವ ಹಿಮಾಲಯ, ಕಾಶಿ, ಗಾರೋ ಮತ್ತು ಲುಶಾಯಿ ಪರ್ವತ ಪ್ರದೇಶ, ಪಶ್ಚಿಮ ಬಂಗಾಳ, ಕೇರಳ ಮತ್ತು ಕರ್ನಾಟಕದ ಮಲೆನಾಡು ಪ್ರದೇಶಗಳಲ್ಲಿ ಕಾಣಬಹುದು.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಉಸುಕು ಮಿಶ್ರಿತ ಮಣ್ಣಿನಿಂದ ಕುಡಿದ ಕಪ್ಪು ಮಣ್ಣು ಮತ್ತು ಸಾರಜನಕದಂಶ ಅಧಿಕವಿರುವ ಮಣ್ಣಿನಲ್ಲಿ ಇದರ ಕೃಷಿ ಸಾಧ್ಯ. ಇದು ನೆರಳು ಮತ್ತು ತೇವಾಂಶವನ್ನು ಹೆಚ್ಚಾಗಿ ಬಯಸುತ್ತದೆ. ಅಧಿಕ ಉಷ್ಣಾಂಶವನ್ನು ತಾಳಿ ಕೊಳ್ಳುವ ಸಾಮರ್ಥ್ಯ ಇದಕ್ಕಿಇಲ್ಲ.
ಸಸ್ಯಾಭಿವೃದ್ಧಿ: ಬೀಜ ಮತ್ತು ಕಾಂಡಗಳ ಕಸಿ ವಿಧಾನಗಳಿಂದ ಸಸ್ಯ ಪಡೆಯಬಹುದು. ಇದರ ಬೀಜಗಳನ್ನು ಸಾವಯವದ ಅಂಶ ಅಧಿಕವಿರುವ ಭೂಮಿಯಲ್ಲಿ ಬಿತ್ತಿ ಸಸ್ಯವನ್ನು ಪಡೆಯಬಹುದು. ಇದರ ಬೀಜಗಳನ್ನು ಗೋಮೂತ್ರ, ಬಿಸಿ ನೀರು, ತಣ್ಣೀರುಗಳಲ್ಲಿ ಸಂಸ್ಕರಣೆಗೊಳಿಸಿದಲ್ಲಿ ಅವು ಮೊಳಕೆಯೊಡೆಯುವುವು. ಇವುಗಳ ಪೈಕಿ ಗೋಮೂತ್ರದಲ್ಲಾದಲ್ಲಿ ಮೊಳಕೆಯೊಡೆಯುವ ಪ್ರಮಾಣಂ ಅಧಿಕ. ನರ್ಸರಿ ವಿಧಾನದಲ್ಲಾದರೆ ಪಾಲಿಥಿನ್‌ ಚೀಲಗಳಿಗೆ ಮಣ್ಣು -ಉಸುಕು-ಕೊಟ್ಟಿಗೆ ಗೊಬ್ಬರ ೧:೧:೧ ಪ್ರಮಾಣದ ಮಿಶ್ರಣವನ್ನು ಹಾಕಿ ಅದರಲ್ಲಿ ಬೀಜ ಬಿತ್ತಬೇಕು. ಇವಕ್ಕೆ ದಿನಾಲು ನೀರುಣಿಸುತ್ತಿರಬೇಕು.
ನಾಟಿ ವಿಧಾನ: ಅಶೋಕದ ಸಸ್ಯವನ್ನು ಮಳೆಗಾಲದಲ್ಲಿ ನಾಟಿ ಮಾಡಬೇಕು. ಎರಡು ತಿಂಗಳಾದ ಸಸ್ಯವನ್ನು ಕೃಷಿ ಭೂಮಿಯಲ್ಲಿ ೩ ಮೀಟರು ಉದ್ದ ೩ ಮೀಟರು ಅಗಲ ಅಂತರದಲ್ಲಿ ನಾಟಿ ಮಾಡುವುದು ಸೂಕ್ತ.
ಗೊಬ್ಬರ: ಹಟ್ಟಿ ಗೊಬ್ಬರ, ಕಾಂಪೋಸ್ಟು ಗೊಬ್ಬರಗಳನ್ನು ಹಾಕಿದಲ್ಲಿ ಇದರ ಬೆಳವಣಿಗೆ ಅಧಿಕ.
ನೀರಾವರಿ: ಚಳಿಗಾಲ ಮತ್ತು ಬೇಸಿಗೆ ಕಾಲದಲ್ಲಿ ವಾರಕ್ಕೊಮ್ಮೆ ನೀರುಣಿಸುವುದು ಅಗತ್ಯ.
ಕೊಯ್ಲು: ಮರಕ್ಕೆ ೧೦ ವರ್ಷವಾದಾಗ ಇದರ ತೊಗಟೆಯನ್ನು ತೆಗೆಯಬಹುದು. ಕೊಯ್ಲು ಮಾಡಿದ ತೊಗಟೆಯನ್ನು ಬಿಸಿಲಿನಲ್ಲಿ ಒಣಗಿಸಡಬೇಕು. ಸರಿಯಾಗಿ ಒಣಗಿದ ತೊಗಟೆಯನ್ನು ೨ ವರ್ಷಗಳ ಕಾಲ ಶೇಖರಿಸಿಡಬಹುದು.
ಮಾರುಕಟ್ಟೆ: ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಅಧಿಕ ಬೇಡಿಕೆಯಿದಕ್ಕಿದೆ. ಇದರ ತೊಗಟೆಗೆ ಕಿ.ಗ್ರಾಂ ಒಂದರ ರೂಪಾಯಿ ೧೨೦ರಿಂದ ೧೫೦ರ ತನಕವಿದೆ.
ಉಪಯೋಗ: ಇದನ್ನು ರಕ್ತದೋಷ, ದಣಿವು, ಆಯಾಸ, ರಕ್ತಸ್ರಾವಗಳಂತಹ ಕಾಯಿಲೆಗಳ ವಾಸಿಗಾಗಿ ಬಳಸಲಾಗುತ್ತಿದೆ. ಸೌಂದರ್ಯವರ್ಧಕಗಳ ತಯಾರಿಯಲ್ಲೂ ಇದರ ಬಳಕೆಯಾಗುತ್ತಿದೆ. ಹೆಂಗಸರ ರೋಗಗಳ ಗುಣಪಡಿಸುವಿಕೆಯಲ್ಲಿ ಇದರ ಬಳಕೆ ಅತ್ಯಧಿಕ. ಹೆಂಗಸರನ್ನು ಆರೋಗ್ಯಪೂರ್ಣವಾಗಿ ಮತ್ತು ಆಕರ್ಷಣೀಯವಾಗಿ ಮೂಡಿಸುವಲ್ಲಿ ಅಶೋಕಾದಿಂದ ತಯಾರಾದ ಔಷಧಿಗಳು ಪರಿಣಾಮಕಾರಿಯಾಗಿವೆ. ಇದರ ತಯಾರಿಗಳಾದ ಅಶೋಕಾರಿಷ್ಟ, ಅಶೋಕಘೃತ ಮಾರುಕಟ್ಟೆಯಲ್ಲಿ ಲಭ್ಯ.
೫. ಅಶ್ವಗಂಧ

ಅಶ್ವಗಂಧವನ್ನು ಭಾರತದ ‘ಜಿನ್‌ ಸಿಂಗ್‌’ ಎಂದು ಕರೆಯುತ್ತಾರೆ. ಜಿನ್‌ಸಿಂಗ್‌ ಎಂಬ ಗಿಡಮೂಲಿಕೆಗೆ ಚೀನಾ, ಕೊರಿಯಾ ಮತ್ತು ಟಿಬೇಟುಗಳಲ್ಲಿ ಹೆಚ್ಚಿನ ಪ್ರಾಮುಖ್ಯತೆಯಿದೆ. ಈ ಜಿನ್‌ ಸಿಂಗ್‌ ಗೆ ಬದಲಿಯಾಗಿ ಅಷ್ಟೇ ಪರಿಣಾಮಕಾರಿಯಾದ ಗುಣವುಳ್ಳ ಅಶ್ವಗಂಧವನ್ನು ಭಾರತದಲ್ಲಿಂದು ಉಪಯೋಗಿಸಲಾಗುತ್ತಿದೆ. ಅನಾದಿ ಕಾಲದಿಂದಲೂ ನಮ್ಮ ಆಯುರ್ವೇದ, ಯುನಾನಿ ಮತ್ತು ಸಿದ್ಧ ಪದ್ಧತಿಗಳಲ್ಲಿ ಬಳಕೆಯಲ್ಲಿರುವ ಅಶ್ವಗಂಧವನ್ನು ಸುಮಾರು ೧೧೦ ಕ್ಕಿಂತಲೂ ಹೆಚ್ಚಿನ ಔಷಧಿಗಳ ತಯಾರಿಯಲ್ಲಿ ಉಪಯೋಗಿಸಲಾಗುತ್ತಿದೆ.
ಹೆಸರಿಲ್ಲದ ರೋಗಕ್ಕೆ ಅಶ್ವಗಂಧ ಯೋಗ್ಯವೆಂಬ ಪ್ರಚಾರ ನಮ್ಮ ನಾಡಿನಲ್ಲಿದ್ದು, ಈ ಮೂಲಿಕೆಯಿಂದ ದೊರೆಯುವ ವಿಥಾನಿನ್‌ ಮತ್ತು ಸಾಮ್ನಿ ಫೆರಿನ್‌ ಗಳೆಂಬ ಅಲ್ಕಲಾಯ್ಡ್‌ ಅಥವಾ ಕ್ಷಾರಗಳು ಇದರ ಪ್ರಾಮುಖ್ಯತೆಯನ್ನು ಹೆಚ್ಚಿಸಿವೆ. ಈ ಸಸ್ಯದ ಬೇರು, ತೊಗಟೆ, ಕಾಂಡ, ಎಲೆ ಮತ್ತು ಬೀಜಗಳನ್ನು ನಾನಾ ರೀತಿಯ ಔಷಧಗಳ ತಯಾರಿಯಲ್ಲಿ ಬಳಸಲಾಗುತ್ತಿದೆ.
ಹಂಚಿಕೆ: ಅಶ್ವಗಂಧದ ಸಸ್ಯಗಳನ್ನು ಭಾರತದಾದ್ಯಂತ ಕಾಣಬಹುದು. ಹೀಗಿದ್ದರೂ ಈ ಸಸ್ಯಗಳು ಅಧಿಕ ಪ್ರಮಾಣದಲ್ಲಿ ಮಧ್ಯ ಪ್ರದೇಶದ ಮಂಡಸೌರ್ ಮತ್ತು ಬಸ್ತಾರ ಜಿಲ್ಲೆಗಳ ಕಾಡು ಪ್ರದೇಶಗಳಲ್ಲಿ ಕಾಣ ಸಿಗುತ್ತವೆ. ಪಂಜಾಬ್‌, ಹಿಮಾಚಲ ಪ್ರದೇಶ, ಉತ್ತರ ಪ್ರದೇಶದ ಪಶ್ಚಿಮ ಭಾಗ ಈ ಎಲ್ಲಾ ರಾಜ್ಯಗಳ ಬೆಟ್ಟದ ತಪ್ಪಲಲ್ಲಿ ಅಶ್ವಗಂಧ ವಿಪುಲವಾಗಿ ಬೆಳೆಯುತ್ತಿದೆ. ಭಾರತದೊಂದಿಗೆ ಉತ್ತರ ಅಮೇರಿಕಾದ ಮೆಡಿಟರೇನಿಯನ್‌ ಪ್ರದೇಶದಲ್ಲೂ ಈ ಸಸ್ಯ ಸ್ವಾಭಾವಿಕವಾಗಿ ಬೆಳೆಯುತ್ತದೆ.
ಪ್ರಕೃತ ಭಾರತದಲ್ಲಿ ಅಶ್ವಗಂಧದ ಕೃಷಿಯನ್ನು ಸುಮಾರು ೫೦೦೦ ಹೆಕ್ಟೇರ್ ಪ್ರದೇಶದಲ್ಲಿ ಕೈಗೊಳ್ಳಲಾಗುತ್ತಿದೆ. ಅಶ್ವಗಂಧದ ವಾಣಿಜ್ಯ ರೀತಿಯ ವ್ಯವಸಾಯವನ್ನಿಂದು ಮಧ್ಯಪ್ರದೇಶದ ಒಣ  ಪ್ರದೇಶಗಳಾದ ಮಾನಸ, ನೀಮಚ್‌, ಜವದ್‌ ಮತ್ತು ಮಂಡಸೂರ್ ಗಳಲ್ಲಿ, ರಾಜಸ್ಥಾನದ ನಾಗೋರಿ, ಪಂಜಾಬ್‌ ಮತ್ತು ಸಿಂಧ್‌, ಹರ್ಯಾನ, ಗುಜರಾತ್‌, ಮಹಾರಾಷ್ಟ್ರ, ರಾಜಸ್ಥಾನ ಮತ್ತು ದಕ್ಷಿಣ ಭಾರತದಲ್ಲಿ ಕೈಗೊಳ್ಳಲಾಗುತ್ತಿದೆ. ಕರ್ನಾಟಕದ ಮೈಸೂರು ಜಿಲ್ಲೆಯಲ್ಲಿ ಇದರ ಕೃಷಿ ಅಧಿಕ ಪ್ರಮಾಣದಲ್ಲಿದೆ.
ಸಸ್ಯ ಪರಿಚಯ
‘ವಿಥಾನಿ ಸೊಮ್ನಿ ಪೆರಾಡೂನಾಲ್‌’ ಎಂಬ ಸಸ್ಯನಾಮವುಳ್ಳ ಅಶ್ವಗಂಧವು ‘ಸೋಲನೇಸಿಯಾ’ ಕುಟುಂಬಕ್ಕೆ ಸೇರಿದ ಸಸ್ಯವಾಗಿದೆ. ಆಂಗ್ಲ ಭಾಷೆಯಲ್ಲಿ ಇದನ್ನು ‘ವಿಂಟರ್ ಚೆರ್ರಿ‍’ಎಂತಲೂ ಕರೆಯುತ್ತಾರೆ. ಕನ್ನಡದಲ್ಲಿ ಇದಕ್ಕೆ ಹಿರೇಮದ್ದಿನ ಗಿಡ ಎಂಬ ಹೆಸರಿದೆ. ಅಶ್ವಗಂಧ ಹರಡಿಕೊಂಡು ಪೊದೆಯಂತೆ ಬೆಳೆಯುವ ಸಸ್ಯ. ನೇರವಾಗಿ ಬೆಳೆಯುವ ಈ ಮೂಲಿಕೆಯು ಸುಮಾರು ೩೦ ರಿಂದ ೧೫೦ ಸೆಂ.ಮೀ.ಗಳಷ್ಟು ಎತ್ತರಕ್ಕೆ ಬೆಳೆಯುತ್ತದೆ. ಇದರ ಮೈಯೆಲ್ಲಾ ರೋಮಗಳಿಂದ ಕೂಡಿದ್ದು, ಇದರ ಬಣ್ಣ ತಿಳಿ ಹಸಿರು. ಸಣ್ಣ ಸಣ್ಣ ಗುಚ್ಛಗಳುಳ್ಳ ಹೂವನ್ನು ಬಿಡುವ ಈ ಸಸ್ಯವು ಹೊರಹೊಮ್ಮುವ ಹೂವಿನ ಬಣ್ಣ ತಿಳಿ ಹಸಿರು, ಹಳದಿ ಮಿಶ್ರಿತವಾಗಿದೆ. ಇದರ ಎಲೆ ಮತ್ತು ಬೇರು ಹಸಿಯಾಗಿರುವಾಗ ಕುದುರೆ ಮೂತ್ರದ ವಾಸನೆ ಹೊಂದಿರುವ ಕಾರಣ ಇದಕ್ಕೆ ಅಶ್ವಗಮಧ, ವಾಜಿಗಂಧ ಎಂಬುದಾಗಿ ಸಂಸ್ಕೃತದಲ್ಲಿ ಕರೆಯುತ್ತಾರೆ. ಇದರ ಹಣ್ಣುಗಳು ಬೆರ್ರಿ‍ ಜಾತಿಗೆ ಸೇರಿರುವುದರಿಂದ ಆಂಗ್ಲ ಭಾಷೆಯಲ್ಲಿ ಇವನ್ನು ವಿಂಟರ್ ಬೆರ್ರಿ‍ ಯೆನ್ನುತ್ತಾರೆ.
ಕೃಷಿ ವಿಧಾನ
ಮಣ್ಣು ಮತ್ತು ಹವಾಗುಣ: ಅಶ್ವಗಂಧ ಕೃಷಿಯನ್ನು ಮರಳು ಮಿಶ್ರಿತ ಫಲವತ್ತಾದ ಮಣ್ಣು, ಕಲ್ಲುಭೂಮಿ ಹಾಗೂ ಕೆಂಪು ಮಣ್ಣಿನ ಪ್ರದೇಶಗಳಲ್ಲಿ ಕೈಗೊಳ್ಳಬಹುದು. ಈ ಭೂಮಿಯಲ್ಲಿ ಸಾಕಷ್ಟು ಸಾವಯವ ಗುಣಗಳಿರಬೇಕು, ಅಲ್ಲದೆ ನೀರು ಹರಿದು ಹೋಗುವ ವ್ಯವಸ್ಥೆಯಿರಬೇಕು. ಈ ಸಸ್ಯವು ಸಮಶೀತೋಷ್ಣ ಮತ್ತು ಉಷ್ಣ ಹವೆಯನ್ನು ಯಾವತ್ತೂ ಬಯಸುತ್ತದೆ. ಇದರ ಬೆಳವಣಿಗೆಗೆ ಒಣಹವೆ ಅತ್ಯಗತ್ಯ. ಈ ಸಸ್ಯದ ಕೃಷಿಯನ್ನು ೬೬೦-೭೫೦ ಮಿ.ಮಿ. ಮಳೆ ಬೀಳುವ ಪ್ರದೇಶಗಳಲ್ಲೂ ಕೈಗೊಳ್ಳಬಹುದಾಗಿದೆ.
ಸಸ್ಯಾಭಿವೃದ್ಧಿ: ಅಶ್ವಗಂಧ ಸಸ್ಯವನ್ನು ಬೀಜಗಳಿಂದ ಪಡೆದು ಬೆಳೆಸಬಹುದು. ಮಳೆಗಾಲದ ಕೃಷಿಯಾದಲ್ಲಿ ಕೃಷಿಭೂಮಿಯಲ್ಲಿ ಬೀಜಗಳನ್ನು ಬಿತ್ತಿ, ನೀರಾವರಿ ಮೂಲಕವಾಗಿದ್ದಲ್ಲಿ ಸಸಿ ಮಡಿಗಳಲ್ಲಿ ಬೀಜಗಳ ಬಿತ್ತನೆ ಮಾಡಿ ಸಸಿಗಳನ್ನು ಪಡೆಯಬಹುದು. ಹಣ್ಣಾದ ಕಾಯಿಗಳಲ್ಲಲಿ ತೊಗರಿಕಾಳಿನ ಗಾತ್ರದ ಬೀಜಗಳಿರುತ್ತದೆ. ಈ ಹಣ್ಣುಗಳನ್ನು ಒಣಗಿಸಿ ಮರಳು ಮಿಶ್ರಿತ ಮಣ್ಣಿನಲ್ಲಿ ಹಟ್ಟಿ ಗೊಬ್ಬರ ಮಿಶ್ರಮಾಡಿ ಸಸಿ ಮಡಿಗಳಲ್ಲಿ ಬೀಜಗಳ ಬಿತ್ತನೆ ಮಾಡಬೇಕು. ಮಳೆ ಆರಿತ ಬೆಳೆಗಾಗಿದ್ದಲ್ಲಿ ಒಂದು ಹೆಕ್ಟೇರ್ ಪ್ರದೇಶಕ್ಕೆ ಸುಮಾರು ೧೨ ಕಿ.ಗ್ರಾಂ ನೀರಾಶ್ರಿತ ಬೆಳೆಯಾಗಿದ್ದಲ್ಲಿ ಸುಮರು ೫ ಕಿ.ಗ್ರಾಂ ಬೀಜಗಳ ಅಗತ್ಯವಿದೆ. ನೀರಾವರಿ ಮೂಲದ ಕೃಷಿಗಾಗಿ ತಯಾರು ಮಾಡುವ ಸಸ್ಯಗಳಿಗಾಗಿರುವ ಸಸಿ ಮಡಿಗಳಲ್ಲಿ ೮ ರಿಂದ ೧೦ ಸೆಂ.ಮೀ ಸಾಲಲ್ಲಿ ಬೀಜವನ್ನು ಜೂನ್‌ ಅಥವಾ ಜುಲೈಯ ಮೊದಲ ಭಾಗದಲ್ಲಿ ಬಿತ್ತಿ ನಿರಂತರವಾಗಿ ನೀರುಣಿಸಬೇಕು. ಈ ರೀತಿಯ ವ್ಯವಸಾಯದಲ್ಲಿ ಬೀಜವು ೧೦ ರಿಂದ ೧೫ ದಿನಗಳಲ್ಲಿ ಮೊಳಕೆಯೊಡೆಯುವುದು. ಸಸಿ ಮಡಿಗಳಲ್ಲಿ ಈ ಗಿಡವು ಕನಿಷ್ಠ ಎರಡು ತಿಂಗಳು ಬೆಳೆಯಬೇಕು. ಈ ಸಮಯದಲ್ಲಿ ಬರಬಹುದಾದ ರೋಗವನ್ನು ತಡೆಗಟ್ಟಲು ಒಂದು ಕಿಲೋಗ್ರಾಂ ಬೀಜಕ್ಕೆ ೩ಗ್ರಾಂ ಡಯಾಥೇನ್‌ಯಂ-೪೫ ರ ದ್ರಾವಣವನ್ನು ಮಿಶ್ರ ಮಾಡಿ ಬಿತ್ತಬೇಕು.
ಭೂಮಿಯ ತಯಾರಿ: ಅಶ್ವಗಂಧ ಕೃಷಿಗೆ ನಿಗದಿ ಪಡಿಸಿದ ಭೂಮಿಯನ್ನು ಎರಡರಿಂದ ಮೂರು ಬಾರಿ ಉಳುಮೆ ಮಾಡಿ ಬಳಿಕ ಸುಮಾರು ೫ ರಿಂದ ೧೦ ಟನ್‌ಗಳಷ್ಟು ಹಟ್ಟಿ ಗೊಬ್ಬರ ಹಾಕಿ ಉಳುಮೆ ಮಾಡಬೇಕು. ಇದರೊಂದಿಗೆ ಶಿಫಾರಸ್ಸು ಮಾಡಲ್ಪಟ್ಟ ೨೫೦ ಕಿ.ಗ್ರಾಂ ಸೂಪರ್ ಫಾಸ್‌ಪೇಟ್‌, ೫೦ ಕಿ.ಗ್ರಾಂ ಪೊಟ್ಯಾಷ್‌ ಮತ್ತು ೨೫ ರಿಂದ ೫೦ ಕಿ.ಗ್ರಾಂ ಸತುವಿನ ಸಲ್ಫೇಟ್‌ ಹಾಕಬೇಕು. ಒಟ್ಟಾರೆಯಾಗಿ ಇದರ ಕೃಷಿಗೆ ನಮ್ಮಲ್ಲಿರುವ ಹಾಳು ಭೂಮಿ ಸಾಕು. ಸಮತಟ್ಟು ಭೂಮಿಯಾದಲ್ಲಿ ಇಳುವರಿದ ಅಧಿಕಗೊಳ್ಳಲು ಸಾಧ್ಯ.
ನಾಟಿ ವಿಧಾನ: ಮಳೆಯಾಧಾರಿತ ಕೃಷಿಯಾಗಿದ್ದಲ್ಲಿ ಮಳೆಗಾಲ ಆರಂಭಗೊಂಡು ಒಂದೆರಡು ಮಳೆಯಾದಾಗ ಗಿಡದಿಂದ ಗಿಡಕ್ಕೆ ೬೦ ಸೆಂ.ಮೀ ಅಂತರವಿರುವಂತೆ ಬೀಜವನ್ನು ಬಿತ್ತಿದಲ್ಲಿ ಉತ್ತಮ. ನೀರಾವರಿ ಆಶ್ರಿತ ಕೃಷಿಯಾದಲ್ಲಿ ಸಸಿಮಡಿಗಳಲ್ಲಿ ಎರಡು ತಿಂಗಳ ತನಕ ಬೆಳೆದ ಸಸಿಗಳನ್ನು ಗಿಡದಿಂದ ಗಿಡಕ್ಕೆ ೬೦ ಸೆಂ.ಮೀ. ಅಂತರದಲ್ಲಿ ನಾಟಿ ಮಾಡಬೇಕು. ಗಿಡಕ್ಕೆ ಜೀವ ಬರುವ ತನಕ ನೀರಾವರಿ ವ್ಯವಸ್ಥೆ ಆಗಿಂದಾಗ ಆಗಬೇಕು. ಬಳಿಕ ೧೫ ರಿಂದ ೨೦ ದಿನಗಳಿಗೊಮ್ಮೆ ನೀರುಣಿಸಬೇಕು. ಈ ಸಸ್ಯವು ಒಣಹವೆಯನ್ನು ತಾಳಿಕೊಳ್ಳುವ ಸಾಮರ್ಥ್ಯ ಹೊಂದಿರುವುದರಿಂದ ನೀರಿನ ವಿಶೇಷ ಅವಶ್ಯಕತೆಯಿಲ್ಲ. ಈ ರೀತಿಯ ವಿಧಾನವಿದ್ದಲ್ಲಿ ಗಿಡವು ಒಂದು ವರ್ಷದಲ್ಲಿ ಸುಮಾರು ೩ ಅಡಿಗಳೆತ್ತರಕ್ಕೆ ಬೆಳೆಯಬಲ್ಲದು ಮತ್ತು ಕೊಯ್ಲು ಮಾಡಲು ಸಾಧ್ಯ. ಕೊಯ್ಲುಗಿಂತ ಮೊದಲು ಚೆನ್ನಾಗಿ ನೀರುಣಿಸುವುದು ಅವಶ್ಯ.
ನೀರಾವರಿ: ಈ ಬೆಳೆಗೆ ಹೆಚ್ಚು ನೀರು ಬೇಕಾಗಿಲ್ಲ. ಆದರೆ ನೀರಾವರಿ ಆಶ್ರಿತ ಕೃಷಿಯಲ್ಲಿ ಆಗಾಗ ನೀರುಣಿಸುತ್ತಿದ್ದರೆ (ಕನಿಷ್ಠ ೧೫ ರಿಂದ ೨೦ ದಿನಗಳ ಅಂತರದಲ್ಲಿ) ಹೆಚ್ಚಿನ ಇಳುವರಿ ಸಾಧ್ಯ. ಅಶ್ವಗಂಧದ ಕೃಷಿಯಲ್ಲಿ ಬೀಜಗಳನ್ನು ಬಿತ್ತುವಾಗ ತೇವಾಂಶವಿರುವಂತೆ ನೋಡಿಕೊಳ್ಳುವುದು ಅಗತ್ಯ, ಅಲ್ಲದೆ ಇದರ ಕೃಷಿಭೂಮಿಯಲ್ಲಿ ನೀರು ನಿಲ್ಲಬಾರದು. ನೀರು ಹರಿದು ಹೋಗುವ ವ್ಯವಸ್ಥೆ ಇಲ್ಲಿನ ಅಗತ್ಯದಲ್ಲೊಂದಾಗಿದೆ.
ಗೊಬ್ಬರ: ಇದರ ಕೃಷಿಗೆ ಗೊಬ್ಬರದ ಅವಶ್ಯಕತೆಯಿಲ್ಲ. ಮೇಲೆ ತಿಳಿಸಿದ ಪ್ರಮಾಣದ ಗೊಬ್ಬರವನ್ನು ಉಪಯೋಗಿಸಬಹುದು. ಮಧ್ಯಪ್ರದೇಶದಲ್ಲಿ ಇದರ ವಾಣಿಜ್ಯ ರೀತಿಯ ವ್ಯವಸಾಯವಾಗುತ್ತಿದ್ದು, ಇಲ್ಲಿ ಯಾವುದೇ ಗೊಬ್ಬರದ ಬಳಕೆಯಾಗುತ್ತಿಲ್ಲ. ಇಂದೋರಿನ ಸಂಶೋಧನಾ ಕೇಂಧ್ರದ ಅಧ್ಯಯನ ಪ್ರಕಾರ ರಸಗೊಬ್ಬರದ ಬಳಕೆಯಿಂದ ಇದರ ಬೇರಿನ ಇಳುವರಿಯಲ್ಲಿ ಯಾವುದೇ ಪ್ರಗತಿ ಕಂಡು ಬಂದಿಲ್ಲ. ಹೀಗಿದ್ದರೂ ಸುಮಾರು ೮೫ ರಿಂದ ೧೩೦ ಕಿ.ಗ್ರಾಂ. ಯೂರಿಒಯಾವನ್ನು ನಾಟಿ ಮಾಡುವ ಮತ್ತು ಇತರ ಎರಡು ಸಮಭಾಗದಲ್ಲಿ ಹಾಕಬಹುದು.
ಕಳೆ ನಿಯಂತ್ರಣ: ನಾಟಿ ಮಾಡಿದ ನಾಲ್ಕು ವಾರಗಳ ಬಳಿಕ ಎರಡರಿಂದ ಮೂರು ಬಾರಿ ಕಳೆ ನಿಯಂತ್ರಿಸಿದಲ್ಲಿ ಉತ್ತಮ ಇಳುವರಿ ಗಳಿಸಬಹುದು. ಇದರೊಂದಿಗೆ ಮೈಕ್ರೊನ್ಯೂಟ್ರಿಯಟ್ಸ್‌ ಮತ್ತು ಬೆಳವಣಿಗೆ ಹತೋಟಿಗಾಗಿರುವ ದ್ರಾವಣಗಳನ್ನು ಸಿಂಪಡಿಸಿದಲ್ಲಿ ಯೋಗ್ಯ ಇಳುವರಿ ಪಡಕೊಳ್ಳಲು ಸಾಧ್ಯ.
ಕೀಟ ಮತ್ತು ರೋಗಗಳು: ಅಶ್ವಗಂಧಕ್ಕೆ ಯಾವುದೇ ರೀತಿಯ ಕೀಟಗಳ ಭಾದೆಯಿರುವುದಿಲ್ಲ. ಇದಕ್ಕೆ ಬರುವ ರೋಗಗಳೆಂದರೆ ಬೇರು ಕೊಳೆಯುವುದು, ಹೇನುಗಳ ಭಾದೆ ಇತ್ಯಾದಿಗಳು. ಇವುಗಳಿಂದಾಗಿ ಸಸ್ಯಗಳು ನಾಶವಾಗಬಹುದು ಮತ್ತು ಇಳುವರಿ ಕುಂಠಿತಗೊಳ್ಳಬಹುದು. ಇವುಗಳ ಹತೋಟಿಗಾಗಿ ೩ ಗ್ರಾಂ ಡಯಥೇನ್‌ ಯಂ-೪೫ನ್ನು ಒಂದು ಲೀಟರ್ ನೀರಿಗೆ ಬೆರೆಸಿ ಒಂದು ತಿಂಗಳಾದ ಗಿಡಕ್ಕೆ ಸಿಂಪಡಿಸಬೇಕು. ರೋಗ ಹತೋಟಿಗೆ ಬಾರದಿದ್ದಲ್ಲಿ ೭ ರಿಂದ ೧೦ ದಿನಗಳಿಗೊಮ್ಮೆ ಇದನ್ನು ಪುನಃ ಸಿಂಪಡಿಸಬೇಕು.
ಕೊಯ್ಲು: ಅಶ್ವಗಂಧ ಸಸ್ಯದ ಎಲೆ ಮತ್ತು ಕಾಯಿಗಳು ಕೆಂಪು ಬಣ್ಣಕ್ಕೆ ತಿರುಗಿದಾಗ ಅದು ಕೊಯ್ಲಿಗೆ ಸೂಕ್ತ ಸಮಯ. ಸಾಮಾನ್ಯವಾಗಿ ಇದರ ಕೊಯ್ಲು ಜನವರಿಯಿಂದ ಆರಂಭಗೊಂಡು ಮಾರ್ಚ್ ತನಕವಿರುತ್ತದೆ. ಗಿಡದ ನಾಟಿಯಾಗಿ ೧೫೦ ರಿಂದ ೧೭೦ ದಿನಗಳಲ್ಲಿ ಇದು ಕೊಯ್ಲಿಗೆ ಸಿದ್ಧವಾಗುವುದು ವಾಡಿಕೆ. ಕೊಯ್ಲು ಮಾಡುವ ಮುನ್ನ ಚೆನ್ನಾಗಿ ನೀರು ಹಾಯಿಸಿ ಭೂಮಿಯನ್ನು ನೆನೆಸಬೇಕು. ಬಳಿಕ ಆ ತೇವಾಂಶದ ಸಹಾಯದಿಂದ ಗಿಡಗಳನ್ನು ಬೇರು ಸಹಿತ ಕಿತ್ತು, ಬೇರು, ಕಾಂಡ, ಎಲೆ ಮತ್ತು ಬೀಜಗಳನ್ನು ಬೇರ್ಪಡಿಸಿ ನೆರಳಿನಲ್ಲಿ ಒಣಗಿಸಬೇಕು.
ವರ್ಗೀಕರಣ: ಒಣಗಿಸಿದ ಬೇರನ್ನು ಸರಿಯಾಗಿ ವರ್ಗೀಕರಿಸಬೇಕು. ಈ ಬೇರನ್ನು ಸಣ್ಣ ಸಣ್ಣ ತುಂಡುಗಳನ್ನಾಗಿ ಮಾಡಬಹುದು. ಈ ವರ್ಗೀಕರಣವು ನಾಲ್ಕು ವಿಧದಲ್ಲಿರುತ್ತದೆ.
‘ಎ’ ಗ್ರೇಡ್‌: ಈ ವರ್ಗದಲ್ಲಿ ೭ ಸೆಂ.ಮೀ ಉದ್ದದ ೧ ರಿಂದ ೧.೫ ಸೆಂ.ಮೀ ಸುತ್ತಳತೆಯುಳ್ಳ ಬಿದುರತೆಯ ಒಳಭಾಗದಲ್ಲಿ ಬಿಳಿಬಣ್ಣವುಳ್ಳ ಬೇರುಗಳಿರುತ್ತದೆ
‘ಬಿ’ ಗ್ರೇಡ್‌: ೫ ಸೆಂ.ಮೀ ಉದ್ದದ ೧ ಸೆಂ.ಮೀ ಒಳಗಿನ ಸುತ್ತಳತೆಯ ಒಳಭಾಗ ಬಿಳಿಯುಳ್ಳ ಬೇರು.
‘ಸಿ’ ಗ್ರೇಡ್‌: ೩ ರಿಂದ ೪ ಸೆಂ.ಮೀ ಉದ್ದದ ೧ ಸೆಂ.ಮೀ ಗಿಂತ ಕೆಳಗಿನ ಸುತ್ತಳತೆ ಗಟ್ಟಿಯಾದ ಬೇರಿನ ಕೊಂಬೆ.
ಕೀಳಮಟ್ಟದ ಗ್ರೇಡ್‌: ಒಳಭಾಗದಲ್ಲಿ ಹಳದಿ ಬಣ್ಣವುಳ್ಳ ಸಣ್ಣದಾದ ಬೇರಿನ ತುಂಡುಗಳು.
ಇಳುವರಿ: ಒಂದು ಹೆಕ್ಟೇರ್ ಕೃಷಿಯಲ್ಲಿ ಸರಾಸರಿ ೩ ರಿಂದ ೫ ಕ್ವಿಂಟಾಲ್‌ಗಳಷ್ಟು ಒಣಬೇರು ಮತ್ತು ೫೦ ರಿಂದ ೭೫ ಕಿ.ಗ್ರಾಂ ಗಳಷ್ಟು ಬೀಜ ದೊರಕಲು ಸಾಧ್ಯ. ಒಣಗಿದ ಬೇರನ್ನು ಸುಮಾರು ಒಂದೂವರೆ ವರ್ಷ ಶೇಖರಿಸಿಡಬಹುದು.
ವೆಚ್ಚ ಮತ್ತು ಆದಾಯ: ಅಶ್ವಗಂಧದ ಕೃಷಿಗೆ ಹೆಕ್ಟೇರೊಂದರ ತಗಲಬಹುದಾದ ವೆಚ್ಚ ಸುಮಾರು ೫ ರಿಂದ ೬ ಸಾವಿರ ರೂಪಾಯಿಗಳು ಮತ್ತು ದೊರಕಬಹುದಾದ ಆದಾಯ ಸುಮಾರು ರೂಪಾಯಿ ೩೦ ಸಾವಿರಗಳಷ್ಟು. ಒಟ್ಟಾರೆಯಾಗಿ ಹೆಕ್ಟೇರೊಂದರ ಸುಮಾರು ೨೪ ಸಾವಿರ ರೂಪಾಯಿಗಳಷ್ಟು ಲಾಭಾಂಶ ಈ ಕೃಷಿಯಲ್ಲಿ ದೊರಕಲು ಸಾಧ್ಯ.
ಉಪಯೋಗ: ಅಶ್ವಗಂಧದದ ನಾನಾ ಭಾಗಗಳಿಗೆ ವಿಶ್ವದಾದ್ಯಂತ ವಿಪುಲ ಬೇಡಿಕೆಯಿದೆ. ಇದನ್ನು ಶಕ್ತಿವರ್ಧಕ ಔಷಧಗಳ ತಯಾರಿಕೆಯಲ್ಲಿ ಬಳಸಲಾಗುತ್ತಿದೆ. ಇದರ ಬೇರು, ಕಾಂಡ, ಮತ್ತು ಎಲೆಗಳು ಅನೇಕ ರೋಗಗಳಿಗೆ ಯೋಗ್ಯ ಔಷಧಿಯಾಗಿದೆ. ಪ್ರಕೃತ ಬೇಡಿಕೆಗನುಗುಣವಾದ ಪೂರೈಕೆ ನಮ್ಮಲ್ಲಾಗುತ್ತಿಲ್ಲವೆಂಬ ಕೊರಗು ಔಷಧಿ ತಯಾರಕರದ್ದಾಗಿದೆ. ಈ ಮೂಲಿಕೆಯನ್ನು ನಮ್ಮಲ್ಲಿ ರೋಗ ನಿರೋಧಕ ಶಕ್ತಿಗಾಗಿ, ಬಂಜೆತನ ಮತ್ತು ನಪುಂಸಕತೆಯ ನಿವಾರಣೆಗೆ, ಕ್ಷಯರೋಗದ ಹತೋಟಿಗೆ, ಮಾನಸಿಕ ಒತ್ತಡವನ್ನು ದೂರೀಕರಿಸಲು, ಶಕ್ತಿವರ್ಧನೆಗೆ ಚಿರಯೌವ್ವನಕ್ಕಾಗಿ, ವೀರ್ಯವರ್ಧಕ ಮತ್ತು ಕಾಮೋತ್ತೇಜಕವಾಗಿ, ನರಸಂಬಂಧಿ ಕಾಯಿಲೆಗಳ ನಿವಾರಣೆಗೆ, ಸಂಧಿವಾತ ಇತ್ಯಾದಿಗಳ ನಿವಾರಣೆಗಾಗಿ ತಯಾರಾಗುವ ಔಷಧಿಗಳಲ್ಲಿ ಬಳಸಲಾಗುತ್ತಿದೆ. ಇದರಿಂದ ತಯಾರಿಸಿದ ಅಶ್ವಗಂಧಾದಿ, ಅಶ್ವಗಂಧಾವಲೇಹ, ಅಶ್ವಗಂಧಾರಿಷ್ಟ ಇತ್ಯಾದಿಗಳು ಮಾರುಕಟ್ಟೆಯಲ್ಲಿ ಲಭ್ಯವಾಗುತ್ತಿದೆ. ಅಶ್ವಗಂಧಕ್ಕೆ ಅಮೇರಿಕಾದಲ್ಲಿ ಅಧಿಕ ಬೇಡಿಕೆಯಿದೆ.
***

ಅಧ್ಯಾಯ ೫: ಔಷಧೀಯ ಸಸ್ಯಗಳಿಗಿರುವ ಮಾರುಕಟ್ಟೆ
ಭಾರತ ಮತ್ತು ಜಾಗತಿಕ ಮಾರುಕಟ್ಟೆಗಳಲ್ಲಿ  ಔಷಧೀಯ ಸಸ್ಯಗಳಿಗೆ ಅಗಾಧ ಬೇಡಿಕೆಯಿದೆ. ಆದರೆ ಇಲ್ಲೆಲ್ಲ ಇವುಗಳಿಗಿರುವ ಮಾರುಕಟ್ಟೆ ಅಥವಾ ಮಾರಾಟ ವ್ಯವಸ್ಥೆ ಅಸಂಘಟಿತ ಕ್ಷೇತ್ರದಲ್ಲಿದೆ. ಭಾರತದಲ್ಲಿ ಈ ಮೂಲಿಕೆಗಳ ಮಾರಾಟ ವ್ಯವಸ್ಥೆಯಲ್ಲಿ ಹೆಚ್ಚಾಗಿ ಗ್ರಾಮಮಟ್ಟ, ಗುಡ್ಡಗಾಡು ಪ್ರದೇಶಗಳಲ್ಲಿ ವಾಸಿಸುವ ಆದಿವಾಸಿಗಳು ಮತ್ತು ಹಿಂದುಳಿದ ವರ್ಗದವರು ಪಾಲುದಾರರಾಗಿದ್ದು, ಇವರಿಂದ ಸಂಗ್ರಹಿಸಲ್ಪಟ್ಟ ಮೂಲಿಕೆಗಳನ್ನು ಮಧ್ಯವರ್ತಿಗಳು, ಸಣ್ಣ ಅಂಗಡಿ ಹೊಂದಿರುವವರು, ಸಂತೆಗಳಲ್ಲಿನ ವ್ಯಾಪಾರಸ್ಥರು ಕೊಂಡು ಕೊಂಡು ಅವನ್ನು ಖಾಸಗಿ ಮೂಲಿಕಾ ವ್ಯಾಪಾರಸ್ಥರಿಗೆ ಮಾರಾಟ ಮಾಡುತ್ತಾರೆ. ಈ ಖಾಸಗಿ ವ್ಯಾಪಾರಸ್ಥರು ಅವನ್ನು ಖಾಸಗಿ ಔಷಧ ತಯಾರಕರಿಗೆ ಪೂರೈಸುತ್ತಾರೆ. ಇದರೊಂದಿಗೆ ದೇಶದ ನಾನಾ ಭಾಗಗಳಲ್ಲಿ ಈ ವ್ಯವಸ್ಥೆಯಲ್ಲಿ ಸಹಕಾರಿ ಸಂಸ್ಥೆಗಳು, ಸರಕಾರದ ಮತ್ತು ಸರಕಾರದ ಹತೋಟಿಯಲ್ಲಿರುವ ಸಂಸ್ಥೆಗಳು ಕಾರ್ಯನಿರ್ವಹಿಸುತ್ತವೆ. ಆದರೆ ಈ ಎರಡೂ ರೀತಿಯ ಮಾರಾಟ ವ್ಯವಸ್ಥೆಯಲ್ಲಿ ಅಸಂಘಟಿತ ವಲಯದ ಪ್ರಾಬಲ್ಯ ಅಧಿಕವಾಗಿದೆ.
ಅಸಂಘಟಿತ ವ್ಯವಸ್ಥೆಯಲ್ಲಿ ಗಿಡಮೂಲಿಕೆಗಳನ್ನು ಗ್ರಾಮೀಣ ಪ್ರದೇಶದ ಬುಡಕಟ್ಟು ಜನಾಂಗದ ಮಹಿಳೆಯರು ಮತ್ತು ಮಕ್ಕಳು ಅರಣ್ಯ ಪ್ರದೇಶಗಳಿಂದ ಸಂಗ್ರಹಿಸುತ್ತಾರೆ. ಇದರೊಂದಿಗೆ ಸ್ಥಳೀಯ ವರ್ತಕರು ಅವರದ್ದೇ ಆದ ಜಾಲವನ್ನು ಹೊಂದಿಕೊಂಡು ಸಂಗ್ರಹವಾದ ಮೂಲಿಕೆಗಳನ್ನು ವಾಋದ ಸಂತೆಗಳು ಇಲ್ಲವೇ ಪಟ್ಟಣ ಪ್ರದೇಶಗಳಲ್ಲಿ ಮಾರಾಟ ಮಾಡುತ್ತಾರೆ. ಇಲ್ಲಿ ಸಂಗ್ರಹವಾದ ಉತ್ಪನ್ನಗಳು ಬಳಿಕಕ ಸ್ಥಳೀಯ ಇಲ್ಲವೇ ಪ್ರಾದೇಶಿಕ ಸಗಟು ವ್ಯಾಪಾರಸ್ಥರತ್ತ ಚಲಿಸಿ ಅಲ್ಲಿಂದ ಪಟ್ಟಣಗಳತ್ತ ಹೋಗುತ್ತವೆ. ಈ ರೀತಿಯ ಮಾರಾಟ ಕೊಂಡಿಯಲ್ಲಿ ಅಧಿಕ ಸಂಖ್ಯೆಯ ಸಂಗ್ರಹಕಾರರು, ಸಂಸ್ಕರಣಾಕಾರರು, ವ್ಯಾಪಾರಸ್ಥರು, ದಲ್ಲಾಳಿಗಳು, ಮಧ್ಯವರ್ತಿಗಳು ಮತ್ತು ವ್ಯವಹಾರಸ್ಥರಿರುತ್ತಾರೆ. ಭಾರತದಲ್ಲಿ ಈ ರೀತಿಯ ಮಾರಾಟ ಜಾಲವಿರುವುದರಿಂದ ಗಿಡ ಮೂಲಿಕೆಗಳ ಒಟ್ಟು ಮಾರಾಟ ಎಷ್ಟಾಗುತ್ತಿದೆಯೆಂಬುದನ್ನು ನಿಖರವಾಗಿ ಹೇಳಲು ಅಸಾಧ್ಯ.
ಕೇರಳ ರಾಜ್ಯದಲ್ಲಿ ಔಷಧೀಯ ಸಸ್ಯಗಳ ಮಾರಾಟ ವ್ಯವಸ್ಥೆಯಲ್ಲಿ ಸಹಕಾರಿ ಸಂಸ್ಥೆಯೊಂದು ಕಾರ್ಯನಿರ್ವಹಿಸುತ್ತಿದ್ದು, ಇದೊಂದು ವ್ಯವಸ್ಥಿತ ಮಾರಾಟ ಜಾಲವಾಗಿದೆ. ಕೇರಳ ರಾಜ್ಯ ಸಂಸ್ಥಾನ ಹಿಂದುಳಿದ ಜಾತಿ ಮತ್ತು ಹಿಂದುಳಿದ ವರ್ಗಗಳ ಅಭಿವೃದ್ಧಿ ಸಹಕಾರಿ ನಿಯಮಿತವು ತಿರುವನಂತಪುರ, ಅಡಿಮಲಿ, ತ್ರಿಶೂರು ಮತ್ತು ಕಲ್ಲಪೆಟ್ಟ ಜಿಲ್ಲೆಗಳಲ್ಲಿ ತನ್ನ ಶಾಖೆಗಳನ್ನು ಹೊಂದಿದ್ದು, ಈ ಶಾಖೆಗಳು ರಾಜ್ಯದ ಬೇರೆ ಬೇರೆ ಜಿಲ್ಲೆಗಳಲ್ಲಿರುವ ೩೪ ಸಹಕಾರಿ ಸಂಘಗಳಿಂದ ಔಷಧೀಯ ಸಸ್ಯಗಳನ್ನು ಖರೀದಿಸುತ್ತಿದೆ. ಈ ವ್ಯವಸ್ಥೆಯಲ್ಲಿ ವಾರ್ಷಿಕವಾಗಿ ಅರಣ್ಯ ಸಮಿತಿಯು ಬೇರೆ ಬೇರೆ ಅರಣ್ಯ ಪ್ರದೇಶಗಳನ್ನು ಬುಡಕಟ್ಟು ಸಂಸ್ಥೆಗಳಿಗೆ ಅರಣ್ಯಗಳಲ್ಲಿರುವ ಸಸ್ಯಗಳ ಸಂಗ್ರಹಣೆಗೆ ನಿಗದಿಪಡಿಸುತ್ತದೆ. ಸಂಗ್ರಹಕಾರರಿಗೆ ಅನುಕೂಲವನ್ನು ಕಲ್ಪಿಸುವ ಉದ್ದೇಶದಿಂದ ಈ ಸಹಕಾರಿ ಸಂಸ್ಥೆಗಳು ಅರಣ್ಯ ಪ್ರದೇಶಗಳಲ್ಲಿ ಸಂಗ್ರಹಣಾ ಶಾಖೆಗಳನ್ನು ತೆರೆಯುತ್ತವೆ. ಈ ಶಾಖೆಗಳನ್ನು ತೆರೆಯುತ್ತವೆ. ಈ ಶಾಖೆಗಳನ್ನು ಬುಡಕಟ್ಟು ಜನಾಂಗಕ್ಕೆ ಸೇರಿದ ಮುಖ್ಯ ನಿರ್ವಾಹಕರು ನಿರ್ವಹಿಸುತ್ತಾರೆ. ಅಧಿಕ ಪ್ರಮಾಣದ ಸಂಗ್ರಹಣೆಯಾದಾಗ ಈ ಶಾಖೆಗಳು ಸಂಸ್ಥಾನಕ್ಕೆ ಮಾಹಿತಿಯೊದಗಿಸಿ ಹರಾಜು ವ್ಯವಸ್ಥಾಯನ್ನು ಮಾಡುತ್ತದೆ. ಈ ಸಂಸ್ಥಾನವು ಗಿಡಮೂಲಿಕಾ ವ್ಯವಹಾರಸ್ಥರನ್ನು ಆಹ್ವಾನಿಸಿ ವ್ಯವಹಾರವನ್ನು ಕುದುರಿಸಿಕೊಳ್ಳುತ್ತದೆ. ಹೀಗಿದ್ದರೂ ಹಣಕಾಸಿನ ತೊಂದರೆ ಶೇಖರಣಾ ವ್ಯವಸ್ಥೆಯ ಕೊರೆತ ಇತ್ಯಾದಿ ಸಮಸ್ಯೆಗಳಿಂದಾಗಿ ಸಂಸ್ಥಾನಕ್ಕೆ ಕೇವಲ ಶೇಕಡಾ ೩೦ ರಷ್ಟು ಗಿಡಮೂಲಿಕೆಗಳ ಮಾರಾಟ ಸಾಧ್ಯವಾಗುತ್ತಿದೆ, ಉಳಿದ ಶೇಕಡಾ ೭೦ ನ್ನು ಖಾಸಗಿ ವರ್ತಕರು ನಡೆಸುತ್ತಿದ್ದಾರೆ. ಅಧ್ಯಯನಗಳ ಪ್ರಕಾರ ಖಾಸಗಿ ವರ್ತಕರು ಬುಡಕಟ್ಟು ಜನಾಂಗದ ಸಂಗ್ರಹಕಾರರಿಗೆ ಹಣಕಾಸಿನ ನೆರವು, ಆಹಾರ, ಬಟ್ಟೆ ಇತ್ಯಾದಿಗಳನ್ನು ಕೊಟ್ಟು ಅವರನ್ನು ತಮ್ಮೆಡೆಗೆ ಸೆಳೆಯುತ್ತಿದ್ದಾರೆ. ಈ ಬುಡಕಟ್ಟು ಜನಾಂಗದವರು ಖಾಸಗಿ ವರ್ತಕರಿಂದ ಪಡೆದ ಹಣಕಾಸಿನ ಸಾಲದಿಂದಾಗಿ ಶಾಶ್ವತವಾಗಿ ಅವರ ವರ್ತುಲಕ್ಕೆ ಬಿದ್ದು ಬಿಡುತ್ತಾರೆ.
ಈ ಎರಡೂ ರೀತಿಯ ಮಾರಾಟ ವ್ಯವಸ್ಥೆಯೊಂದಿಗೆ ಕೇರಳದ ಕೊಟ್ಟೂರಿನಲ್ಲಿ ಖಾಸಗಿ ಸಂಗ್ರಹಕಾರರು ಗಿಡಮೂಲಿಕೆಗಳನ್ನು ಪ್ರತ ಈ ಬುಧವಾರ ಮತ್ತು ಶನಿವಾರ ಈ ಪ್ರದೇಶಗಳಲ್ಲಾಗುವ ಹರಾಜು ವ್ಯವಸ್ಥೆಯಲ್ಲಿ ಬುಡಕಟ್ಟು ಸಂಗ್ರಹಕಾರರಿಂದ ಪಡೆದುಕೊಳ್ಳುತ್ತಾರೆ. ಈ ಹರಾಜು ಪದ್ಧತಿಯ ಹತೋಟಿ ಅರಣ್ಯ ಇಲಾಖೆಯ ಅಧಿಕಾರಿಗಳಲ್ಲಿರುತ್ತದೆ. ಆದರೆ ಈ ವ್ಯವಸ್ಥೆಗೆ ಸರಕಾರದ ಪರವಾನಗಿ ಇಲ್ಲದಿದ್ದರೂ ಇದು ಹಲವು ವರ್ಷಗಳಿಂದ ನಡೆದುಕೊಂಡು ಬರುತ್ತಿದೆ.
ಭಾರತದಲ್ಲಿ ಗಿಡಮೂಲಿಕೆಗಳಿಗಿರುವ ಒಟ್ಟು ಬೇಡಿಕೆಯೆಷ್ಟು ಎಂಬುದನ್ನು ಔಷಧ ತಯಾರಕರ ವ್ಯವಹಾರದಿಂದ ಅರಿತುಕೊಳ್ಳಬಹುದಾಗಿದ್ದರೂ, ಇದರ ಬಗ್ಗೆ ಮಾಹಿತಿ ನೀಡಲು ಇವರು ಹಿಂಜರಿಯುತ್ತಿದ್ದಾರೆ. ಇದರೊಂದಿಗೆ ಔಷಧೀಯ ಸಸ್ಯಗಳ ಮೂಲದ ವಿವಿಧ ಉತ್ಪನ್ನಗಳ ರಫ್ತಿನಿಂದ ದೊರಕಬಲ್ಲ ಆದಾಯದ ಬಗ್ಗೆ ಸರಕಾರದ  ವಿವಿಧ ವಿಭಾಗಗಳಿಂದ ಅಂಕಿ-ಅಂಶಗಳು ದೊರಕುತ್ತಿದ್ದು, ಇವುಗಳ ಪ್ರಕಾರ ಭಾರತವು ವಾರ್ಷಿಕವಾಗಿ ಸುಮಾರು ೫೫೦ ಕೋಟಿ ರೂಪಾಯಿಗಳಷ್ಟು ವಿದೇಶಿ ವಿನಿಮಯವನ್ನು ಗಳಿಸಿಕೊಳ್ಳುತ್ತಿದೆ.
ಆಂತರಿಕ ಮಾರುಕಟ್ಟೆಯಲ್ಲಿ ಗಿಡಮೂಲಿಕೆಗಳಿಗಿರುವ ಬೆಲೆ
ವಿವಿಧ ರೀತಿಯ ಔಷಧೀಯ ಪದ್ಧತಿಗಳಲ್ಲಿ ಉಪಯೋಗವಾಗುತ್ತಿರುವ ಮೂಲಿಕೆಗಳಿಗಿರುವ ಬೆಲೆ ಪ್ರದೇಶದಿಂದ ಪ್ರದೇಶಕ್ಕೆ, ಸಮಯದಿಂದ ಸಮಯಕ್ಕೆ ಅದಲು ಬದಲಾಗುತ್ತಿದೆ. ಗ್ರಾಮೀಣ ಮಟ್ಟದಲ್ಲಿ ಇವುಗಳ ಸಂಗ್ರಹಕಾರರಿಗೆ ದೊರಕುತ್ತಿರುವ ಬೆಲೆ ಅತ್ಯಲ್ಪ. ಔಷಧೀಯ ಸಸ್ಯಗಳಿಗಿರುವ ಬೇಡಿಕೆಯೆಷ್ಟು ಎಂಬುದರ ಬಗ್ಗೆ ಖಚಿತ ಮಾಹಿತಿ ಉತ್ಪಾದಕರಿಗೆ ಮತ್ತು ಸಂಗ್ರಹಕಾರರಿಗೆ ಗ್ರಾಮ ಮಟ್ಟದಲ್ಲಿ ದೊರಕದೇ ಇರುವುದರಿಂದ ಮತ್ತು  ಈ ಗಿಡಮೂಲಕೆಗಳಿಗೆ ನಿಗದಿಪಡಿಸಿದ ಬೆಲೆ ಪದ್ಧತಿ ಇಲ್ಲದಿರುವುದರಿಂದ, ಅಲ್ಲದೇ ಮೂಲಿಕೆಗಳ ಮೌಲ್ಯಕ್ಕನುಗುಣವಾಗಿ ಬೆಲೆ ನಿರ್ಧಾರವಾಗದಿರುವುದರಿಂದ ಇವುಗಳ ಬೆಲೆಯನ್ನು ನಿಖರವಾಗಿ ಹೇಳಲು ಕಷ್ಟ ಸಾಧ್ಯ.
ವಿವಿಧ ರೀತಿಯ ಗಿಡಮೂಲಿಕೆಗಳ ಬೆಲೆಯು ಉತ್ಪಾದನಾ ಪ್ರದೇಶದಿಂದ ಹಿಡಿದು ಅಂತಿಮ ಗ್ರಾಹಕನಲ್ಲಿಗೆ ಚಲಿಸಿದಾಗ ಬೇರೆ ಬೇರೆಯಾಗಿರುತ್ತದೆ. ಉದಾಹರಣೆಗೆ ನೆಲ್ಲಿಕಾಯಿಗೆ ಸ್ಥಳೀಯವಾಗಿ ದೊರಕಬಹುದಾದ ಬೆಲೆ ಕಿ.ಗ್ರಾಂ. ಒಂದರ ರೂಪಾಯಿ ೨೦ ರಿಂದ ೪೦, ಆದರೆ ಮಧ್ಯಪ್ರದೇಶದಲ್ಲಿ ಇದಕ್ಕೆ ಕಿ.ಗ್ರಾಂ. ಒಂದರ ರೂಪಾಯಿ ೮೦೦ ಜಬ್ಬಲ್ಪುರದಲ್ಲಿ ೧೪೦, ದೆಹಲಿಯಲ್ಲಿ ೬೦೦ ವರೆಗೆ ಇರುವುದು ಕಂಡು ಬಂದಿದೆ. ಇದೇ ರೀತಿ ಬಿಲ್ವಕ್ಕೆ ಸ್ಥಳೀಯವಾಗಿ ಕಿ.ಗ್ರಾಂ ಒಂದರ ರೂಪಾಯಿ ೧೦ ರಿಂದ ೨೦ ಇದ್ದು, ದೆಹಲಿಯಲ್ಲಿ ಇದು ರೂಪಾಯಿ ೫೦೦ ಆಗಿರುತ್ತದೆ. ಗರುಡ ಪಾತಾಳ ಯಾ ಸರ್ಪಗಂಧದ ಬೇರಿಗೆ ನಮ್ಮಲ್ಲಿ ದೊರಕುವ ಬೆಲೆ ರೂಪಾಯಿ ೮೦ ರಿಂದ ೧೦೦ (೧ ಕಿ.ಗ್ರಾಂ ಗೆ) ಆದರೆ ಜಬ್ಬಲಪುರದಲ್ಲಿ ಇದು ರೂಪಾಯಿ ೨೫೦೦ ಮತ್ತು ದೆಹಲಿಲಯಲ್ಲಿ ರೂಪಾಯಿ ೬೦೦೦ ಆಗಿದೆ .
ಬೆಲೆಯಲ್ಲಿ ಈ ರೀತಿಯ ತಾರತಮ್ಯಕ್ಕೆ ಮುಖ್ಯ ಕಾರಣ ಗಿಡಮೂಲಿಕೆಗಳ ಮಾರಾಟ ವ್ಯವಸ್ಥೆ ಅಸಂಘಟಿತ ವಲಯದ ಹತೋಟಿಯಲ್ಲಿರುವುದು. ಇದರೊಂದಿಗೆ ಗ್ರಾಮೀಣ ಪ್ರದೇಶದ ಸಂಗ್ರಹಕಾರರು ಮತ್ತು ಉತ್ಪಾದಕರಿಗೆ ಕ್ಷೇತ್ರ ಮತ್ತು ವ್ಯವಸ್ಥೆಗಳ ಬಗ್ಗೆ ಅರಿವಿಲ್ಲದಿರುವುದು. ಇದರೊಂದಿಗೆ ಔಷಧೀಯ ಸಸ್ಯಗಳ ನಿಜಮೌಲ್ಯ, ಅವುಗಳ ಬಳಕೆ ಇತ್ಯಾದಿಗಳ ಬಗ್ಗೆ ಮಾಹಿತಿಗಳ ಅಭಾವ, ಪೂರೈಕೆ, ಬೇಡಿಕೆಗಳ ಬಗ್ಗೆ ಕಲ್ಪನೆಯಿಲ್ಲದಿರುವುದು ಕಾರಣವಾಗಿದೆ. ಇವೆಲ್ಲದರೊಂದಿಗೆ ಗಿಡಮೂಲಿಕೆಗಳನ್ನು ಬಳಸಿ ಔಷಧ ತಯಾರಿಸುವ ಸಂಸ್ಥೆಗಳಿಗೆ ಇವುಗಳ ಪೂರೈಕೆ ಅಧಿಕ ಪ್ರಮಾಣದಲ್ಲಿ (ಟನ್‌ಗಳಲ್ಲಿ) ಆಗಬೇಕಾಗಿರುವುದರಿಂದ ಸಂಗ್ರಹಕಾರರಿಗೆ ಇಲ್ಲವೇ ಈ ಕೊಂಡಿಯಲ್ಲಿರುವ ದಲ್ಲಾಳಿ, ವರ್ತಕರು ಇವರೆಲ್ಲರಿಗೆ ಅಲ್ಪ ಪ್ರಮಾಣದ ಸಂಗ್ರಹಣೆಗೆ ತಗಲುವ ವೆಚ್ಚ, ಅವರುಗಳಿಗೆ ಲಭಿಸಬೇಕಾಗಿರುವ ಲಾಭಾಂಶ, ಸಾಗಣೆ ವೆಚ್ಚ ಇವೆಲ್ಲಾ ಸೇರಿ ಉತ್ಪಾದಕ ಇಲ್ಲವೆ ಸಂಗ್ರಹಕಾರರಿಗೆ ಗ್ರಾಮಮಟ್ಟದಲ್ಲಿ ದೊರಕುವ ಬೆಲೆಯು ಅಂತಿಮ ಹಂತದ ಗ್ರಾಹಕನು ಕೊಡುವ ಬೆಲೆಗಿಂತ ಕಡಿಮೆಯಾಗಿರುತ್ತದೆ. ಗ್ರಾಮ ಮಟ್ಟದಲ್ಲಿ ಕೆಲವೊಂದು ಔಷಧೀಯ ಸಸ್ಯಗಳಿಗೆ ದೊರಕಬಹುದಾದ ಬೆಲೆಯನ್ನು ಪಟ್ಟಿ-೧ ರಲ್ಲಿ ಕೊಡಲಾಗಿದೆ.
ಪಟ್ಟಿ –೧ : ಔಷಧೀಯ ಸಸ್ಯಗಳಿಗೆ ಸ್ಥಳೀಯವಾಗಿ ದೊರಕಬಹುದಾದ ಬೆಲೆ

ಔಷಧೀಯ ಸಸ್ಯಗಳಿಗಿರುವ ವಿಶ್ವ ಮಾರುಕಟ್ಟೆ
ವಿಶ್ವ ಮಾರುಕಟ್ಟೆಗೆ ಪೂರೈಕೆಯಾಗುತ್ತಿರುವ ಗಿಡಮೂಲಿಕೆಗಳ ಉತ್ಪನ್ನಗಳ ಬಹುಪಾಲು ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಿಂದಾಗುತ್ತಿದೆ. ಇವುಗಳಿಗೆ ಮುಖ್ಯ ಗ್ರಾಹಕರು ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಾಗಿವೆ. ಅಂತರಾಷ್ಟ್ರೀಯ ಮಾರುಕಟ್ಟೆಗೆ ಔಷಧೀಯ ಸಸ್ಯ ಮತ್ತು ಅವುಗಳ ಮೂಲದ ಉತ್ಪನ್ನಗಳನ್ನು ರಫ್ತು ಮಾಡುವ ರಾಷ್ಟ್ರಗಳಲ್ಲಿ ಚೀನಾ ಮೊದಲ ಸ್ಥಾನದಲ್ಲಿದ್ದರೆ, ಭಾರತ ಎರಡನೆ ಸ್ಥಾನದಲ್ಲಿದೆ. ಆಮದಿನ ದೃಷ್ಟಿಯಿಂದ ಹಾಂಕಾಂಗ್‌ಮೊದಲ ಸ್ಥಾನದಲ್ಲಿದ್ದು, ನಂತರದ ಸ್ಥಾನಗಳನ್ನು ಜಪಾನು, ಜರ್ಮನಿ ಮತ್ತು ಅಮೇರಿಕಾಗಳು ಹೊಂದಿರುತ್ತವೆ. ವಿದೇಶಿ ಮಾರುಕಟ್ಟೆಗೆ ಪ್ರವೇಶವಾಗುವ ಉತ್ಪನ್ನಗಳಲ್ಲಿ ಸಸ್ಯಗಳು , ಗಡ್ಡೆ, ಕಾಂಡ, ಬೇರು, ಮರದ ತುಂಡಿನ ಭಾಗ, ತೊಗಟೆ, ಎಲೆ, ಹೂವು, ಹಣ್ಣು, ಬೀಜ ಮತ್ತಿತರ ಸಸ್ಯ ಮೂಲದ ಉತ್ಪನ್ನಗಳು ಸೇರಿವೆ. ಒಟ್ಟಾರೆಯಾಗಿ ಈ ವ್ಯವಹಾರವಿಂದು ಸುಮಾರು ೬೨ ಬಿಲಿಯ ಅಮೇರಿಕಾದ ಡಾಲರುಗಳಷ್ಟಾಗಿವೆ. ಇತ್ತೀಚಿನ ವರ್ಷಗಳಲ್ಲಿ ಈ ಉತ್ಪನ್ನಗಳಿಗೆ ಐರೋಪ್ಯ ಸಮುದಾಯ ಮತ್ತು ಉತ್ತರ ಅಮೇರಿಕಾಗಳಲ್ಲಿ ಅಧಿಕ ಬೇಡಿಕೆ ಕಂಡು ಬರುತ್ತಿದ್ದು, ಇದರ ಒಟ್ಟು ಮೌಲ್ಯ ೧೬.೭ ಬಿಲಿಯ ಅಮೇರಿಕಾದ ಡಾಲರುಗಳಾಗಿವೆ. ಈ ಎರಡೂ ಸಮುದಾಯಗಳು ವಿಶ್ವದ ಒಟ್ಟು ಗಿಡಮೂಲಿಕೆಗಳ ಮಾರುಕಟ್ಟೆಯ ಶೇಕಡಾ ೬೪ ರಷ್ಟು ಪಾಲನ್ನು ಹೊಂದಿವೆ. ಇದರಲ್ಲಿ ಐರೋಪ್ಯ ಸಮುದಾಯದ ಪಾಲು ಶೇಕಡಾ ೪೬ ರಷ್ಟಾಗಿದೆ. ಐರೋಪ್ಯ ಸಮುದಾಯದಲ್ಲಿ ಜರ್ಮನಿಯ ಪಾಲು ಶೇಕಡಾ ೨೨, ಫ್ರಾನ್ಸ್‌ನ ಪಾಲು ಶೇಕಡಾ ೧೧, ಇಟಲಿಯ ಪಾಲು ಶೇಕಡಾ ೫ ಆಗಿರುತ್ತದೆ. ಜಾಗತಿಕ ಮಟ್ಟದಲ್ಲಿ ಔಷಧೀಯ ಮತ್ತು ಸುಗಂಧ ಸಸ್ಯಗಳ ಮತ್ತವುಗಳ ಉತ್ಪನ್ನಗಳ ಒಟ್ಟು ವ್ಯವಹಾರಗಳ ಬಗ್ಗೆ UNCTAD ಕೊಡುವ ಅಂಕಿ-ಅಂಶಗಳನ್ನು ಪಟ್ಟಿ -೨ ಮತ್ತು ಪಟ್ಟಿ -೩ ರಲ್ಲಿ ಕೊಡಲಾಗಿದೆ. ಇವುಗಳ ಆಧಾರದಿಂದ ಇವುಗಳ ರಫ್ತು ಮತ್ತು ಆಮದುಗಳ ಬಗ್ಗೆ ನಾವು ಅರಿತುಕೊಳ್ಳಬಹುದು.
ಪಟ್ಟಿ–೨ : ಪ್ರಮುಖ ರಾಷ್ಟ್ರಗಳಿಂದ ರಫ್ತಾಗುತ್ತಿರುವ ಔಷಧೀಯ ಮತ್ತು ಸುಗಂಧ ಸಸ್ಯಗಳ ಉತ್ಪನ್ನಗಳು ೧೯೯೧–೯೮
	ರಾಷ್ಟ್ರ
	ಪ್ರಮಾಣ (ಟನ್‌ಗಳಲ್ಲಿ)
	ಮೌಲ್ಯ (‘೦೦೦ಡಾಲರುಗಳಲ್ಲಿ)

	ಚೀನಾ
	೧,೩೯,೭೫೦
	೨,೯೮,೬೫೦

	ಭಾರತ
	೩೬,೭೫೦
	೫೭,೪೦೦

	ಜರ್ಮನಿ
	‘೧೫,೦೫೦
	೭೨,೪೦೦

	ಅಮೇರಿಕಾ
	೧೧,೯೫೦
	೧,೧೪,೪೫೦

	ಚಿಲಿ
	೧೧,೮೫೦
	೨೯,೧೦೦

	ಈಜಿಪ್ಟ್‌
	೧೧,೩೫೦
	೨೯,೧೦೦

	ಸಿಂಗಾಪುರ
	೧೧,೨೫೦
	೫೯,೮೫೦

	ಮೆಕ್ಸಿಕೊ
	೧೦,೬೦೦
	೧೦,೦೫೦

	ಬಲ್ಗೇರಿಯಾ
	೧೦,೧೫೦
	೧೪,೮೫೦

	ಪಾಕಿಸ್ಥಾನ
	೮,೧೦೦
	೫,೩೦೦

	ಅಲ್ಬೀನಿಯಾ
	೭,೩೫೦
	೧೪,೦೫೦

	ಮೊರಾಕ್ಕೊ
	೭,೨೫೦
	೧೩,೨೦೦

	ಒಟ್ಟು
	೨,೮೧,೬೫೦
	೬,೪೩,೨೦೦



ಪಟ್ಟಿ –೩ : ಪ್ರಮುಖ ರಾಷ್ಟ್ರಗಳಿಗೆ ಆಮದಾಗುವ ಔಷಧೀಯ ಮತ್ತು ಸುಗಂಧ ಸಸ್ಯಗಳ ಉತ್ಪನ್ನಗಳು –೧೯೯೧–೧೯೯೮
	ರಾಷ್ಟ್ರ
	ಪ್ರಮಾಣ (ಟನ್‌ಗಳಲ್ಲಿ)
	ಮೌಲ್ಯ(‘೦೦೦ ಡಾಲರ್ ಗಳಲ್ಲಿ)

	ಹಾಂಕಾಂಗ್‌
	೭೩,೬೫೦
	೩,೧೪,೦೦೦

	ಜಪಾನು
	೫೬,೭೫೦
	೧,೪೬,೬೫೦

	ಅಮೇರಿಕಾ
	೫೬,೦೦೦
	೧,೩೩,೩೫೦

	ಜರ್ಮನಿ
	೪೫,೮೫೦
	೧,೧೩,೯೦೦

	ಕೊರಿಯಾ ರಿಪಬ್ಲಿಕ್‌
	೩೧,೪೦೦
	೫೨,೫೫೦

	ಫ್ರಾನ್ಸ್‌
	೨೦,೮೦೦
	೫೦,೪೦೦

	ಚೀನಾ
	೧೨,೪೦೦
	೪೧,೭೫೦

	ಇಟಲಿ
	೧೧,೪೫೦
	೪೨,೨೫೦

	ಪಾಕಿಸ್ಥಾನ
	೧೧,೩೫೦
	೧೧,೮೫೦

	ಸ್ಪೈನ್‌
	೮,೬೦೦
	೨೭,೪೫೦

	ಇಂಗ್ಲಂಡ್‌
	೬,೫೫೦
	೨೫,೫೫೦

	ಸಿಂಗಾಪುರ
	೬,೫೫೦
	೫೫,೫೦೦

	ಒಟ್ಟು
	೩,೪೨,೫೫೦
	೧೦,೧೫,೨೦೦


ಮೂಲ: UNCTAD 2002
ಅಮೇರಿಕಾದಲ್ಲಿ ಔಷಧೀಯ ಸಸ್ಯಗಳಾದ ನೆಲನೆಲ್ಲಿ, ಅಶ್ವಗಂಧ, ಬ್ರಾಹ್ಮಿ, ಗುಗ್ಗುಲ, ಹರಿತಾಕಿ,ಶತಾವರಿ, ಯಷ್ಟಿಮಧುರ ಇತ್ಯಾದಿಗಳಿಗೆ ಅತ್ಯಧಿಕ ಬೇಡಿಕೆ ಇತ್ತೀಚಿನ ವರ್ಷಗಳಲ್ಲಿ ಕಂಡು ಬರುತ್ತಿದ್ದು, ಇದು ಸಾಂಪ್ರದಾಯಿಕ ಔಷಧೀಯ ಪದ್ಧತಿಗೆ ಅಲ್ಲಿರುವ ಮಹತ್ವವನ್ನು ತೋರಿಸುತ್ತದೆ. ಐರೋಪ್ಯ ರಾಷ್ಟ್ರಗಳಿಗೆ ಗಿಡಮೂಲಿಕೆಗಳು ಮತ್ತು ಉತ್ಪನ್ನಗಳನ್ನು ಪೂರೈಸುವವರಲ್ಲಿ ಅಮೇರಿಕಾ ಮೊದಲ ಸ್ಥಾನದಲ್ಲಿದೆ. ಆ ಬಳಿಕದ ಸ್ಥಾನಗಳನ್ನು ಕ್ರಮವಾಗಿ ಚೀನಾ, ಜರ್ಮನಿ, ಫ್ರಾನ್ಸ್‌, ಭಾರತಗಳು ಹೊಂದಿವೆ. ಭಾರತವುಇ ೧೯೯೯-೨೦೦೦ದಲ್ಲಿ ಐರೋಪ್ಯ ಸಮುದಾಯಕ್ಕೆ ರಫ್ತು ಮಾಡಿದ ಔಷಧೀಯ ಸಸ್ಯಗಳ ಮೌಲ್ಯ ಸುಮಾರು ೧೪ ಮಿಲಿಯ ಡಾಲರುಗಳಷ್ಟಾಗಿದೆ. ಐರೋಪ್ಯ ಸಮುದಾಯದಲ್ಲಿ ಶಕ್ತಿ ಯಾ ಬಲವರ್ಧನೆಗೆ ಪೂರಕವಾಗಬಲ್ಲ ಔಷಧೀಯ ಸಸ್ಯಗಳ ಉತ್ಪನ್ನಕ್ಕೆ ಬೇಡಿಕೆ ಏರುತ್ತಿರುವುದು ಇತ್ತೀಚಿನ ವರ್ಷಗಳ ಮಾರುಕಟ್ಟೆ ಸಮೀಕ್ಷೆಗಳಿಂದ ಕಂಡು ಬಂದಿದೆ.
ವಿಶ್ವದಲ್ಲಿ ಸಸ್ಯಾಧಾರಿತ ಔಷಧಿಗಳ ಮಾರುಕಟ್ಟೆಯ ಬೆಳವಣಿಗೆ
ಔಷಧೀಯ ಸಸ್ಯ ಮೂಲದ ಉತ್ಪನ್ನಗಳಿಗೆ ವಿಶ್ವದಾದ್ಯಂತ ದಿನದಿಂದ ದಿನಕ್ಕೆ ಬೇಡಿಕೆ ಏರುತ್ತಿದ್ದು, ಈ ಬೆಳವಣಿಗೆಯು ವಾರ್ಷಿಕವಾಗಿ ಸರಾಸರಿ ಶೇಕಡಾ ೧೦ ರಿಂದ ೧೫ ರಷ್ಟಾಗಿದೆ. ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿಂದು ಎಲ್ಲವೂ ಸ್ವಾಭಾವಿಕವೆಂಬ ಮೂಲ ಮಂತ್ರ ಹೊರಹೊಮ್ಮಿದ್ದು, ಸಸ್ಯಮೂಲ ಔಷಧಿಗಳಲ್ಲಿ ಆಧುನಿಕ ಔಷಧಿಗಳಿಂದಾಗಬಲ್ಲ ಯಾವುದೇ ಇತರ ತೊಂದರೆಗಳು ಬಾರದಿರುವುದರಿಂದ ಅಲ್ಲದೆ ಈ ಮೂಲಿಕಾ ಔಷಧಗಳಿಗೆ ರೋಗಗಳನ್ನು ತಡೆಗಟ್ಟುವ ಮತ್ತು ನಿವಾರಣೆ ಮಾಡುವ ಸಾಮರ್ಥ್ಯವಿರುವುದರಿಂದ ಇವಕ್ಕಿಂದು ಬೇಡಿಕೆ ಹೆಚ್ಚುತ್ತಿದೆ. ಇದರೊಂದಿಗೆ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಏರುತ್ತಿರುವ ಜನಸಂಖ್ಯೆ, ಬಡತನ ಮತ್ತು ಕುಸಿಯುತ್ತಿರುವ ಆರ್ಥಿಕ ಸ್ಥಿತಿ ಇತ್ಯಾದಿಗಳು ಗಿಡಮೂಲಿಕೆಗಳ ಮೂಲದ ಔಷಧಿ ಪದ್ಧತಿಗೆ ಬೇಡಿಕೆಯನ್ನೇರಿಸುತ್ತಿವೆ. ಒಟ್ಟಾರೆಯಾಗಿ ಇವಕ್ಕಿರುವ ಬೇಡಿಕೆ ಅಧಿಕ ಮಟ್ಟದಲ್ಲಿ ಐರೋಪ್ಯ ಸಮುದಾಯದಲ್ಲಿ ಕಂಡು ಬರುತ್ತಿದೆ (ಪಟ್ಟಿ-೪)
ಪಟ್ಟಿ–೪ : ಪ್ರದೇಶಗಳಿಗನುಗುಣವಾಗಿ ಸಸ್ಯಮೂಲದ ಔಷಧಗಳ ಮಾರುಕಟ್ಟೆ ಬೆಳವಣಿಗೆ (೧೯೯೧–೧೯೯೮)
	ಪ್ರದೇಶ
	೧೯೯೧–೯೨ (ಶೇಕಡಾ)
	೧೯೯೩–೧೯೯೮ (ಶೇಕಡಾ)

	ಯುರೋಪು
	೫
	೮

	ಯುರೋಪಿನ ಉಳಿದ ಭಾಗ
	೮
	೧೨

	ದಕ್ಷಿಣ ಪೂರ್ವ ಏಶ್ಯಾ
	೧೨
	೧೨

	ಜಪಾನು
	೧೫
	೧೫

	ದಕ್ಷಿಣ ಏಷ್ಯಾ
	೧೫
	೧೫


ಮೂಲ: UNCTAD 2002
ಒಟ್ಟಾರೆಯಾಗಿ ಸಾಂಪ್ರದಾಯಿಕ ಔಷಧಿಗಳಿಗೆ ಇತ್ತೀಚಿನ ವರ್ಷಗಳಲ್ಲಿ ವಿಶ್ವದಾದ್ಯಂತ ಬೇಡಿಕೆ ಹೆಚ್ಚುತ್ತಿದ್ದು, ಇದು ಔಷಧೀಯ ಸಸ್ಯಗಳಿಗೆ ಮುಂದೆ ಬರಬಹುದಾದ ಬೇಡಿಕೆಯನ್ನು ಎತ್ತಿ ತೋರಿಸುತ್ತಿದೆ. ವಿಶ್ವ ಆರೋಗ್ಯ ಸಂಘಟನೆ (W.H.O.) ಕಂಡುಕೊಂಡ ಪ್ರಕಾರ ಸಾಂಪ್ರದಾಯಿಕ ಔಷಧಿಗಳನ್ನು ಪ್ರಾಥಮಿಕ ಚಿಕಿತ್ಸೆಗಾಗಿ ಬಳಸಿಕೊಳ್ಳುವ ಜನರ ಪ್ರಮಾಣ ಇಥಿಯೋಪಿಯಾದಲ್ಲಿ ಶೇಕಡಾ ೯೦, ರಾವ್ಡಾದಲ್ಲಿ ಶೇಕಡಾ ೭೦, ಭಾರತದಲ್ಲಿ ಶೇಕಡಾ ೭೦ ಬೆನಿನಲ್ಲಿ ಶೇಕಡಾ ೭೦, ಉಗಾಂಡದಲ್ಲಿ ಶೇಕಡಾ ೬೦ ಮತ್ತು ಟಾಂಜಾನಿಯಾದಲ್ಲಿ ಶೇಕಡಾ ೬೦ ರಷ್ಟಿದೆ. ಇದರೊಂದಿಗೆ W.H.O. ದ ಸಮೀಕ್ಷೆಯ ಪ್ರಕಾರ ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿ ಒಮ್ಮೆಯಾದರೂ ಈ ಪದ್ಧತಿಗೆ ಒಳಪಟ್ಟ ಜನಸಂಖ್ಯೆಯ ಪ್ರಮಾಣ ಕೆನಡಾದಲ್ಲಿ ಶೇಕಡಾ ೭೦, ಫ್ರಾನ್ಸ್‌ನಲ್ಲಿ ಶೇಕಡಾ ೪೨ ಮತ್ತು ಬೆಲ್ಜಿಯಂನಲ್ಲಿ ಶೇಕಡಾ ೩೧ ರಷ್ಟಾಗಿದೆ. ಸಾಂಪ್ರದಾಯಿಕ ಔಷಧಿಗೆ ಮಲೇಶಿಯಾದಲ್ಲಿ ವಾರ್ಷಿಕವಾಗಿ ೫೦೦ ಮಿಲಿಯ ಅಮೇರಿಕಾ ಡಾಲರುಗಳು ವ್ಯಯಿಸಲಾಗುತ್ತಿದ್ದು, ಇದು ಅಮೇರಿಕಾದಲ್ಲಿ ೩೦೦ ಮಿಲಿಯ, ಆಸ್ಟ್ರೇಲಿಯಾದಲ್ಲಿ ೮೦ ಮಿಲಿಯಗಳಾಗಿವೆ. ಜಪಾನಿನಲ್ಲಿ ಬಳಕೆಯಾಗುತ್ತಿರುವ ಗಿಡಮೂಲಿಕೆ ಆಧಾರಿತ ಔಷಧಿಗಳ ತಲಾವಾರು ಬಳಕೆಯು ವಿಶ್ವದಲ್ಲೇ ಅತ್ಯಧಿಕ ಪ್ರಮಾಣದ್ದಾಗಿದೆ.
ಭಾರತದಿಂದ ಔಷಧೀಯ ಸಸ್ಯಗಳು ಮತ್ತವುಗಳ ಉತ್ಪನ್ನಗಳ ರಫ್ತು
ಭಾರತದಿಂದ ಗಿಡಮೂಲಿಕೆಗಳು ಮತ್ತವುಗಳ ಉತ್ಪನ್ನಗಳನ್ನು ಮುಖ್ಯವಾಗಿ ಐರೋಪ್ಯ ಸಮುದಾಯ, ಅಮೇರಿಕಾ, ಜಪಾನು, ಸ್ವಿಟ್ಸರ್ ಲಾಂಡ್‌, ಏಶಿಯಾನ ರಾಷ್ಟ್ರಗಳು ಇತ್ಯಾದಿಗಳಿಗಾಗುತ್ತಿದೆ. ಈ ಉತ್ಪನ್ನಗಳ ಒಟ್ಟು ರಫ್ತಿನ ಶೇಕಡಾ ೪೫ ಐರೋಪ್ಯ ಸಮುದಾಯಕ್ಕೆ, ಏಶಿಯಾನ ರಾಷ್ಟ್ರಗಳಿಗೆ ಶೇಕಡಾ ೧೭, ಜಪಾನಿಗೆ ಶೇಕಡಾ ೧೬, ಉತ್ತರ ಅಮೇರಿಕಾಕ್ಕೆ ಶೇಕಡಾ ೧೧ ಆಗುತ್ತಿದೆ. ಒಟ್ಟು ರಫ್ತಿನ ಪ್ರಮಾಣದಲ್ಲಿ ಆಯುರ್ವೇದದ ಉತ್ಪನ್ನಗಳ ಪಾಲು ಶೇಕಡಾ ೯೮ ರಷ್ಟಾಗಿದೆ. ಭಾರತದಿಂದ ಔಷಧೀಯ ಸಸ್ಯಗಳು, ಸಸ್ಯಗಳ ಹೂ ಮತ್ತು ಹಣ್ಣು, ಔಷಧಿಗಳ ಮಿಶ್ರಣ, ಔಷಧಿಗಳು ರಫ್ತಾಗುತ್ತಿವೆ. ಭಾರತದಿಂದ ೨೦೦೧. ೨೦೦೨ರಲ್ಲಿ ರಫ್ತು ಆದ ಸಸ್ಯಗಳು ಮತ್ತು ಸಸ್ಯದ ಭಾಗಗಳ ಒಟ್ಟು ಮೌಲ್ಯ ೭೮.೦೫ ಮಿಲಿಯ ಅಮೇರಿಕಾದ ಡಾಲರ್ ಗಳಾಗಿದ್ದು, ಔಷಧೀಯ ಮಿಶ್ರಣದ ಮೌಲ್ಯ ೧೯.೪೧ ಮಿಲಿಯವಾಗಿದ್ದರೆ, ಚಿಲ್ಲರೆ ಮಾರಾಟಕ್ಕಾಗಿ ರಫ್ತಾನ ಆಯುರ್ವೇದ ಮತ್ತು ಯುನಾನಿ ಔಷಧಿಯ ಮೌಲ್ಯ ೩೧.೦೪ ಮಿಲಿಯ ಡಾಲರುಗಳಾಗಿದೆ. ಒಟ್ಟಾಗಿ ೨೦೦೧-೨೦೦೨ ೧೨೮.೫೦ ಮಿಲಿಯ ಡಾಲರು ಮೌಲ್ಯದ ಈ ಮೂರು ಉತ್ಪನ್ನಕಗಳ ರಫ್ತು ನಮಲ್ಲಿಂದಾಗಿದೆ.
ಪ್ರದೇಶಗಳಿಗನುಗುಣವಾಗಿ ರಫ್ತುನ್ನು ಗಣನೆಗೆ ತೆಗೆದುಕೊಂಡಾಗ ಅಮೇರಿಕಾ ಪ್ರಾಂತ್ಯಕ್ಕೆ ರಫ್ತಾದ ಉತ್ಪನ್ನಗಳ ಮೌಲ್ಯ ೨೦೦೧-೨೦೦೨ ರಲ್ಲಿ ೪೮.೯೦ ಮಿಲಿಯ ಡಾಲರು, ಏಶ್ಯಾಕ್ಕೆ ೩೦.೬೭೪ ಮಿಲಿಯ ಡಾಲರು, ಐರೋಪ್ಯ ಸಮುದಾಯಕ್ಕೆ ೨೧.೦೯ ಮಿಲಿಯ ಡಾಲರು, ಯುರೋಪಿನ ಇತರ ರಾಷ್ಟ್ರಗಳಿಗೆ ೧೦.೩೮ ಮಿಲಿಯ ಡಾಲರು, ಆಫ್ರಿಕಾಕ್ಕೆ ೮.೭೬ ಮಿಲಿಯ ಡಾಲರು, ಮಧ್ಯಪೂರ್ವ ರಾಷ್ಟ್ರಗಳಿಗೆ ೭.೧೮ ಮಿಲಿಯ ಡಾಳರು, ಒಶಿಯಾನಕ್ಕೆ ೧.೫೧ ಮಿಲಿಯ ಡಾಲರುಗಳಷ್ಟಾಗಿದೆ. ಭಾರತದಿಂದ ರಫ್ತಾಗುವ ಸಸ್ಯಗಳಲ್ಲಿ ಸದಾಪುಷ್ಪ, ಕಾಶಿಕಣಗಿಲೆ ಬೇರು, ಸೋನಾಮುಖಿ, ಇಸಬುಗೋಲು, ಅಫೀಮು, ನೋಳಿಸರ, ಗಸಗಸೆ, ಶ್ರೀಗಂಧ, ಹಿಪ್ಪಲಿ, ಸರ್ಪಗಂಧ ಇತ್ಯಾದಿಗಳು ಸೇರಿವೆ.
ರಫ್ತುದಾರರು ಎದುರಿಸುತ್ತಿರುವ ಸಮಸ್ಯೆಗಳು
ಭಾರತದ ಔಷಧೀಯ ಸಸ್ಯಗಳು ಮತ್ತು ಅವುಗಳ ವಿವಿಧ ಉತ್ಪನ್ನಗಳಿಗೆ ವಿದೇಶಿ ಮಾರುಕಟ್ಟೆಯಲ್ಲಿ ಅಗಾಧ ಬೇಡಿಕೆಯಿದ್ದರೂ ಇವುಗಳ ರಫ್ತು ನಿರೀಕ್ಷಿತ ಮಟ್ಟದಲ್ಲಾಗುತ್ತಿಲ್ಲ. ಈ ರೀತಿಯ ಪರಿಸ್ಥಿತಿಗೆ ಕಾರಣಗಳು ಹಲವು. ಭಾರತದ ಆಮದು ಮತ್ತು ರಫ್ತು ಬ್ಯಾಂಕ್‌ (EXIM Bank) ಇತ್ತೀಚಿಗೆ ನಡೆಸಿದ ಸಮೀಕ್ಷೆಯ ಪ್ರಕಾರ ಇಲ್ಲಿರುವ ತೊಡಕುಗಳೆಂದರೆ :
೧) ಅಂತರಾಷ್ಟ್ರೀಯ ಮಟ್ಟದಲ್ಲಿ ಸಾಂಪ್ರದಾಯಿಕ ಔಷಧಿಗಳ ಉಪಯುಕ್ತತೆಯ ಬಗ್ಗೆ ತಿಳುವಳಿಕೆ ಮೂಡದಿರುವುದು.
೨) ಸರಕಾರದಿಂದ ಪ್ರೋತ್ಸಾಹದ ಅಭಾವ.
೩) ಹಣಕಾಸಿನ ತೊಂದರೆಗಳು.
೪) ವಿದೇಶಿ ಮಾರುಕಟ್ಟೆಯಲ್ಲಿ ಆಗಬೇಕಾಗಿರುವ ಪ್ರಮಾಣಪತ್ರ ಮತ್ತು ದಾಖಲಾತಿ ಪದ್ಧತಿ.
೫) ವಿದೇಶಿ ಮಾರುಕಟ್ಟೆಗಳಲ್ಲಿ ಪಾಲುದಾರರ ಯಾ ಅಂಗಸಂಸ್ಥೆಗಳಿಲ್ಲದಿರುವುದು.
೬) ಮಾರುಕಟ್ಟೆ ಬಗ್ಗೆ ಮಾಹಿತಿಯ ಅಭಾವ.
೭) ನಿರಂತರವಾಗಿ ಕಚ್ಚಾ ಉತ್ಪನ್ನಗಳ ಪೂರೈಕೆಯ ಅಭಾವ.
೮) ಕೆಲವೊಂದು ಸಸ್ಯಗಳ ರಫ್ತಿಗಿರುವ ಅಡ್ಡಿ ಆತಂಕಗಳು.
೯) ಕಾನೂನಿನ ಬಗ್ಗೆ ಮಾಹಿತಿಗಳ ಅಭಾವ.
೧೦) ಗ್ರಾಹಕರ ಬಗ್ಗೆ ಮಾಹಿತಿಯ ಕೊರತೆ.
೧೧) ಅರಣ್ಯ ಇಲಾಖೆಯಿಂದ NOC ಪರವಾನಗಿ ಪಡೆಯ ಬೇಕಾಗಿರುವುದು.
ಈ ಎಲ್ಲಾ ಸಮಸ್ಯೆಗಳಿಗೆ ಸೂಕ್ತ ಪರಿಹಾರ ಒದಗಿಬಂದಲ್ಲಿ ಭಾರತವು ವಿಶ್ವ ಮಾರುಕಟ್ಟೆಯಲ್ಲಿ ತನ್ನ ಪಾಲನ್ನು ಹೆಚ್ಚಿಸಬಹುದು. ಇದರಿಂದಾಗಿ ಆಂತರಿಕವಾಗಿ ಔಷಧೀಯ ಸಸ್ಯಗಳ ವಾಣಿಜ್ಯ ರೀತಿಯ ವ್ಯವಸಾಯಕ್ಕೆ ಪ್ರೇರಣೆ ದೊರಕಲು ಸಾಧ್ಯ. ಈ ನಿಟ್ಟಿನಲ್ಲಿ ಸಂಬಂಧಪಟ್ಟ ಇಲಾಖೆಗಳು ಮತ್ತು ಸರಕಾರಗಳು ಆಸಕ್ತಿಯಿಂದೊಡಗೂಡಿದ ಯೋಜನೆಗಳನ್ನು ತಯಾರಿಸಿ ಅವನ್ನು ಕಾರ್ಯರೂಪಕ್ಕೆ ತರಬೇಕು.
ಅಧ್ಯಾಯ ೬: ಔಷಧೀಯ ಸಸ್ಯಗಳ ಕೃಷಿ ಮತ್ತು 
ಮಾರುಕಟ್ಟೆಯಲ್ಲಿ ಬರಬಹುದಾದ ಸಮಸ್ಯೆಗಳು
ಭಾರತದಲ್ಲಿಂದು ಸಾಂಪ್ರದಾಯಿಕ ಔಷಧಿ ಪದ್ಧತಿಗೆ ಮಹತ್ವ ಬರಲಾರಂಭಿಸಿದೆ. ಇದೇ ಪ್ರವೃತ್ತಿ ಜಗತ್ತಿನಾದ್ಯಂತ ಕಂಡು ಬರುತ್ತಿದೆ. ಈ ನಿಟ್ಟಿನಲ್ಲಿ ಔಷಧೀಯ ಸಸ್ಯಗಳ ವಾಣಿಜ್ಯ ರೀತಿಯ ವ್ಯವಸಾಯ ಮಾಡಲು ನಮ್ಮಲ್ಲಿ ವಿಪುಲ ಅವಕಾಶಗಳೊದಗಿ ಬಂದಿದೆ. ಆದರೆ ಈ ರೀತಿಯ ವ್ಯವಸ್ಥೆ ನಮ್ಮ ಬಹುಪಾಲು ಕೃಷಿಕರಿಗೆ ಹೊಸದು. ಈ ಕೃಷಿಯನ್ನು ದೊಡ್ಡ ಪ್ರಮಾಣದಲ್ಲಿ ಮಾಡಲು ನಮ್ಮ ಕೃಷಿಕರಿಗೆ ಅಸಾಧ್ಯ. ಆದರೆ ಇಲ್ಲೊಂದು ಉತ್ತಮ ಅವಕಾಶ ಒದಗಿ ಬಂದಿದೆ. ಔಷಧೀಯ ಸಸ್ಯಗಳಲ್ಲಿ ಬಹುಪಾಲು ಮಳೆಯಾಧಾರಿತ ಬೆಳೆಗಳು. ಇನ್ನು ಹಲವು ಒಣ ಭೂಮಿ ಬೆಳೆಗಳು. ಹಲವನ್ನು ಅಡಿಕೆ, ತೆಂಗು, ಕಾಫಿ ಮತ್ತಿತರ ಕೃಷಿಗಳೊಂದಿಗೆ ಮಾಡಲು ಸಾಧ್ಯ. ಇನ್ನು ಕೆಲವು ಅಲ್ಪ ಸ್ವಲ್ಪ ನೀರಾವರಿಯನ್ನು ಬಯಸುವವು ಈ ದೃಷ್ಟಿಯಿಂದ ನಮ್ಮಲ್ಲಿರುವ ಪ್ರತಿ ಗ್ರಾಮಗಳಲ್ಲಿ ಪ್ರತಿಯೊಬ್ಬ ಕೃಷಿಕನು ತನಗೆ ಲಭ್ಯವಿರುವ ಭೂಮಿಯಲ್ಲಿ ಒಂದಲ್ಲ ಒಂದು ಔಷಧೀಯ ಸಸ್ಯಗಳನ್ನು ಬೆಳೆಸಿದಲ್ಲಿ ಒಟ್ಟಾಗಿ ಗ್ರಾಮದಲ್ಲಾಗುವ ಉತ್ಪಾದನೆ ಹೆಚ್ಚಿನ ಪ್ರಮಾಣದ್ದಾಗಬಹುದು ಮತ್ತು ಅವರದ್ದೇ ಆದ ಸಹಕಾರಿ ಸಂಘಗಳ ಮೂಲಕ ಈ ಸಸ್ಯಗಳ ಉತ್ಪಾದನೆ ಮತ್ತು ಮಾರಾಟಕ್ಕಾಗಿ ಶ್ರಮಿಸಿ ತಮ್ಮ ಆದಾಯ ಮತ್ತು ಸ್ಥಾನಮಾನವನ್ನು ಹೆಚ್ಚಿಸಿಕೊಳ್ಳಬಹುದು. ಆದರೆ ಈ ಕೃಷಿಯಿನ್ನೂ ಹೊಸತು, ಈ ನೆಲೆಯಲ್ಲಿ ಇಲ್ಲಿ ಬರಬಹುದಾದ ಕೃಷಿ ಮತ್ತು ಮಾರುಕಟ್ಟೆ ಸಂಬಂಧಿ ಸಮಸ್ಯೆಗಳ ಬಗ್ಗೆ ಸೂಕ್ಷ್ಮ ದೃಷ್ಟಿಯನ್ನು ಮುಂದೆ ಬೀರಲಾಗಿದೆ, ಅಲ್ಲದೆ ಅವುಗಳ ಪರಿಹಾರಕ್ಕಾಗಿ ಅಗತ್ಯವಿರುವ ಉಪಾಯಗಳನ್ನು ಸೂಚಿಸಲಾಗಿದೆ.
ಕೃಷಿಗೆ ಸಂಬಂಧಪಟ್ಟಂತೆ ಬರಬಹುದಾದ ಸಮಸ್ಯೆಗಳು
೧) ಔಷಧೀಯ ಸಸ್ಯಗಳ ಪರಿಚಯ, ಮಹತ್ವ ಮತ್ತು ಕೃಷಿ ವಿಧಾನಗಳ ಬಗ್ಗೆ ಮಾಹಿತಿಗಳ ಅಭಾವ.
೨) ಔಷಧೀಯ ಸಸ್ಯಗಳು ಮತ್ತು ಬೀಜಗಳ ಲಭ್ಯತೆ ಮತ್ತು ಪೂರೈಕೆಗಳ ಬಗ್ಗೆ ಮಾಹಿತಿಯ ಕೊರತೆ.
೩) ಔಷಧೀಯ ಸಸ್ಯಗಳ ಕೃಷಿಗೆ ಅಗತ್ಯವಿರುವ ಹಣಕಾಸಿನ ಅಭಾವ. ಈ ಕೃಷಿಗೆ ನಮ್ಮ ಹಣಕಾಸಿನ ಸಂಸ್ಥೆಗಳು ಎಷ್ಟರ ಮಟ್ಟಿಗೆ ಸ್ಪಂಧಿಸಬಲ್ಲವು ಎಂಬುದು ಇಲ್ಲಿನ ಮುಖ್ಯ ಸಮಸ್ಯೆ.
೪) ಗ್ರಾಮೀಣ ಮಟ್ಟದಲ್ಲಿ ಇಲ್ಲವೇ ಸ್ಥಳೀಯವಾಗಿ ಇವುಗಳ ಕೃಷಿ ಬಗ್ಗೆ ಮಾಹಿತಿ ಒದಗಿಸುವ ಸಂಸ್ಥೆಗಳ ಅಭಾವ.
೫) ಲಭ್ಯವಿರುವ ಕೃಷಿ ಇಲ್ಲವೇ  ಪಾಳು ಭೂಮಿಯಲ್ಲಿ ಪ್ರದೇಶಕ್ಕನುಗುಣವಾಗಿ ಬೆಳೆಯಬಲ್ಲ ಸಸ್ಯಗಳ ಬಗ್ಗೆ ಮಾಹಿತಿಯ ಅಭಾವ.
೬) ಕಾನೂನಿನಲ್ಲಿರಬಹುದಾದ ತೊಡಕುಗಳು. ಕೆಲವೊಂದು ಸಸ್ಯಗಳನ್ನು ಅರಣ್ಯ ಉತ್ಪತ್ತಿಗಳೆಂದು ಸರಕಾರಗಳು ಪರಿಗಣಿಸಿದ್ದು, ಅವುಗಳ ಕೊಯ್ಲು ಮತ್ತು ಮಾರಾಟ  ವ್ಯವಸ್ಥೆಯಲ್ಲಿ ಬರಬಹುದಾದ ಅಡ್ಡಿ ಆತಂಕಗಳು.
ಮಾರುಕಟ್ಟೆ ಸಂಬಂಧಿ ಸಮಸ್ಯೆಗಳು
೧) ಸ್ಥಳೀಯವಾಗಿ ವಿವಿಧ ರೀತಿಯ ಔಷಧೀಯ ಸಸ್ಯಗಳಿಗೆ ವ್ಯವಸ್ಥಿತ ಮಾರುಕಟ್ಟೆ ಲಭ್ಯವಿಲ್ಲದಿರುವುದು.
೨) ವಿವಿಧ ರೀತಿಯ ಔಷಧೀಯ ಸಸ್ಯಗಳಿಗಿರುವ ಅಧಿಕೃತ ಬೆಲೆ ಪಟ್ಟಿಯ ಅಭಾವ ಮತ್ತು ಲಭಿಸಬೇಕಿರುವ ಬೆಲೆಯ ಬಗ್ಗೆ ಮಾಹಿತಿಯ ಕೊರತೆ.
೩) ಸಂಸ್ಕರಣೆಯ ಬಗ್ಗೆ ತರಬೇತಿನ ಅಭಾವ.
೪) ವಿವಿಧ ರೀತಿಯ ಸಸ್ಯಗಳಿಗಿರುವ ಬೇಡಿಕೆಯೆಷ್ಟು, ಯಾವ ಗುಣಮಟ್ಟದಲ್ಲಿ ಯಾವಾಗ ಎಲ್ಲಿಗೆ ಪೂರೈಸಬೇಕು ಎಂಬಿತ್ಯಾದಿ ಮಾಹಿತಿಯಿಲ್ಲದಿರುವುದು.
೫) ಭವಿಷ್ಯದ ಮಾರುಕಟ್ಟೆಯ ಬಗ್ಗೆ ವ್ಯವಸ್ಥಿತ ಸಂಸ್ಥೆಗಳಿಂದ ಮತ್ತು ಸರಕಾರಗಳಿಂದ ಮಾಹಿತಿ ಕೊರತೆ.
೬) ಅಂತರಾಷ್ಟ್ರೀಯ ಮಾರುಕಟ್ಟೆ, ರಫ್ತಿಗಿರುವ ಅವಕಾಶ, ರಫ್ತು ಮಾಡಲು ಅಗತ್ಯವಿರುವ ವ್ಯವಸ್ಥೆ ಇತ್ಯಾದಿಗಳ ಬಗ್ಗೆ ಯಾವುದೇ ಕಲ್ಪನೆಯಿಲ್ಲದಿರುವುದು.
ಪರಿಹಾರೋಪಾಯಗಳು
೧) ಔಷಧೀಯ ಸಸ್ಯಗಳ ಪರಿಚಯ ಮತ್ತು ಮಹತ್ವವನ್ನು ಗ್ರಾಮೀಣ ಜನತೆಗೆ ಅದರಲ್ಲೂ ಮುಖ್ಯವಾಗಿ ಕೃಷಿಕರಿಗೆ ತಿಳಿಸಲು ಸ್ಥಳೀಯ ಸಹಕಾರಿ ಸಂಘಗಳು, ಗ್ರಾಮ ಪಂಚಾಯತುಗಳು, ಆರೋಗ್ಯ ಕೇಂದ್ರಗಳು, ಅರಣ್ಯ ಇಲಾಖೆಯವರು, ಶೈಕ್ಷಣಿಕ ಸಂಸ್ಥೆಗಳು ಮತ್ತು ಸರಕಾರೇತರ ಸಂಘಟನೆಗಳು ಶ್ರಮಿಸಬೇಕಲು. ಇದನ್ನು ಆದ್ಯತಾ ನೆಲೆಯಲ್ಲಿ ತಕ್ಷಣ ಜ್ಯಾರಿಗೊಳಿಸಬೇಕು. ಈ ಎಲ್ಲಾ ಸಂಸ್ಥೆಗಳು ಸಸ್ಯ ಪರಿಚಯ, ಮಹತ್ವ ಮಕತ್ತು ಕೃಷಿ ವಿಧಾನಗಳ ಬಗ್ಗೆ ತಜ್ಞರ ಸಹಾಯದಿಂದ ಕೃಷಿಕರಿಗೆ ಮತ್ತು ಗ್ರಾಮೀಣ ಜನರಿಗೆ ಮಾಹಿತಿ ಒದಗಿಸಬೇಕು. ಈ ನಿಟ್ಟಿನಲ್ಲಿ ಮಾಹಿತಿ ಕೈಪಿಡಿ ಪೂರೈಕೆ, ಚಿತ್ರ ಪ್ರದರ್ಶನ. ತರಬೇತು, ಗ್ರಾಮ ಸಭೆಗಳಲ್ಲಿ ಪ್ರಚಾರ ಇತ್ಯಾದಿಗಳನ್ನು ಹಮ್ಮಿಕೊಳ್ಳಬೇಕು.
೨) ಕೃಷಿಗಾಗಿ ಅಗತ್ಯವಿರುವ ಬೀಜಗಳನ್ನು ಮತ್ತು ಸಸ್ಯಗಳನ್ನು ನಾಟಿ ಕಾಲಕ್ಕಾಗುವಾಗ ಗ್ರಾಮ ಮಟ್ಟದಲ್ಲಿ ಪೂರೈಸುವ ವ್ಯವಸ್ಥೆಗಳಾಗಬೇಕು. ಈ ನಿಟ್ಟಿನಲ್ಲಿ ಆರಂಬಿಕ ಹಂತದಲ್ಲಿ ಸಸ್ಯಗಳ ಉಚಿತ ಪೂರೈಕೆಯಾಗಬೇಕಕು. ಪ್ರತೀ ಗ್ರಾಮಕ್ಕೆ ಅಗತ್ಯವಿರುವ ಸಸ್ಯಗಳ ಪ್ರಮಾಣವನ್ನು ನಾಟಿ ಸಮಯಕ್ಕಿಂತ ಮೊದಲೇ ಅಂದಾಜಿಸಿ ನಾಟಿ ಕಾಲಕ್ಕಾಗುವಾಗ ಪೂರೈಸುವ ವ್ಯವಸ್ಥೆಯನ್ನು ಕೃಷಿ ವಿಭಾಗ ಇಲ್ಲವೇ ಅರಣ್ಯ ಇಲಾಖೆಗಳು ಕೈಗೊಳ್ಳಬೇಕು. ಇದರೊಂದಿಗೆ ಗ್ರಾಮ ಮಟ್ಟದಲ್ಲಿರುವ ಸಹಕಾರಿ ಸಂಘಗಳು ಇಲ್ಲವೇ ಸರಕಾರೇತರಸಂಘಟನೆಗಳಿಗೆ ಈ ಸಸ್ಯಗಳ ಉತ್ಪಾದನೆಗೆ ಪ್ರೋತ್ಸಾಹ ಮತ್ತು ಪ್ರೇರಣೆಗಳನ್ನು ನೀಡಬೇಕುಕ. ಆಸಕ್ತ ಕೃಷಿಕರಿಗೆ ಸ್ವತಃ ಸಸ್ಯಗಳ ಉತ್ಪಾದನೆ ಪ್ರೇರೇಪಿಸಲು ಹಣಕಾಸಿನ ನೆರವು ಒದಗಿಸಬೇಕು.
೩) ಸರಕಾರಗಳು ಔಷಧೀಯ ಸಸ್ಯಗಳ ಕೃಷಿಯನ್ನು ಆದ್ಯತಾ ನೆಲೆಯಲ್ಲಿ ಕೈಗೊಂಡು, ಇದಕ್ಕಾಗಿ ಕೃಷಿಕರನ್ನು ಆಕರ್ಷಿಸುವ ತಂತ್ರ ಜ್ಞಾನವನ್ನು ಹಾಕಿಕೊಳ್ಳಬೇಕು. ಸರಕಾರದ ಅಂಗ ಇಲಾಖೆಗಳಾದ ತೋಟಗಾರಿಕೆ, ಅರಣ್ಯ, ಆರೋಗ್ಯ, ಬಡತನ ನಿರ್ಮೂಲನಾ ವಿಭಾಗ, ಕುಟುಂಬ ಕಲ್ಯಾಣ ಇಲಾಖೆ ಇವೆಲ್ಲಾ ಕೃಷಿಕರಿಗೆ ಯೋಗ್ಯ ರೀತಿಯ ಪ್ರೇರಣೆ, ಪ್ರೋತ್ಸಾಹಗಳನ್ನು ನೀಡಬೇಕು.
೪) ಔಷಧೀಯ ಸಸ್ಯಗಳ ಕೃಷಿಯನ್ನು ಕೈಗೊಳ್ಳುವ ರೈತರಿಗೆ ಹಣಕಾಸಿನ ಸಂಸ್ಥೆಗಳು, ತೋಟಗಾರಿಕಾ ಇಲಾಖೆಯವರು, ಗ್ರಾಮ ಪಂಚಾಯತುಗಳು, ಅರಣ್ಯ ಇಲಾಖೆಯವರು ಅಗತ್ಯ ಹಣಕಾಸಿನ ಪ್ರದೇಶಕ್ಕನುಗುಣವಾದ ಯೋಜನೆಗಳನ್ನು ಸಿದ್ಧಪಡಿಸಿ ಅವನ್ನು ಕಾರ್ಯರೂಪಕ್ಕೆ ತರಬೇಕು. ಇದರೊಂದಿಗೆ ಕೇಂದ್ರ ಸರಕಾರವು ಹಣಕಾಸಿನ ಸಂಸ್ಥೆಗಳಿಗೆ ಔಷಧೀಯ ಸಸ್ಯಗಳ ಕೃಷಿಯನ್ನು ಆದ್ಯತಾ ವಲಯವೆಂದು ಪರಿಗಣಿಸಿ ಅಗತ್ಯವಿರುವ ಹಣಕಾಸಿನ ಪೂರೈಕೆಗೆ ಒತ್ತು ಕೊಡಬೇಕು.
೫) ಪ್ರತಿ ರಾಜ್ಯ, ಜಿಲ್ಲೆ, ತಾಲೂಕು ಮತ್ತು ಗ್ರಾಮ ಮಟ್ಟದಲ್ಲಿ ಲಭ್ಯವಿರುವ ಔಷಧೀಯ ಸಸ್ಯಗಳ ಬಗ್ಗೆ ಗಣತಿ ಕಾರ್ಯ ಆಗಬೇಕು. ಈ ನಿಟ್ಟಿನಲ್ಲಿ ಸರಕಾರವುಇ ಗ್ರಾಮ ಪಂಚಾಯತುಗಳಿಗೆ ಅಗತ್ಯ ನೆರವನ್ನೊದಗಿಸಬೇಕು. ಈ ಪಂಚಾಯತುಗಳು ಸರಕಾರೇತರ ಸಂಸ್ಥೆಗಳ, ತಜ್ಞರ ಮತ್ತು ವಿವಿಧ ಇಲಾಖೆಗಳ ನೆರವಿನಿಂದ ಈ ಕಾರ್ಯವನ್ನು ಮಾಡಬೇಕು.
೬) ವೈಯಕ್ತಿಕವಾಗಿ ಯಾವನೇ ಒಬ್ಬ ಕೃಷಿಕ ಔಷಧೀಯ ಸಸ್ಯಗಳ ಕೃಷಿಯನ್ನು ದೊಡ್ಡ ವಿಸ್ತೀರ್ಣದಲ್ಲಿ ಕೈಗೊಳ್ಳಲಾರ. ಈ ದೃಷ್ಟಿಯಿಂದ ಪ್ರತಿ ಗ್ರಾಮ ಮಟ್ಟದಲ್ಲಿ ಔಷಧೀಯ ಸಸ್ಯಗಳ ಬೆಳೆಗಾರರ ಸಹಕಾರಿ ಸಂಘಗಳ ಸ್ಥಾಪನೆಗೆ ಒತ್ತು ನೀಡಬೇಕು, ಇಲ್ಲವೇ ಈಗಿರುವ ಸಹಕಾರಿ ಸಂಘಗಳು ಇದನ್ನು ತನ್ನ ಕಾರ್ಯವ್ಯಾಪ್ತಿಗೊಳಪಡಿಸಬೇಕು. ಈ ರೀತಿಯ ವ್ಯವಸ್ಥೆಗೆ ಪೂರಕ ವಾತಾವರಣವನ್ನು ಸರಕಾರಗಳು ನಿರ್ಮಿಸಬೇಕು.
೭) ಸ್ಥಳೀಯವಾಗಿ ಮಾರುಕಟ್ಟೆ ವ್ಯವಸ್ಥೆ  ಕಲ್ಪಿಸಲು ಕೃಷಿ ಉದ್ದೇಶಗಳಿಗಿಗಾಗಿ ರಚಿಸಲ್ಪಟ್ಟ ಸಹಕಾರಿ ಸಂಘ ಆಸಕ್ತಿವಹಿಸಬೇಕು. ಈ ಸಂಸ್ಥೆಗೆ ಸರಕಾರವು ಹಣಕಾಸಿನ ನೆರವು ಮತ್ತು ಮಾರುಕಟ್ಟೆ ಮಾಹಿತಿಗಳನ್ನು ಪೂರೈಸಬೇಕು.
೮) ವಿವಿಧ ರೀತಿಯ ಸಸ್ಯಗಳಿಗೆ ಅವುಗಳ ಉತ್ಪಾದನಾ ವೆಚ್ಚ, ಅವುಗಳ ಲಭ್ಯತೆ, ಔಷಧೀಯವಾಗಿ ಅವುಗಳ ಮೌಲ್ಯ, ಆಂತರಿಕ ಮತ್ತು ಅಂತರಾಷ್ಟ್ರೀಯ ಬೇಡಿಕೆಗನುಗುಣವಾಗಿ ಬೆಲೆಯನ್ನು ನಿರ್ಧರಿಸಿ ನಿಗದಿಪಡಿಸುವ ವ್ಯವಸ್ಥೆಯಿರಬೇಕು. ಈ ಬೆಲೆಯ ಬಗ್ಗೆ ಮಾಹಿತಿಯನ್ನು ಪೂರೈಸುವ ವ್ಯವಸ್ಥೆಯನ್ನು ಒದಗಿಸುವಲ್ಲಿ ಇಂಟರ್ ನೆಟ್‌ಮತ್ತು ಪತ್ರಿಕೆಗಳನ್ನು ಪ್ರೇರೇಪಿಸಬೇಕು.
೯) ಕೊಯ್ಲು ಮತ್ತು ಕೋಯ್ಲೋತ್ತರ ತಂತ್ರಜ್ಞಾನದ ಬಗ್ಗೆ ತರಬೇತು ಮತ್ತು ಮಾಹಿತಿಗಳು ಒದಗಿಸುವಿಕೆ.
೧೦) ಉತ್ಪಾದನಾ ವಲಯ, ರಫ್ತು  ವಲಯಗಳ ನಿರ್ಮಾಣ ಮತ್ತು ಈ ಪ್ರದೇಶಗಳಲ್ಲಿ ಸಂಸ್ಕರಣೆ ಮತ್ತು ವಿವಿಧ ಉತ್ಪನ್ನಗಳ ತಯಾರಿಗೆ ಉದ್ದಿಮೆಗಳ ಸ್ಥಾಪನೆಗೆ ಅಗತ್ಯವಿರುವ ವ್ಯವಸ್ಥೆಗಳನ್ನು ಕಲ್ಪಿಸಬೇಕು.
೧೧) ಔಷಧೀಯ ಸಸ್ಯಗಳು ಮತ್ತವುಗಳ ಉತ್ಪನ್ನಗಳಿಗೆ ಭವಿಷ್ಯದಲ್ಲಿ ಬರಬಹುದಾದ ಬೇಡಿಕೆ, ಮಾರುಕಟ್ಟೆ ಬೆಲೆ, ಪೂರೈಕೆಯಾಗಬೇಕಾದ ಪ್ರಮಾಣ ಇತ್ಯಾದಿಗಳ ಬಗ್ಗೆ ಉತ್ಪಾದನಾ ವರ್ಷದ ಆರಂಭದಲ್ಲೇ ನಿಖರ ಮಾಹಿತಿಗೆ ಒದಗಿಸಬೇಕು.
೧೨) ಕಾನೂನುಗಳಲ್ಲಿರುವ ತೊಡಕುಗಳನ್ನು ನಿವಾರಿಸಬೇಕು.
೧೩) ವಿರಳವಾಗಿರುವ ಗಿಡಮೂಲಿಕೆಗಳ ಅಂಗಾಂಶ ಕೃಷಿಗೆ ಒತ್ತು ನೀಡಬೇಕು.
೧೪) ಗಿಡಮೂಲಿಕೆಗಳ ಖರೀದಿಗಾಗಿ ಔಷಧಿ ತಯಾರಕರು ಮತ್ತು ಕೃಷಿಕರು ಒಪ್ಪಂದ ಮಾಡಿಕೊಳ್ಳುವಂತಾಗಲು ಹರಾಜು ವ್ಯವಸ್ಥೆ ಇಲ್ಲವೇ ಮಾರುಕಟ್ಟೆಯನ್ನು ರೂಪಿಸಬೇಕು.
೧೫) ಉತ್ಪಾದನಾ ವಲಯಗಳಲ್ಲಿ ಗಿಡಮೂಲಿಕಯಾಧಾರಿತ ಔಷಧಿಗಳ ತಯಾರಿಕಾ ಘಟಕಗಳ ಸ್ಥಾಪನೆಗೆ ಸಹಕಾರಿ ಇಲ್ವೆ ಖಾಸಗಿ ವಲಯಗಳಿಗೆ ಪ್ರೇರಣೆ ಮತ್ತು ಪ್ರೋತ್ಸಾಹ ನೀಡಬೇಕು.



ಅಧ್ಯಾಯ ೭: ಔಷಧೀಯ ಸಸ್ಯಗಳ ಕೃಷಿಗಿರುವ ಭವಿಷ್ಯ
ಗಿಡಮೂಲಿಕೆಯನ್ನಾಧರಿಸಿದ ಔಷಧೀಯ ಪದ್ಧತಿಗೆ ನಮ್ಮಲ್ಲಿ ಅನಾದಿಕಾಲದಿಂದಲೂ ಪ್ರಮುಖ ಪಾತ್ರವಿದೆ. ಆರೋಗ್ಯವಿಲ್ಲದೆ  ದೇಶದ ಅಭಿವೃದ್ಧಿ ಅಸಾಧ್ಯ. ಆರೋಗ್ಯದ ರಕ್ಷಣೆಗೆ ಅಲ್ಪ ವೆಚ್ಚದಲ್ಲಿ ಔಷಧಿಗಳು ಲಭ್ಯವಾಗಿರಬೇಕಾಗಿರುವುದು ಇಂದಿನ ಅಗತ್ಯಗಳಲ್ಲೊಂದು. ಜಗತ್ತಿನಾದ್ಯಂತ ವಿವಿಧ ರೀತಿಯ ಆಧುನಿಕ ರೋಗಗಳು ಕಂಡು ಬರುತ್ತಿದ್ದು, ಇದರೊಂದಿಗೆ ಸಾಂಪ್ರದಾಯಿಕ  ರೋಗಗಳೂ ಉಲ್ಬಣಗೊಳ್ಳುತ್ತಿವೆ. ಈ ರೋಗಗಳ ಶಮನಕ್ಕಾಗಿ ವಿವಿಧ ರೀತಿಯ ಪ್ರಯತ್ನಗಳು ಸಾಗುತ್ತಿವೆ. ಇನ್ನೊಂದೆಡೆಯಲ್ಲಿ ಆಧುನಿಕ ಚಿಕಿತ್ಸಾ ವಿಧಾನದಲ್ಲಿ ದೊರಕುವ ಪರಿಹಾರಗಳು ಒಂದಲ್ಲ ಒಂದು ರೀತಿಯ ಉಪರೋಗಗಳಿಗೆ ದಾರಿ ಮಾಡಿಕೊಡುತ್ತಿದ್ದು, ಇದರಿಂದಾಗಿ ವಿಶ್ವದಾದ್ಯಂತ ಜನರು ಎಚ್ಚೆತ್ತುಕೊಳ್ಳುತ್ತಿದ್ದಾರೆ. ಅಭಿವೃದ್ಧಿ ಹೊಂದಿದ ರಾಷ್ಟ್ರಗಳಲ್ಲಿ ಈಗಾಗಲೇ ಪ್ರಾಚೀನ ಕಾಲದ ವೈದ್ಯಪದ್ಧತಿಗೆ ಪ್ರಾಶಸ್ತ್ಯ ದೊರಕಲಾರಂಭಿಸಿದ್ದು, ಇದೇ ಪ್ರವೃತ್ತಿ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲೂ ಕಂಡು ಬರುತ್ತಿದೆ.  ಈ ಎಲ್ಲಾ ದೃಷ್ಟಿಯಿಂದ ಔಷಧೀಯ ಸಸ್ಯಗಳ ಕೃಷಿಗೆ ನಮ್ಮಲ್ಲಿ ಉತ್ತಮ ಅವಕಾಶವಿದೆಯೆನ್ನಬಹುದು. ಇದರೊಂದಿಗೆ ಕೆಳ ಕಾಣಿಸಿದ ವಿಚಾರಗಳಿಂದ ಇವುಗಳಿಗೆ ಇರುವ ಭವಿಷ್ಯವನ್ನು ಅರಿತುಕೊಳ್ಳಬಹುದು.
೧) ಸಸ್ಯಮೂಲದ ಉತ್ಪನ್ನಗಳಿಗೆ ಆಂತರಿಕ ಮತ್ತು ಅಂತರಾಷ್ಟ್ರೀಯ ಮಟ್ಟದಲ್ಲಿ ಹೆಚ್ಚುತ್ತಿರುವ ಬೇಡಿಕೆ. ಅಂತರಾಷ್ಟ್ರೀಯ ಮಟ್ಟದಲ್ಲಿ ಈ ಬೇಡಿಕೆಯು ವಾರ್ಷಿಕವಾಗಿ ಶೇಕಡಾ ೧೦ ರಿಂದ ೧೫ ರಷ್ಟು ಹೆಚ್ಚುತ್ತಿರುವುದು ಇದಕ್ಕೆ ಸಾಕ್ಷಿ.
೨) ಭಾರತದಲ್ಲಿರುವ ವಿವಿಧ ರೀತಿಯ ಹವಾಗುಣ ಮತ್ತು ಮಣ್ಣು ಗಿಡ ಮೂಲಿಕೆಗಳ ಕೃಷಿಗೆ ಸೂಕ್ತವಾಗಿರುವುದರಿಂದ ಅಧಿಕ ಇಳುವರಿ ಪಡೆಯಲು ಸಾಧ್ಯ.
೩) ಪ್ರಕೃತ ವಿಶ್ವದಲ್ಲಿ ಬಳಕೆದಾರರ ರುಚಿಗನುಗುಣವಾಗಿ ಮೌಲ್ಯವರ್ಧಿತ ಉತ್ಪನ್ನಗಳನ್ನು ತಯಾರಿಸಿ ಮಾರಾಟ ಮಾಡುತ್ತಿರುವ ಹಿಂದೂಸ್ಥಾನ್‌ಲಿವರ್, ಔಷಧಗಳ ತಯಾರಿಯಲ್ಲಿ ಮುಂಚೂಣಿಯಲ್ಲಿರುವ ಸಿಪ್ಲ ಸಂಸ್ಥೆ, ಇವುಗಳಿಂದು ಸಸ್ಯಗಳನ್ನಾಧರಿಸಿದ ಔಷಧಗಳ ತಯಾರಿಗೆ ಹೊರಟಿದ್ದು, ಇವುಗಳಿಗಿರುವ ಅಂತರಾಷ್ಟ್ರೀಯ ಮಾನ್ಯತೆ ಗಿಡಮೂಲಿಕೆಗಳಿಗೆ ಹೆಚ್ಚಿನ ಬೇಡಿಕೆಯನ್ನು ತರಿಸಬಹುದು.
೪) ವಿಶ್ವ ಆರೋಗ್ಯ ಸಂಘಟನೆ ಸಾಂಪ್ರದಾಯಿಕ ಔಷಧ ಪದ್ಧತಿಗೆ ಕಳೆದ ೨೫ ವರ್ಷಗಳಿಂದ ಒತ್ತು ನೀಡುತ್ತಿದ್ದು, ಇದಕ್ಕನುಗುಣವಾಗಿ ಪ್ರೋತ್ಸಾಹವನ್ನೀಡುತ್ತಿರುವುದರಿಂದ ಇಲ್ಲಿ ಉತ್ತಮ ಭವಿಷ್ಯವಿದೆಯೆನ್ನಬಹುದು.
೫) ಸ್ವಾಭಾವಿಕ, ಪರಿಸರ ಪ್ರೇಮಿ, ಸಸ್ಯಮೂಲಗಳ ಉತ್ಪನ್ನಗಳಿಗೆ ವಿದೇಶಗಳಲ್ಲಿ ಹೆಚ್ಚುತ್ತಿರುವ ಬೇಡಿಕೆ.
೬) ಬಹುಬೇಡಿಕೆಯುಳ್ಳ ಔಷಧೀಯ ಸಸ್ಯಗಳು ನಾಶವಾಗುತ್ತಿರುವುದು.
೭) ಆಧುನಿಕ ವೈದ್ಯ ಪದ್ಧತಿಯಲ್ಲಿ ಉತ್ಪಾದನೆಯಾಗುತ್ತಿರುವ ಔಷಧಗಳಲ್ಲಿ ಗಿಡಮೂಲಿಕೆಗಳ ಸಾರ ಅಧಿಕಗೊಳ್ಳುತ್ತಿರುವುದು.
೮) ಸೌಂಧರ್ಯವರ್ಧಕ, ಪ್ರಸಾದನ ಮುಂತಾದ ಉತ್ಪನ್ನಗಳ ತಯಾರಿಯಲ್ಲಿ ಗಿಡಮೂಲಿಕೆಗಳ ಪ್ರಮಾಣ ಹೆಚ್ಚುತ್ತಿರುವುದು, ಅಲ್ಲದೆ  ಈ ಬಗ್ಗೆ ಬಹುರಾಷ್ಟ್ರೀಯ ಸಂಸ್ಥೆಗಳು ಹೆಚ್ಚಿನ ಆಸಕ್ತಿ ತೋರಿಸುತ್ತಿರುವುದು.
೯) ಆಧುನಿಕ ಜಗತ್ತಿನಲ್ಲಿ ವಿವಿಧ ರೀತಿಯ ಮೂಲಿಕಾ ಪ್ರಸಾದನಗಳಿಗೆ ಹೆಚ್ಚುತ್ತಿರುವ ಬೇಡಿಕೆ.
೧೦) ವಿಶ್ವದಲ್ಲಿ ಆಯುರ್ವೇದ ಮತ್ತು ಸಿದ್ಧ ಪದ್ಧತಿಯ ಔಷಧಗಳಿಗೆ ಏರುತ್ತಿರುವ ಬೇಡಿಕೆ.
೧೧) ಇತ್ತೀಚಿನ ವರ್ಷಗಳಲ್ಲಿ ಕೋಟಕ್ಕಲ್‌ ಆರ್ಯ ವೈದ್ಯಶಾಲಾ, ನಾಗರ್ಜುನ ಆಯುರ್ವೇದ ಸಮೂಹಗಳು ಅರಬ್ಬ್‌ರಾಷ್ಟ್ರಗಳು, ಹಂಗೇರಿ ಮುಂತಾದೆಡೆಗಳಲ್ಲಿ ಗಿಡಮೂಲಿಕೆ ಆಧಾರಿತ ಔಷಧಗಳ ಮಾರಾಟಕ್ಕಿಳಿದಿದ್ದು, ಇದೇ ರೀತಿಯ  ವ್ಯವಸ್ಥೆಗೆ ದೇಶದ ನಾನಾ ರಾಜ್ಯಗಳ ಸಂಸ್ಥೆಗಳೂ ಹೊರಟಿದ್ದು, ಇವು ಭಾರತದ ರಫ್ತಿನ ಪ್ರಮಾಣವನ್ನೇರಿಸಬಲ್ಲವು.
ಈ ಎಲ್ಲಾ ಅಂಶಗಳ ಆಧಾರದಲ್ಲಿ ಔಷಧೀಯ ಸಸ್ಯಗಳ ವಾಣಿಜ್ಯ ರೀತಿಯ ವ್ಯವಸಾಯಕ್ಕೆ ನಮ್ಮಲ್ಲಿ ಯೋಗ್ಯ ಪರಿಸರ ನಿರ್ಮಾಣವಾಗಿದೆಯೆನ್ನಬಹುದು. ಇದರ ಪರಿಪೂರ್ಣ ಪ್ರಯೋಜನವನ್ನು ಪಡೆಯಲು ನಮ್ಮ ಸರಕಾರಗಳು , ಸರಕಾರದ ಅಂಗ ಸಂಸ್ಥೆಗಳು, ಸರಕಾರೇತರ ಸಂಸ್ಥೆಗಳು, ಸಹಕಾರಿಗಳು,  ಶಿಕ್ಷಣ ಮತ್ತು ಸಂಶೋಧನಾ ಕೇಂದ್ರಗಳು, ಕೃಷಿಕರು ಮತ್ತು ವ್ಯಾಪಾರಸ್ಥರು ಶ್ರಮಿಸಬೇಕು. ಪ್ರಕೃತ ಇಲ್ಲಿರುವ ಕುಂದು ಕೊರತೆಗಳನ್ನು ಮತ್ತು ಸಮಸ್ಯೆಗಳನ್ನು ನೀಗಿಸಲು ಸರಕಾರಗಳು ಶ್ರಮಿಸಿ, ಕೃಷಿಕರಿಗೆ ಪ್ರೋತ್ಸಾಹವನ್ನೀಯಬೇಕು. ಹೀಗಾದಲ್ಲಿ ದೇಶದ ಪ್ರಜೆಗಳ ಬಡತನ, ನಿರುದ್ಯೋಗ ಮುಂತಾದ ಸಮಸ್ಯೆಗಳಿಗೆ ಸೂಕ್ತ ಪರಿಹಾರ ದೊರೆತು ದೇಶ ಅಭಿವೃದ್ಧಿಯನ್ನು ಸಾಧಿಸಬಹುದು. ಇದರೊಂದಿಗೆ ನೆಮ್ಮದಿಯ ಜೀವನಕ್ಕೆ ಅಗತ್ಯವಿರುವ ಆರೋಗ್ಯ ಎಲ್ಲಾ ಜೀವಿಗಳಿಗೆ ದೊರಕಬಹುದು.

ಅನುಬಂಧ ೧
ರಾಷ್ಟ್ರೀಯ ಔಷಧೀಯ ಸಸ್ಯಗಳ ನಿಗಮ
ದೇಶದ ಔಷಧೀಯ ಸಸ್ಯಗಳ ಕ್ಷೇತ್ರ ಇಂದು ಅಸಂಘಟಿತವಾಗಿದ್ದು, ಇದನ್ನೊಂದು ವ್ಯವಸ್ಥಿತ ರೀತಿಗೆ ತರಲು, ಇದಕ್ಕೆ ಸಂಬಂಧಪಟ್ಟ ಇಲಾಖೆ, ಸಂಸ್ಥೆ, ಸರಕಾರೇತರ ಸಂಸ್ಥೆ ಇವನ್ನೆಲ್ಲಾ ಈ ನಿಟ್ಟಿನಲ್ಲಿ ತೊಡಗಿಸಿಕೊಳ್ಳುವ ಅಗತ್ಯವನ್ನರಿತ ಕೇಂದ್ರ ಸರಕಾರವು ನವಂಬರ್ ೨೪, ೨೦೦೦ ರಂದು ರಾಷ್ಟ್ರೀಯ ಔಷಧೀಯ ಸಸ್ಯಗಳ ನಿಗಮವನ್ನು ಹುಟ್ಟುಹಾಕಿತು. ಈ ನಿಗಮದ ಉದ್ದೇಶಗಳೆಂದರೆ: ಔಷಧೀಯ ಸಸ್ಯಗಳಿಗೆ ಸಂಬಂಧಪಟ್ಟ ಎಲ್ಲಾ ವಿಚಾರಗಳ ಜವಾಬ್ದಾರಿಯನ್ನು ಹೊರುವುದು, ನೀತಿಗಳ ತಯಾರಿ, ಸಸ್ಯಗಳ ಸಂರಕ್ಷಣೆಗೆ ಉಪಾಯವನ್ನೂ ಸಿದ್ಧಪಡಿಸುವುದು, ಸರಿಯಾದ ಕೊಯ್ಲು , ಕ್ಷೇತ್ರದ ರಕ್ಷಣೆ, ಬೆಳವಣಿಗೆ, ಕಚ್ಛಾ ವಸ್ತುಗಳ ಮಾರುಕಟ್ಟೆ ನಿರ್ವಹಣೆ ಇತ್ಯಾದಿಗಳು. ಈ ಎಲ್ಲಾ ಕಾರ್ಯಗಳನ್ನು ನಿಗಮದ ಆದೇಶಕ್ಕನುಗುಣವಾಗಿ ಸಂಬಂಧಪಟ್ಟ ವಿಭಾಗಗಳು ಮತ್ತು ಸಂಘಟನೆಗಳು ಕೈಗೊಳ್ಳಬೇಕಾಗುವುದು.
ನಿಗಮದ ಕಾರ್ಯಗಳು
೧) ದೇಶ, ವಿದೇಶಗಳಲ್ಲಿ ಔಷಧೀಯ ಸಸ್ಯಗಳಿಗಿರುವ ಬೇಡಿಕೆ ಮತ್ತು ಪೂರೈಕೆಗಳ ಬಗ್ಗೆ ಲೆಕ್ಕಾಚಾರ ಮಾಡುವುದು.
೨) ಔಷಧೀಯ ಸಸ್ಯಗಳ ಅಭಿವೃದ್ಧಿಗೆ ಅಗತ್ಯವಿರುವ ಕಾರ್ಯಕ್ರಮಗಳ ಬಗ್ಗೆ ನೀತಿಗಳನ್ನು ತಯಾರಿಸಲು ಸರಕಾರಗಳಿಗೆ, ವಿಭಾಗಗಳಿಗೆ, ಸಂಘಟನೆಗಳಿಗೆ ಸಲಹೆ ಸೂಚನೆಗಳನ್ನು ಕೊಡುವುದು.
೩) ಔಷಧೀಯ ಸಸ್ಯಗಳ ಕೃಷಿ ಬಗ್ಗೆ, ಮಾರುಕಟ್ಟೆ ವಿಚಾರಗಳ ಬಗ್ಗೆ ಸಮೀಕ್ಷೆ ಮಾರ್ಗದರ್ಶನ ನೀಡುವುದು.
೪) ಸಸ್ಯಗಳ ಗುರುತಿಸುವಿಕೆ ಮತ್ತು ಲೆಕ್ಕಾಚಾರ.
೫) ಸಸ್ಯಗಳ ಸಂರಕ್ಷಣೆ ಮತ್ತು ವಿಸ್ತರಣೆ.
೬) ಉತ್ಪಾದಕ ಮತ್ತು ಸಂಗ್ರಹಕಾರರ ನಡುವೆ ಸಹಕಾರವೇರ್ಪಡಿಸುವುದು. ಉತ್ಪನ್ನಗಳ ಸಾಗಣೆ ಮತ್ತು ಮಾರಾಟಕ್ಕೆ ಸಹಾಯ ಒದಗಿಸುವುದು.
೭) ಉತ್ಪಾದಕರಿಗೆ, ಸರಕಾರೇತರ ಸಂಘಗಳಿಗೆ, ತರಬೇತು ,ಮತ್ತು ಅಂತರಾಷ್ಟ್ರೀಯ ಮಾರುಕಟ್ಟೆ ಬಗ್ಗೆ ಅರಿವು ಮಾಡಿಸುವುದು.
೮) ಕಚ್ಛಾ ಔಷಧಿಗಳ ರಫ್ತಿಗಾಗಿ ಅಧಿಕೃತ ಪರವಾನಗಿ ಒದಗಿಸುವುದು.
೯) ಪ್ರತಿ ರಾಜ್ಯಗಳಲ್ಲೂ ಔಷಧೀಯ ಸಸ್ಯ ಮಂಡಳಿ ಸ್ಥಾಪನೆ.
೧೦) ನಿಗಮವು ಹೆಸರಿಸಿದ ೩೨ ಸಸ್ಯಗಳ ಸಂರಕ್ಷಣೆ ಮತ್ತು ಅಭಿವೃದ್ಧಿ.
೧೧) ಸಂಶೋಧನೆ, ಅಭಿವೃದ್ಧಿ ಅಧ್ಯಯನಗಳನ್ನು ಮಾಡುವುದು.
೧೨) ಸಸ್ಯಮೂಲದ ಉತ್ಪನ್ನಗಳ ಗುಣಮಟ್ಟ ಹೆಚ್ಚಿಸಲು, ವಿದೇಶಿ ಮಾರುಕಟ್ಟೆಯಲ್ಲಿ ಮಾನ್ಯತೆಗಳಿಸಲು ಅಗತ್ಯವಿರುವ ಕ್ರಮಕೈಗೊಳ್ಳುವುದು.
೧೩) ವೈಜ್ಞಾನಿಕ, ತಾಂತ್ರಿಕ ಸಂಶೋಧನೆ ಮತ್ತು ವೆಚ್ಚ ನಿಯಂತ್ರಣ ಅಧ್ಯಯನಕ್ಕಾಗಿ ಪ್ರೇರಣೆ ನೀಡುವುದು.
೧೪) ವ್ಯವಸಾಯದ ಗುಣಮಟ್ಟದ ನಿಯಂತ್ರಣಕ್ಕಾಗಿ ಕರಡು ಪ್ರತಿ.
೧೫) ಹಕ್ಕು ಸ್ವಾಮ್ಯತೆಯನ್ನು ಸಾಧಿಸಲು ಪ್ರೇರಣೆ ನೀಡುವುದು.
ಔಷಧೀಯ ಸಸ್ಯಗಳ ಕೃಷಿ ಮತ್ತು ವಾಣಿಜ್ಯ ವ್ಯವಹಾರಗಳಲ್ಲಿ ಆಸಕ್ತಿಯಿರುವವರು ನಿಗಮದಲ್ಲಿ ಲಭ್ಯವಿರುವ ಅಭಿವೃದ್ಧಿಯೋಜನೆಗಳು, ವಾಣಿಜ್ಯ ಯೋಜನೆಗಳು, ಸಂಶೋಧನೆ, ಅಭಿವೃದ್ಧಿ, ಮೌಲ್ಯವರ್ಧನೆ, ಗಿಡಮೂಲಿಕಾ ತೋಟ ನಿರ್ಮಾಣ, ಸಸ್ಯಾಭಿವೃದ್ಧಿ ಇತ್ಯಾದಿಗಳಿಗೆ ನಿಗಮವು ನಿಗದಿಪಡಿಸಿದ ಅರ್ಜಿಗಳ ಮೂಲಕ ಪ್ರಸ್ಥಾಪನೆಯನ್ನು ಸಲ್ಲಿಸಬಹುದು. ಮಂಜೂರಾದ ಪ್ರಸ್ಥಾಪನೆಗಳಿಗೆ ಒಪ್ಪಂದಕ್ಕನುಗುಣವಾಗಿ ಹಣಕಾಸಿನ ನೆರಲು ದೊರಕುವುದು. ಈ ಸಾಲಿನಲ್ಲಿ ನಿಗಮವು ಒಪ್ಪಂದದ ಕೃಷಿಗೆ (ಬೆಳೆ ಬೆಳೆದು ವಾಪಾಸು ಕೊಡುವ ಒಪ್ಪಂದ) ಒತ್ತು ನೀಡುತ್ತಿದೆ. ಈ ಯೋಜನೆಯಲ್ಲಿ ಶೇಕಡಾ ೩೦ರ ವರೆಗೆ ಅಂದರೆ ರೂಪಾಯಿ ೯  ಲಕ್ಷದವರೆಗೆ  ಸಹಾಯಧನ ಲಭ್ಯ.
೧. ಅಭಿವೃದ್ಧಿ ಯೋಜನೆಗಳು
೧) ಔಷಧೀಯ ಸಸ್ಯಗಳ ಹುಡುಕಾಟ ಮತ್ತು ಸಮೀಕ್ಷೆ.
೨) ಸಂರಕ್ಷಣೆ ಮತ್ತು ವ್ಯವಸಾಯ. ಈ ನಿಟ್ಟಿನಲ್ಲಿ ನಿಗಮವು ಹೆಸರಿಸಿದ ಕೆಂಪು ಪಟ್ಟಿಯಲ್ಲಿರುವ ಸಸ್ಯಗಳ ತೋಟಗಳ ನಿರ್ಮಾಣಕ್ಕೆ ಆದ್ಯತೆ .
೩) ಉತ್ತಮ ಗುಣಮಟ್ಟದ ಸಸ್ಯಾಭಿವೃದ್ಧಿ.
೪) ವಿಸ್ತರಣಾ ಕಾರ್ಯಗಳಾದ ಮಾಹಿತಿ, ಶಿಕ್ಷಣ ಮತ್ತು ಸಮಾಚಾರಗಳನ್ನೊದಗಿಸಲು.
೫) ಬೇಡಿಕೆ ಮತ್ತು ಪೂರೈಕೆ ಅಲ್ಲದೆ ಮಾರುಕಟ್ಟೆ ಬಗ್ಗೆ ಅಧ್ಯಯನ.
೬) ಸಂಶೋಧನೆ ಮತ್ತು ಅಧ್ಯಯನ.
೭) ಉತ್ಪಾತಕ ಮತ್ತು ಸಂಗ್ರಹಕಾರರೊಳಗೆ ಸಹಕಾರ.
೮) ಮೌಲ್ಯವರ್ಧನೆ.
೯) ತಾಂತ್ರಿಕ, ವೈಜ್ಞಾನಿಕ ಮತ್ತು ಆರ್ಥಿಕ ಸಂಶೋಧನೆಗಳಿಗೆ ಪ್ರೋತ್ಸಾಹ.
ಈ ಯೋಜನೆಗಳಿಗೆ ಅರ್ಹಫಲಾನುಭವಿಗಳೆಂದರೆ ಸರಕಾರಿ ಸಂಘಟನೆಗಳು ಮತ್ತು ಸರಕಾರೇತರ ಸಂಘಟನೆಗಳು.

II) ವಾಣಿಜ್ಯ ಯೋಜನೆಗಳು
೧) ಹೆಚ್ಚಿನ ಪ್ರಮಾಣದಲ್ಲಿ ಸಸ್ಯಗಳನ್ನು ಉತ್ಪಾದಿಸಿ ಪೂರೈಸಲು.
೨) ನಿಗದಿ ಪಡಿಸಿದ ಸಸ್ಯಗಳ ವಿಸ್ತರಣೆ.
೩) ಸರಿಯಾದ ಕೊಯ್ಲಿನ ತಾಂತ್ರಿಕತೆ, ಸಂಸ್ಕರಣೆ ಇತ್ಯಾದಿಗಳ ಮೌಲ್ಯವರ್ಧನೆಗಳಿಗೆ,
೪) ಆಧುನಿಕ ಮಾರುಕಟ್ಟೆ ತಂತ್ರಜ್ಞಾನದ ಅಭಿವೃದ್ಧಿಗೆ.
ಈ ಯೋಜನೆಗಳಿಗೆ ಅರ್ಹ ಫಲಕಾನುಭವಿಗಳೆಂದರೆ ಸರಕಾರದ ಸಂಘಟನೆಗಳು, ದಾಖಲಾತಿ ಹೊಂದಿದ ರೈತರು ಬೆಳೆಗಾರರ ಸಂಘಗಳಲು, ವ್ಯಾಪಾರಸ್ಥರು, ಉತ್ಪಾದಕರು, ಸಹಕಾರಿ ಸಂಘಗಳು, ಔಷಧ ತಯಾರಕರು, ಸರಕಾರೇತರ ಮತ್ತು ಗುರುತಿಸಲ್ಪಟ್ಟ ಖಾಸಗಿ ಸಂಶೋಧನಾ ಸಂಸ್ಥೆ ಅಥವಾ ಯಾವುದೇ ಒಂದು ಗುಂಪು. (ಔಷಧೀಯ ಸಸ್ಯ ಕ್ಷೇತ್ರದಲ್ಲಿ ೩ ವರ್ಷಗಳ ಅನುಭವ ಹೊಂದಿದ್ದಲ್ಲಿ)
ರೈತರಿಗೆ ದೊರಕುವ ಹಣಕಾಸಿನ ನೆರವು
೧) ಸಣ್ಣ ಮತ್ತು ಅತೀ ಸಣ್ಣ ರೈತರಿಗೆ ( ೨ ಹೆಕ್ಟೇರು ಭೂಮಿಗಿಂತ ಕಡಿಮೆ) ಶೇಕಡಾ ೫೦ರ ಸಹಾಯಧನ.
೨) ಮಧ್ಯಮ ವರ್ಗದ ರೈತರಿಗೆ ಶೇಕಡಾ ೪೦ (೨-೧೦ ಹೆಕ್ಟೇರು)
೩) ದೊಡ್ಡ ರೈತರಿಗೆ ಶೇಕಡಾ ೩೦ (೧೦ ಹೆಕ್ಟೇರಿಗಿಂತ ಮೇಲೆ)
ಇನ್ನುಳಿದ ಎಲ್ಲಾ ಸಂಘ ಸಂಸ್ಥೆಗಳಿಗೆ ಶೇಕಡಾ ೩೦ರ ನೆರವು ದೊರಕುವುದು.
ಈ ಬಗ್ಗೆ ಹೆಚ್ಚಿನ ಮಾಹಿತಿಗಾಗಿ ಸಂಪರ್ಕಿಸಬೇಕಾದ ವಿಳಾಸ.
1) Chief Executive Officer
National Medicinal Plants Board
Ministry of Health and Family Welfare
Government of India
36, Chandralok Building
Janapath,
New Delhi 110001.
2) Executive Officier
Karnataka State Medicinal Plants Authority
Forest Campus, Arekere MICO Layour
Bannerghatta Road
Bangalore-560076.
3) Managing Director
Chief Executive Officer
State Medicinal Plants Board
Thrissur, Oushadi-680001,


ಅನುಬಂಧ ೨
ಔಷಧೀಯ ಸಸ್ಯಗಳ ಬಗ್ಗೆ ಸಂಶೋಧನೆ/ವ್ಯವಸಾಯ ಮತ್ತು ಬೀಜ/ಸಸ್ಯಗಳ ಬಗ್ಗೆ ಮಾಹಿತಿಗಾಗಿ ಸಂಪರ್ಕಿಸಬೇಕಾದ ಸಂಸ್ಥೆಗಳು
	ಅಗ್ನಿಶಿಖಾ
	1) University of Agricultural Sciencies.
2) CIMAP, P.O. CIMAP Lucknow- 226015

	ಅಮೃತಬಳ್ಳಿ
	Jamia Hamdard, Hamdard Nagar, New Delhi-110062.

	ಅಶೋಕ
	Kerala Agriculture University, Vellanikkara, Trichur, Kerala.

	ಆಶ್ವಗಂಧ
	1) Regional Research Lab, Jamjmu Tawi (J&K);
2) CIMPA, Lucknow;
3) Agricultural College, Indore (Madhya Pradesh);
4) Utlan Centre for Sustainable Developmnet & Poverty Alleviation 18-A, Auckland Road, Allahabad-20

	ಇಸಾಬುಗೋಲು
	Utlan Centre, Allahabad-20

	ಒಂದೆಲಗ
	1) Utlan Centre, Allahabad-20;
2) CIMAP Lucknow;
3) Herbal Garden, Joginder Nagar Shimkla, Himachal Pradesh.

	ಕರಿಕಾಚ್ಚಿ ಗಿಡ
	Himachal Pradesh Krishi Vishwa Vidhyalaya, Palampur H.P.

	ಕಿರಾತಕಡ್ಡಿ
	1) CIMAP Lucknow;
2) University of Agricultural Sciencies, Bangalored.

	ಗುಗ್ಗುಲ
	Guggal Herbal form Manghawas CCRAS, Ajmer, Rajasthan

	ತುಳಸಿ
	1) University of Agricultural Sciencies, Bangalore
2) Utla n Centre, Allahabad

	ನೆಲನೆಲ್ಲಿ
	Utlan Centre, Allahabad

	ನೆಲ್ಲಿ
	Utlan Centre Allahabad

	ಪಾಷಾಣಭೇದ
	University of Agricultural Sciencies, Bangalore.

	ಬಿಲ್ವಲ್ವ
	Narendra Dev University of Agriculture and Technology, Kumargang, Faizabad, Uttar Pradesh

	ಮಧುನಾಶಿನಿ
	Cenre for Advance Studies in Botany, Universiy of Madras, Guindy Campus, Chennai.

	ಮುರುಗಲು
	Kerala Agricultural University. Trivendrum.

	ಶತಾವರಿ
	N.B.P.G.R., Indian Agriculture Research Institute Pusa Campus New Delhi.

	ಸರ್ಪಗಂಧ
	1) CIMAP Lucknow;
2) Tropical Forest Research Institute Mandlar Road, Jabalpur, M.P.

	ಸಪೇದ ಮಸ್ಲಿ
	1) CEDMAP, 60, Jail Road, Jahangirabad, Bhopal, M.P.

	ಸೋನಾಮುಖಿ
	Uttlan Centre, Allahabad,

	ಶ್ರೀಗಂಧ
	Department of Forests Bangalore.

	ಹಿಪ್ಪಲಿ
	Director, Aushadhi Avam Sughandiya Vanaspati Abiyogana, Mahatma Phole Krishi Vidyapith, Ruhari Dist. Ahmadnagar 413722 Maharastra.



ಔಷಧೀಯ ಸಸ್ಯಗಳ ಪೂರೈಕೆಗಾಗಿ ಕರ್ನಾಟಕದಲ್ಲಿ ಸಂಪರ್ಕಿಸಬೇಕಾದ ವಿಳಾಸಗಳು
1) University of Agricultural Sciences, Hebbal, Bangalore.
2) University of Agricultural Sciences Dharwad
3) Vadamalai Consultancy Services, C 2/286, 2C Cross , 4th Main, IIIrd Phase, Domlur, IInd Stage, Bangalore-560071.
4) ಸ್ಥಳೀಯವಾಗಿರುವ ನರ್ಸರಿಗಳು.
5) Sediyapu Agro Sales, Puttur-Phone: 08251 -622728
6) Sri Dinesh Nayak, Sasya Shamala Vittal

***

ಅನುಬಂಧ ೩
ಔಷಧೀಯ ಸಸ್ಯಗಳ ವ್ಯಾಪಾರಸ್ಥರು ಮತ್ತು ರಫ್ತುದಾರರು
1) Karnataka Forest Development Corporation Vanavikas, 18th cross, Malleswaram, Bangalore-3
2) Hilli Green Company, 17, 13th Cross, Vasant Nagar, Bangalore-52.
3) Classic Medi Herbs, 323, 3rd Main, J.P. Nagar, 3rd Phase, Bangalore-78.
4) Amrut Kesari Depot, 364, Avenue Road, Banalore-2.
5) D and M Naturals and Fragrances, No. 12, 11th `A’ Main Roa, II stage, West of Chord Road, Bangalore-86.
6) Natural Remedies Pvt. Ltd., P.B. No. 456, 164/3, Basawi Mandir Road, Bangalore-4.
7) S.S. Trading Company, 15, Nehru Market, P.B. No.21, Bijapura-586010.
8) M/S Himalaya Drug Co., No. 11 Makali Grama Dasanapura Hobli, Nelamangala Taluk, Bangalore.
9) M/S Shree Site Raghav Vaidyashala, No. 443 Ramaswamy Gudi, Chamaraja Double Road, Mysore.
10) M/S Pandit’s Pharmaceuticals and Research Centre, 180, Fort Road, Maddur-28, Mandya Dist.
11) M/S Sri Ramkrishna Dharma Vaidyashrama Sangha No. 13-7, Car Street, Vithoba temple Road, Mangalore.
12) M/S K.A. Pharmaceuticals, Sumukanilaya No. 96, Tekkatte, D..
13) M/S R.. Kamat, Tenkankeri No. 36(1), P.O. Ankola, U.K. Dist.,
14) M/S Kerala Ayurvedic Aushadalaya, No. 574/586, Bettumalati Road, Thirthahalli, Shimoga-36.
15) M/S Kesar’s Pharmaceuticals, No. 7209/6264, 34th Cross, Sri M.V. Layout Tumkur Dist..
16) M/S Taranatha Rasoushadi Work Ltd ., No. 1637, M.G. Road, Chickmagalore Dist.
17) M/S Karnataka Ayurveda Vidyapeeth Pharmacy, No. 215, 8, 215/ 1, Upparagalli Khasbag, Belgaum.
18) M/S Shastri Ayurvedashrama, Mallikatte, Mangalore.
19) Dr. Kalpana Sachdev. M/S Sami Labs Ltd., 19/1 & 19/2, ! Main, II Phase, Peenya Industrial  Area, Bangalore-58.
20) Sri Suresh Kumar, M/S Anju Phytochemicals (P) Ltd., 104/1, UInit No. 3, 13th K.M. Singasandra Hosur Road, Bangalore-68.
21) A.S.R. Company, Punalur-691 305, Kerala.
22) Arya Vaidya Sala, Kottakal Dist., Mallapuram-676503.
23) Warrier Herbal Products Ltd., .P.O. Box 826, Visitors building, M.G. Road, Thrissur-680004.
24. Indian Institute of Foreign Trade, B-21, Mehrauli Institutiional Area, New Delhi 110016.
25. Vadamalai Consultancy Services, Bangalore.
26. Khandige Herbs and Plantations Pvt., Ltd., New No. 813 , Poonamalle High Road, Arumbakkam, Chennai-600106.
27. O.N.S. Exports, E-7, Third Floo, Mezzanine Main Road, Kalakaj, New Delhi 110019.
28. Viva Herbs Pvt. Ltd., 1, Ram Mansion, Near Shri Siddhi Vinayak Temple, S.K. Bole Road, Dadar Mumbai-28
29. Meheshwari Enterprises, 211, Bharat Chambers, Baroda Street, Masjid, Mumbai-97.
30. K.M.A. Enterprises, Kurinji Nagar, 3 rd Street, Tuticorin-628002.
31. Amita Farm, 100 Dr. Ambedkar Road, Bandra (West) Mumbai-50.
32. Bayir Chemicals, No. 68, South Cross Road, Basavanagudi, Bangalore-4.
33. Vijaya Bio Nic Pvt. Ltd., 968, 7th Cross, BSSK I stage, LLND Block, Bangalore-50.
34. Alva’s Medical College, Moodbidri, D.K. District.
35. Anchan Anyrvedic Industries, Padubidri, Udupi Dist.,
36. Muniyalu Ayurvedic Research Centre, Durga Nagar, Udupi.
37. Swadeshi Aushadha Bhandar, Udupi.
38. New Bhuvanendra Pharmacy, Katapady, Udupi Dist.,


ಅನುಬಂಧ ೪
ವಿದೇಶಗಳಲ್ಲಿರುವ ಮುಖ್ಯ ಆಮದುಗಾರರು
	ಜರ್ಮನಿ
	1) Homviora Arznel Hadedorn Gmbh Arabellastrasse 5, D-8000, Munchen 81, Germany.
2) Bionorica Arznelmittel Gmbh Postfach 1851, 92308 Neumarkt. Germany.

	ಫ್ರಾನ್ಸ್‌
	Arkopharma, Laboratories Pharmaceutiques, BP 28, F006511, Carros Cedex France.

	ನೆದರ್ ಲ್ಯಾಂಡ್‌
	Biohorma P.O. Box 8080, AA Elburg, The Netherlands.

	ಅಮೇರಿಕಾ
	Boranicals International 2550 EI Presidio Street Logn Beach, CA 90810 USA.

	ಜಪಾನು
	Alpa Phamcentical Ind Co.,Ltd., TSUJI Koraibashi Buildin, 4,7 Koribashi 2 Chome Osaka 541 Japan.


 



ಆಧಾರ ಗ್ರಂಥಗಳು ಮತ್ತು ಲೇಖನಗಳು
ಆಂಗ್ಲಭಾಷೆ
· Gautam & others-Exporting Indian Health care-EXIM Bank of India-2003. National Medicinal Plants Board -Cultivation Practices of some commercially Important Medicinal Plants -2002.
· Pruthi J.S.-Spices and condiments-National Book Trust India 1979.
· Shetty B.V. & others – Plant Resources of Western Ghats and Lowlands of Dakshina Kannada and Udupi Districts -2002 Pilikula Mangalore.
Journals
· Agro India-various Issues
· Ayurmediline -Vol. 1, April 1999 pp 83-91
Current Science -Vol. 83 No.8 Oct 2002, pp 956-964
Indian Horticulture-various Issues
Daily
· The Hindu Business Line-various Issues
ಕನ್ನಡಭಾಷೆ
· ಡಾ. ನದಿಬೈಲು ಉದಯ ಶಂಕರ -ಮೂಲಿಕೆಗಳ ಮಾಯಾಲೋಕ -ಸಪ್ನ -೨೦೦೧
· ಡಾ. ವೈಜಯಂತಿಮಾಲಾ-ಔಷಧೀಯ ಗುಣವುಳ್ಳ ಹಿತ್ತಲ ಗಿಡ-ದಿವ್ಯಚಂದ್ರ ಪ್ರಕಾಶನ-೨೦೦೨
· ಡಾ. ಶೋಭಾ ಜಿ. ಹಿರೇಮಠ -ಕಸದಲ್ಲೂ ಉಂಟು ಔಷಧಿ ನಂಟು-ಪ್ರಸಾರಾಂಗ ರಾಜೀವಗಾಂಧಿ ಆರೋಗ್ಯ ವಿಜ್ಞಾನಗಳ ವಿ.ವಿ. ೨೦೦೨
· ಡಾ. ಐ.ಕೆ.ಪಿ. ಶರ್ಮಾ-ಜನತಾ ಸುಲಭ ಗೃಹ ಚಿಕಿತ್ಸೆ -೧೯೭೮
· ಡಾ. ಮಾಗದಿ ಆರ್. ಗುರುದೇವ-ಕರ್ನಾಟಕ ಔಷಧೀಯ ಸಸ್ಯಗಳು ದಿವ್ಯಚಂದ್ರ -೧೯೯೮
ಮಾಸಿಕಗಳು
· ಅಡಿಕೆ ಪತ್ರಿಕೆ
· ಸಿರಿ ಸಮೃದ್ಧಿ
· ಸುಜಾತ ಪತ್ರಿಕೆ
· ಸ್ಲೈಸ್‌ಇಂಡಿಯಾ
· ಐಶ್ವರ್ಯ ಕನ್ನಡನಾಡು
ವೆಬ್‌ಸೈಟಗಳು
http://www.ccrs.org
http://indianmedicine.nic.in
http://www.unanimedicine.org

